
Иажәеинраалоу ароман «Аџьынџь» 
иазкны

Аҧсуа литература иаланагалт акыр зҵазкуа ае­
пикатә ҩымҭа ду, аҩымҭа хатәра – Мушьни 

Лашәриа ирҿиамҭа иажәеинраалоу ароман «Аџьынџь». 
Ҵакылагьы формалагьы иҿыцу, иахьа уажәраанӡа­
тәи аҧсуа епикатә поезиа даҽа цәаҩак ала иаҳзырбаз, 
иаҳзаазыртыз ажәа. Ҩажәиак хы змоу, иуҳәар ауе­
ит, хыцыҧхьаӡа ипоема поеманы, цәаҳәа хыҧхьаӡа­
ралагьы, мҽхакралагьы ҳепикатә поезиатә рҿиамҭақәа 
акыр иреиҳаны, поезиатә епопеианы, поезиатә дунеи 
наӡааӡаны.

Араҟа, ҳәарада, хархәара рызуп М. Лашәриа апоет, 
аиҭагаҩ, аҵарауаҩ, адунеитә поезиа аҧхьаҩ иҧышәа, 
инаҧшы-ааҧшышьа, илаҧш ҳәаа ҭбаа. 

Иаҳҳәап, «Аџьынџь» ахқәа руак «Џьанаҭ» ҳанаҧхьо 
аамҭазы, ахәҭакахьала, иаҳгәаламшәар ауам Данте 
Алигери ҧсра зқәым иаҧҵамҭа «Инцәахәтәу акоме­
диа». Убас арҿиамҭа еиуеиҧшым аҭыҧқәа рҿы иала­
галоу зых иақәиҭу алирикатә хьаҵрақәа, Аҧсны, аҧ­
суа жәлар рҭоурых, еиуеиҧшым рыхҭысқәа ирзикуа 
ажәа, ана-ара автор иҟаиҵо азгәаҭақәа, аихшьалақәа 
Баирони Пушкини раҧҵамҭақәа рахь, урҭ рцәаҩахь, 
рҟазшьахьы ухьадырҧшуа џьысшьоит.

Аханатә аахыстәи, ҷыдала асовет аамҭазтәи аҧсуа 
епикатә поезиа иаланагалоз апоемақәа, иажәеинраа­
лоу ароманқәа, убас еиуеиҧшым апоезиатә епикатә 

ҧҵамҭақәа дара-дара злеизааигәоу, излеиқәҿырҭуа, 
излеидукылаша ыҟазар – епохак иатәу, иқәнаргылаз 
рҿиамҭақәак, баҟақәак раҳасабала, Мушьни Лашәриа 
иаҧҵамҭа ҿыц «Аџьынџь» еиҳа даҽа типк иеиуоу ро­
мануп, ихазуп, даҽа ҩышьа ҿыцк иатәуп, СССР анеи­
лаҳа ашьҭахь ауаажәлар рҿы, алитератураҿ иҟалаз 
аиҭакра дуқәа ккаӡа ианыҧшуеит, абри аамҭазгьы 
ауаҩытәыҩса илахьынҵа, дызнысуа имҩа, иааӡаб, ису­
биективтә цәаныррақәа ирдунеиуп, урҭ ирбаҟоуп, ира­
жәоуп, ирсахьаркыратә ҩаӡароуп.

«Аџьынџь» абри аганахьала аҧсуа поезиаҿ ҩ-шәы­
шықәсак, ҩ-аамҭак ирҳәаауп, наҟ-ааҟ иеимаздо ажәоуп, 
цҳа ҿыцуп.

Апоезиатә тип, алирикатә поезиа, алирикатә жанр 
ахаҿра рыӡбахә ҳҳәозаргьы, а-60-тәи ашықәсқәа раа­
хыс иаадыруа М. Лашәриа илирика, уаанӡатәи аҧсуа 
лирика иадкыланы ҳахәаҧшуазар, абраҟагьы, сара 
сгәаанагарала, ҟаимаҭла ашьапы акуеит типла, ҟазшьа­
ла, цәаҩала еиҳа илирикаҵәҟьоу, еиҳа афольклор иад­
ху, уи астихиа иаҟәгоу, еиҳа асубиективтә ҟазшьа змоу, 
алирикатә жанр аҵас-қьабз иҳәаақәырҵо апоезиа.

Апоет иара иқәлацәаз рыҩнуҵҟа мацара акәымкәа, 
иаҵкыс иеиҳабацәаз егьырҭ ҳпоетцәагьы ари атәы 
иазхьаҧшит, игәарҭеит. Ҳәарада, урҭ рышҟагьы М. Ла­
шәриа илирика адунеи амҽхак, уи апоетика, уи ацәаҩа, 
амч-алша, апафос анырра ҟарҵеит.

Рыцҳарас иҟалаз, аҧсуа литературатә критика, ша­
махамзар, ҳпоетцәа хаз-хазы игоу рҩымҭақәа, реиз­
гақәа еиҳа ирызхьаҧшуан, еиҳа ирзааҭгылон, аӡәи-
аӡәи реидкылара, реиҿырҧшра аасҭа.

Ус акәымкәа, а-60-тәи ашықәсқәа инадыркны, абар, 
шәышықәсабжатәи ҳлирикатә поезиа азеиҧш ҿиашьа, 
убас доус илагала зхахьы иаазго аҭҵааҩы изы аҩада М. 
Лашәриа илириказы исҳәаз шҵабыргу имбар ауам.

Изаҳӡарызеи, М. Лашәриа араҟа, иабиҧараҿ, убас 
еиҵагылоз, иеиҵбацәаз рыҩнуҵҟа цлаб димамызт, 
дҧызан, – ипоезиатә еизгақәа («Игарҵыз ажәа», «Агәы­
ӷрақәа», «Абырфын ҩны», «Аӡы аҳра», «Ажәлаҟьаҩ…»), 
убас апериодикатә кьыҧхь аҿы урҭ ашықәсқәа ина­
дыркны, иааиҧмырҟьаӡакәа иахьа уажәраанӡа инар­
ҭбааны ицәырҵуа иажәеинраалақәа ҿырҧшыгоуп, 
цәырҵроуп, рсахьаркыратә ҩаӡареи ирыҵаркуеи рыла. 
Урҭ ҳпоезиатә дунеи аҿы анырра шыҟарҵац иҟарҵоит, 
ишрызхьаҧшыц ирызхьаҧшуеит, угәы-уҧсы хызхуа 
гәыҭҳәаажәоуп, ажәа ҳаракуп.

Абас еиҧш иҟоу апоет илирика, ҳәарада, иахьатәи 
иепос ҿыц ашҟагьы анырра ӷәӷәа ҟанаҵеит, иацхрааит, 
амҩа азылнахит, иарцәажәт.

Даҽакгьы. «Аџьынџь» иара убас иугәаланаршәоит 
автор уаанӡатәи ипоема «Ахьтәы-уасцәа» – аҧсуа епи­
катә поезиаҿ инареиӷьӡоу аҩымҭақәа руак. Аҧсадгьыл 
абзиабара, алахьынҵамҩа, апатриоттә пафос, амҽхак­
ҭбаара, ахшыҩҵак аҵаулара, аҿыцра, апоезиатә бызшәа 
ҳарак «Ахьтәы-уасцәеи» «Аџьынџьи» иеицырзеиҧшу, 
наҟ-ааҟ еимаздо ҟазшьақәоуп.

«Ахьтәы-уасцәа» аҧҵараантәи иҧышәа, иепикатә 
мҽхакы араҟагьы апоет ӷәӷәала ицхрааит, ишырҳәало 
еиҧш, анапы иҧнашьит.

Ажәакала, абарҭқәа зегьы мчеилаҵәарак, хырхар­
ҭак роуит, еиҳа зымҽхак ҭбаау, жәлар рлахьынҵамҩа, 
руаӷеимшхара хҭыс еиҭазҳәо аҩымҭа ҿыц аҧҵаразы.

Ажурнал «Аҟәа»1 адаҟьақәа рҿы раҧхьаӡа акәны 
ари аҩымҭа иаҧхьаз, обиективтәла иахәаҧшыз ари ас 
шакәу азы гәыҩбара иоуп ҳәа сыҟам.

Апоет ироман еиҵых аҩра жәаба-жәаҩа шықәса 
хәыцырҭас-аҧҵатәыс датәнатәны, далашыҩкны даман. 
Абарҭ ашықәсқәа рыҩнуҵҟа апериодикатә кьыҧхь аҿы, 

1	 Шәрыхәаԥш: ажурнал «Аҟәа», 2004 ш., №1., 2006 ш., №1.

1994–1995 шш. инадыркны, зны-зынла уи ацыҧҵәаха­
қәа цәырҵуан, еиҳарак ажәеинраалатә ҟазшьақәа ры­
маны («Нальчиктәи амитинг», «Уҧа соуп, Ҟабарда», 
«Аҧсуа ӡӷабцәа», «Умҵәыжәҩақәа еиҵых, Аҧсынтәы­
ла» уҳәа егьырҭгьы).

Абас, инеиҧынкыланы акыраамҭа дызҿыз аҩымҭа 
алгара, анагӡара автор гәыхәтәхьӡараны, ихҭысны 
изыҟалт, абасгьы ахиҳәаауеит: 

Иҭабуп, Анцәа, сахьахьугӡаз сҳәатәы,
Ҳәашьа змамыз, ҩышьа змамыз са сыҩтәы,
Иаанумыжьит, исымумхит мҩабжара,
Исаҭәоушьеит иҟаз шыҟаз аҳәара,
Иреиҳау ҳамҭак уа уахьтә саҳәомызт сара!

Иқәгылоит азҵаара: иарбан аамҭоу апоет иҩымҭа 
ҿыц аҩра-ацәырҵра зықәшәаз, иеихнашьалаз, ихац­
наркыз? Иарбан ҳәатәу уи цәырызгаз, адунеи азырбаз?

Ишдыру, ҳлитература зегьы, ҳпоезиа аҧхьа инар­
гыланы, абар шәышықәсатәи аҿиарамҩа иахысит. 
Имилаҭ литератураны, иҿахәҳәаганы иҟазҵаз аамҭа. 
Иҭыжьуп М. Лашәриа ихаҭа иеиқәиршәаз а-20-тәи 
ашәышықәсазтәи аҧсуа поезиа антологиагьы. Абри 
ашәышықәса анҵәамҭазы (1992–1993) ҳажәлар Аџьын­
џьтәылатә еибашьра хлымӡаах рыхҭыргеит. Шьака­
ҭәарала, фырхаҵарала еиқәырхоуп Аџьынџь. Иҟам 
уи злаз атәыла ду СССР, иҟам усҟантәи асоциалтә-
уаажәларратә система.

Даҽакала иуҳәозар, ҩ-аамҭак, ҩ-идеологиак реилы­
ҵымҭа. Руак анҵәамҭа, ақәҵымҭа, егьи алагамҭа. 
Асахьаркыратә литературазы еиҳа ихьанҭоу, еиҳа 
аҳәатә ҿыц анаиуа аамҭа. М. Лашәриа иаҧҵамҭа абар­
ҭқәа зегьы ккаӡа ианыҧшит, абарҭ ирыгәхьаауп, абарҭ 
рыла агәы-аҧсы ирыҵгоуп, иҳәаақәҵоуп.

Сара стәала, уи аҧҵоуп иахьа уажәраанӡа ҳпоезиа 
иазымдыруаз мҽхакы ҭбаала, ҳгәы-ҳаҧсы зыргәамҵ­
уа азҵаарақәа жәпакы рҭак ҳазҭо ажәала, аҧсадгьыли 
ауаажәлари ирызку гәыбылра цаҳә-цаҳәла.

Абарҭқәа ирызҳәоуп ароман злаатуа ахьӡынҩыла­
раҿ ҳзыҧхьо ацәаҳәақәа:

Итҟәацуан сгәы, ишытҟәацуа амыҵмыџь,
Ари ажәа са иазысымкыр ҳа ҳџьынџь…

Араҟа иаҵшьуп апоет абас изырҳәаз, изырҩыз аҭа­
гылазаашьа: ақырҭуа-аҧсуа еибашьра, уи ахаҿра, 
ашьаарҵәыратә лакҭа иахьагьы-уаҵәгьы ажәаҿ аныжь­
ра. «Аџьынџь» аҿы аҧхьатәи адаҟьа инаркны аҵыхә­
тәантәи аҟынӡа хадара змоу цәажәатәны иҟоу, сиужетс, 
проблемас иқәгылоу абри ахҭыс ауп. Аибашьра ауп аб­
раҟа зегьы зхаҵәиуа, изхагьежьуа, иааиҧмырҟьаӡакәа 
автор илаҧш зықәку, аҩымҭа иалоу махәҭа рацәа, цәаҳәа 
рацәа епосны еидызкыло, ахаҿсахьақәа хаҿсахьақәа­
ны иҟазҵо, иҳәоу, ицәыргоу зегьы рҵакы узаазыртуа, 
ургәылазырҧшуа, арҿиамҭа иагьа лаҧшҳәаа, иагьа 
хьаҵра алагалазаргьы.

«Аџьынџь» иаҧхьахьоу, зхахьы иаазгахьоу имбар 
ауам уи ахцәажәара, аилыргара шымариам, инеиҵыху 
азанааҭтә цәажәарахь ишуҧхьо.

Иажәеинраалоу ароман «Евгени Онегин» автор иҩ­
уан: «Я теперь пишу не роман, а роман в стихах – дья­
вольская разница…».

Лашәриа иҩымҭа ҿыц акәзаргьы ахцәажәара: ап­
розатә романи апоезиатә романи ирыбжьоу, излеи­
ҧшым – рыпрозатә, рпоезиатә хаҿрақәа ралкаара, рҷы­
дарақәа разгәаҭара, иааидкылан, аҧҵамҭа зегь алаҧш 
аҵгара, агәылалара, аилыргара, аиашаз, имариақәоу 
иреиуам. Агәра ганы сыҟоуп ари арҿиамҭа енагь уаҩы 

аҳәатәы шинаҭо, ҳакритика, ҳлитератураҭҵаара уи 
зыҧсоу, иаҵанакуа иавсраны ишыҟам.

«Абла ахьҭам алаӷырӡ аауам» рҳәоит. Араҟа, сара 
сгәаанагарала, аблагьы ҭоуп, аҳәатәгьы ыҟоуп, уи иа­
хьоума, уаҵәоума маҷ-маҷ иумҳәар ауам, «Аџьынџь» 
убас еиҧш ала уаҩ даднаҧхьалоит.

Аурыс критик ду В. Белински Пушкин иажәеинраа­
лоу ироман «Евгени Онегин» ахцәажәара-аилыргара 
хазы игоу аусумҭа ду аназикуаз аамҭазы ицәаҳәақәа 
абас еиҧш ала ихациркуеит:

«Признаемся: не без некоторой робости приступа­
ем мы к критическому рассмотрению такой поэмы, 
как «Евгений Онегин». И эта робость оправдывается 
многими причинами. «Онегин» есть самое задушевное 
произведение Пушкина, самое любимое дитя его фан­
тазии, и можно указать слишком на немногие творе­
ния, в которых личность поэта отразилась бы с такою 
полнотою, светло и ясно, как отразилась в «Онегине» 
личность Пушкина. Здесь вся жизнь, вся душа, вся лю­
бовь его, здесь его чувства, понятия, идеалы. Оценить 
такое произведение, значит – оценить самого поэта во 
всем объеме его творческой деятельности».1

Анемеццәа ирҳәоит: «Аиҿырҧшрақәа зегьы зыр­
цыркьуа ак рымоуп». Ари ахшыҩҵак рацәак узама­
куа иҟам. Пушкингьы Пушкин шиакәу ззымдыруада! 
Аха араҟа иҳәоу ажәақәа, ахәҭакахьала, «Аџьынџь» 
азнеишьаҿ цаҧхара руа џьысшьоит.

Ҳазцәымҩашьо ак ауп: ари аҩымҭа Лашәриа ипое­
зиаҿ иахьазы еиҳа ихадоу, еиҳа изгәакьоу, еиҳа иха­
ҭара, ибиографиа зныҧшуа, еиҳа ибаҩхатәра алшара 
злаарҧшу аҧҵамҭоуп.

Ара иаҳгәалаҳаршәар ауеит арҿиамҭа епиграфс иа­
моу аерман поет ду Г. Нарекаци иажәақәа: 

1	 Белинский В.Г. Собрание сочинений в трех томах. Том III. 
Статья восьмая. «Евгений Онегин», 1948, с.495.

И книга эта – вместо моего тела,
И слово это – вместо души моей.

Иҳәоуп еиӷьны ҳәашьа амамкәа, атәы-аҧсы ирыҭ­
ҳәааны.

Абри ахшыҩҵак ала апоет иҳәарц иҭахуп иаҧиҵо 
аҩымҭа иара изы изакәу, иҧнаҟо-иаанаго: игәы-иҧсы, 
ицәеижь ирҳәарц ииҭаху ажәа шәҟәны ишырзынижьуа, 
ишрымаидо.

Аҧхьаҩ ибоит ароман алагамҭа инаркны автор абри 
ихықәкы, агәыҭҳәаажәа дытҟәаны, датәнатәны дша­
моу, иааирҧшуа, зсахьа ҭихуа зегьы аныха аҿаҧхьатәи 
матанеирак ишизаҩызоу, ҵабырг мцабзны ишицроу. 

Ари атәы – ароман еиҳа иӷәӷәоу аганқәа иреиуо­
уп, автор ихаҭагьы иааирҧшуа ахҭысқәа рыжәпараҿ 
дгылоуп, дрылахәуп, ахәшьара риҭоума, иримҭоума 
(иҟоу шыҟоу анаҳирбо аамҭазы) – илаҧш, инаҧш-
ааҧшшьа хадоуп, аҩымҭа зегь зырныҟәо, изшәо-иззо, 
иҳәаақәызҵо мчуп.

Сара хықәкыс исымам акритик, алитератураҭҵааҩы 
иҿаҧхьа абас еиҧш иҟоу аҩымҭа иқәнаргыло азҵаа­
рақәа зегьы инеилых-ааилыхуа, иеиҧкаауа рзааҭ­
гылара, рыҭҵаара, рыхцәажәара. Даҽакуп араҟа еиҳа 
иалыскаауа, аҧхьаҩ сызлаиацәажәарц исҭаху: зегь 
раҧхьаӡагьы аҩымҭа ажанр, уи аҵакы – асиужет, иалоу 
ахаҿсахьақәа, иззааҭгылоу ахҭысқәа реимадашьа уҳәа 
убас акы-ҩба… 

* * *
Ҳакритикаҿ, ҳлитератураҭҵаараҿ аҧсуа епикатә 

поезиа, апоема ажанр, иажәеинраалоу ароман ажанр 
уҳәа акыр инарҭбааны ирзааҭгылахьеит, имаҷымкәа 
аусумҭақәагьы рзыркхьеит, иара Лашәриа ихаҭагьы 
абрахь дналаҵаны. Убас шакәугьы, аепикатә поезиа иаз­
ку азеиҧш еихшьалақәа, аепикатә поезиа азхьаҧшра, 

уи аҧҵара аҧсоума, иаҧсамума – ҳаҩнуҵҟа рацәак 
излацәажәақәам иреиуоуп.

Уимоу, авторцәақәак цқьа ирықәымҿиаз епикатә 
рҿиамҭақәак ирхырҟьаны иҟоуп пессимисттә гәаана­
гарақәак – араҟа, абри ажанр аҿы, уажәшьҭа ҿыцк аҳәа­
ра уадаҩзар ҟалап ҳәа. Ҳахьыҧшуеит апоезиатә епикатә 
ҩымҭақәа рцәыхьшәашәара, рылаҿымҭра, рывсра.

Ас еиҧш иҟоу ацәажәарақәа, апессимисттә лкаақәа, 
аҭагылазаашьақәа ҳара ҳҿы мацарагьы акәым, иара 
адунеитә епикатә поезиа зегь аҿгьы, уи иазку аимак-
аиҿакқәа рҿы лассы-лассы урыниалоит.

Асовет тәыла аилаҳара аламҭалазы, 1989 шықәсазы, 
иҭыҵит «Современная поэма» захьӡу шәышқәсабжа 
рыҩнуҵҟа асоветтә поезиаҿ иаҧҵаз инарылукааша 
апоемақәа ҩажәа еидызкало аизга. Абраҟа икьыҧхьуп 
А. Ахматова, А. Твардовски, Р. Гамзатов, А. Вознесенски, 
Е. Евтушенко, И. Марцинкиавичус, А. Марков, И. Куз­
нецов уҳәа ҩажәаҩык апоетцәа-ҟазацәа рпоемақәа. 
Аҭыжьымҭаҿ убарҭ ирыцуп еицырдыруа аурыс крити­
кцәа, алитератураҭҵааҩцәа, аҵарауаа а-20-тәи ашәы­
шықәсазтәи апоема ажанр аҭагылазаашьа, аепикатә 
поезиа наҟ-наҟтәи аҧеиҧш, алахьынҵа ирызку ргәаа­
нагарақәа, ралкаақәа.

Аҧхьаҩ азин сиҭар сҭахуп урҭ ргәаанагарақәа маҷк 
инарҭбааны, рыхшыҩҵак хадақәа шыҟоу ала раагара, 
ирыҵаркуа, иҧырҟо зеиҧшроу ҳасаб рзуны, аладатәи 
сҳәатәы, сцәажәатә еиҳа еилкаахаразы, еиҳа иман­
шәалахаразы.

Михаил Числов: Современная поэма, наследуя 
многое из того, что было характерно для поэмы клас­
сической, отличается новаторскими чертами. Это но­
вотворство часто видится в лиризме, в расширении и 
усилении в ней субъективного, лирического начала…

Александр Михайлов: Эпическая поэма с ее пове­
ствовательным сюжетом, по-моему, не имеет серьез­

ной перспективы развития. Это не значит, что время 
от времени не будут появляться удачные произведения 
традиционного жанра, но их появление скорее надо 
рассматривать как эпизод, как исключение из правила, 
нежели как тенденцию… Главная тенденция – лири­
зация поэмы – наиболее полно и ярко воплотилась в 
одном из самых выдающихся созданий поэзии наших 
дней, в произведении Твардовского «За далью – даль…». 
Русская эпическая поэма ни на шаг не продвинулась 
вперед и не подала признака к движению. Некоторые 
частные успехи связаны с жанровыми модификация­
ми – с усилением лирического начала, метафорической 
концентрацией смысла, с элементами условности…

Вадим Кожинов: Еще Пушкин сказал: «Умчался век 
эпических поэм». В нашем веке это, пожалуй, относится 
к поэме вообще. Подавляющее большинство нынешних 
«поэм» – это либо повести в стихах, либо непомерно 
растянутые стихотворения. Чтобы сейчас родилась по­
эма, необходимо, по-моему, какое-то поистине чудес­
ное стечение обстоятельств. Настоящие поэмы ХХ века 
можно пересчитать на пальцах. Но кто знает? Жанры 
обладают способностью возрождаться. И может быть, 
нынешние поиски в этом направлении в конце концов 
к чему-нибудь приведут.

Анатоли Ланщиков: Поэма, в сущности, не есть ли­
тературный жанр, поэма – внезапный, но не случайный 
высший взлет поэтического духа, обретающий плоть в 
поэтическом слове, звуки которого будят тревожные 
апокалиптические предчувствия, но никогда ясно не 
укладываются в сознании… Загадка поэмы в ее простоте, 
а простота труднее всего в постижении… Русская поэзия 
постоянно металась от Олимпа к Голгофе и от Голгофы 
к Олимпу, ища в красоте чистоту или в чистоте красоту.

Владимир Коробов: Как и роман, поэму уже не раз в 
мире хоронили по первому или даже по высшему «ака­

демическому» разряду. Напрасный труд! Ведь поэзия 
– это Протей, всегда древний и всегда юный; усколь­
зая от скучных читателей и хищных критиков, он го­
тов предстать кем угодно, в том числе и покойником. 
На деле же литературный гроб всегда пуст, и по иронии 
судьбы выдающийся роман и пронзительная поэма 
появляются как раз тогда, когда прах Протея уже при­
сыпан землей. Поэма – это судьба героя во времени и 
пространстве, история народа, выраженная через душу 
одного или нескольких действующих лиц. Поэма – это 
долгая исповедь исстрадавшегося сердца, трагедия ин­
дивидуального сознания, внятная всем. Сюжетная или 
бессюжетная, эпическая или лирическая, психологиче­
ская или философская, реалистическая или символиче­
ская – любая подлинная поэма есть не просто мощное 
движение человеческого духа, но и еще и новая дерзкая 
попытка «остановить мгновение», запечатлеть неуло­
вимое вечное в проклятом или прекрасном временном 
– ушедшем «вчера» и уходящем «сегодня». 1

Ҳаҧсуа епикатә поезиа аҭагылазаашьагьы, ҳәарада, 
араҟа иҳәоу, иззааҭгылоу ирыҵаркуеит, сара стәала, 
рацәак ахарҭәаара, азааҭгылара аҭахымкәа.

Ишаабо, акритикцәеи аҵарауааи иҟоу ауадаҩрақәа 
шырымӡогьы, анс ма арс ргәыӷра дырӡуам, аепикатә 
поезиатә рҿиамҭа наҟ-наҟгьы аҿахәы аҳәараны ишыҟоу 
ала. Ари, ҳәарада, иузамакуа иҟам.

Ииашангьы, ҳаамҭазтәи аурыс поезиаҿ убас егьы­
ҟалеит: арҭ аихшьалақәа рышьҭахь жәохә-ҩажәа 
шықәса ааҵуаны аурыс поезиаҿы аҭыҧ аиуит акыр 
зҵазкуа ахҭыс – ицәырҵуеит еицырдыруа аурыс поет, 
Урыстәыла Аҳәынҭқарратә премиа алауреат Иури Куз­
нецов ипоема «Путь Христа» – «Христос имҩа» – хы-
хәҭакны, х-поемакны еилоу аепикатә ҩымҭа ду.

1	  Современная поэма. Роман-газета. 1989 (21–22) г.

Иҳәатәуп, апоет уи анаҧиҵоз аамҭазы Асовет тәы­
ла шеилаҳахьаз, ацензурагьы шаҧырырххьаз, В. Кожи­
нов «какое-то поистине чудесное стечение обстоя­
тельств» ҳәа дызҿыз иазааигәоу даҽа ҭагылазаашьа 
ҿыцк шыҟалахьаз.

Ишдыру, Иури Кузнецов ҳаамҭазтәи аурыс поезиаҿ 
иреиҳаӡоу апоетцәа дреиуоуп, уи ибаҩхатәра, илаҧ­
шҳәаа, исахьажәа агени ихыҧша, ибаҩхатәра адыр­
балоит. Ипоема ҿыц акәзар, ашәҟәыҩҩцәа, акритик­
цәа, аҵарауаа, адинҭҵааҩцәа рыҩнуҵҟа аимак-аиҿак 
ӷәӷәақәа шарҿиазгьы, ахәшьара ҳаракӡа аиуит, аурыс 
поезиа аҳәаақәа ирҭыганы, европатәи апоезиа аҩаӡара 
иадбаланы.

Убас, адинҭҵааҩы Дм. Дудко иҩуеит: «Поэма Куз­
нецова – самая значительная за все время с 1917 года. 
Удивительные стихи, многозначительные образы наво­
дят на очень большие размышления». Вадим Кожинов: 
«Верю, что абсолютное большинство людей воспримут 
ее как достойное свершение крупнейшего нашего по­
эта». Адин аҭоурыхҩҩы Н. Лисовои: «Честь и хвала по­
эту, решившемуся на такое труднейшее, очень редкое 
в русской и мировой поэзии творческое свершение». 
Ашәҟәыҩҩы Вл. Личутин: «Юрий Кузнецов. Первый 
поэт России. Эту его высоту признают даже самые рев­
нивые братья по цеху». Еицырдыруа апрозаик И. Стрел­
кова: «Публикация поэмы Юрия Кузнецова – большое 
событие в русской литературе, ответ на вопрос, может 
ли современный художник обратиться к великой теме 
Христа».1 

Абасала, аепикатә поезиа ажанр аҧсра-аныӡаара 
иаҿуп, уажәшьҭа аҭоубыҭгьы хиоуп ҳәа аназырҳәоз 
аамҭазы, аурыс поезиаҿ абри ажанр уаанӡа иамбацыз 
аҩаӡара шьҭнахит, иреиҳаӡоу ала аҿахәы аҳәеит, апое­

1	  Журнал «Наш современник», 2001, №2.

ма «аҭоубыҭ» акәзаргьы амилаҭ поезиақәа рҿы уи енагь 
иккаӡа ишҭацәу ҩаҧхьа ишьақәырӷәӷәаны.

Сара сгәаанагарала абри иашьашәалоу аҿырҧштәы 
ҳауит ҳаамҭазтәи аҧсуа епикатә поезиа аҿиараҿгьы. 
Араҟа ҩажәа-ҩажәижәаба шықәса раахыс иҟаз, уаҩ 
агәеихьшьра, агәыҩбара изҭоз аҭагылазаашьа М. Лашә­
риа иҩымҭа ҿыц ала ҟаимаҭла рҭак ҟаҵахеит, ихар­
ҭәаахеит – аҧсуа епикатә поезиа иаланагалоит аханатә 
инарылыҳәҳәо аҧҵамҭақәа руак. 

Абри аамҭазгьы иазгәаҭатәуп, М. Лашәриеи И. Куз­
нецови репикатә ҧҵамҭақәа иеизааигәоу аамҭак 
аҩнуҵҟа ишеицкьыҧхьыз: И. Кузнецов – ажурнал «Наш 
современник» 2001–2003 шықәсқәа рзы, М. Лашәриа – 
ажурнал «Аҟәа» 2004–2006 ш. рзы.

Иҳәатәуп арҭ аҩ-ҩымҭакгьы иаадырҧшуа атемақәа, 
аамҭақәа, адунеиқәа шьаҭанкыла ишхаз-хазу: М. Ла­
шәриа иҿы – аҧсуаа Рџьынџьтәылатә еибашьра, да­
ҽакала иуҳәозар – иахьатәи аамҭа, И. Кузнецов ипое­
ма акәзар, хадарала, ҩ-нызқь шықәса раҧхьатәи ах­
ҭыс азыхынҳәра – Иаса Қьырса ихаҭара, Ауасиаҭ Ҿыц 
аҵакы-аидеиа поезиатә ажәала, ҳаамҭазтәи лаҧшҳәаа 
ҿыцла агәы-аҧсы рыҵгара.

Наҟ-ааҟ иеицырзеиҧшу акәзар, зегь раҧхьаӡагьы – 
анапҟазара ҳаракы, апоезиатә ажәа амҵәыжәҩа аҭара, 
баҩхатәрала аҩахара, арцәажәара, алаҧшҳәаа аҭбаара, 
аҵаулара, доусы имилаҭ епикатә поезиа аҿиараҿы ила­
гала ду.

М. Лашәриа ипоема анаҧиҵоз аамҭазгьы, аҩада 
ишҳәоу еиҧш, СССР-гьы ыҟамызт, ацензурагьы аҧы­
хын. Иҩымҭа анҵәамҭаҿ, «Аепилог аҿаҧхьатәи» захьӡу 
ахаҿы автор иҩуеит:

Иҟам инсыжьыз ҳәатәык,
Ихадоу, исызгәакьоу ҳәатәык!..
Абри акәхап араҟа изаманоу!..

Егьыс, ипоемоу, ироману?
Аиашаз, срызхәыцхьеит такәы,
Рыҩбагь еицыртәуп са сгәы!..
Аха, исарҳәоит абӷьыцқәа:
Иреиҳауп иромантәу ахҭысқәа!..

Ҳаиҭарыҧхьап аҧхьатәи аҩ-цәаҳәак:

Иҟам инсыжьыз ҳәатәык,
Ихадоу, исызгәакьоу ҳәатәык!..

Ас аҳәара, ирҭахыз, иҳәатәыз аҵабырг шаарҭахыз 
еиҧш аарҧшра, авымсра лахьынҵас ирымамызт аҧсуа 
шәҟәыҩҩцәа рабиҧаратә еибаркырақәа – 70 шықәса 
рыҩнуҵҟа.

Абри аамҭазгьы иазгәаҭатәу акы. А-90-тәи ашықә­
сқәа рзы, СССР анеилаҳа ашьҭахь, «уажәшьҭа ацензу­
ра аҧыхуп, ишышәҭаху шәыҩла, ишәҭаху шәҳәала» 
ҳәа анырҳәа, изаҳӡарызеи, ҳара ҳҿы еиҧш ҳанҭыҵгьы 
иҟалеит акыр ишәаҟьаз, зҳәатәы аҵаулара хыхь-
хыхьхаз ашәҟәыҩҩцәа. Урҭ иаҧырҵаз аҩымҭақәа 
рыхәҭак а-60–90-тәи ашықәсқәа раангьы хьаа-баада 
акьыҧхь рбар ауан, усҟантәи ацензура иашьҭуан. М. 
Лашәриа иҩымҭа «Аџьынџь» акәзар, ас узазҳәараны 
иҟам. Иҳаҩсыз ацензуратә шықәсқәа раан ас еиҧш 
иҟаз аҩымҭа ацәырҵра, абас ахы иақәиҭны ҧымкрада 
ацәажәара, аҩра ухахьы иузаамгақәоз иреиуан.

Ари аҭагылазаашьа (ацензура аҧыхра, уҳәатәы ам­
ҵәахра) «Аџьынџь» иахьа излаҳамоу, излаҟоу ала аҧ­
ҵараҿы иаҵанакуа рацәоуп. Иуҳәар ауеит, зегьы да­
ҽакала иҳәаақәызҵаз усхеит: Аҧсны ақәлара – абашь­
ра, Шеварднаӡе ихаҭара, еибаркыра, имаҵуар, ҳажәлар 
злаиргылаз ашьаарҵәыратә хҭыс ган рацәала аарҧш­
ра, иқәҵыз ауаажәларратә система аг-абза рыхәшьара 
уҳәа заҟа хкы!..

Даҽакы-даҽакы акәым, ароман инарҭбаан иалагалоу 
автор иҧшәмаҧҳәыс, убас уи илызку ахқәа «Аеҵәақәа 
рқәыршаҩы», «Минегага» – ацензура анаҧыз, ма уи 
аҩыза атрадициа аныҟамыз аамҭақәа рзы цәырҵшьа 
амазма?! Ҳара ҳҿы мацароума, асовет поезиа зегь аҿ­
гьы – 70 шықәса рыҩнуҵҟа! Иуҳәар ауеит, ари аҭыҧ 
ҭацәын, ҿнаҭуан, иуҧхьон…

Абри аганахьала, М. Лашәриа иҭагылазаашьа хара­
ӡа еиӷьын, имҩақәагьы аартын, «Аҿатә-уаа» ма «Ахра 
ашәа» аҧызҵоз Б. Шьынқәба, иара убас ацензураҿ аус 
змаз, уи ахыҧша зныруаз егьырҭ аҧсуа поетцәа-ае­
пикцәа рҭагылазаашьа аасҭа. Ари, ҳанҭыҵтәи алитера­
турақәа реиҧш, ҳаҧсуа литературагьы иаиуз ҧыжәара 
дууп (арҿиамҭа зыҧсоу изыҧсам азҵаарақәа зегьы уи 
иаӡбуа ишыҟамгьы). Иубоит ҳазлацәажәо аҩымҭа, зых 
иақәиҭу ароман («И даль свободного романа», «Оне­
гин») аҧҵараҿы ари аҧыжәара автор баҩхатәрала ихы 
ишаирхәаз, иширцәажәаз, иширхәмарыз.

Егьыс, «Аџьынџь» поемоу мамзаргьы ироману аз­
ҵааратә акәзар, ииашаҵәҟьаны, ҳзыхцәажәо аҩым­
ҭаҿ иромантәу ахҭысқәа шреиҳау аргама уаҩы ибар­
ҭоуп: епикатә мҽхакыла, епикатә ҵасла ароман иа­
ныҧшуа аҭбаа-ҭыцәра, ишьҭнахуа асахьаркыратә ду­
неи, аидеиатә проблематика, аҭоурыхтә хроника. Ар­
ҿиамҭа жәаҩыла иалагалоуп – аҧсҭазаараҿ иҟаз-иҟоу 
аҭоурыхтә хаҿсахьақәа – аҳәынҭқарратә, ауаажәлар­
ратә усзуҩцәа, аҿаҧыцуаа, аҧызацәа-аҧхьагылаҩцәа, 
аҵарауаа, ашәҟәыҩҩцәа, аибашьцәа, убас абзиабара 
иазку адаҟьақәа, ахқәа. Иҿаҿаӡа убла ихгылоит ароман 
аҿы иарбоу ахаҿсахьақәа зыдҳәалоу, излахәу ахҭысқәа 
репикатә цәыргашьа, рыҩнуҵҟатә дунеи аиҭакрақәа, 
аҽыҧсахрақәа, ашәҟәыҩҩы исахьарк хәыцшьа иаҧ­
наҵаз, иаҳҳәап, арҵаҩы Ҟараман Алықьса-иҧа, аҧс­
цәаҳа инаур, зҧа инышәынҭраҿ икәашо аб уҳәа шьар­
даҩы. Иааидкылан, хадара амоуп ароман аҿы иаарҧшу 

«иааирас иҟоу зегь рычаҧаҩ», «гәыӷрас иҟоу зегь реи­
қәырхаҩ», «агәылшьап-маҭ ахы хызсо» ажәлар рхаҿра.

Ароманқәагьы, ишаадыруа, ипрозатәума, ипоезиа­
тәума, доусы дара рҷыдарақәа рымоуп, ихаз-хазуп.

Лашәриа иҩымҭаҿ, аҩада ишаҳҳәахьоу, илабҿабоуп 
уи ахы инаркны иагәылсуа алирикатә лагамҭа, автор 
ихаҭара, илахьынҵамҩа.

«Что такое литература? – дҵаауеит аурыс шәҟәыҩҩы 
ду Л. Леонов. Аҭакгьы ҟаиҵоит: «Литература – рассказ 
о себе. Смотрите за собой – это главный источник по­
знания».

Ирацәоуп, арҭ ажәа ҟәыӷақәа Лашәриа иҩымҭа ҿыц 
аҿы иаадыртуа, иҳарҳәо.

Апоет дыззааҭгыло ахҭысқәа – автор ихаҭара, 
инаҧш-ааҧшшьа, иҟаиҵо ахәшьарақәа рылубаауеит. 
Автор иоуп аҩымҭа зегь аҿы ажәабжьҳәаҩыс иҟоу, иара 
иахьтә ауп ацәажәара хада злаҳәаақәҵоу. Уи идунеи­
башьа, иҳәатәы, ибызшәа, иемоциақәа рымҽхак, рхыҧ­
ша – аҩымҭа иасиужетуп, иапафосуп.

Аҧсуа епикатә поезиаҿ, иахьынӡаздыруа, иҟам даҽа 
ҩымҭак, абас инарҭбааны автор ихаҭара зныҧшуа. 
Ажәа ҳарак иамҭаны, ихатәраны, инарҭбааны. Абри 
аганахьалагьы, ҳәарада, «Аџьынџь» ҳепикатә поезиаҿ 
макьаназы иҳәамыз ажәоуп, алирикеи аепоси иреи­
ласырҭоуп, епос ҿыцуп.

Аҩымҭа ахҭысцашьа – асиужет, акомпозициа ре­
ибаркышьа, реиҿкаашьа ракәзар, ароман раҧхьатәи 
ацәаҳәақәа рҿы ршьапы ркуеит:

Сгәалашәараҿ ари амши ҽа мышки
Сзеидкылоума? Август 14. Ессентуки…
Хашҭрак ақәу уи ахаан знымзар зны
Сшыҟамызгьы сара убасҟаназ Аҧсны!..

Ишаабо, ароман автор, Нхыҵ Кавказ, Ессентуки ақа­
лақь аҿы иҭаацәа иманы ҧсшьара-ҽыхәшәтәра дшыҟаз 

ауп Қырҭтәыла Аҧсынра ишақәлаз, аибашьра ишалагаз. 
Нхыҵынтә, Урыстәылантә Аҧсныҟа уаазгоз атранспорт 
хкқәа зегьы рымҩа аанкылахоит. Аҭаацәа (аби ани, 
убас «быжьбеи жәаҩеи ирҭагылаз» рхәыҷқәа) шынеи­
моу ицар акәхоит Москваҟа, уи акалҭ аҿы ишьҭоу ашә­
ҟәыҩҩцәа рырҿиарҭатә ҩны Переделкино ашҟа.

Абра, Москва дахьнеиз автор Аҧсны ацхырааразы, 
аибашьра аанкыларазы иқәгылаз, зыбжьы зыргаз ау­
рыс шәҟәыҩҩцәа, убас ихҵәаны Москваҟа инанагаз 
аҧсуаа иҽрымаидоит. 

Еицырдыруа аурыс шәҟәыҩҩы Сергеи Михалков 
иаҧшьгарала Аҧсны ахьчаразы, аибашьра аанкыла­
разы Москва имҩаҧысраны иҟаз ашәҟәыҩҩцәа Рконг­
ресс аҿаҧхьа апоет ӷәӷәала дычмазаҩхоит, быжьба-аа­
ба мзы ахәышәтәырҭаҿ ашьҭазаара иқәшәоит. Абраҟа 
ауп, 1993 шықәса 27 сентиабр азы аиааира ахьихьӡаз­
гьы. Ахәшәтәырҭа дшааҭыҵыз, ароман аҿы иаарҧшу 
ааӡаб ихганы, иҭаацәа иманы, макьана аибашьра ал­
ҩаҵә зхатәоу иҧсадгьыл дахылоит.

Иара абра, ҩымчыбжь ааҵуаны, иҧшәма лыҧсҭа­
заара далҵуеит. Ари – ихадоу сиужеттә цәаҳәоуп, хро­
никоуп. Абри акәша-мыкәша ицәыргоуп аҩада зыӡбахә 
ҳәоу ҵҩа змам ахҭысқәа, ахьаҵрақәа, 1989 шықәсаз­
тәи аҧхынтә шьаарҵәыра, Асовет тәыла аилаҳара, аи­
башьратә аамҭа, аибашьратә хҭысқәа.

Аҩымҭаҿ иаҧҵоуп, ирзааҭгылоуп «аибашьра амаа 
зку анцәахәқәа» рхаҭарақәа, аҧсадгьыли ажәлари рла­
хьынҵа иазықәгылоу аҧхьагылацәа-аҧызацәа, ақәы­
лаҩцәа-агрессорцәа, аинраалаҩцәа, арбгаҩцәа, ашә­
ҟәыҩҩцәа уҳәа аҩада зыӡбахә ҳәоу хаз-хаз игоу ауаа 
рхаҿсахьақәа – Владислав Арӡынба, Едуард Шеварднаӡе, 
Борис Ельцин, Леонид Леонов, Дырмит ду, Баграт, 
Шоҭа Русҭавели, аибашьра иалаӡыз Таиф Аџьба, абзи­
абара ҳарак, абзиабара ҵаула ирызку адаҟьақәа (Елена 
– Минегага), иара убас епизодтә ҟазшьала ицәырҵуа-

иуҧыло, угәалашәараҿ иаанхо ауаа: Александр Актәи, 
Қьалышьбеи Чачба, Шамы Осман, Сталин, Бериа, Нес­
тор Лакоба, Барцыц Басиаҭ, Ҭамара Шьаҟрыл, Ҟача Коӷо­
ниа, Кәасҭа Лакрба, Даур Агәхаа, Нанули Шеварднаӡе 
уҳәа автор ицәажәара иатәны зыӡбахә ҳәоу шьардаҩы.

Ишаабо, «Аџьынџь» иаанарҧшуа аҭоурыхтә аамҭа, 
хадарала, аҭоурыхтә хаҿсахьақәа шьҭнахит, даҽака­
лагьы ҟалашьа амаӡамызт.

Иааидкылан, ароман аҿы инарҭбааны иззааҭгылоу, 
епизод-епизодла ицәыргоу, иара ус ана-ара зыӡбахә 
ҳәоу ауаа рхыҧхьаӡара шәҩыуаак ирзынаҧшуеит. 
Изаҳӡарызеи, ҳепикатә поезиа, ипоемоума, ироману­
ма, ари аҩыза амассатә мҽхакы аздыруамызт. Иубоит 
автор урҭ зегьы илаҧшҳәааҿ ишыҟоу, имыцхәу, аҩымҭа 
жьымдырҵас иалоу уаҩ дышцәыргам. Апоет ҟазарала 
иҽазишәоит доусы ихәҭоу иҭыҧ изалкаара, иахьатәу, 
иахьаҭаху иӡбахә аҳәара, ирцәажәара, иҧсабаратәны 
ироман иалархәра, иаласара.

Абри аамҭазгьы ақырҭуа-аҧсуа еибашьра аарҧш­
раҿ иҟоуп высшьа змам ауаа, автор ҷыдала иаликаа­
уа ахаҿсахьақәа, Аҧсны Ахада ихаҿсахьа аҧхьа инар­
гыланы.

* * *
Дышҧаарҧшу, дышҧаҳбои уи аҩымҭаҟны? Изеи­

ҧшроузеи Аҧсны анапхгаҩы иҧсҭазааратә мҩа, иарба­
ну автор уи ихаҭараҿы иаликаауа, хшыҩзышьҭра ззиуа?

Ишдыру, Владислав Арӡынба жәохә шықәса (1990–
2005) Аҧсынра дахагылан, напхгара аиҭон. Аха 
«Аџьынџь» аҿы хадарала уи изыҧҵәоуп аибашьратә 
аамҭа, жәаха мзы. Уаанӡатәи ма уи ашьҭахьтәи иҧс­
ҭазааратә мҩа, иусура, иҳәынҭқарратә маҵура шьҭеи­
ҵаанӡатәи аамҭа ароман аҿы ирзааҭгылам. Автор уи 
азы ҽыҧныҳәагь узиҭом, Арӡынба иҳәынҭқарратә, 
иҧсҭазааратә мҩа, иг-ибза зегьы ирыхцәажәатәын, 

ирзааҭгылатәын, ган рацәала иаарҧштәын, еихшьала­
тәын ҳәа.

Ишаабо, урҭқәа зегьы ароман аҿы автор ихықәкқәа, 
игәҭакқәа иреиуамызт. Уи аҩыза ахықәкы имамызт 
ароман иалоу егьырҭ ауаа раарҧшраҿгьы. Абас еиҧш 
иҟоу аҭагылазаашьақәа раан ашәҟәыҩҩы, ҳәарада, азин 
имоуп еиҳа иамҩаны, ирҿиамҭа иазымнашәаланы, 
иааирҧшуа ахҭыс иатәны иибо аган алкаара, ифырха­
ҵа убас алагьы ихаҿра аҭыхра.

Аклассикатә ҿырҧштәы: абас еиҧш иҟоу амҩа 
дықәныҟәоит Пушкин Пиотр Дуӡӡа изку апоема «Пол­
таваҿ». Араҟа Пушкин аурыс император ду иг-ибза, 
игәымбылџьбарара уҳәа дрывсуеит (урҭқәа еиҳа инар­
ҭбааны ицәыргоуп даҽа хықәкык ахьизықәгылоу егьи 
ипоема ҟаимаҭ «Абҩатә ҽыуаҩ» аҿы). Аурысқәеи аш­
ведцәеи реибашьра иазку апоема «Полтаваҿ» Евро­
па зегьы еилазырӡыӡоз, аҩ иҵазцалоз аҳәынҭқар-еи­
башьҩы Карл XII дҧыххаа дықәызҵаз Пиотр Ду ихаҿ­
сахьа аҧҵараҿы Пушкин иаликаауеит ган заҵәык 
– Пиотр игәымшәаратә, ифырхаҵаратә, ихьамҵратә 
ҟазшьа. Дагьааирҧшуеит шәара зқәым фырхаҵаны, 
аидеалтә ҟазшьа иҭаны, иреиҳаӡоу гәаҳәарала, ажәа 
лыҧшаахла дхагаланы. Пиотр ибаҟа иара иусқәа рыла, 
инапала, ифырхаҵарала, абри аибашьраҿ иигаз аиа­
аирала иргылт иҳәоит апоет:

В гражданстве северной державы,
В ее воинственной судьбе
Лишь ты воздвиг, герой Полтавы,
Огромный памятник себе!..

Абас еиҧш иҟоу азнеишьа ауп М. Лашәриа иҩым­
ҭаҿгьы ицәыргоу: апоет изы араҟа хра злоу Арӡынба 
аханатәтәи ицәырҵшьа, иҧсҭазааратә мҩа, иг-ибза 
ракәым, иреиҳауп, ихадоуп иҧсадгьыли иареи рыӡбахә 

адунеи зегьы аҿы ианеицгаз, ақырҭуа-аҧсуа еибашь­
ра шеилгашаз, урҭ «рполтаватә хҭыс» адунеи ана­
зыҧшызтәи аамҭа.

Автор излааирҧшуа ала, араҟа уи даҳбоит иуаажә­
лар еиҳа данырҭахыз, иҧсадгьыл еиҳа ианизыҧшыз 
ицәырҵыз фырхаҵаны, хьаҵра зқәым ҧхьагылаҩны:

Атәыла ду абгара ианаҿыз,
Ауаӷеимшхара усқәа аназыҧшыз,
Аӡыхәашь анажәлауаз ҳ-Аҧсны,
Ианагоз аҧаҩқәа ҿырбганы,
Ианагоз ишеибгаз, ахаҭа,
Аламала ианыҟамыз хәарҭа,
Дгылт, абар, афырхаҵа-аџыр,
Владислав – Ахьамҵҩы, ауаҩ дыр,
Ирымаидоит ижәлар ижәҩахыр!

Аҧсынра, Аҧсны анапхгара, хаҭала иара Арӡынба, 
ирылшоз зегьы ҟарҵоит аибашьра аҿаҧхьатәи ашы­
қәсқәа рзы уи ҟамларазы, наҟ-ааҟ, ҩы-жәларык рыб­
жьара ашьа камҭәаразы. Аха, академик А. Сахаров 
ишиҳәаз еиҧш, Қырҭтәыла амини-империатә ҭахра­
қәа ирыхҟьаны ахҭысқәа даҽа ҟазшьак аархәоит. Абас 
еиҧш иҟаз аҭагылазаашьақәа раан, Аҧсны Ахада иали­
хуаз амҩа, иааникылоз ахырхарҭа, ижәлари иареи еизы­
разны еицырҳәоз ажәа – Аҧсны ахьчараҿ, ахақәиҭреи 
ахьыҧшымреи раиураҿ зегьы зыӡбуаз шьаҿахон. Иха­
дан ажәлар ражәа, урҭ знышәоз, изнымшәоз.

В. Арӡынба, жәлар рҧызаҩ, иуаажәлар рҿаҧхьа аб­
ри азҵаара ықәимыргылар ауамызт:

Аибашьра ианалашәа Аҧсны,
Владислав, аа, ижәлар рыгәҭаны,
Дҩагыланы дразҵааит уи абас:

– Ҳаибашьуоу ишҳаҭәоу, хаҵаҵас?!
Ма ҳарҩахоу аҩада ҳнапқәа?..

Ишышәҳәо сныҟәоит! Иацысҵом шьаҿак!..
Иара убраҟа игеит жәларык рҭак:
– Ма Аҧсадгьыл, мамзаргьы аҧсра!
Аӡәы излаиаҳҭарызеи Аҧсынра?..
Еиӷьаҳшьоума уи аҵкыс ҳара ҳхы? –
Уажә ирбазма ҳабацәа ахы!..

Ҳаҵагылоуп убираҟ, идыр!
Еиӷьуп хьыӡла-ҧшала ҳа ҳаҧсыр! –
Аҧсны рыҭан аҟазаара – мап!
Иаҳхабабан аҟазаара – мап!
Ҳаҟаӡамкәа аҟазаара – мап!

Ушхаҵаз еиҧш ухаҵаз! – уҳаҧыз!
Ҳа ҳахьыҟоу уҟаз! – еилахәыз
Уареи ҳареи абраҟа ҳлахьынҵа,
Ҳарҭ ҳамиааир алшом, ихаҵа! –
Адгьыл аҟны иҟазар аҳақ,
Ажәҩан аҟны дыҟазар Анцәа! 
Иаргьы убраҟа ириҭауеит аҭак:
– Иҟасҵом са сышьҭахьҟа шьаҿак!
Арҭ сажәақәа – баша ажәам, ҭоубоуп!
Шәа шәахьыҟоу сыҟоуп! Еибашьроуп!
Имыҧсуа уаҩ дыҟам! Даҽа ҧсроуп
Уҩны-угәара рзыҳәа аҭахара,
Утәыла-ҧсадгьыл ахьӡала аҧсра! –
Шәахьҭахо сҭахоит са схаҭагьы! –
Шәыеҵә кыдлар – икыдлауеит са стәгьы! 

Ароман аҿы иналкаау аҭыҧ ааннакылоит Ельцини, 
Шеварднаӡеи, Арӡынбеи 1992 шықәса сентиабр 3 азы 
Аҧсны ашьаарҵәыратә еибашьра аанкыларазы Мо­

сква имҩаҧысыз еицырдыруа реиҧылара. Уи аӡбахә 
усҟан адунеи зегьы иахырҵәан, убас акраҵанакуан 
абри аиҧылара, убраҟа ирыдыркылаз анҵа (иҟоуп уи 
шымҩаҧысыз атәы нҭкааны изҳәо астенограммагьы).1

Абри аиҧылара атәы налкааны иазааҭгыло, иаа­
зырҧшуа апоет, ҳәарада, арҭ адокументқәа – ишьҭы­
хыз, излацәажәаз, иӡбаз аусқәа дызраҩсуамызт. Раҩсра 
акәым, уамашәа иубартә иҟоуп «Аҧыза» захьӡу ахаҿы 
апоет иажәеи урҭи заҟа еизааигәоу, еиқәҿырҭуа (автор 
итекст ала, иаарҧшышьала иара астенограмма ахаҭа 
шьақәургылар ауеит!..).

Абри аамҭазгьы поезиатә сахьажәала, иреиҳау ҟа­
зарала апоет илшеит абри аиҧылара иалахәыз анап­
хгаҩцәа рыхҩыкгьы доусы ихаҿра, иҷыдара, ихықәкы 
иманы, иажәа, имонолог иҿаны раарҧшра, илшеит 
аиҧылара иамаз адраматә ҟазшьа, аиҿагылара ҟаи­
маҭлаҵәҟьа асахьа аҭыхра, Арӡынба иахь иҟарҵо 
ақәыӷәӷәара, ақәымчра, инапырҵәира (дыззыразым 
ашәҟәы анапҵаҩразы) ишыҟаз ала аҧхьаҩ ирбара, 
иагәыларҧшра, Аҧсны Ахада ииаша-ҵабырг, еиҟа­
рамыз амчрақәа рҿаҧхьа ихьамҵра, иқәҧара ртәы 
налкааны:

Ақырҭуа-аурыс еиқәдыршәаз ақьаад,
Дазыразуп, игәаҧхоит Едуард…

Ельцин иакәзар, уи ақырҭуа иган
Иадицәылоит, рыҩнуҵҟа игәра ган,
Ақырҭуа дгьыл акзаарахь Аҧсны
Адигәалон, гәышҧыла иарганы! –

1	 Те суровые дни. Хроника Отечественной войны народа Аб­
хазии 1992–1993 гг. в документах. Ответственный редактор 
– академик, доктор исторических наук В. Г. Ардзинба. Сухум, 
2004, с.86–120.

Изыҧшуеит урҭ Арӡынба иаӷьны,
Хара змоу аӡә еиҧш дыҧхьаӡаны! –
Ауарҳал ахь иҧхьеит ҳәа ишьаны!..
Аибашьра зыхҟьаз ҳәа даҿакны!..

Ихьӡгьы дыруп уи: асепаратист,
Дымҵаа-дымҧшаа иҧсадгьыл «мҵаирст!..».

В. Арӡынба ибоит инапы зҵаиҩырц ирҭаху ашәҟәы 
аибашьра аанкылара азҵаара шазымыӡбуа, уи ала 
ақырҭуа ир Аҧсны иалыргараны ишыҟам, ибоит абарҭ­
қәа рымаӡа, рмеханизм, иара ашәҟәы ахаҭа аҟазшьа, 
ахықәкы...

Наҟ-ааҟтәи аиҿыхарақәа, аиқәымчрақәа, ақәыӷә­
ӷәарақәа рышьҭахь, убасҟан азы уаҳа мҩа аныҟамла, 
Аҧсны Ахада иӡбуеит акомпромисстә ҟазшьа змаз ари 
ашәҟәы анап аҵаҩра, абри аамҭазгьы, абас еиҧш иҟоу, 
иара иган ахь ала хьаҵшьа змамыз ажәа ҳәаны:

Егьыс, сызшәыҳәо, аҵыхәтәан, аказы:
Нхыҵтәи ҳашьцәа, иқәҧо Аҧсназы,
Убас иҳавагылоу иахьазы,
Ирықәыӡбоуп абраҟа, ихьанҭаны,
Жәа-џьбарала урҭқәа анҵаны…
Азин сымам, сараӡәк, иҵабыргны,
Урҭ рықәыӡбра, абас еиҧш аҳәара,
Ашьа ҳазказҭәо, иаҧыло ҳа ҳзы аҧсра
Шәиашам ҳәа ажәақәа рызкра,
Кавказаа рҵас иатәым акоуп иара! –
Сыззыразу усым, заа исҳәоит,
Уи ажәа араҟа иамхтәны исыҧхьаӡоит!.. –

Ари, ишаабо, акыр зҵазкуа ажәан, иагьиқәшаҳаҭхеит. 
Аҧсны, Нхыҵ Кавказ уҳәа ари ажәабжь зегьынџьара 
ирхыҵәеит, Аҧсны Ахада абри аиҧылараҿ иҳацхраауаз, 

иҳадгылаз шихьчаз, ирықәыӡбуаз ирҳәоз шрыцимҳәаз, 
дшаҿагылаз. Ари – ҳиааира иацхраауаз, ҳашҟа урҭ раа­
ра – ҳадгылара згәы аҳәоз рымҩа аазыртуаз ак акәын:

Илшеит, ааи, ҳа ҳзыхьчоз ихьчеит,
Ишаҭәаз ала нас уи ахә ршьеит
Нхыҵ-аахыҵ… ҳгәаҟра иахьӡаны
Шәашьцәа ҳауп ҳәа игылаз абџьар кны.

Дарбан ҧсыуа хаҵаз уи аҽны
Абас еиҧш ала иазықәҧарыз Аҧсны? –
Иалшоз алхны, ахара дыҧшны?!

Абри аиҧылара ашьҭахь, ишдыру, рацәак мырҵыкәа 
ҳаруаа Гагра ргоит. Автор абри ахҭыс акыр инарҭбаа­
ны, сахьа-сахьала иҭыхуа дазааҭгылоит, Арӡынбеи 
Шеварднаӡеи ирықәырҧшны, ирыдҳәаланы хархәара 
азиуеит ахеҭаа рмиф – Амацәыс Анцәеи Агәылшьап 
Ҟаҧшьи реибашьра, реиҿагылара, уи аҿы Амацәыс 
Анцәа иаиааира.

Агәылшьап Ҟаҧшь акәзар: 
Раҧхьаӡа акәны иҭаӡыӡт ацәа!..
Амҩаду ианыжьлоуп аҧацәа
Ишьны, иҟәаҟәан, изамыхәо рхы…
Игеит ашәагь! – Мамзышьха иахҳәааны! –
Мамзышьха, Мамзышьха ҳәа Аҧсны,
Инахыҵәеит, мҵәыжәҩан, ихраны!..

Ароман зегьы ианыруеит жәлар раҧхьагылаҩ имч, 
идоуҳа, аиааира ду ахьӡала иибо хақәҵаралатәи аџьа­
баа, игәаӷьра, ифырхаҵара. Автор иааигоит аиааира 
аҽны, 1993 шықәса 27 сентиабр азы Москватәи шьыжь­
тәи хәылҧазтәи агазеҭқәа аршьынк-аршьынк ицо нбан 
дула ирыҩуа, ирҳәо:

 «Шеварднаӡе – Арӡынба рдиуал уажәшьҭа инагӡоуп, 
Иаиааизгьы Арӡынба иоуп ҳәа дыҧхьаӡоуп!..».
«Иахьа аҧсуаа ирылшоит Қарҭгьы агара!..».
«Ақырҭцәа рыр ршьамхы-ҵар еиқәнархоит убра:
Рышьхәа ықәмырсӡакәа иаанрыжьуеит Аҧсынра!..».
Газеҭцыҧхьаӡа ирҳәо: «Аҧсынтәыла», «Аҧсынра!..».
Газеҭцыҧхьаӡа: «Арӡынба, Сосналиев, Дбар!..»

Апоет дырзааҭгылоит аибашьратә уаӷеимшхара, 
нкылашьа змам ақәылаҩ иҿагылоу амчра, ауаҩи аҧ­
садгьыли реизыҟазаашьа, аҵеи иуалҧшьа ирызку 
ахәыцрақәа:

Наҟ-ааҟтәи арыцҳара дрылаҧшуеит Анцәа!..
Иццышәуп аҧсуа қыҭақәа, иццышәуп рыҩнқәа…
Рықәхра аанызкылозеи? Иааироуп, уаҳа акгьы!
Ақәылаҩ иҿаургылозеи? Иааироуп, уаҳа акгьы!..

Абарҭ зегьы апоет Аҧсны Ахада дрыдибалоит, ҳажә­
лар Рџьынџьтәылатә еибашьраан илиршаз абас еиҧш 
ала иҳаракны дазышәаҳәоит, еихишьалоит:

Наӡаӡа хьӡи-ҧшеи иаҭәаз, ҳажәлар Рхада! –
Зегь раҧхьаӡагь, даиааит иара их ахаҭа:
Гәыҭҟьа-ҧсыҭҟьа имоуит, имцаҧшьын илакҭа!..
– Ма аҧсра! Ма Аҧсадгьыл! – ибжьы иргеит ҩада,
Дгылт аџырлых иакәны! – имамкәа хәарҭа,
Адыд-мацәыс аан иуаажәлар рыгәҭа!..

Егьа зҵаара цәырҵып иахьа, уаҵәы, ҧхьаҟа,
Аха урҭ рыбжьара иргылоуп ибаҟа! ..
Уи ахаҳә агәыдҵо зҿыназхо, уицәшәа,
Срылалом ус иҟоу иӡбахә, иҭыӡшәа!..
Шәытарак џьара амрагь иаушт, ҵабыргны,
Аха урҭқәа роума? – даанхоит уи дбаҟаны!..

М. Лашәриа иҩымҭаҿ ауп Аҧсны Ахада Владис­
лав Арӡынба ихаҿсахьа ҳлитератураҿ, ҳмилаҭ поезиаҿ 
раҧхьаӡа акәны абас инарҭбааны иахьазааҭгылоу. Ҳәа­
рада, ари аибашьра атема, убас Арӡынба ихаҭара ҧхьа­
ҟагьы асахьаркыратә ҩымҭақәа рызкхашт, еиуеишым 
лаҧшҳәаалагьы иаарҧшхашт.

Лашәриа иакәзар, ишаҳҳәахьоу, иаликаауеит уи 
ихаҭара еиҳа излаӷәӷәоу аган – ифырхаҵара, ихьам­
ҵра, игәаӷьра, иуаажәлар еиқәхо-еиқәымхо ҳәа аз­
ҵаара анықәгылаз аҽны еиҿкааҩык, ҧхьагылаҩык 
иаҳасабала илиршаз, наӡаӡагьы урҭ ргәаҿы дызлаан­
хо. Абарҭқәа зегьы раарҧшра апоет-аҟаза ҟаимаҭла 
илиршеит.

Ароман иузаҟәымҭхо иаласоуп иара убас аҧсуа Ха­
да иҿагылаз Едурад Шеварднаӡе ихаҿсахьа (аҩымҭа 
иалагалоуп Аҧсны, Урыстәыла, Амраҭашәара изырҳәо, 
ароман авторгьы иазиҧшаауа уи иҷыда хьыӡқәа: 
«Ахыш», «Абгахәыҷы», «Шеви», «Агәылшьап Ҟаҧшь», 
«Ауаҩ аҧшь, абла ӷра» уҳәа егьырҭгьы). Убрыгь даар­
ҧшуп ақырҭуа-аҧсуа еибашьра иаҵанакуа аамҭа 
дҭагӡаны, иуҳәар ауеит, иҳәынҭқарратә, иполитикатә 
ҧсҭазаара риеҵәахә анылаҟәуазтәи, хланҵы аҿаны­
нахозтәи апериод аан.

Аҩымҭаҿ уи даҳбоит Аҧсны ақәлара аҧшьызгаз, 
аҧсуаа ираӷоу, рнырҵәара, рықәхра иазхиоу уаҩҧсны, 
иҭыҧ аҳаҭыр азы, «иаку Қырҭтәыла» аҳаҭыр азы.

Ароман автор аибашьра ианалага адырхаҽны Ҟа­
барда-Балҟариа анапхгаҩы В. Коков иҿы иҩызцәеи иа­
реи рнеираан, Коков иахьтә иаҳауеит:

– Шеварднаӡе аҭел сизасуан иац схаҭа:
Иҟоу ҳзеилкаауам абраҟа, Ҟабарда,
Ҳажәлар гәамҵуеит, аҧсуаа – ҳашьцәа роуп,
Иҟоу аилкаа ҳамазарцгьы ахәҭоуп!..

– Ар алазгалт, – аҭак иҳәоит иара, –
Имҳәаӡакәа жәац ашьыжь Аҧсынра,
Исыдуп, иашоуп, аара уи азы,
Урҭ убра иахьцәырҵыз шырҧазы,
Заа дыррак рымҭакәа, ишаҧу,
Абри ак ауп харас ишьатәу…

«Абри ак» ҳәа араҟа Шеварднаӡе дызҿу аибашьра 
хацзыркыз ахҭыс ауп. Аҧсны абџьарла еиқәных иҟоу 
ар ралагалара, атанкқәа рыла «аусқәа рҭыҧ ақәҵара» 
акәзар, уи азин Шеварднаӡе Ельцини иареи (аҩыџьа­
гьы КПСС Аполитбиуро аицалахәылацәа) Дагомыс 
реиқәшәараан иоухьан, игәы ишаанагоз ала, Аҧсны 
лассы аусқәа рҭыҧ «иқәиҵараны» дыҟан, ҿагылара дук, 
шәарҭа бааҧсык дырзыҧшымызт.

 «Аџьынџь» актәи ахаҿы автор иҩуеит:

Суҳәоит, Аҧсҿыхҩы! Суҳәоит, Аллаҳгьы!
Суҳәоит, ажәытәтәи Чагьамтәи ахаҳәгьы!
Суҳәоит уара, мчы змоу Лашькьындаргьы!
Сшәыҳәоит, сшәыкәыхшоуп шәарҭ, аҧшьа-ҭыҧқәа –
Лӡаа-ныха! Дыдрыҧшь! Лӡаатәи асаркьалқәа! –
Мықәи Елыри рдоуҳа, рыцқьа-баашқәа,
Шәарҭ, абыжь-ныхак, аных-лашарбагқәа,
Шәҳадгыл – шәаҳзылыҧха! – ақәылаҩ деиҵашәҟьа!
Ҳиашара, ҳқьиара дыргароуп дыцҟьа-шәҟьа!

Ақырҭуа ҧыза дазыҧшымызт абри аҩыза аҿагы­
лара, ажәлар реидгылара, рҳақ, ргәырҧса, ражәа, рааҧ­
хьара. Убас шакәызгьы, уи хьаҵрак, нышәарак игәы 
иҭамызт, аҵыхәтәанынӡа аиааира дазықәҧон, аҩада 
ҳаззааҭгылахьоу Москватәи аиҧылараан иҟаиҵоз аҽы­
шәарақәа инадыркны.

Иарбану абри ауаҩ аибашьратә аамҭазы аҧсуа жәлар 
ирзимҳәаз: рыдгьыл шыртәым, ҟәаҧа-ҿаҧақәак рахьтә 

ишылбааз, уаҳа ҧсыхәа ҟамлар, Аҧсны ишалцатәу, 
ишпигмеицәоу уҳәа заҟа хкы! Изҭаиргылаз ашьаар­
ҵәыра акәзар, ҳажәлар ргәы-рыҧсаҿы ари ӷьара зқәым 
хәроуп, хашҭшьа зқәым трагедиоуп.

Аҩымҭаҿ хаҭала уи еиҳа инарҭбааны даҳбоит «Сен­
тиабр» захьӡу ахаҿы, убас, Аҟәа аныргоз аҽны ицара – 
ибналараан. Абри аамҭазы уи аргама ибон ир шаҵахаз, 
Ельцин ицхыраара шимоуа, амацәаз дышҭаку:

Аҧсуа бџьар аҿаҧхьа ацәа еиҧш дӡыҭуеит,
Ииҭиуа уаҩ димам, диоур – диҭиуеит…
Деиҵалауеит, деиҵыҵуеит, дҭаҵәиуеит ицәа…
Еҳ, аҧеиҧш-цәгьа иҧеиҧшын, иҵаикит Анцәа…

Узлакуеи ауада? Узлатәои, ишәҳәа?
Аҧсуаа ракәзар – амаҭ, аурысқәа – аҳәа!..
Адгьыл, ажәҩан ихәом, ихәауам амшын,
Ари амш, ибоит, аа, мшеиқәаҵәан иҧшын!..

Ирҭеит уа мҩахәасҭак, мҩабжьарак, иҭшәаны,
Дандәықәлоз еиҧш иҭбаамызт, ҳа ҳашҟа ихы рханы...

Анаҩсан автор дырзааҭгылоит ицашьа-ибналашьа 
рҷыдарақәак, Аҟәа Смецкои ибаҳчахьтә, Сталин итәар­
ҭа-иҧсшьарҭа хан ахьтә иҿанынеихозтәи сахьақәак:

Дандәылҟьоз ицәынхеит, аа, изыҧшыз ичамадан…
Уи аҩнуҵҟа, изаҳӡои, асса-мысса ҭан…
Еиқәын аки-аки, еиқәын ихаз-хазны,
Урҭ убраҟа гәарҭак ҭан иуанҭаны…
Нанули лнапала иҭалҵеит ирҽ-рҽны…

Дандәылҵуаз хыма-ҧсыма, иҩыҵракны иҧсы,
Урҭ игәалашәозма! – ашәыргәында, аҧс-иҧсы!..

Апоет абарҭ ирыциҵоит атрагикомедиатә ҟазшьа 
змоу «асса-мысса». Еиҳарак уи цәыргоуп Шеварднаӡе 
иҧшәмаҧҳәыс лхаҿрала, сатирала, аха ареалтәра ама­
ны, иҧсҭазааратәны:

…Қарҭ дыҧшуп Нанули, иҟоу лаҳахьеит,
Иахьа Аҟәа каҳаит, адунеи зегь иаҳахьеит…

Икаҳазар икаҳаит!.. Даҽакуп иҧҳәыс
Хьаас илызцәырнаго уажә ари ахҭыс...

Дыркуп, абар, Нанули, ихышхыҵәоит лгәырҩара,
Аҭынхацәа иралҳәо: «Иҽишьуеит ауп иара!
Ари хьмыӡӷуп, идыруеит, Едик дгаӡаӡам,
Ас аҟазаара аҧсоума? мап, изаҧсаӡам!..
Ақырҭцәагь ианарыжьуоу? Ҽыҧныҳәоуп, ҵа змаӡам!..

Дыркуп, аа, дырзынкылом: «Иҽишьуеит, сыгәра жәга!..
Издыруеит уи ицәаҩа, иҟоуп аҿыҵга!..
О, егьырҭ зегь ракәым, слаҧықәшәагь ак аҳәоит,
Иҽишьуеит аума исҳәо? – иҽишьхьазаргь ҟалоит!..».

Автор иҩымҭа ари ахәҭа хиркәшоит «хьӡи-ҧшеи 
змоу», адунеи иадыруа «афырхаҵа», «ақьырсиан уаҩ­
ҧсы» ихаҿра ари аҩымҭаҿ абас иаанзыжьуа ацәаҳәа­
қәа рыла:

…Абар, ажәҩан иалоуп, ицоит ишзахәо ТУ..
Еиҳарак ахәцәа рылоуп иара абра излаҭәу…

Урҭ рҧыза-хаҵа, Шеви ихаҭа,
Ашьацҳәа иаҿалаз Шеви ихаҭа,
Аҽнышьыбжьон ибналаз Шеви ихаҭа
Илакҭа узҭамыҧшуа дрылатәоуп рыгәҭа!..

Иабацеи ичча-гәырӷьа? Иахьи ихы-иҿы? –
Иҧҳәыс лымраҧҽыха!.. Иҽыхәа лаша, иҽы,
Иахьанӡа иҵахәмаруа, иҵакәаша ицоз,
Ас дышҧаканажьи? – ишла анеиҳахоз!..

Аӡәы заҵәык, Нанули, лоуп игәыӷырҭа,
Даҽакала иусқәа дәықәымлашеи шьҭа!..

Абар, абар, диҧылеит, дхыҧшылеит илакҭа!–
Илыбаргәуи, насыҧуп, еибгоуми рыҩнаҭа!..
Урҭ наҟ-ааҟ еилаҵәеит, еилаҵәеит ргәырҩа!..
Ԥыҭк анҵы, Нанули дналыҧхьеит зымҩа:

– Са сзыцәшәоз ак акәын, сыҧсы схых сагон,
Уи уара уҽшьракәын! – иуҳәаз агәра згон…–

Лгәы ирҭынчт жәахаала: иа изыҳәа ла дзакәу:
Лыҧхала уи дшаныруа амҩа бааҧс дызқәу…

Ус, аҭакгьы лиҭоит, аҭакгьы зеиӷьаҭам:
– Ибдыруеит, са сқьырсиануп, аҽшьра сыхәҭам!..

Аибашьра иаҿаижьыз, адунеитә ӡхыҵра еиҧш урҭ 
амшқәа рзы жәанызқьҩыла Аҧсны аанзыжьуаз иуаа­
жәлар ракәзар:

Рылаӷырӡқәа мшынуп, имшынуп ргәырҩа,
Шеварднаӡе иқәшәиуеит, дрыцәҳауеит зымҩа,
Иани иаби нрыжьуама, инрыжьуама иҭаацәа!..
«Ҳаишьит, аха ҳашҧеишьи, дҳалахәмарт рацәа!»

Ароман аҿы ахҧатәи ахаҿра далахәуп Борис Ельцин.
В. Арӡынба иқәымчра, иқәыӷәӷәараан иаагоу Урыс­

тәыла Ахада, «адемократ», арбгаҩы Б. Ельцин иажәа­
қәа ракәзар, иаҳдырбоит уи иӷәӷәара, игәаӷьра, ихжәа­

ра, арыжәтә ашҟа имоу аҧсыҽра – иҟазшьақәа рҷы­
дарақәак. Аҧсны азыҟазаашьаҿ Ельцин даҳбоит ҩ-ганк 
рыла. Аҧсны азҵаара иазкыз Дагомыстәи, Москватәи 
уҳәа аиҧыларақәа раан официалла уи енагь ақырҭуа 
иган дадгылан, «Қырҭтәыла акзаара» иаиргон. Аха аи­
башьра анҵәамҭазы аҭагылазаашьа аҧсуаа ирыхәартә 
аҽаҧсахит. 

1993 шықәса, сентиабр 26 аҽны Ельцин ихьӡала 
ииҩыз ашәҟә аҿы Шеварднаӡе, ишырҳәало еиҧш, ҩаҧ­
хьа дшьамхнышгыланы, «атәы иаҳ дышиҳәо» аурысцәа 
Рхада диҳәоит ацхырааразы, Қырҭтәыла аиқәырха­
разы. Аха уажәшьҭа Ельцингьы иеинралцәагьы ирбон 
аҧсуаа рыр иргахьаз аҧыжәара, аанкылашьа шры­
мам атәы, Аҟәа аҧсуаа рнапахьы ишиасуа атәы. Убри 
аҟнытә, уи ҽырдагәа, ҽырҧсы ҟаиҵоит, иоуз ашәҟәы 
алаҿиҭуам. Баша иҳәом Шеварднаӡе: «Аҧсуаа ракәзар 
– амаҭ, аурысқәа – аҳәа!..».

Аинтерес ҷыда аҵоуп ароман аҿы ҟазарала иаҧҵоу 
ахы «Горбачиови егьырҭи». СССР аҵыхәтәантәи Аха­
деи апоети еиқәшәоит ашәҟәыҩҩцәа рыҩны (ЦДЛ) 
азалқәа руак аҟны икҿаз апоет И.П. Воронов иџьабара-
инаскьагараан. Аҵыхәтәаны уи аус иуан ЦК аҿы, Гор­
бачиов инапаҵаҟа, Акультура аҟәша аиҳабыс. Автор 
иҩуеит:

Адунеи ду мҩазҭоз ихаҭа,
Хразҭоз адгьыл афбатәи ахәҭа,
Ааҵра давахт! – Абар ауаҩ иуахҭа:
Шьыжь данааҧш – итәыла имбаӡеит,
Ахсаала ианыҵит, тышак иагаӡеит!..
Имҳәыри иареи еизынхеит наҟ-ааҟ,
Убас акгьы иаҧсамхаз ибираҟ!..
Иҟалахьоу абас еиҧш ҽаџьара?…
Уиазҵаа, аа, дахьгылоу уажә абра!..

Бжьаратәык иоуп… иоурагь иара убас…
Атәыла ду иамаз лахьынҵас
Синиеит абраҟа сгәысҽанӡамкәа абас!..

Аҧсы инаскьагара иазкыз алахьеиқәратә митинг 
мҩаҧганы, аҧсы дахьгылаз азал иандәылҵуаз аам­
ҭазы, автор ишааирҧшуа ала, Горбачиов ихы ааир­
дырны, ишҟа аҳәара ҟаиҵоит аибашьра аанкылара­
зы ибжьы иргарц, зҭархара, зықәхра иаҿу ажәлар маҷ 
рыхьчаразы.

Михаил Сергеи-иҧа, ас еиҧш иҟоу аҳәара ҟазҵаз 
иҿаҧхьа дааҭгыланы, аҭак ҟаиҵоит инеиҵыхны:

Аибашьра убраҟа ицонаҵы,
Ашьа убас убра икаҭәонаҵы,
Нхыҵ Кавказгьы ҽеирак ҟалаӡом,
Қырҭтәылагь уаҩҵас изынхаӡом,
Урыстәылазгь ишәарҭоуп, иӡатәӡам,
Ахҭысқәа рымҩа нагӡаны еилкааӡам –
Аполитикцәа макьана агәра рымгац
Амцабз ду шахылҵуа ари акәиц! –

Шәымгылароуп шәарҭгьы ишәкыз кны,
Хаз ҳәынҭқаррахароуп ҳәа Аҧсны!..
Ақырҭуа ишҟа ашьаҿа ҟашәҵа,
Иазеиӷьуп ус наҟ-ааҟтәи шәлахьынҵа!..

Ақырҭуагь иҟаиҵароуп ашьаҿа,
Дақәымгәыӷроуп ус еиҧш имахәҿа…
Аҧсны астатус акыр иазырҳатәуп,
Аусқәа абри амҩала иӡбатәуп…

Аиқәшәара асахьа ҭыхуп ҟаимаҭла, даара иаагә­
нукылартә, Горбачиов шиакәу, ацәажәараҿ аанҿасра 
зқәым уаҩҧсны. Урцәымҩашьо иаагоуп иеицырдыруа 

иажәақәагьы: «Ари процессуп, идәықәлеит апроцесс…». 
Даҳбоит ацәажәара еиҵых, асабаргылара дазгәышьуа, 
атәыла ду аилаҳара аҵыхәала иду аара иҽацәыхьчауа…

Автор иакәзаргьы ари аиҧылара – ацәажәара, Гор­
бачиов ихаҭара аекстрасенс Кашпировски ибаҩхатәра 
иатәу, аҳәынҭқарцәа ираҭәам аҷыдарақәа шадибало­
згьы, игәы ижьжьоит абас еиҧш ала:

Сахьнеиуазгьы сацәымҩашьо избон
Ԥхарак шизыннажьхьоу Аҧсынра, –
Иудыруазеи, ак инарҳәар џьара
Уи иахәаша, цхыраара зура!..

Иудыруазеи, иҩыза иҧсыжра аҽны,
Ҩаҧхьа иҿаҧхьа иҩыҵхахаз Аҧсны
Қьырсиан ажәак ннажьыр игәаҟны? –
Ҵәахышьа змам ак акәны, иҳәатәны?..

Ароман «Аџынџь» ахҭысқәа рыҿиашьа, реихылҵшьа 
иатәны иалагалоуп аӡәымкәа-ҩыџьамкәа ашәҟәыҩҩ­
цәа рхаҿсахьақәа: аурыс шәҟәыҩҩ ду Леонид Леонов, 
Сергеи Михалков, Баграт, Дырмит ду, Ш. Русҭавели, 
ақырҭуа-аҧсуа еибашьра иалаӡыз апоет Таиф Аџьба, 
Евгени Евтушенко…

Аҧсуа епикатә поезиаҿ раҧхьаӡа акәны иаҳҧылоит 
ашәҟәыҩҩцәа апоетцәа абас еиҧш ала рхаҿсахьақәа 
раҧҵара, раарҧшра. Урҭ рцәырҵшьа, аҩымҭа ра­
лагалашьа араҟа аибашьра апроблематика иаҧшьуп, 
иадҳәалоуп, зҵаарак-зҵаарак рыӡбуеит, аепос асиужет 
иузаҟәымҭхо иалоуп. Ароман иаҧхьахьоу идыруеит 
абарҭ араҟа ирҭыҧмызт ҳәа шузымҳәо, избанзар урҭ 
рыда арҿиамҭа зышьақәгыломызт, изхаҭәаауамызт, 
убас асиужет иатәны иаласоуп.

Абри аамҭазгьы, ҳәарада, игәаӷьыуацәоуп аҟаза­
цәа дуқәа, апоезиа анцәахәқәа, аханатә аҧхьаҩцәа 

иеицырдыруа арҿиаратә хаҭарақәа рсахьа аҧҵара, 
рыҩнуҵҟатәи рдунеи, рдоуҳа агәылалара, аарҧшра. 
Иҩашьом урҭ ирызку ахқәа, адаҟьақәа автор акыр 
аџьабаа шрыдибалаз, ишҭиҵааз, игәы-иҧсы иш­
рыҵигаз, иажәа лыҧшаах алшара шрыгимыжьыз. Урҭ, 
Л. Леонов изку, Баграт изку, Дырмит изку уҳәа, иуҳәар 
ауеит, хаз-хазы игоу поемақәоуп, ароман аҿы амацәаз 
ҧшӡа злархиоу ахаҳәқәа ирҩызоуп.

Леонид Леонов иакәзар, даарҧшуп аурыс шәҟәыҩҩ­
цәа дуқәа дырхаҭарнакны, ражәа зырҿио, еихазҳауа 
шәҟәыҩҩны. Уи аханатә Аҧсны дадҳәалан. Автор уи 
ишҟа амҩа дықәызҵаз С. Михалков иҳәоит:

Нас абас, суҳәоит, уӡырҩла:
Ибзиан, ааи, хаҭала, лабҿаба
Уиниар Леонид Максим-иҧа
Леонов… Сизасуеит иахьа уи,
Еизааигәан Леонови Аҧсни!..

Иудыруазааит, исеиҳәахьоу рацәоуп,
«Аурыс бна» ахьизгьы Аҧсынроуп!..
Уи иқәраҿ дыҟоуп… аха ицқьоуп ихшыҩ,
Ииҳәо ажәа ахара ианнаҩ,
Акраанагоит...

Леонов иҭааз аҧсуа поет иахь иааркьаҿны ашә­
ҟәыҩҩ ду иҳәоит:

Сзанышәауам иҟалаз Аҧсны,
Сшанымшәаз еиҧш афашизм зны!..

Уи дыхиоуп иажәа ахьынаӡозаалак Аҧсны ахьчара­
зы, адгыларазы. Хаҭала изныкымкәа арахь даахьан, Ла­
кобеи иареи еибадыруан, аҳаҭыр ду рзеилан, Н. Смецко­
ии иареи аизааигәара рыбжьан, абра, Аҧсынтәыла ии­

хьан иреиӷьыз иҩымҭақәа ридеиа, рҵакы. Аҧсны иаз­
ку уи игәалашәарақәа, иажәа – зыҧсы ҭоу даҟьақәоуп, 
гәыбылрала иҭәуп, ҿыцбарах иубоит, иуныруеит.

Ҳпоет дызҭааз ашәҟәыҩҩы-академик, ашәҟәыҩҩы-
афилософ ирацәоуп иҧсҭазаара ахыркәшамҭазы ихьа­
аиго, игәниго. Аҧсынра агәыбылра, ахаҵгылара, ауаҩ­
ра ирымаданы игәалаиршәоит иаӡәымкәа-иҩыџьамкәа 
даныҷкәыназ, ишәҟәы-ибыӷьшәы анҭыжьтәыз, али­
тературахь абӷа, амҩа аниҭатәыз ицхрааз ауаа – аса­
хьаҭыхыҩцәа, ашәҟәыҩҩцәа, аҭыжьыҩцәа уҳәа… Иқә­
рахь даннеи, игәы иаланы, ихьааганы дрылацәажәоит 
абзиара изызуз, ицхрааз абарҭ ауаа ацкы рзыҟаҵара 
дахьзашьҭамлаз, дахьрыгхаз:

Изласшәои шьҭа, убарҭқәа срыхьӡаны,
Ашәшьыра иамоу рыҧсқәа ҭаҵаны?..
Убас ҵҩа змам ауалқәа рацәаны,
Шәашьа смоуа срыҵами саӡәны,
Шьҭа рҽеишьа сзамҭо, са сыҧсымҭа аҽны!..–

Ажәак мҳәо, сгәы-сыҧсы ӡауа,
Сизыӡырҩуан, сгәаҵа ҭыҧсаауа…

Инациҵоит иажәа нагӡаны:
– Убас ауп сара сзынгьы Аҧсны! –
Ирацәоуп уажәраанӡа ишәатәны
Исзынхаз, иахьанӡа иаазгауа,
Сыҩнуҵҟа зыбжь есааира игауа!..

Аҧсны ианақәла амшқәа инадыркны,
Еиҳагьы исыцралеит имцаны
Исыду ажәа – иҳәатәны-ишәатәны…
Ашәатәқәа ракәзар, дад, енагь иаҧуп,
Шәатә змамгьы – уи дшыбзоу дыҧсуп!..

Ашәҟәыҩҩ ду, абар, иеихатәы шьқаҧ иааҭганы исас 
иирбоит ҩынҩажәа шықәса зыҩра даҿыз ароман «Апи­
рамида»:

«Апирамида» – ҩнызқь даҟьа иреиҳауп,
Уаҩҧсык ила ихагалоу доуҳауп! –
Иадгаламызт уи Хеоҧс итәцәа!
(Жәанызқьҩыла – измамыз ҵыхәаҧҵәа…)
Аӡә соуп, ахаҳәцәҩы! – ибарҭоуп уи Анцәа!..

Иаҧсоу ак ҟаиҵарцаз ауаҩҧсы
Ганкы иазикроуп енагь игәы-иҧсы,
Ганкы мацара илшарақәа ирхар! –
Икылнаҵәоит ахаҳәгьы ацәыкәбар!..

Ҽа ҧсҭазаарак сымамызт сара,
Иреиҳан «Апирамида» аҩра!…

В. Леонов ҩымҭа дук шаҧиҵаз заҳаз, иҟалашаз зды­
руа ҳәа иҧхьаӡаз аболгар ҧҳәыс, алашә Ванда иалҳәоит 
ироман ҿыц икьыҧхьаанӡа иҧсы шҭазаауа, икьыҧ­
хьыр дшыҧсуа:

Леонид Максим-иҧа инхәыҵакшәа дыччоит,
Ажәҩан ахь ирхазшәа уаҟа абас иҳәоит:
– Сара мап ацәыскуам, ибзиан ус ҟалар,
«Апирамидагь» амҩа иқәлоит уажәшьҭа, абар!..
Аха аҧсреи аҧсышьеи енагь ихаз-хазуп,
Изызӡауеи, сымгәаҟкәа са сыҧсыр сҭахуп!.. –

Дук мырҵыкәа абри ашьҭахь ашәҟәыҩҩы ироман 
акьыҧхь ахь ириҭоит, ихаҭагьы дыҧсуеит (1994 шықә­
сазы), иҧсышьагьы бзиан: ацәа дшалаз иҧсҭазаара 
далҵит. Имҩа рыҧшьоит, ихаҧхьоит «Храм Вознесе­
ния» ҳәа изышьҭоу, Москва ацентр аҿы иҟоу ауахәамаҿ:

Аҧсынтәыла убасҟан аибашьра еилгахьан,
Уи ахьчараз Леонов иажәақәа иҳәахьан, – 
Иҧшьоу Урстәыла аҵеи ду инаӡаӡара иатәны
Изырҳәоз Анцәа Иажәа, убасҟан, убри аҽны
Иацырӷызуа иныҳәон Иҧшьоу ҳара ҳ-Аҧсны!..

Автор акыр дахӡыӡааны, гәыбылра дула, ажәа лыҧ­
шаахла иаҧиҵоит Баграт Шьынқәба ихаҿсахьа. «Дааҩ­
налт Баграт – иааҩналеит Аҧсынра» – иҳәоит иара, да­
хьышьҭаз ибара инеиз Аҧсны жәлар рпоет изкны, Ба­
грати Аҧсынреи еиҟәыҭхашьа змам ракәны, еидбаланы:

Саҧхьа ицәырҵт, абар, «Ацынҵәарах» – 
Аублаақәа рықәӡаара аҭоурых,
Ҽакала иснырт, ианабашьуа Аҧсны,
Уаӷеимшхара ҳанҭагылоу аҽны!..

Аҩымҭаҿ ирзааҭгылоуп Баграт поет ҳасабла цлаб­
ҩы дышимамыз, иқәыз аҳаҭыр, иҩымҭақәа рымҧсра, 
ижәлари иареи ракзаара, реизааигәара, убас, иҟәыӷара, 
игәаӷьра уҳәа еиуеиҧшым иҟазшьақәа, иҷыдарақәа:

Дааҩналт – ихаҵгылон жәларак! –
Данцәажәауа игомызт џьара ажәак!..
Аҧсны мацара акәмызт, харагьы,
Шаҳаҭс уи саман, иҭнагон сыгәгьы...
Уи дчынуаҩын – ачынуаа рыгәҭаны,
Дқьачақь уаҩын – ақьачақьцәа рыгәҭаны!.. 

«Аҧсуа Пушкин!» – ззырҳәазгьы иара!..
Аҧааимбар ҳәа ззырҳәазгьы иара!..

Апоет-агәҭылса, апоет-аристократ,
«Баграт Баграт иоуп!» – изырҳәахьан Баграт!..

Уи идац-ҧашә, ицәырҵра-игылара автор ажәлар рҿы 
ибоит, ҩ-дунеик ирхаҭарнаку, иуникалтәу уаҩҧсны, 
милаҭ гәырдуганы дихәаҧшуеит: 

…Иаҧсуа-маҭәа, ихылҧарч, икәымжәы,
Иҟама уҳәа, саныҩуа абыржәы,
Абарҭ зегь сыбла ихгылоуп, лабҿаба,
Иара дуба, аныхачаҧа уба!..

Аҩымҭаҿ гәыла-ҧсыла ирҧханы, исахьаркны ир­
зааҭгылоуп ҩыџьа апоетцәа наҟ-ааҟ акыр шықәсатәи 
реизааигәаратәы, реицныҟәарақәа, реицәажәарақәа 
ртәы. Ҷыдала ирыҵшьуп аҧсуа-қырҭуа еизыҟазаашьа­
қәа рызҵаара, а-60-тәи ашықәсқәа инадыркны лассы-
лассы иқәгылоз Аҧсны Урыстәыла адҵара аӡбахә.

Ҳадгьыл хьаҳәа-ҧаҳәа анамоу,
Ҳҭоурых хьаҳәа-ҧаҳәа анамоу,
Ҳбызшәа хьаҳәа-ҧаҳәа анамоу,
Ҳзинқәа хьаҳәа-ҧаҳәа анырмоу –
Аҧсны Аҧсны акәхоит! – ақырҭуагьы ҳиаӷам,
Ҳаизыразуп, ҽаџьарагь ҳхы хам!..

Аха шьаҭанкыла зҽызыҧсахыз аҭагылазаашьа аан 
жәлар рпоет иккаӡа ибоит ақырҭқәа рахь, Қырҭтәылахь 
уаҳа мҩа шыҟам:

Уажә ҳабжьара икаҭәеит ашьа,
Ари рҽеишьа змам ауп ҳәагь ишьа:

Рус ҧхасҭартәит, ахәда ҧырҟеит, ааи,
Еибашьрала абџьар кны ианааи!..

Уаҵәтәи амшгьы ыҟоуп, иахьа еиҧш,
Ақырҭуа иҳазидҳәалом шьҭа ҳҧеиҧш!..

М. Лашәриа иҩымҭа иалагалоу аҿыцрақәа ируакуп 
анаурқәа рдунеи, нарцәы дунеи, џьанаҭҟа аныҟәара 
уҳәа ареалтә мчра рыманы сахьаркыратә мыруганы 
ахархәара.

Џьанаҭтәи адунеи аарҧшра, нарцә ныҟәара аҧсуа 
жәлар рҳәамҭақәа рҿы аиҧш, изныкымкәа иаҳҧы­
лоит ажәытә литературатә баҟақәа, Гомер иаҧҵамҭа 
«Одиссеиа», Данте Алигери ипоема «Инцәахәтәу ако­
медиа» инадыркны, амраҭашәаратәи алитературақәа 
рҿы. Аурыс поезиаҿгьы, иаҳҳәап, А. Твардовски «Тиор­
кин на том свете», Н. Старшинов «… И я открыл глаза», 
убас аҩада зыӡбахә ҳҳәахьоу И. Кузнецов уҳәа иаҧыр­
ҵаз апоемақәа рҿы.

Џьанаҭ аарҧшраҿ, асахьаҭыхраҿ автор дрықәны­
ҟәоит Аҧшьаҩыра, Абиблиатә ҳәамҭа, «Ажәытә Уасиаҭ» 
аҿы адунеи шшахаз ажәабжь, Адами Евеи ирызку ахҭыс, 
убас абри азҵаарала инарҭбааны иаҳҧыло еиуеиҧшым 
алитература, арҿиаратә хыҭҳәаа.

Џьанаҭтәи адунеи, нарцә ныҟәара ирзааҭгылоуп 
Дырмит Гәлиа инаур ацәыргарала, ихаҿрала, аҩымҭа 
аидеиатә ҵакы, асиужет аҿиашьа, аҧыртлашьа ир­
тәны (ахқәа: «Анаур», «Аццышә рышьха», «Џьанаҭ»). 
Урҭ аарҧшуп автор ичымазара, москватәи ахәышә­
тәырҭақәа руак аҿы ишьҭазаара ирымаданы.

Акыр мза абраҟа зиара иамоу, аҳақьымцәагьы «уеи­
қәырхара уадаҩуп» ҳәа иаахтны изарҳәахьоу апоет 
дахьышьҭоу иахьеи-уахеи ибла ихгылоуп ихәыҷраамҭа 
инаркны ицәырҵуа игәалашәарақәа, дызнысхьоу амҩа, 
Аҧсны аҧсабара, дызҭаауаз ашьхақәа, дзықәшәоз ах­
ҭысқәа. Апоет гәаныла урҭ дырҧырҵуеит, инаскьеиго­
ит, бзиала ҳәа раҳәауа…

Имцаха ицроуп иара убас изқәаҭыҧ, иҩымҭақәа, 
иеиҭагақәа рлахьынҵа, Аҧсны аҭоурых:

Исыцрыхоит ҳабацәа рҭоурых,
Исыздыруам уажә убри зырҿых?
Сыҧсы зыҭнахуа? Изцәырҵуа, измааноу?..
Ҳахьынтәаауа?.. Ма џьарантә ҳмаауоу?..

Уажәы-уажә дысгәалашәоит Дырмит,
Уи араҧцәа ҳрышьҭроуп ҳәа иҩит…
Избан, араҧцәа? Ефиопаа, избан?..
Аҧсны – Абиссиниа, избан?
Иабаҟоу, мшәа, ҳа ҳҭоурых аҧан?

Ари иахьа, ари – уаха, уаҵәы…
Ари ада снармышьҭуашәа нарцәы!..

Лассы-лассы зыхдырра ыӡуаз, иҭанагалоз ачымазаҩ, 
уахык абарҭқәа раан, раҧки иареи еиҧхныҩлошәа ибо­
ит: «Араҧ уҳәеит ҳәа, еиқәаҵәак, аукы, дцоит дышза­
хәо зынӡа амца аркы… Ишьап ауқәа ыҩӡом, иҧыруеит, 
са сшьап кьаҿқәагь амца адыркуеит!..

Убринахыс, шанак цәырҵт лассы,
Иахысҳәаара сыздырам ажәасы…

Еиҳа-еиҳа схьаа аныӷәӷәахоз,
Еиҳа-еиҳа сымчқәа анкәадахоз,

Наурк аацәырҵуан, акәакьҭаны убра,
Иаман уи ауаҩ исахьа-иҧшра:

Аӡә арахь дааҩналазшәа деиқәшәы…
Абар, дааины дыкҿатәоуп уажәы –
Ҩаҧхьа сангәаҟуа, санаҿу аҧсра…
Иамааноума: аҧсцәаҳа иаара?..
Иаанагоума: инҵәеит шьҭа уҿҳәара?..

Абри анаур ачымазаҩ деицәахацыҧхьаӡа иҭаауеит, 
изыҧшуп… Уахык зны, зиара абас еиҧш иамоу ауаҩ­
ҧсы, «сыҟамзаара аҵхгьы уахоуп» ҳәа игәы ианаанагоз 
аамҭазы, уи аҽыҩеиҵыхны ихаҳаит:

Сдәықәнагалеит… Аӡәы сигоит сымҵарс,
Иалнаршеит, избоит, ари доуҳак,
Схьаа бжьаӡт, исгәалашәом зынӡак!..

– Узусҭада сызго? Сызцу? – сизҵааит.
– Сузымдырӡеи? – ишиашаз даасҿаҧшит, – 
Ҿааиҭит: – Дырмит соуми, Дырмит!..

Иқақаӡа иааилагылт схәы-сжьы,
– Уаала, дад, усышьҭала, уаала,
Иахьа ҳажәлар ықәырхуеит мцала, – 
Ҳаҵәҩаншьап иалгоит, ҳахьыҟоу ргәы иауам…
Уи саргылом, сарцәом, сартәауам,
Аҧсны зегь салоуп, 
Сара уаҩы сизшьуам…
Ҵабыргуп, аргама сыжәбауам…

Абас «аргама иумбо», аха зегь збо Дырмити (уи 
аҩымҭаҿ Данте Алигери ипоемаҿтәи Вергили ироль 
имоуп) автори шьаҿа-шьаҿа ауаӷеимшхара иагәы­
лаҧшуеит, Аҧсны зегьы иалоуп, аӷа дызху Аҟәа им­
ҩаҧысуа шаҳаҭцәас иамоуп, иахьаҧсацәоу мацаразы 
идырҳәуа-изқәыло, иршьуа, иҭадырхо аҧсуаа рбарҭоуп, 
Аҧсуаҭҵааратә институт, аҧсуаа рдоуҳатә гәеисырҭа 
абылра иалаҧшуеит:

Аццышә иагоит жәларык рҭоурых!
Иҟаӡамызшәа адунеи ду ианых, –
Митәеиқәаҵәа усын, митә-гәырҩаран, 
Иццышәхон аҧсуаа р-Матенадаран!..

Иара абасҵәҟьа, абри аҽны, идырны, ӷашақә, аҧ­
суа ҵарауаа иркуа-ирышьҭуа рмоуа, аҵарадырратә 
дәышкәаӷьаз рықәырхаразы ақәылаҩцәа ирбылуеит 
Аҧсуа ҳәынҭқарртә архив – «архивқәа рархив, Ахада» 
– аиуа зеиуоу ыҟаӡамкәа, иццышәтәны. «Ҳцеит ҳара 
абрантәи, ҳгәаҵа былны, иҟаз баны, абарҭ џьабаны» 
иҳәоит автор.

Уамашәа иубаша: Дырмит ихаҭара, илаҧш, игәбылра, 
игәырҩара, иҧсахеибакра абарҭ зегьы ирзышаҳаҭны, 
ирбо-ираҳауа иахьаарҧшу аибашьра иазку ахҭысқәа 
аҩымҭаҿ еиҳагьы иҵабыргха, иҟаз шыҟаз ала убла их­
гылауа иҟарҵоит, еиҳагьы амчра аархәоит!..

Игәыҭшьааганы иаарҧшуп иара убас аӷацәа иршьы­
зи итҟәаны иргази – ҧси-бзеи реилажра, еиҭаҳәашьа 
змам гәымбылџьабарала рызныҟәара, лаҭатәи атра­
гедиа ауаӷеимшхаратә лакҭа, аӷа ихәымгара, иуаҩымра, 
ҳәаа змам игыгшәыгра.

«Џьанаҭ» захьӡу ахаҿы Дырмит – Вергили даҳбоит 
амрагылареи амраҭашәареи ргеницәа-рышәҟәыҩҩцәа 
дуқәа, рпоетцәа рыгәҭаны, урҭ рдунеи аҿы. Араҟа иҟоуп 
Гомер, Вергили, Данте, Петрарка, Фирдоуси, Низами, На­
вои, Русҭавели уҳәа зыхьӡ ҧсра-ӡра ақәым арҿиаҩцәа. 
«Урҭ рыбжьароуп иахьсаҭәашьоу саргьы, ҳаҭырла ис­
зыҟоуп еиҳабгьы-еиҵыбгьы» – иҳәоит Дырмит.

Ҷыдала араҟа далкаауп Русҭавели. «Ипоема – амра­
гылара иахыҧшоуп, аха ақырҭуа игәы-иҧсы ахьыр­
шоуп», – азгәеиҭоит уи аҧсшәахь еиҭазгахьоу Дырмит. 
Русҭавели ароман аҿы даҳбоит инарҭбааны, ипоема 
ацәаҩа ицәаҩаны, дгуманистны, аиҩызареи аешьареи 
ирзышәаҳәо поетны, аҧсуаа жәытәнатә аахыс Аҧсны 
шырџьынџьу, рыҧсадгьыли дареи далеи-шьалеи ише­
имадоу збарҭоу, уи иацәымҩашьо уаҩҧсны:

Аханатә урҭ цәаҩала иџьбаран,
Раҳра иажәлоз изыҧшыз цәгьаран,

Иашьҭаӡамызт урҭ даҽаӡә имал,
Зны-зынлагь Ҭамар, адедоҧал,
Ус акәым ҳәа ларҳәон, ҵабыргны!
Бҽаанкыл ҳәа ларҳәон, ҵабыргны!
Уалакьысыр руамызт ус Аҧсны!..

Иуаажәлар, ақырҭцәа ракәзар, имонолог аҿы гәа­
дурала ирзикуеит абас еиҧш иҟоу ажәақәа:

Ааи, ақырҭцәа аханатә ҽа уаауп,
Аҭоурыхаҿ рышьҭамҭақәа ҳауп,
Иузамакуам, еицырдыруа ауп!..
Анцәа имҩа, анцәа Иажәа ауп
Урҭ рзыҳәа иҟоу, ихадоу!

Рчеиџьыка, рыламыс иҧшьоу,
Рыҧшра-рсахьа, рхаҵара, убас,
Рашәаҳәара, рыкәашара, убас,
Ргәаартра – ургауеит умҵарс!..

Апоет ду, агуманист Аҧсны иақәлаз, ашьаӡа-гәаӡа 
иалазыргылаз, ас еиҧш иҟоу адоуҳа ҳарак, ауаҩра, 
аҧшӡара ирҟәиҭхоит, ипоемаҿ иуаа хәымгақәаны, 
ҽеи згәы иҭам, аҧсы цқьа зхам уааҧсыраны иаарҧшу 
ақаџьқәа ирыдикылоит:

Ари аибашьрагь, Дырмит, сара сашьа,
Ақаџьқәеи – аҧсуааи иреибашьроуп ҳәа ишьа!..
Убас иҟоуп ацәырҵшьа, аҟазшьа!

Аиҩызара, аешьара закәу,
Ахаҵара, ахьӡ-аҧша закәу,
Абзиабара, аҧшӡара закәу,
Ауаҩра, асасра закәу,
Урҭ рымҧын иҟам, қаџьқәаны ишоуп…

Анцәа дыҟоуп, дшыҟоу еиҧш ақаџь,
Иеиқәхароуп Аҧсынра, – шәа шәџьынџь!..

Аҩымҭа абри ахаҿы даарҧшуп ақырҭуа-аҧсуа еи­
башьра хабарда иалаӡыз, аҧсуа поезиаҿ еиҳа илашо 
аеҵәахәқәа иреиуоу Таиф Аџьба. Араҟа уи даҳбоит авто­
ри иареи реиҧылараан, злахьынҵа абас ихыркәшахаз 
апоет ииҳәо иажәақәа рыла, монологла:

Нас, дааҭгыла, дналагт аҳәара:
– Иудыруеит, исызныҟәеит ишакәым…
Са сааӡаб шәҟәы-быӷьшәы ирным,
Сыуаажәлар рзыҳәангьы ихтым,
Исыхҭыст убратәи џьаҳаным!..

Ныҳәаҵас иаҧылеит са сыҧсра,
Уаӷеимшхарала убраҟа са сышьра…
Сыҧсахәага аҭыхра, сышьҭарҧсра –
Дара рымшаҧ, ргәаӷ лашә, ршьоура!..

Ароман ацәаҳәа хадақәа, асиужет хадақәа иуракуп 
абзиабара, аҭаацәаратә ҧсҭазаара ртема. Уи аарҧшуп 
автори Елена-Минегагеи реизыҟазаашьала. Елена – ав­
тор иҧшәмаҧҳәыс ахьлакәу, инагӡа-аагӡаны ароман 
дахьалоу, уи араҟа лцәырҵра зыхҟьаз амзызқәа уҳәа 
ирызкны апоет иҩуеит:

Саҭамыз, аҧхьаҩ, сажәа сықәра иаҿгоуп! –
Ҽа аамҭазар – аҵәахра ақәнагоуп,
Ҽа хҭысқәазар – иуӡаша ҟалап,
Ихыҭҳәаау хаҿсахьак уҧшаалап:
Усҟан аҽыҧныҳәақәа ҿаҳәоуп!
Аха сҩымҭаҿ лара лыӡбахә ҳәоуп –
Актәи ацәаҳәажәа инаркны,

Ус анакәха, далоуп агәҭаны! –
Са сызгәылсуа ларгьы дагәылсуа дцоит,
Аханатә абасала ҳааскьоит…

Уи лхаҿсахьа ишаҭәоу аҩымҭаҿ аҧҵара, аҧхьаҩцәа 
рзааныжьра, ишаабо, автор ихықәкы хадақәа ируакуп: 

Асахьаҭыхҩы иҧшәма лсахьа иҭынхоит, 
Баргьы убас сара сажәаҟны баанхоит…

Аҩымҭаҟны Елена даҳбоит хәышықәса анылхыҵуаз 
инаркны лыҧсҭазаара далҵаанӡа. Даҳбоит аҿара-аҧ­
шӡара, абзиабара ҵаула, аҵарадырра, аҩнуҵҟатәи 
адунеи ҳарак, адоуҳа ҳарак, анра, аҧҳәысра, ауаҩра, 
ахақәҵара дырхаҭарнакны, аибашьра згәы-зыҧсы 
ҿнаблааз уаҩҧсны («Бара аибашьра иахәхаз боуп, ихә­
нажәаз боуп инабхысны, бшалахәымызгьы хаҭала»).

Еленеи автори реизыҟазаашьа атема, абзиабара 
атема («Аеҵәақәа рқәыршаҩы», «Минегага») – ари, 
ахәҭакахьала, ароман еиҳагьы ироманызтәуа, Елена 
лыҧсҭазаара зегьы ҳзырбо, еиҳа угәы-уҧсы ҿызкаауа 
адаҟьақәа иреиуоуп. Аҩымҭаҿ, ари аган, ари ацәаҳәа, 
арҭ аҩ-хык, аханатә ишаҳҳәахьоу, хаз игоу, хазы иалу­
кааша хқәоуп, ароман аибыҭашьа ҳхахьы иааҳгозар. 
Иҩуп ажәа лыҧшаахла, цәанырра ҵаулала, ҟазарала, 
поезиала иҭәны, агәы-аҧсы иражәаны, хашҭрагьы 
рықәымкәа. Сара иахьынӡаздыруа ароман арҭ ахқәа 
аҧхьаҩцәа ҷыдала еицгәарҭеит, абас еиҧш иҟоу ахә­
шьаралагьы еицрыдыркылт.

Апоети Еленеи еидызкылаз, еиқәшәартә, еибаҧ­
шаартә иҟазҵаз ирызкуп ацәаҳәа ҳаракқәа:

Абзиабара амра арныҟәоит, ааи,
Уи ҧсыс ирхоуп аханатә нцәеи уааи!..
Ҳазшаз иҧсабарагь – гәыбылроуп…

Абзиабара – ҧсҭазаароуп, ҧырроуп! –
Ирыцгылт уи са сааҧынра, сҿара,
Иаршәт са сышҟа аттаҳәа ахҿақәа,
Амра игыло ишаршәуа ашәахәақәа…

Елена лхаҿсахьа ҳпоезиаҿ уаанӡа иаҳбахьоу аҳәса 
рхаҿсахьақәа излареиҧшым, излаҷыдоу, излаҿыцу, ари 
– ҭҵаарадырра мҩала инагоу уаҩҧсуп, дҵарауаҩуп, аин­
теллектуалтә дунеи дахаҭарнакуп («дфизик қәыҧшуп 
уажә абар лара, афизикцәа ианыртәугьы аамҭоуп»). 
Автор ҳаҧхьа иааигоит афизикатә ҭҵаарадырра ага­
нахьала уи Москватәи ауниверситет аҿы адиссертациа 
анылыхьчозтәи аамҭа:

Абжьы лырҭоит, инеилымх, еицҿак,
Аҭҵаарадыррахь иҟалҵон шьаҿак! 
Шьаҿак, шьаҿа гәырӷьак, Аҧсназы,
Аҧсуа ҧҳәыс, афизик диразы!..
Урҭ рацәамызт, ҩыџьа-хҩы рыгәҭа
Дрылагылон, ҧыҭҩык ҟалон уажәшьҭа…

Елена лхымҩаҧгашьаҿ, лыбзиабараҿ ихадоуп аха­
натә аҧсуа ҧҳәызба ишлаҭәаз еиҧш ах пату ақәҵара, 
аамысҭашәара, илуа-илҳәо ршәара-рзара, лыҧсҭазаара 
змалдарц илҭаху изыҧшра-иҧышәара, аҭаацәаратә 
шьаҿаҟаҵара ахымыццакра («Ааигьы» ыҟам, аха иҟам 
«мап!..»), ианыҟалҵагьы лгәы-лыҧсы зегьы убри азкра, 
ишаҭәоу аҧылара.

Ароман аҿы ирзааҭгылоуп абзиабара лаша ззылҧхаз 
иреиӷьыз раамҭақәа, рымшқәа, рҭаацәаратә ҧсҭазаа­
ра алалара, рныҟәара, апоет ирҿиаратә усқәа рҿы 
ивагылара («Шилонтәи атҟәа», «Гаиавата изы ашәа» 
реиҭагараан уҳәа), ицхраара, игәазҭаҵара, ичымазара 
хьанҭа аангьы лхы иқәылҵартә аҟынӡа лхы лхашҭны 
изааҧсара.

Уи лхаҭаратәы, лҷыдаратәы, аибашьраантәи лҭагы­
лазаашьатә:

Еиҧшым ауаа! – аӡә аибашьра ахаҭа
Дагәылсуеит, имеицакӡакәа игәаҭа,
Дашьцылоит убра икаҭәо ашьа, –
Ауаӷеимшхара даҧылоит хаҵаҵас,
Ак усс икымшәа, – иӷәӷәоуп ицәаҩа, иҵас!..

Ҽакала иҟоуп даҽаӡә иҟазшьа:
Уи дыхәжәоит дахьгылоу ихараны –
Уахымцәажәан уи имҩа марианы:
Ҳазшаз имшеит ауаатәыҩса еиҧшны!

Елена лакәзар, аӷәӷәара ацынхәрас,
Агәӡара-аҧсыҽра лахьынҵас
Еиҳа илызшоуп… илцәаҩоуп ус лара,
Ус иҟоуп, ааи, лара лхаҭара…

Хашҭра ақәымкәа иҭыхуп дахьышьҭоу ахәышә­
тәырҭаҿ илоуз, дук хара имгакәа дыҧсраны дшыҟоу 
лцәалашәаратә, лыҧхыӡ атәы, лыхшара рыхӡыӡаара­
тәы. Лыҧсра-лымҩасра аазырҧшуа ахы «Минегага» 
акәзар, ари, мҩашьарада, абзиабара иазку реквиемуп, 
поезиатә уазуп, ауаҩытәыҩса иҟамзаара иазыгәырҩо, 
иазыџьабо гәжәажәароуп. Сара стәала, зеиҧш иахьа 
уажәраанӡа аҧсуа поезиа иазымдыруа, угәы-уҧсы 
ҿызкаауа даҟьаны – иагьлирикатәны, иагьиепикатәны. 
Иҟам араҟа баша иҳәоу цәаҳәак, ҽхырцәажәарак, стро­
фак, урҭ зегьы еиҟәыҭхашьа рымамкәа ауаҩытәыҩса 
ицәанырра ҵаулақәа, ихатә дунеи ҳзаадыртуеит, 
ҳартәыртәуеит.

Ароман абарҭ аҩ-хык рҿы (убас уи анҵәамҭаҿ) апо­
ет ихы иаирхәоит адунеи аҿы еицырдыруа америкатәи 
апоезиа аклассик Генри Лонгфелло ипоема «Гаиавата 

изы ашәа» ашәага-зага, уи злаҩу шамхамзар рифма 
змам ажәеинраала шкәакәа.

Ари апоема, ишдыру, М. Лашәриа ҟазарала аҧ­
сшәахь иеиҭеигахьеит, урҭ ашәага-загақәа еиқәыр­
ханы (аҩымҭаҿ ишҳәоу еиҧш, аиҭагара англыз бызшәа 
здыруаз иҧшәмаҧҳәысгьы далархәны). Лонгфелло 
ихаҭа ари аҩышьа форма аҿигоит поет ҳасабла дзыр­
шанхаз, наунагӡагьы игәы-иҧсы ирзынхаз, акарелаа 
ҧсра зқәым репос «Калевала». Ари аепос, аиашазы, 
адунеи аепосқәа ирылукааша аҧҵамҭоуп, саӡәыкны, 
аепосқәа ҭызҵаахьоу аӡә иаҳасабала, уи иацназго 
маҷны избоит.

Зны М. Горки иҩуан: «Индивидуальное творчество 
не создало ничего равного Илиаде или Калевале…».

Абар «Калевала» ишалаго, М. Лашәриа иааиго уи 
ашәага-зага:

Мне пришло одно желанье,
Я одну задумал думу, – 
Быть готовым к песнопенью
И начать скорее слово,
Чтоб пропеть мне предков песню,
Рода нашего напевы.

На устах слова уж тают,
Разливаются речами,
На язык они стремятся,
Раскрывают мои зубы…

Если спросите – откуда
Эти сказки и легенды
С их лесным благоуханьем,
Голубым дымком вигвамов,
Шумом рек и водопадов,
Шумом диким и стозвучным,

Как в горах раскаты грома? –
Я скажу вам, я отвечу…

(Ацыҧҵәаха аагоуп иеицырдыруа И. Бунин иеиҭагала)

М. Лашәриа иеиҭагамҭаҿ:

Абна дуқәа ргәеисыбжь зныруа,
Аҧшаҳәеиужь – рхылҩа-ҧсылҩа,
Изгәылсуа авигвамқәа рылҩа,
Шьхатәылатә дыды-мацәысны
Ӡиаси ӡҭаҽҽеи зыгәныҩуа
Арҭ аҳәамҭақәа, алакәқәа
Рхы-рҵыхәа, иахьатәиу,
Иахьаҧырҵыз рыӡбахә шәазҵаар,
Сара ишәасҳәоит, аҭак шәысҭоит…

Абри аҩышьа, абри астрофеиҿкаашьа аҷыдарақәа 
ируакуп лассы-лассы ацәаҳәақәа реиҭаҳәара, аҩбатәи 
ацәаҳәаҿы уи ахыхь иҟоу актәи аиҭахархәара, убри ала­
гьы аҧхьаҩ еиҳа-еиҳа дызтәызтәуа аемоциатә нырра 
арӷәӷәара.

Абасала, М. Лашәриа ироман «Аџьынџь» аҿы иҳа­
моуп иуникалтәу ахҭыс: х-литературак, х-епоск реи­
қәҿыҭра, реинырра, реихылҿиаара. Араҟа, «Гаиавата» 
аганахьала, апоет изы ихадоу аформа акәым, ихадо­
уп Гаиаватеи Минегагеи рхаҿсахьақәа, урҭ рцәанырра 
ӷәӷәа, наҟ-ааҟтәи реизхьра, рыбзиабара, рлахьынҵа, 
Минегага заа дзыҧхаз Гаиавата иџьабара, изаҵәра. 
Урҭ рхаҿсахьақәа, ахәҭакахьала, ҳпоети уи иҧшәмеи 
рхаҿсахьақәа хадырҭәаауеит, наҟ-ааҟ еиныруеит, ав­
тор иҳәатәы ицырҳәоит, ицдырӷызуеит (аформа акә­
зар, арҭ агәҭыхақәа, аҳәашьақәа амҵәыжәҩа рызҭо, 
ипоезиазтәуа цәаҳәеиҿкаашьоуп).

Минегага лхаҿсахьа ацхыраарала апоет изааигәаӡоу 
ауаҩҧсы акыр дидихуеит (иҳаиҳәар иҭахуп абасшәа: 

ари зызку иара иҧшәма лакәым, Минегага лоуп, уи 
лыбзиабара гәыҿкааганы измоу, илзыгәырҩо, илзыџьа­
богьы иара апоет иакәым – Гаиавата иоуп…). Ганкахьа­
ла апоет иҧшәмаҧҳәыс иара дихьыҧшымшәа, наҟ-ааҟ 
хаз-хазы игылоушәа ҳирбоит, аҧсуара иатәны, иамаа­
ны. Ас азнеишьа автор иҳәатәи иҳәашьеи дырман­
шәалоит, иҳәатәы, игәырҩа еиҳа дырцәыҧхамшьо 
ицәыригоит, абри аамҭазгьы, апоет Елена лхаҭара, 
лымҩа, лытрагедиа еиҳагьы иааигәаны идихалоит, 
ихьааи игәырҩеи иҽрымада, ҩашьара зқәым лхаҿсахьа 
аҧҵауа.

Автор ишааирҧшуа, ҳшықәирҧшуа ала, Гаиаватеи 
апоети гәырҩак, лахьынҵак еицырзеиҧшуп, еицыр­
тәуп. Абар, ҩаҧхьа, «Гаиавата» аҟнытә – М. Лашәриа 
иеиҭагамҭала:

Дырџьабеит, дырҵәыут, днаскьаргеит,
Бзиала ҳәа Минегага.
Абар, иржит абна-еимаҳаҿ,
Лдамра дырхиеит убраҟа...

Абнашәарах ахәы шкәакәа
Уа иҭадыршәит, иҧшқарахын,
Уи дныларҵеит Минегага…

Адамра дырҭәит иҟәашӡа,
Асы ҭарыжьит агәгәа-гәгәаҳәа,
Абна шәарах ахәы шкәакәа
Дыхнаҩозшәа уаҟа даҵәахт,
Адамра дырҭәит, еимаҩит.

Амца еиқәырҵеит нас убраҟа
Уи ауха: ҧшьаха-ҧшьымыш
Нарцәтәылаҟа инагоу лымҩа
Уахгьы-ҽынгьы илашаларцаз!..

Лацәеихьшь уаҳа ианимоуаз,
Ҵхагәазыҳәа Гаиавата
Ииара днылҵуан уаҟа, ҧшьаала,
Минегагеи иареи риара!

Нас дыҧушан ашәхымс аҟынтәи,
Дазыҧшуан уи амца шкәакәа,
Уи дахӡыӡаауан имыцәарц –
Алашьцара иаламхарцаз
Минегага лыҧс инеиуа.

«О, са сбыкәыхшоуп, сбызӡатәуп! –
Ус иҳәоит уа Гаиавата, – 
Сгәы-сыҧсы зегь уахь ибысҭеит,
Бара ибыцжуп, Минегага!
Сгәы-сыҧсы зегь уахь ибышьҭоуп,
Бышьҭа ихыҵуам, Минегага!..

Сымҩа дук мырҵыкәа ихсыркәшоит,
Дук мырҵыкәа бышҟа снеиуеит,
Бышҟа, бара бахь – Понима,
Ба бнарцәы лаша, бахьыҟоу,
Нас убра наӡаӡа сбыцҟоуп,
Уахь ауп сымҩа, Минегага!».

Абас еиҧш иҟоу, имариам, аҧхьаҩ дыззыҧшымыз 
азнеишьа, ҳпоезиаҿ раҧхьаӡа акәны абас еиҧш ала 
иуҧыло аарт-цәажәара ирыбзоураны ҳлитература иа­
ланагалт абзиабара ҳарак, адоуҳа ҳарак иртәу, драмала 
иҭәу хашҭра зқәым адаҟьақәа.

Ахәҭакахьала, урҭ еиҭаҳгәаладыршәоит Дантеи Пе­
траркеи инадыркны адунеитә поетцәа-алирикцәа бзиа 
ирбоз, иззышәаҳәоз рцәырҵра, рыҟазаара иацыз ана­
сыҧ, адунеи ҳарак, убас рыҧсҭазаара алҵра, рынас­

кьагара – рыдраматә, рытрагедиатә лахьынҵа: иаан­
рыжьуаз алашара, агәырҩа џьбара ирзыркуаз ажәа. 
Абас еиҧш иҟаз агәырҩа, абас еиҧш иҟаз адрама автор 
хаҭала изаанхоз, иара заҵәык иитәхоз ракәны иҟамызт, 
амилаҭ сахьажәа иатәхон, апоет иаамҭа иалахәхон.

М. Лашәриа иҭагылазаашьаҿгьы иара убас: араҟа 
автор ҳазлаирҧшуа, ибзиабара иацу агәырӷьаратә 
аамҭа, анасыҧ лаша, адраматә, атрагедиатә нҵәамҭа, 
иааидкылан автобиографиатә ҟазшьа шрымоугьы, 
хаҭала иара игәырҩоу, игәы-иҧсы ҿызкаауа ракәны 
ишыҟоугьы, уи ипоезиатә ҳәатәы, исахьажәа иуаа­
жәлар зҭагылаз иадҳәалоуп, аибашьратә хҭысқәа рыла 
иҳәаақәҵоуп, урҭ идырҵысуаз, ирымҽхаркуаз алаӷырӡ 
рхьыршоуп.

Адунеитә лирикцәа дуқәа руаӡә, аурыс поет ду Ф. 
Тиутчев, Елена Денисиева илзикыз ажәеинраалақәа 
дрыхцәажәауа уи иҩымҭақәа рыҭҵааҩы К. Пигариов 
иҩуеит:

«Трагизм поздней лирики Тютчева в основе сво­
ей обусловлены биогрфаическими обстоятельствами. 
Беспредельная откровенность, которой эта лирика 
проникнута, делает ее потрясающим по силе чувства 
человеческим документом. Но личное и частное до­
ведено здесь до такого художественно-психологиче­
ского обобщения, что этот непревзойденный в своем 
роде лирический цикл приобретает в полном смысле 
слова общечеловеческое значение. Вместе с тем в нем 
особенно ощутима художественно опосредствованная 
связь лирики Тютчева со своим временем, со своим 
веком».1 Сара стәала абраҟа иҳәоу шиашоу Елена-Ми­
негага лхаҿсахьа, убас апоет илахьынҵамҩа ирзукыр 
алшоит.

1	  Тютчев Ф.И. Стихи. Москва, 1979, с.22.

* * *
Ароман аҿы, аҩада инарҭбааны ишаабо еиҧш, раҧ­

хьатәи адаҟьақәа инадыркны илабҿабаха аҧхьаҩ ибла 
ихгылоуп аибашьра ашьаарҵәыратә лакҭа, уи амҽхак, 
уи апанорама. Автор ари алиршоит еиуеиҧшым 
ацәыргашьақәа рыла, абџьар кны аибашьра иалахәыз 
Даур Агәхаа иеиҧш иҟоу рхаҿрала, Дырмити иареи 
реицныҟәараан аҧхьаҩ дызлаирҧшуа ала, ар рҧыза 
иҿы «аминақәа ахьышьҭоу ҳара ҳарзышәк, ҳара ҳар­
хысуеит» ҳәа инеиуа аҧсуа быргцәа раарҧшрала, 
Аҧсны ахақәиҭра зхы ақәызҵаз аҟабарда рҧыс, аҟа­
барда еибашьҩы имонолог ала, аҧсуа ӡӷабцәа-еи­
башьцәа рхаҿрала, зҧа идамраҿы икәашо аб исахьа­
ла, зҵеи зыхшара рыҧсқәа рахәыцла аҩныҟа изго 
аҭынхацәа ргәырҩала, хаҭала иара автор шаҳаҭс дзауз 
ҳаибашьцәа рыҧсыбаҩ еиҭагарақәа уҳәа еиуеиҧышм 
азнеишьақәа, аарҧшышьақәа ихы иархәаны, иҳәатәы-
ицәыргатәы ирымҩаны.

Аҩымҭаҿ даҳбоит аибашьраан аӷа дызхыз Аҧсны 
аҳҭнықалақь аанызмыжьыз Ҭамара Шьаҟрылҧҳа. Уи 
лыӡбахә далацәажәоит ааӡабла Аҟәа иалҵны ҽыхә­
шәтәра ҳәа Москва акалҭахь (ақалақь Солнцево) инеиз 
рҵаҩык (Ҟараман Алықьса-иҧа):

Ҳадгьыл, ҳажәлар шхьамҵуа, абар, ла лыла иба,
Рҿаҧхьа уи длаҟәырцу? – дыршьааит лабҿаба!
Деиқәшәам ҳәа ауп ишлыхәаҧшуа илҧыло аӷацәа,
Са саналҵуаз дыҟан, дылхылаҧшааит Анцәа!..

Абарҭқәа, убас аҩада хаз-хазы иззааҭгылоу ирыбзо­
ураны апоет илшеит Аҧсны злагылаз ауаӷеимшхаратә 
шьакаҭәара, гәшаҭара, рыцҳашьара зламыз аибашьра 
абас еиҧш иҟоу масштабла, панорамала, инҭкааны, 
енциклопедиатә ҟазшьала, инагӡа-аагӡа рсахьа аҭыхра, 

ҳауаажәлари ҳадгылаҩцәеи рфырхаҵара аҧхьаҩцәа 
рзаартра, рыҧсҭаҵара.

Абри аамҭазгьы ароманаҿ ирықәыӡбоуп ауаатәыҩса 
дара-дара рықәеибахра, рҳәатәеиқәымшәара, рыдгьыл, 
рыҩны-ргәара, рџьынџь рыццышәтәра, аибашьратә 
еибаҟәаҟәара. 

Убарҭ роуп изызку Дырмити аҩымҭа автори реи­
цныҟәараан, ҵхыбжьонтәи рымҩаҿ ицәырҵуа аҧс­
цәаҳа ииҳәо ажәақәагьы. Аҧсцәаҳа изы инасыҧуп, 
игәырӷьароуп иҭацәуа аҳаблақәа, ақыҭақәа: аибашьра, 
анибарҵәара еихсыӷьыр ҳәа дшәоит, иҭахо рдамрақәа 
дырхагыла дкәашоит, ахаан зыҧсы мыҭәуа иакәны 
ауаҩытәыҩса ицәырҵра, имҩа кьаҿ, иҧсҭазаара кьаҿ 
дацуп:

Аҳәаақәа, атәылақәа еимашәк, 
Шәнысымҩа, шәҭоурыхмҩа еимашәк! – 
Аӡә ихымҭа иҭанархааит уаашәк!..
Сазхьуеит, саргәаҟуеит шәа шәыҧсы!
Иҟалазеи, сҿажәкит, абааҧсы!
Шәынхацәеит, уа, шәласы, о, шәааласы,
Шәааласырцаз,– наҟ-ааҟ шәеибарҧсы!..

Аҩымҭаҿ иқәыргылоуп абарҭқәа ирымаданы 
ажәларқәа аиӷара рыбжьыхра, ауаҩи ауаҩи ҭеибамархо 
аҟазаара, аинышәара, аизааира-аизыразхара ртема, 
ридеиа, имариам, иахьа уажәраанӡа ишаҭәоу еиҧш 
иалыршам ахықәкы – ауаатәыҩса рыҧсҭазааратә мҩа, 
рдин, рфилософиатә хәыцрақәа рдунеи изныкымкәа 
иззааҭгылахьоу апроблема.

Ари атәы гәҭыханы, имҩаҧысуа аибашьра иқәнар­
гыло зҵаара-мцабзны аҩымҭа зегь ианыҧшуеит, ҷы­
дала еиҳа иаҵшьны ицәыргоуп Дырмити автори аны­
ха-бааш аҿы рнеираан:

…Иаса Қьырса иҵаҧшра саҿуп,
Сылахь-сыџьымшь ӡатәуа сизыҧшуп…

Исаҳауеит, абар, аа, лабҿаба…
«Думшьын… умӷьычын… уаӷа бзиа дба!..» –

– Уаӷа бзиа дба, аха ишҧа?
Уқәызхуа, уаҧызхуа бзиа дба?

Иҳақәиҭу, иуаҳауоу сыбжьы?
Урҭ рзы изблырцу ацәашьы?..

Ақырҭцәа, ақырҭуа жәлар аҩымҭаҿ ишаарҧшу акә­
заргьы, апоет иаҳирбоит аибашьра еиҿызкаази хара-
бара змам ажәлари шхаз-хазу, убарҭ, аибашьреиҿкааҩ­
цәа рыуаажәлар еиҳа-еиҳа ишдырҟьало, ҩ-милаҭк наҟ-
ааҟ ишеиҿадыргыло, ишеинырҟьо:

Ақырҭ рыбжьарагь исҳәом зегь еиҧшхарын,
Ҽакала ихәыцуаз убаргьы ҟаларын,
Уарла-шәарла ак зҳәозгьы урыниарын:
Ирымоуп ҳәа аҧсуаа рхатә ҭоурых,
Иаҿагылатәума Аҧсынра ҳәа-ҭых? –
Изрымаҳкуазеи рыдгьыл-ҧшьа шьоукы?! –

Аха ас зҳәауаз иаразнакы
Иааиҧгылон, имҩақәа наркы, –
Дпатриотым уи ауаҩ аханатә! –
Издырам Қырҭтәыла ажәытә-аҿатә!..

Ароман аҿы ицәыргоуп аибашьра анцоз аамҭазы 
ақырҭцәа иреиуоу ахархь-уаа, жәлар рыжәпара иатәу 
ауаа, аҧсуаа рышҟа иаадырҧшуа ауаҩра, аламыс, 
агәымшәара рыӡбахә. Абар аӷа дызхыз Аҟәа аарла 
иалҵыз аҧсуа рҵаҩы Ҟараман Алықьса-иҧа урҭқәа 
дышрыхцәажәо:

– Исаҳә нас, қырҭуа-гыруак уаҩ дҟамлеи убра,
Абас еиҧш иҟоу агәаҟраҿ изцәымӡыз ауаҩра?
– Иҟоуп урҭ иаӡәымкәагьы, ацхыраара ҟазҵо,
Зхы-зыҧсы зымшаҭо, аҧшьа усгьы назыгӡо:
Ашьра ззыҧшу, ирцәыбналаз аҧсацәа ҵәахны
Гәыҭҟьа-ҧсыҭҟьарала изыхьчо зыҩны…

Уимоу, уарла-шәарла, иҟоуп абџьар кны
Ҳаибашьцәа ирыдгыла иазықәҧауа Аҧсны,
Акала уи змыҧсахыз, аиаша-мҩа баны!..
Иҟоуп, ааи, иаанхаз ауаҩра зланы:

Афатә-ажәтә акәзар – иузҭо маӡала,
Агәыла-азла аныцәоу иуҭаауа ҵыхла…
Аҧсацәа анааиуа ҳәа ҳаҩнымаҭәақәа змоу,
Исҳәом мап, уаҩра ыҟам ҳәа, зегь еиҧшым, мамоу! –
Иагьаџьара, иагьа рыла аус хирқәа ҟарҵоит,
Аха урҭқәа аргамам, ирықәыршьуеит, ирӡоит…

«Аџьынџь» аҿы иӡбахә ҳәоуп аҧсуа шәҟәыҩҩцәа 
рҩымҭақәа ақырҭшәахь еиҭазгоз ашәҟәыҩҩы Реваз 
Мишвелаӡе. Аибашьра аламҭалазы Аҧсны иаҿаргы­
ланы Қарҭ имҩаҧыргоз амитинг дуқәа руак аҿы аб­
ри ауаҩ дықәгыланы иуаажәлар рҿаҧхьа аҭамзаара 
шьҭеиҵоит аҧсуа прозаикцәа рҩымҭақәа ахьеиҭеигоз 
азы! Абас ацәажәара, абри аҩыза аҭамзаара ашьҭа­
ҵара, иахьынӡаздыруа, – адунеитә литератураҿ, аи­
ҭагақәа рҭоурых аҿы, ашәҟәыҩҩцәа рыбжьара аламала 
иуҧымло ҿырҧштәуп. 

Ароман аҿы зыӡбахә цәыргоу еицырдыруа ақырҭуа 
шәҟәыҩҩы Ҷабуа Амиреџьиби иакәзар, даҳбоит ихы-
ихшара Аҧсны абашьра иаларгыланы, аҧсуа жәлар 
рыбӷа аҧҵәара, рықәхра, рыҟамзаара иазыразу, урҭқәа 
хақәҵарала ирзааҧсо уаҩҧсны.

Еидкылашьас ирымоузеи абас еиҧш иҟоу ауааи аро­
ман ҟаимаҭла иалагалоу Русҭавели ихаҭареи!

Аибашьра зырцых-цыхуа анапхгаҩцәеи ажәлари аӡә 
шракәым, ақәылара шқәылароу атәы рҳәоит аҧсуаа 
рган иадгыло иеицырдыруа аурыс шәҟәыҩҩы Сергеи 
Михалков иажәақәагьы: 

– Сара, дад, Қырҭтәыла саӷаӡам,
Уи ацәгьа-абзиа ззымдыруа уаҩӡам,
Аха ас еиҧш иҟоу ахәҭаӡам!..

Ҳәарада, абас рҳәар рылшон абџьар шьҭыхны аҧсуаа 
ирыцеибашьуазгьы.

Абас еиҧш иҟоу азнеишьақәа, алаҧшҳәаа ирыбзо­
ураны аҧсуа ҧхьаҩ алшара имоуп даҽакала ақырҭуа 
игангьы ахәаҧшра: абџьар кны Аҧсынра иабашьуа, 
аҧсуаа рықәхра, рнырҵәара иашьҭоу шыҟоу еиҧш, 
иҟоуп уи иазыразым, уи иақәыӡбуа, игәнызго аҧсуа 
ииаша-ҵабырг збо ақырҭуа игангьы. Аха урҭи егьырҭи 
рымчрақәа еиҟарамызт.

Ус шакәугьы, ароман аҿы, ишаабо, ари ацәаҳәа 
акыр ҧнаҟо, акраҵанакуа иазааҭгылоуп, убри алагьы 
аҧхьаҩ ажәлар зегьы ахара рыдиҵом, дарбан қырҭ­
уазаалак – дқырҭуоуп, Аҧсны, аҧсуа жәлар драӷоуп ҳәа 
дихәаҧушам.

* * *
Ҳажәа алагамҭаҿ зыӡбахә ҳҳәаз ахьаҵрақәа ракә­

зар, урҭ ароман аҿы акыр зҵазкуа аҭыҧ ааныркы­
лоит, ахҭысқәа сиужеткны еиҧыршьуеит, Аҧсны, 
аҧсуа жәлар знысуаз амҩақәа рахь ажәа сахьаркла 
ҳхьадырҧшуеит: арабцәа Аҧсны рақәлара, Аҧсны 
Урыстәыла адҵара, актәи адунеитә еибашьраан «Дика­
иа дивизиа» иалахәыз аҧсуа еибашьцәа-фырхацәа, убас 
Шамы Осман, Барцыц Басиаҭ уҳәа рыӡбахә, аҧсҳацәа 

рзааҭгылара, Кавказ азышәаҳәара иазку амонолог – урҭ 
рацәоуп, иалкаауп, аҩымҭа сахьаркҧсараха цаха-ца­
ха ирҩычоит, ихырҟьоит, зны урызгәдууа, даҽазных – 
угәы-уҧсы ҿкаауа, ҳажәлар зықәшәоз ашьаарҵәыратә 
хҭысқәа ҳрыларҧшуа.

«Евгении Онегин» аҿы алирикатә хьаҵрақәа аро­
ман романызтәуа аҷыдарақәа иреиуазар, М. Лашәриа 
иҩымҭаҿгьы арҭ апоезиатә хьаҵрақәа, асубиективтә 
лагамҭа «Аџьынџь» иажәеинраалоу романны аҟаҵара 
алзыршақәо ируакуп, урҭ еиуеиҧшым агәалаҟарақәа, 
агәи-аҧси рзы имариам ахәыцрақәа, аихшьалақәа 
иртәуп, апоет иуаажәлар рҭоурых мҩа иамадоуп, 
иҳаҩсхьоу ашьаарҵәыратә хҭысқәа ҩаҧхьа сахьа-са­
хьақәаны ҳаргәыладырҧшуеит, ҳрыздыргьежьуеит – 
ӷьара зқәым хәрақәаны, аҭла ҧсирири иацзырӷызуа 
гәхьааны.

Убас, иаҳҳәап, Аҟәатәи абаа иазку апоет иажәаҿ 
ҳаҧхьоит:

Ҟылӷьы Ҳанашә дахьыршьызгьы – абра!
Какәчал-иҧа иакәзаргьы – абра!
Маан Ҟазылбақь иакәзаргьы – абра:
Абаа аҿаҧхьа, ажәлар еизганы,
Амшын ҧшаҳәаҿ, рыхҩыкгьы аҽны,
Икнаҳа ихәыртәит! – иахдырҟьеит Лыхны:
Иранармыжьт урҭ Кониар ишьра – 
(Убас, жәаҩыла измаз уа хадара,
Ихырҵеит наҟ, Сибраҟа, хара!..)
Ахақәиҭра иазгылаз Аҧсынра
Мап ацәыркуан, иҭаргыло атәра…

Абас хаз-хазы игоу ахьаҵрақәа роума, арҿиамҭа 
ахқәа роума, еиуеиҧшым ахҭысқәа, аепизодқәа роу­
ма иаку, сиужеткны иҟоу «Аџьынџь» аҧҵараҿы хадара 
змоу ак акәны иаҳбоит амонтаж – урҭ зегьы реиҧшьыга, 



60 61

реиласага форма, – азеиҧш сиужет, азеиҧш компози­
циа, азеиҧш фабула раҧҵараҿы, реиҿкаараҿы уи ха­
доуп, имҩақәҵагоуп. Уи ада иарбан ҩымҭазаалак иаку 
рҿиамҭакны еибыҭашьа ыҟам. Ус ишоуп ауаҩытәыҩса 
ицәаҩа, ихшыҩ, ихәыцшьа.

Алитература атеоретик ҟаимаҭ, ашәҟәыҩҩы Вик­
тор Шкловски иҩуеит: «Мир монтажен. Это мы откры­
ли, когда начали склейвать кинопленку. Это открыли 
люди, пришедшие со стороны, – врачи, скульпторы, 
художники, актеры – они увидели, что разные чувства 
можно выразить одинаковыми, но по-разному смон­
тированными кусками… Мир монтажен, мир сцеплен. 
Мысли существуют не изолированно… Мир существует 
монтажно, искусство бессюжетное тоже монтажно. И 
без монтажа, без противопоставления нельзя написать 
вещь, по крайне мере нельзя хорошо написать. Лите­
ратура, в самом высоком смысле этого слова, монтаж 
того, что остается жить в литературе… Вчерашний и за­
втрашний дни неодинаковы, – в жизни все монтажно, 
– но только нужно найти, по какому принципу».1 

Д.И. Гәлиа иажәабжь «Атәым жәҩан аҵаҟа» инар­
кны, И. Коӷониа ипоемақәа, И. Папасқьыр иеипикатә 
рҿиамҭақәа – иепос, Б. Шьынқәба ипоезиатә, ипрозатә 
романқәа «Ахра ашәа», «Ацынҵәарах», А. Гогәуа иро­
манқәа «Аҽыкәаҳа», «Ас ду» уҳәа абарҭ зегьы аҧ­
ҵоуп ҽыҭ-ҽыҭ, сахьа-сахьатә, хҭыс-хҭыстә знеишьала, 
хьаҵрала, монтажтә принципла.

М. Лашәриа иакәзаргьы иара убас. «Аџьынџь» аҿы 
автор даҳбоит абри апринцип иазҟазоу аӡә иакәны, 
ана-ара «абаҩ» еиҧызшьуа, аҭыҧ аҿы инаганы «иҭа­
зыртәо» рҿиаҩны. Иҩашьом араҟа апоет иус шицгы­
ло, занааҭтәла ишидыруа: автор игәҭакы хада – ҽыҭ-

1	 Виктор Шкловский. Энергия заблуждения. Книга о сюжете. 
Москва, «Советский писатель». 1981 г.

ҽыҭ, зжьы ужәыр зтәан еиламгыло ахҭысқәа ус баша, 
механикатәла арахәыц рыҵдара, реидӡахылара акәым, 
– аепос зегьы аҿы ихадоуп аҩнуҵҟатәи алогика, автор 
иҳәатәы, игәхьаа хырхарҭак ала рырцәажәара, абри 
аамҭазы амонтаж шмонтажу умбо аҟаҵара, ашьҭақәа 
рырӡра, ажәа сахьарк алшара, уи аҩнуҵҟатәи амцабз, 
аҧсҭазааратә ҵабырг ала асиужет аҳәаақәҵара. 

Асиужет, акомпозициа – ари зегь еидызкыло, их­
зыркәшо уадыхәуп, альфеи омегеи ҳәа изышьҭоу ра­
кәны иуҧхьаӡар ауеит. Урҭ рыла аҩымҭа ахыркәша­
разы, агармониа аҧҵаразы иҟазароуп апоетика иатәу 
аҩаӡара, арҿиамҭа аҩнуҵҟатәи ахәҭақәа зегьы – аки-аки 
хеибарҭәаауа, ишьҭибахуа, рпоезиатә хаҿра аҧҵауа. 
Иҟазароуп урҭ реибаркыра, ршьараҭынтә ҩаӡара!..

«Аџьынџь» актәи ахы «Аныҩбжьы» инаркны аҵыхә­
тәантәи ахы «Аӡахәамахә» аҟынӡа абри апринцип 
ала еибыҭоуп, еиҿкаауп, цаха-цаха ишеилоугьы, аӡа­
хысҭақәа, аиҧшьырҭақәа умбо еиларӡуа.

Иарбан ӡахысҭоу иубо, иаҳҳәап, «Аҧызаҿ», Баграт 
изку ахы аҿы, «Аеҵәақәа рқәыршаҩы», мамзаргьы 
«Минегагаҿ?» Убас, иуҳәар ауеит, иарбан хызаалак аҟ­
ны. Ас аҩра, аҳәатәы ацәыргара, аҧҵара – ҟазароуп, 
баҩхатәроуп.

Убарҭ зегьы ҧсыс ирхоуп апоет имҳәар ада ҧсыхәа 
змам иажәа, имҩыр ада ҭаха изымҭо иҩтәы.

«Аџьынџь» аҿы иубоит абри ажәа ӷәӷәала аус шадулоу, 
абырҵкал ишкылху. Ашәҟәыҩҩы иаша, аҟаза, ганкахьа­
ла, ианакәзаалак ауарҳалсҩы дылҩызоуп. Уи илсыз, ил­
ҳаз, уажәы-уажә илыртлоит, луарҳал ианылҵо асахьақәа 
лассы-лассы илыҧсахуеит, еиӷьу, еиҳа угәы-уҧсы зытҟәо, 
ублаҿ иааиша ала, лҟазара ҳарак ала илырҿыцуеит, 
илыҧсахуеит. Сара стәала абри атәы аҩымҭа ӷәӷәала 
иадубалоит: апоет знык ииҳахьоу, иисхьоу ҩаҧхьа иши­
ҳауа, ишисуа убоит – абри ауп Ажәа аҧсы ахазҵо, ҧсах­
шьа амамкәа аҭыҧ аҿы игыланы иҟазҵо.

Аҩада ишысҳәахьоу еиҧш, ароман инарҭбааны иа­
ныҧшуеит автор ихаҭара, дызну амҩа, иҳәатәы, игәхьаа 
рҟазшьа, дызлагылоу ахҭысқәа рыхәшьара. Насгьы 
араҟа М. Лашәриа аус ахьимоу ихыҭҳәаау алирикатә 
фырхаҵа иҿы акәым, иара апоет ихаҭара ауп еиҳарак 
аҧхьаҩ ибла ихгылоу. Уи дырҿиаҩуп, дпоетуп, ахә­
ҭакахьала дагьлирикатә фырхаҵоуп, аха «Аџьынџь» 
автобиографиатә ҟазшьа зламоу ала, аҧхьаҩ иацәа­
жәо ауаҩҧсы, даҽа фырхаҵам, иара автор иоуп. 

Ашәҟәыҩҩи уи иааирҧшуа адунеии реизыҟазаашьа 
иазкны В. Астафиев ҧшь-томкны иҭыҵыз иҩымҭа­
қәа ирыцу аҧхьажәаҿ алитератураҭҵааҩ, акритик Ва­
лентин Курбатов иҩуеит:

«Психология творчества давно догадалась, что каж­
дый писатель в разной степени сам материал своего 
творчества, источник своего художественного мира. В 
особенности это очевидно в русской литературе, кото­
рая более других наклонна к исповедности. С «Евгения 
Онегина» русский писатель смело глядит в глаза чи­
тателю, и, когда говорит «я», это часто не отвлеченное 
«я» лирического героя, а именно он – писатель со своей 
биографией, своей школой и миром».1 

Абраҟагьы: атәыла ду аилаҳара аума, аҧсадгьыл 
ахҭысқәа, уи амҩақәа роума, иааирҧшуа ауаа – аҭоу­
рыхтә-уаажәларратә фырхацәа дшырзыҟоу аума – абарҭ 
зегьы автор игәы-иҧсы рызкуп. Иҭшәоу, анаҧш-ааҧш­
ра згыу герметизмла акәымкәа, ихадоуп инарҭбааны, 
ган рацәала ахҭысқәа рызнеира, аҭоурыхтә лаҧшҳәаа 
рыхгара. Убас еиҧш ала ирыхәаҧшуп, иаҳҳәап, атәы­
ла ду аҿиашьа, еиуеиҧшым уи апериодқәа, аилаҳара 
уҳәа рҭоурых. Араҟа автор аидеализациа иҽаҭаны 
акәымкәа, гәыбылрала, бзырӡыла иаликаауеит иаҧыз 

1	 Астафьев В. Собрание сочинений в четырех томах. Том 1, 
Москва, 1979, с.5.

ауаажәларратә система злаӷәӷәаз, ауаатәыҩса рым­
ҩа злаҭнагоз, абӷа зларнаҭоз, иалшаз аҩаӡарақәа, абри 
аамҭазгьы иуаӷеимшхараз, ишьаарҵәыраз ашықәс­
қәеи ахҭысқәеи дрықәыӡбны, асистема зегьы злаҧсы­
ҽыз, ауаҩҧсы уи ацныҟәара злаицәыхьанҭахаз хшыҩ­
зышьҭра рзуны. 

Ҳаҧсуа ҧхьаҩ, еиҳарак аҿатә абиҧарақәа иреиуоу 
изы ари агангьы акраҵанакуеит, уи зырбгаз, иаҧызхыз 
амчрақәа акыр жәашықәса иаҧыз абри ауаажәларратә 
система изаҟаразаалак хәарҭарак, ҽеирак аламызшәа 
ианахцәажәо аамҭазы. Араҟа, ҳәарада, иҟоуп ари аамҭа 
иахаану, иалагылаз, иалиааз, уи ацәгьа-абзиа здыруаз 
автор иҵабырг, ииаша.

Ароман быжьба-ааба нызқь цәаҳәа рыла ишышьақә­
гылоугьы, хҭыс рацәа, хаҿсахьа рацәа ишрызкугьы, 
аҧхьара угәы ҧнаҵәо, угәы арҿыӷьуа иҟам, ахҭыси ах­
ҭыси реиццашьа, реихылҿиаашьа ухырхуеит, урҭ зегьы 
апоет иахькылиго, мҩас ириҭо рбара урхыццакуеит…

Аҩымҭазы акырӡа зҵазкуа ак акәны иҟоуп автор 
ицәаҳәеиҿкаашьа, ибызшәа, исахьажәа ремоциатә 
мчы-лшара. Абарҭқәа рҿы ауп М. Лашәриа иҩымҭа ҿыц 
аҧсы ахьҭоу, анархагьы ахьыҧшаатәу.

Апоет ибызшәа аҷыдарақәа ируакуп зны-зынла 
ана-ара иаҟәнубаауа апублицистикатә цәаҩа, апубли­
цистикатә хыҧша. Иҳәатәуп, уи иаабац газеҭтә публи­
цистиканы ишыҟам, агәаҧшь зегьы сахьаркуп, автор 
иҳәатәы, исахьарк хәыцшьа иахәҭакуп.

Убас ҷыдала аӡбахә ҳәатәуп арҿиаҩы иалихыз ас­
трофеиҿкаашьатә. Уи, иаҳҳәап, «Евгени Онегин» аҿы 
жәиҧшь-жәиҧшь цәаҳәақәаны, Б. Шьынқәба ироман 
«Ахрашәаҿ» фба-фба цәаҳәақәаны, Баирон иаҧҵам­
ҭақәа «Чаильд Гарольд иныҟәара», «Дон Жуан» жәба-
жәба, ааба-ааба цәаҳәақәаны ишышьақәгылоу еиҧш 
ишьақәгылам, иҧҟа-ҧҵәа иҟоу ахыҧхьаӡара азалхым, 
ахы иақәиҭуп: ҩ-цәаҳәак, ҧшь-цәаҳәак, жәаф-жәаф 

цәаҳәа инадыркны, ҩажәа-ҩажәихәба уҳәа рҟынӡа. 
Даҽазныхгьы иуҧылоит хазы иналкааны зхала игылоу 
ацәаҳәа. Араҟа мҩас иалху еиуеиҧшым ахшыҩҵакқәа, 
ахҭысқәа рцәыргашьа, рхыркәшашьа алогика ауп, 
иаку, хҭак иҭацалоу, еишьашәалоу ацәаҳәахыҧхьаӡара 
ацынхәрас.

Абас еиҧш иҟоу ахақәиҭра, астрофеиҿкаашьа ав­
тор ицәажәара ҧсабаратәны иҟанаҵеит, иааирҧшуа 
ахшыҩҵакқәа, ахьаҵрақәа, ахҭысқәа, еиуеиҧшым 
«акадрқәа» – икьаҿума, еиҵыхума, рцәыргашьа дыр­
маншәалт, аҧхьаҩ рҽизааигәартәит. Ари – ароман 
аритм ашьҭыхшьа, арифмеиҿкаашьа амҩа ҟаимаҭ 
азылырхт, автор ибаҩхатәра ацәыргара-арцәажәара 
иацхрааит. Абри аамҭазгьы ароман ана-ара иалага­
лоуп еиуеиҧшым ашәага-загақәа, аритмқәа, иара 
убас, аҩада ишҳәоу еиҧш, «Гаиаватахьтә» иаауа, апо­
ет инапҟазара ҳарак зныҧшуа ажәеинраала шкәакәа 
(еиҳарак «Минегагаҿ»).

Дара арифмақәа ракәзаргьы, уажәы-уажә иуҧылоит 
иҿыцу, аҧсуа поезиаҿ хархәара змауц, идмырааҧсац, 
ишырҳәало еиҧш, анапы иадмыргац. Урҭ ҧшаауп, иал­
каауп, урҭ рыдагьы, иааидкылан, арифма ахархәара 
рифматә системак аҳасабала рҿиаратәла, баҩхатәрала 
аус аруп, ирхәмаруп сахьаркыратә елементк аҳасаба­
ла. Абри агангьы иаҳнарбоит ҳаҧсуа поезиаҿ арифма 
иамоу ҳәаа змам алшара, уи иажәарҿиаганы, иажәа­
ҩычаганы ишыҟоу.

Абарҭқәа зегьы автор исахьаркыратә бызшәа ахаҿ­
ра, аҧшӡара, аҵаулара, абеиара шьақәдыргылт, аҧхьаҩ 
ҿыцбарах иибаша рыла рҽаадырҧшит. Апоет иҳәа­
тәы, ибжьы, ипоезиатә сахьажәа апафос, иинтонациа, 
дызлацәажәо, дыззааҭгыло ахҭыс зеиҧшроу ала – 
гәырҩоума, гәаҳәара ҳаракума, ишаҳҳәахьоу, ана-ара 
рҽырыҧсахуеит, автор иажәа аҩаӡара ҳарак азылхны, 
аемоциатә нырра ӷәӷәа уҭауа.

* * *
«Аџьынџь» агха-ҧхақәа рыӡбахә ҳалацәажәозар, 

сара сгәаанагарала, џьара-џьара аҩымҭа еиҵыхцәоу 
џьысшьоит, еиҳарак аҧхьатәи ахқәа. Иашоуп, ажәа ахы 
мҳәакәа аҵыхәа узҳәом ҳәа шырҳәало еиҧш, автор 
иҭахуп аибашьра зыхҟьаз амзызқәа, аиҿагыларақәа 
рзааҭгылара, рхырхарҭа ҳарбара. Ари атәы конкреттә 
ҟазшьала, епизод-епизодла, сахьа-сахьала ицәыргоуп, 
ицәыргоуп инҭкааҵәҟьангьы, зны-зынла автор урҭ 
рыӡбахә еиҳа иааркьаҿны еихишьаланда ҳәа угәы иа­
наанаго аамҭазы.

Аҩымҭа аибашьра, ашьакаҭәара, атрагедиатә ҟаз­
шьа змоу ахҭысқәа ирызкуп, агәырҩеи алаӷырӡи ира­
жәоуп. Иҟалап, абри аган зны-зынла аҧхьаҩ иқәыӷә­
ӷәацәозаргьы. Аха даҽа ганкахьала уахәаҧшуазар, 
ус иҟоуп аханатә аибашьра иазку аҩымҭақәа иҟарҵо 
анырра.

Ароман агха-ҧхақәа рышҟа исырҧшуа, уаҩ игәы 
еихьызшьуаны иҟоу ҳәа исыҧхьаӡо абарҭ аганқәагьы 
арҿиамҭа даараӡак иаҧықәсылеит, аҧхьарагь архьан­
ҭеит ҳәа сызҳәом. Арҭ азгәаҭақәа ирықәшаҳаҭхаша 
дҟалар шалшо аиҧш дҟалар ауеит издызымкылашагьы.

Ихадоу: ҳажәлар злагылаз ашьаарҵәыратә мҩа, 
рфырхаҵаратә қәҧара, иргаз аҭоурыхтә иааира иаз­
ҿлымҳау дарбан ҧхьаҩызаалак ибоит акыр иаҧсоу, 
игәы-иҧсы ирҭахыз аҩымҭа шаҧҵоу. Абри аганахьала 
иҳамам иахьа уажәраанӡа уи иацназго, иаваҟәало.

* * *
Ишаадыруа, шьоукы-шьоук, ҳанҭыҵ, Қырҭтәыла 

аҩнуҵҟа еиҧш амраҭашәарахьгьы, ақырҭуа-аҧсуа еи­
башьра аҵакы, амҽхак дырмаҷыр рҭахуп, уи конфлик­
тын, еидысларан ҳәа азҳәауа. Ҳәарада, ари аибашьра 
– тәыла рацәа злахәыз, миллионҩыла ауаа ҭазырхаз, 
иқәызхыз адунеитә еибашьра дуқәа иузрыдкылом, аха 

пропорциала ҳахәаҧшуазар, иуҳәар ауеит абраҟагьы 
наҟ-ааҟ убасҵәҟьа ауаа рацәа ҭахеит ҳәа, амилаҭ аҿы 
абџьар аанызкылараны иҟаз ауааҧсыра рахьтә заҟаҩ 
ҭахаз ҳхахьы иааҳгар. Ҳажәлар рзы ари, ҳәара аҭахума, 
еибашьра дуун, уаӷеимшхаратә хҭысын, зеиҧш ҟамлац 
ҧышәаран. Зықьҩыла ари аибашьра иҭанархаз рҭыҧан 
иара аӡәы заҵәык илахьынҵа ҳгозаргьы, нышәашьас 
иамоузеи уи аӡәкгьы ишьра, иҭархара?!

Ҳаҧсуа литература ақырҭуа-аҧсуа еибашьра ате­
ма енагь иацзаауеит, уи адаҟьақәа енагь ари аӡбахә 
иавсраны иҟам. Ажәлар рзыҳәа иҧшьаз, ихадаз али­
тературазгьы иҧшьоуп, ихадоуп.

Алитература аганахьала ари атема, ари ахҭыс ала­
цәажәара гәаӷьыуацәоуп, иахьакәӡам џьара уҭана­
жьыргьы алшоит ҳәа иҧхьаӡаны алаҿымҭра, мамзар­
гьы егьҟамлазшәа уи авсра залымдароуп, узанышәом. 
Имариам, аиашаз, ари атема ак аанагартә, ак ҧнаҟартә 
еиҧш алацәажәарагьы.

Наҟ-наҟтәи ҳпоезиа сахьажәа, ҳлитература рыҿиа­
ра ароман «Аџьынџь» аг-абза, уи зыҧсоу, иааннакыло 
аҭыҧ еиҳагьы уаҩы илаҧш иҵашәо иҟарҵашт. Из­
бан акәзар, алитература аҭоурых – ари уи иаланага­
ло аҩымҭақәа, абаҟақәа аки-аки рҭоурых, рыҩаӡара 
ауп. Убри аҟнытә, аамҭа цацыҧхьаӡа еиҳагьы уаҩы 
ибарҭахалашт иахьа уажәраанӡа ицәырҵхьоу реиҧш 
ицәырҵраны иҟоу аҩымҭақәа рыгәҭаны ари аҧҵамҭа 
ҭыҧс иааннакылаша, изларылубааша.

Апоет Евг. Евтушенко иреиҳау иепикатә рҿиамҭа, 
ипоема ду «Братская ГЭС» иазкны иазгәеиҭоит:

«Братская ГЭС» при всех ее недостатках я считаю 
своей лучшей поэмой, своим самым тяжелым камнем, 
который я когда-либо отрывал от земли».1 

1	 Апоет Е. Евтушенкои акритик Е. Сидорови рдиалог. 
Шәахәаԥш Е. Сидоров ишәҟәы «Теченье стихотворных дней». 
Москва, 1988, с.261.

Арҭ ажәақәа М. Лашәриа ишҟа иҳархозаргьы, 
«Аџьынџь», ҳәарада, апоезиаҿ иахьа уажәраанӡа уи 
иаҧиҵахьоу ирылыҳәҳәоит, ихадоуп. Абра, аҩада иа­
агоу ажәақәа ирҿаҳгозар, ари аҧҵамҭа – ҳаҧсуа поет 
еиҳа ихьанҭаны ишьҭихыз, адгьыл иаҟәиҭхаз ахаҳәқәа 
иреиуоуп, ҳпоезиа мацараҿ акәымкәа, иааидкылан, 
ҳлитератураҿгьы иреиҳаӡоу аҩаӡарақәа ируакуп.

«Аӡахәамахә» захьӡу ароман злахыркәшоу ахаҿы 
апоет иаҳирбоит абасҟак зхызгаз, абасҟак шьеи-лаӷырӡи 
казҭәаз, зџьынџь зыхьчаз ажәлар ргәы каҳараны 
ишыҟам: урҭ ҩаҧхьа рҽеибырҭоит, ршьапы иқәгылоит, 
инхоит, инҵуеит, игоит ргарашьҭыбжь, рыҿиарамҩа 
иануп, жәытәнатә аахыстәи рус иазшоуп. Апоет игәы 
рыздууп иуаажәлар рыҧсабаратә оптимизм, русура, 
рџьа – ршьаҭамырӡга:

О, са сыжәлар, сыжәлар бзиахә,
Шәадыскылоит аӡахәамахә,
Уи аҟәартәра, ашьаҟьар-ҿа,
Аханатә Ҳазшаз ишәзишаз,
Здац-ҧашә ыҟоу убри амахә,
Аханатә, ишәмоуа тәамҩахә,
Змаҵ жәуа уи аӡахәамахә! –

Аӡахәааӡаҩ – днаӡаӡоуп,
Сара сыжәларгьы – шәнаӡаӡоуп!.. 

Ароман иагәылсуеит зразҟ иазықәҧо, зыҧсадгьыл 
еиқәзырхо ажәлар рхаҿра, рдоуҳа, рымч-рылша рзы­
шәаҳәара, ираҭәоу ажәа аҧҵара аидеиа:

Ҳажәлар, ҳадгьыл – наунагӡа ахьӡ-аҧша,
Зразҟ иазықәҧо, зшаеҵә кыду – ахьӡ-аҧша!

* * *
Аҵыхәтәан, ҩбаҟа жәа ароман сахьала аиқәыршәа­

реи азгәаҭақәеи ирызкны.
Ашәҟәыҩҩы ирҿиамҭа аҵакы, аидеиа, иаҧиҵаз 

ахаҿсахьақәа, иааирҧшуа хадара змоу ахҭысқәа иш­
раҭәоу еиҧш амилаҭ цәа рҟәынны, излаҩу абызшәа 
иадоуҳаны, иадунеины сахьала рцәыргара, убла ихгы­
ло, урытҟәо рҭыхра, иҵабыргыҵәҟьаны, абаҩхатәра 
ҷыда, аҟазара ду зҭаху усуп.

Ари ас шакәу зеиӷьаҟам ала агәра ҳнаргоит М. 
Лашәриа ироман «Аџьынџь» сахьаркҧсараха ҳала­
зырҧшыз иеицырдыруа ҳсахьаҭыхҩы, Д. Гәлиа ихьӡ 
зху Аҳәынҭқарратә премиа алауреат Баҭал Џьапуа 
ибаҩхатәра.

Баҭал ихаҭа ақырҭуа-аҧсуа еибашьра иалахәыз, уи 
атрагедиа иалагылаз, иалаҧшыз, зыуаажәлар еиқә­
зырхоз еибашьҩуп, Леон ихьӡ зхыу аорден ҳарак иа­
ҭәашьоуп.

«Аџьынџь» аҿы хадара змоу ахҭыс – аибашьра 
хлымӡаах, ашьаарҵәыра – уи иабиҧареи иареи хаҭа-
хаҭала ирыхҭыргаз, изгәылсыз ауп. Ари аҭагылазаа­
шьа асахьаҭыхҩы аибашьратә ҵабырг аҧҵараҿы, 
аҧсадгьыл зҭагылаз агәаҟра аарҧшраҿ, жәлар ирхыр­
газ ацәыргараҿ ӷәӷәала ицхрааит, ҩнуҵҟала иара 
итәны, изгәакьаз, иидыруаз хҭысқәаны ишәыгақәа, 
играфикатә цәаҳәақәа, илаҧш ҵар ирыцгылт.

Урҭ ак аҵкыс ак еиӷьуп, угәы-уҧсы еиладырӡыӡоит, 
удыршанхоит, урытҟәоит. Даҟьа-даҟьаны ицо аиллиус­
трациақәа роума, даҟьа-даҟьа бжақәаны арҿиамҭа ахқәа 
зҩычо роума, рхы инаркны, роуразоуроу, амилаҭ-цәа 
рыҟәнуп, имилаҭтәуп, ҳаибашьра иашьҭыбжьуп, абри 
аамҭазгьы иахьатәи амш, иахьатәи ауаҩҧсы игәеисра, 
идунеидкылашьа, идоуҳа ҳарак иртәуп, ирсахьоуп.

Абарҭ аҧҵамҭақәа рҿы иҟоуп аҩымҭаҿ иҟоу зе­
гьы: аҧсадгьыл абзиабара, уи ахӡыӡаара, азықәҧара, 

ашьаарҵәыратә еибашьра алакҭа џьбара, иннажьуа 
ахәра, ҳәаа змам ауаҩытәыҩсатә гәырҩа, абзиабара 
ҳарак, уаҵәтәи амш – аҧсҭазаара аидеиа азгәыӷра, 
азышәаҳәара.

Араҟа, ишаабо, апоети асахьаҭыхҩи рҳәатәы, рҭых­
тәы еиқәшәеит, бызшәак ала еиццәажәеит, иеинырт, 
иеибаҧшааит.

Саӡәыкны, изызӡоузеи, шамахамзар, исыздырам 
аҧсыуа сахьаркыратә ҩымҭак, шәҟәык (ахәыҷқәа 
ирызку аласҵом) ари аҭыжьымҭа шеибыҭоу еиҧш иса­
хьаркҧсараха еибыҭаны – апоет иажәеи асахьаҭыхҩы 
ибаҩхатәреи рыҩаӡарақәа наҟ-ааҟ абас еиқәҿырҭуаны, 
абас еицнаргоны!

Аҩыџьагьы, апоетгьы асахьаҭыхыҩгьы гәык-ҧсы­
кала ари ахҭыс рыдысныҳәалоит!

* * *
Ароман автор иҩымҭа иациҵеит иахәҭаны ииҧхьа­

ӡаз азгәаҭақәа. Иҳәатәуп «Аџьынџь» урҭ рыдагьы аил­
каара шымариоу, иаҳбац, иҳаҳац егьырҭ аҧсуа поезиатә 
рҿиамҭақәа ишреиҧшу, аҧхьара, аилкаара аҧхьаҩ 
дшамыруадаҩуа. Ари агәра ҳнаргоит уи аҧхьатәи ажур­
налтә ҭыжьымҭагьы, уаҟа арҭ азгәаҭақәа ацӡамызт.

Аха хаз шәҟәны иҭыҵуа, хаз игоу аҭыжьымҭаҿ ав­
тор урҭ рыҟазаара амҩаны ибеит, аҩымҭаҿы инарҭбаа­
ны зыӡбахә ҳәоу адунеитә литература ахаҭарнакцәа, 
аҳәынҭқарратә, ауаажәларратә усзуҩцәа, еиуеиҧышм 
ахҭысқәа уҳәа ирызку аинформациала аҧхьаҩ ир­
маншәаларазы, ицхрааразы.

Ҳара ҳҿы раҧхьаӡа акәны абас араҟа ҳазхьыҧшуа 
ари аҧшьгамҭа, ари атрадициа антикатәи аамҭақәа 
ирыҵаркуа аҩымҭақәа рҭыжьшьа инаркны иуҧылоит. 
Иҟоуп авторцәа рхала ианыҟарҵо, иҟоуп автор иҩыз­
цәа, иҭынхацәа, аҭыжьыҩцәа, аҵарауаа уҳәа ианеи­
қәдыршәо.

Жәытә-натә аахыс апоетцәа цәаҩала, ҟаз­
шьала, излоу ауаажәлар рыҩнуҵҟа имҩа­

ҧысуа ахҭысқәа, аҧсҭазаара иамоу аиҿыхарақәа, 
аиҿагыларақәа, азалымдарақәа, иааидкылан, адунеи 
ацәгьа-абзиа, аг-абза, уи агәырҕьа, агәхьаа еиҳа згәы-
зыҧсы ианыруа, еиҳа иҵарны, еиҳа инарҵауланы из­
дызкыло иреиуоуп. Урҭ рыбжьара еиҳа ирылыҳәҳәо, 
еиҳа збаҩхатәра ҭбаау, иҵаулоу арҿиаҩцәа-аҟазацәа 
раҧҵамҭақәа рҿы иаадырҧшуа аҧсҭазаара аҽыҭ-
мыҭқәак, акҿаҩратә ганқәак, аҵаӷарақәак ракәым, 
рҽазыршәоит ауаажәлар злеибарку, излашьақәгылоу, 
ҷыдарас ирымоу рыхшыҩ ҭбаа-ҭыцә, рбаҩхатәра азкра, 
иахьеи-уахеи рызхәыцра, рҵас-рымаӡа рыҵдыраара.

Алитератураҿ лассы-лассы иаабац-иҳаҳац абаҩхатә­
рақәа раасҭа уи аҩыза аҩаӡара змоу апоетцәа ианакә­
заалак ихьыҧшым, еиҳа зых иақәиҭу уаауп, раамҭа 
аҟыба-ӡыба, асса-мысса уҳәа усҟак ирыдҳәалам, даҽа 
ҭакҧхықәроуп, даҽа рҿиаратә гәаҳәароуп итҟәаны из­
моу, ихызхуа, ахра ҩаӡарахь ирыҧхьо. Урҭ, ишырҳәало 
аиҧш, ҳара ҳахьыҟоу иҟаӡам…

Абас иҟан жәытә-натә аахыс, Гомер иаамҭақәа ина­
дыркны, апоетцәа хатәрақәа рцәырҵшьа, рырҿиаратә 
мҩа, рышьҭра. Абас акәхоит иахьагьы, уаҵәгьы.

Ҳаҧсуа литератураҿ акәзар, абас зхыҧхьаӡара ра­
цәаҩым, инарылукааша дреиуоуп Аҧсны жәлар рпоет, 
апоет-академик Мушьни Таииа-иҧа Лашәриа. Абар 

Иаҳҳәап, Данте Алигери даныҧсы ашьҭахь раҧхьаӡа 
акәны иҭыҵыз ипоема «Инцәахәтәу акомедиа» иацу, 
ахәҭакахьалагьы иахьа уажәраанӡа иаҳҧыло инарҭ­
баау азгәаҭақәа, акомментариақәа аҧырҵеит апоет 
иҷкәынцәа.

«Евгени Онегин» иацу азгәаҭақәа Пушкин ихаҭа 
иҟаиҵоит, А. Блок, В. Маиаковски ракәзаргьы убас – 
рырҿиамҭақәа рҿы иамҩан ирбоз азгәаҭақәа дара иры­
цырҵон (ашьҭахь урҭ шьаҭас, цхыраагӡас иҟалон ҭҵаа­
радырратә мҩалатәи рҭыжьрақәа раан). Аҩада зыӡбахә 
ҳҳәахьоу ҳаамҭазтәи аурыс поет И. Кузнецов ипоема 
«Христос имҩа» ҳгозаргьы, еиуеиҧшым азгәаҭақәа, 
акомментариақәа рыла иара автор еиқәиршәеит.

М. Лашәриа иакәзаргьы – ирҿиамҭа иаҭаххашаз 
азгәаҭақәа иара ирхиеит, даҽаӡә изыҳәан иуадаҩхашаз 
аус наигӡеит автор ихаҭа. Ари, сара сгәаанагарала, 
араҟа иамҩангьы иаҭыҧынгьы иҟаҵоуп, апоет иҩымҭа 
аҿаҧхьа имоу аҭакҧхықәра иатәуп.

2008 ш.

50 шықәса иреиҳауп уи ҳмилаҭ сахьажәа, ҳауаажәлар 
рдоуҳатә дунеи дырзааҧсоижьҭеи. Иахьеи-уахеи, ес­
нагь, есааира.

М. Лашәриа – дпоетуп, деиҭагаҩуп, дҵарауаҩуп. 
Аиашаз, уамашәа иубартә иҟоуп абарҭқәа зегь рҿы 
данқәыҧшыз ашықәсқәа инадыркны илиршаз, ҳдоу­
ҳатә ҧсҭазаара, ҳмилаҭ культура иалеигалаз, дыз­
ланыҧшыз. Урҭқәа ртәы иеицырдыруа ҳашәҟәыҩҩцәа, 
ҳакритикцәа, ҳҵарауаа аханатә изныкымкәа иазгәар­
ҭахьеит, иналкаау астатиақәа, аусумҭақәа рзыркхьеит. 
Ҳара ҳҿы мацара акәым – ҳанҭыҵгьы.

Абас амҽхак ҭбаауп, хырхарҭа рацәа амоуп Лашәриа 
инапы злаку, ирҿиаратә гәаҳәара ду ззикхьоу аус.

Иагьа убас акәзаргьы, ҷыдала иалкаан иазгәаҭатәуп 
Мушьни Лашәриа иҧсҭазааратә, ирҿиаратә мҩаҿы 
ихадоу апоезиа шакәу. Уи, иуҳәар ауеит, ихы инаркны 
ишьап аҟынӡа дпоетуп, идоуҳатә дунеи зегь поезиа­
ла еибаркуп, поезиала иҳәаақәҵоуп. Абри аганахьала 
араҟа иамҩаны избоит аурыс поет ҟаимаҭ Константин 
Бальмонт изку Марина Цветаева лажәақәа раагара:

«Если бы надо было дать Бальмонта одним словом, я 
бы не задумываясь сказала: «Поэт». Я бы не сказала так 
ни о Есенине, ни о Мандельштаме, ни о Маяковском, ни 
о Гумилеве, ни даже о Блоке. Ибо в каждом из них, кро­
ме поэта, было еще нечто, большее или меньшее, луч­
шее или худшее, но еще нечто… В Бальмонте же, кроме 
поэта, нет ничего». 

Араҟа иҳәоу ажәақәа рыҵаулара, рымҽхак рацәак 
ҳаҽрыламгалакәа аҧсуа поетцәа, аҧсуа шәҟәыҩҩцәа-
апрозаикцәа рырҿиаратә мҩа, рнапы злакыз ажанрқәа 
рыла ҳрыхәаҧшуазар, Д. Гәлиа инаиркны, аханатә аа­
хыс, шамахамзар, дуҧылом апрозатә жанр аџьабаа 
азызымбаз, инарҭбааны знапы алакымыз аӡәы.

Ҳзыхцәажәо автор иабиҧара иреиуоу апоетцәа ҳго­
заргьы – убас: иахьа том-томла иҭыҵуа шьардаҩы раҧ­

ҵамҭақәа рҿы еиҳарак аҧыжәара амоуп апроза – урҭ 
равторцәа раҧхьатәи рышәҟәқәа, реизгақәа шпое­
зиатә аҧҵамҭақәазгьы, ари ажанр иахьагьы рнапы 
шалакугьы.

Абасала, аҩада ишҳәоу еиҧш, урҭ зегьы инарҭбааны 
ицәырырго даҽакгьы рымоуп, даҽа жанрк аҿгьы иаҧ­
шәымацәоуп. Ус еиҧш ала ҩ-жанр хадак ирылахәу 
арҿиаҩцәа зны-зынла еиҳа иахьаҧшәымацәоу абы­
кәушь ҳәа ухы азҵаара анауҭауа, лак-ҩакрак узцәы­
рымҵыр ауам.

М. Лашәриа иҿы ари аҩыза лак-ҩакра уоуам: уи 
знымзар зны апроза инапы алеимкит. Иуҳәар ҟалоит, 
алитература ажанр хадақәа рҿы ипоезиа ада ицәыриго 
даҽак имам ҳәа.

Ииашоуп, М. Лашәриа деиҭагаҩ ҟазоуп – ари ажанр 
нап аиркит поет ҳасабла дцәырҵуа даналага аахыс. 
Аха, абраҟагьы, хадарала, поезиа мацароуп иеиҭеиго. 
Зеиҭагара иџьабаа ду аду иара Абиблиа («Ауасиаҭ 
Ҿыц») угозаргьы, убригь иҵаулаӡоу апоезиатә нырра 
амоуп, апоезиа ҳарак еиҳа иагәуп, иаҧсуп.

М. Лашәриа – аханатә қәҿиарала инапы рылакуп 
алитератураҭҵаара, акритика. Апоезиатә жанр ауп уи 
абраҟагь еиҳа иаликаауа, дзыхцәажәо.

Ажәакала, ишаабо, Лашәриа иҧсҭазаараҿ, ирҿиа­
ратә мҩаҿы ихадоу аҭыҧ ааннакылт апоезиа, апоет 
ирҿиаратә мҩа.

* * *
Уажәшьҭа, абас аиҧш иҟоу азеиҧш згәаҭақәа рышь­

ҭахь, иааркьаҿны акәзаргьы ҩбаҟа ажәа апоет ибиогра­
фиа – инысымҩа иазкны.

Мушьни Таииа-иҧа Лашәриа диит 1938 шықәсазы 
Кәтол ақыҭа. Апоет иаб, Таииа Қәыблыхә-иҧа Лашәриа 
– зхатә џьабаала, махәҿала зҭаацәара ду ныҟәызгоз уаҩ­
ҧсын. Иуаажәлар рыҩнуҵҟа унеишь-уаашь ҳәа зарҳәоз, 

72 73



аҿаҧыц ҕәҕәа зҿаз, убри алагьы иалкааз аӡә иакәын. 
Мушьни иани иаби ирхылҵит ааҩы-уаак ахшара: 
ҧшьҩык аҧацәа, ҧшьҩык аҧҳацәа. Убарҭ рахьтә хәҩы-
уаак иара иеиҳабацәан, егьырҭ – иеиҵбацәаз ракәын. 
Ахшара реиҳабы, Мушьни иашьеиҳаб, Даҭикәа Лашәриа, 
аҧырҩы, фырхаҵарала дҭахеит аҩбатәи адунеитә 
еибашьра аан, 1944 шықәсазы, Ленинград (Петер­
бург) иацәыхарамкәа, иҧсыбаҩгьы убратәи адгьыл аҿы 
анышә иамадоуп, ихьӡи-ижәлеи зну абаҟа ихагылоуп. Аи­
башьра ду иалаӡыз апоет иашьеиҳаб изикуеит аҧхьаҩ 
игәы ҿызкаауа ацәаҳәақәа илирикаҿ аиҧш иепикатә 
рҿиамҭақәа рыҿгьы.

Иқыҭа гәакьаҿтәи аа-шықәсатәи ихарҭәаам аб­
жьаратә школ даналга, 1953-1957 шықәсқәа рзы Мушь­
ни аҵара иҵон Аҟәатәи аҧсуа ҳәынҭқарратә педагогтә 
училишьче аҿы. Уи аныхиркәша, 1957-1960 шықәсқәа рзы 
иҵара наигӡоит Горки ихьӡ зху Аҟәатәи аҳәынҭқарратә 
педагогтә институт, афилологиатә факультет аҿы. 
Дрылгоит х-курск.

Аучилишьче, иара убас апедагогтә институт данҭаз 
ашықәсқәа раан М. Лашәриа напхгара рзиуан арҭ 
аҵараиурҭақәа рҿы иеиҿкааз, усҟантәи аамҭақәа рзы 
қәҿиаралагь аус зуаз алитературатә кружокқәа.

1960 шықәсазы апоет-ҿа дцоит Москваҟа, дҭалоит 
СССР ашәҟәыҩҩцәа Реидгыла иатәыз Горки ихьӡ зху 
Москватәи алитературатә институт, далгоит 1965 
шықәсазы.

Абратәи иҵарашықәсқәа раангьы уи напхгаҩыс да­
моуп Москватәи аҧсуа студентцәеи аспирантцәеи, 
аҳҭнықалақь аҿ инхоз аҧсуааи злаз ахеидкыла.

Иҵара нагӡаны Аҧсныҟа даныхынҳә, 1965-1967 шықә­
сқәа рзы аус иуеит агазеҭ «Аҧсны ҟаҧшь» аредакциаҿ. 

1967-1970 шықәсқәа рзы – ажурнал «Алашараҿ». 
1970-1974 шықәсқәа раан М. Лашәриа иҵара-дырра 

иациҵоит Горки ихьӡ зху Москватәи Адунеитә литера­

тура аинститут аспирантураҿ. Абраҟа афилологиатә 
ҭҵаарадыррақәа рыҩаӡара аиуразы 1974 шықәсазы 
қәҿиарала ихьчоит адиссертациа – аҧсуа поезиаҿ 
аепикатә жанр аҿиарамҩақәа ирызкны.

Иҧсадгьыл ахь даныхынҳә, 1974 шықәсазы, аусура да­
лагоит Д. Гәлиа ихьӡ зху Аҧсуаҭҵааратә институт аҿы. 
Ашьҭахь, акыршықәса еиуеиҧшым амаҵурақәа дшыр­
хагылазгьы, убарҭ ирылагӡаны уи еснагь абраҟа аус шиуц 
иуеит – аҧхьа ҭҵаарадырратә усзуҩыс, нас – ҭҵаара­
дырратә усзуҩы еиҳабыс, 1988 шықәса инаркны иа­
хьа уажәраанӡа абри аинститут Алитература Аҟәша 
данапхгаҩуп.

1974-1978 шықәсқәа раан Мушьни Таииа-иҧа аҳәын­
ҭқарратә шәыҟәҭыжьырҭа «Алашара» даредактор ха­
доуп, 1979-1986 шықәсқәа рзы Аҧсны ашәҟәыҩҩцәа Реид­
гыла дахантәаҩуп.

2003 шықәса инаркны ҿыц иеиҭашьақәыргылоу 
Аҧсны ашәҟәыҩҩцәа Рассоциациа дахадоуп, иара убас 
редактор хадас дрымоуп иара иаҧшьгарала ҩаҧхьа 
зҭыжьра хацыркхаз апериодикатә орган – алитера­
туратә газеҭ «Еҵәаџьаа», ҩ-бызшәак рыла адунеи 
збо алитературеи, аҭҵаарадырреи, апублицистикеи 
ржурнал «Аҟәа – Сухум».

1981-1991 шықәсқәа рзы Мушьни Лашәриа Аҧсны 
Иреиҳаӡоу Асовет дадепутатуп, далоуп Аҧсны Иреиҳаӡоу 
Асовет Апрезидиум.

1967 шықәсазы М. Лашәриа дрыдыркылоит СССР 
ашәҟәыҩҩцәа Реидгылахь. 1981-1991 шықәса раан уи 
СССР ашәҟәыҩҩцәа Реидгыла аревизиатә комиссиа аи­
лазаара далахәуп. 1998 шықәса инаркны Лашәриа дало­
уп Урыстәылатәи ашәҟәыҩҩцәа Реидгыла. 2007 шықәса 
раахыс Адунеижәларбжьаратәи алитературатә фонд 
апрезидиум аилазаара далоуп.

2005 шықәсазы, апоет-академик Баграт Шьынқәба 
иҧсҭазаара даналҵ ашьҭахь М. Лашәриа Аҧсны аҭ­

ҵаарадыррақәа Ракадемиа академикс далххоит. Уи хан­
тәаҩыс дамоуп ақьырсиантә литература аҧсшәахь 
аиҭагаразы Аҧсуа уахәамаҿ иеиҿкаау Акомиссиа.

Акыршықәсатәи ирҿиаратәи иуаажәларратәи усу­
разы иаҭәашьоуп аорденқәа «Аҳаҭыртә дырга» (СССР), 
«Ахьӡ-Аҧша» аҩбатәи ахҧатәи аҩаӡарақәа, имоуп, 
Д. Гәлиа ихьӡ зху Аҧсны Аҳәынҭқарратә премиа, убас 
еиуеиҧшым аиҳабыратә ҳамҭақәа.

2009 шықәсазы Аҧсны жәлар рпоет ҳәа аҳаҭыртә 
хьӡы ианашьоуп, 2010 рзы Москва, Кремль, Гьаргь изал аҿы 
имҩаҧысыз Жәлар ракзаара аныҳәамш аан Урыстәыла 
Ахада Д.А. Медведев М. Лашәриа инапаҿы ииҭоит «А.С. 
Пушкин имедал». 2015 шықәсазы апоема «Ахьтәы уасцәа» 
иаҭәашьахоит А. Дельвиг ихьӡ зху Урыстәылазегьтәи 
апремиа. 

Мушьни Лашәриа раҧхьаӡа акәны иажәеинраала 
акьыҧхь абеит 1955 шықәсазы, иара абри ашықәсан зҭыҵ­
ра иалагаз ажурнал «Алашара» аҩбатәи аномер аҿы..

Уи авторс дрымоуп инарҭбааны аҧхьаҩцәа ирыла­
ҵәаз апоезиатә еизгақәа: «Игарҵыз ажәа», «Агәыҕрақәа», 
«Абырфын ҩны», «Аӡы аҳра», «Арҩашқәа рышьыжь», 
«Ажәлаҟьаҩ», «Ахьтәы уасцәа», «Иалкаау», иара убас ак­
ритикеи алитератураҭҵаареи ирызку аизгақәа «Ажәа 
аҳәаақәа», «Ҳазлиааз», амонографиа «Иуа Коҕониа 
иҩымҭақәеи асовет аамҭазтәи аҧсуа еипикатә поезиа 
ажанрқәа рыҿиарамҩақәеи».

2008 шықәсазы хаз шәҟәны адунеи абоит Мушьни 
Таииа-иҧа ирҿиамҭақәа иреиҳау – иажәеинраалоу аро­
ман «Аџьынџь».

Апоет ааигәа иҩны далгоит (2016-2017) аус здиулоз 
апоема «Ашаеҵәа» (ажурнал «Аҟәа», 2017, №3). Ҵакы­
лагьы цәыргашьалагьы ари иҿыцу ажәоуп апоет изы ма­
цара акәымкәа ҳаҧсуа милаҭ поезиазы, ҳлитература 
зегь азы. Араҟа ирзааҭгылоуп адгьыл аҿы ауаҩытәыҩ­
са иҟазаара аҵакы, аҧси ицәеижьи реизыҟазаашьа, аҧсы 

амыҧсра, анаунагӡара уҳәа асоциалтә ҵак змоу аз­
ҵаарақәагьы жәпакы.

Ҳазҭагылоу аамҭазы аҭыҵра иаҿуп апоет ихатә 
ҩымҭақәеи иеиҭагамҭақәеи еидызкыло хә-томк.

Аҧсуа поетцәа рыбжьара Лашәриа дреиуоуп егьырҭ 
абызшәақәа рахьтә аҧсшәахь адунеитә классикатә пое­
зиатә рҿиамҭақәа еиҳа инарҭбааны реиҭагара знапы 
алаку арҿиаҩцәа.

Уи ибзоураны аҧсышәала хаз шәҟәқәаны иҭыҵқәа­
хьоу иреиуоуп: А. Пушкин иажәеинраалоу ироман «Евге­
ни Онегин», М. Лермонтов ипоемақәа «Мцири», «Демон», 
Ш. Русҭавели ипоема «Абжьас-цәа зшәу» (аиҭага Рус­
ҭавели ихьӡ зху апремиа аҭәашьоуп), Џь. Баирон ипое­
ма «Шилонтәи атҟәа», еиуеиҧшым адунеитә поетцәа 
ражәеинраалақәа еидызкыло аизга «Абиҧарақәа рашәа», 
И. Абашиӡе иаҧҵамҭа «Палестина, Палестина!», Г. Лонг­
фелло ипоема «Гаиавата изы ашәа», Ш. Петиофи иҩым­
ҭақәа ралкаа, абашкьыр жәлар репос «Урал-баҭыр» уҳәа 
егьырҭгьы.

2004 шықәсазы аҧсышәала раҧхьаӡа акәны Герма­
ниа иҭыҵит Мушьни Лашәриа иеиҭагамҭоу Абиблиа 
аҩбатәи ахәҭа – «Ауасиаҭ Ҿыц».

Апоет ихаҭа иҩымҭақәа иеиҭагоуп еиуеиҧшым 
абызшәақәа рахь, урҭ акьыҧхь рбон тираж рацәала 
иҭыҵуаз ажурналқәа «Юность», «Дружба народов», 
«Звезда», агазеҭқәа «Известия», «Литературная газе­
та», «Комсомольская правда» уҳәа рдаҟьақәа рҿы.

Апоет-алирик

Ҳаамҭазтәи инарылукааша аҧсуа поетцәа ируаӡәку 
Рушьбеи Смыр изку «Апоезиа иазшоу, зыжәлар ирҵеиу» 
ҳәа хыс измоу инарҭбаау истатиаҿы М. Лашәриа иааи­
гоит америкатәи ашәҟәыҩҩы ду, Нобель ипремиа алау­
реат Фолкнер иажәақәа:



«Да, хороших поэтов мало. Но мне кажется, дело не 
в трудности. Здесь необходимо сочетание призвания 
и душевного огня. Я и сам хотел бы знать, из какого 
материала состоит настоящий поэт» (У. Фолкнер. М., 
1985 г., 324).

Ашәҟәыҩҩ ду арҭ иажәақәа рҿы, ишаабо, иҳәоуп зе­
гьы: идгьылтәугьы ижәҩантәугьы. Аха, абри аамҭазгьы, 
иҵабыргны, азҵаара шықәгылац иқәгылоуп: иарбану, 
нас, апоет иашаҵәҟьа дызлыху, дызлашоу? 

Ари, аиашаз, жәытә-натә аахыс, апоезиатә сахьажәа 
ҭызҵаауа, уи амаӡақәа реилкаара иашьҭоу рзы зҭак наг­
ӡаны иҟаҵам зҵаароуп – убас иҭаӡуп, убас иҭалаҳауп…

Мушьни Лашәриа ипоезиа ацәаҩа, аҟазшьа акәзар, 
араҟа иаҳҧылоит уамашәа иубаша акы: уи ҳлири­
каҿгьы ҳепос аҿгьы аламала даҽа поетк изымгац аҩа­
ӡараҿ дгылоуп. Дгылоуп аҧсуа поезиа аҿиарамҩаҿ 
иреиҳаӡоу аҭыҧқәа руак аанкыланы, Баграт Шьынқәба 
иеиҧш иҟоу ҳлитература ахаҭарнакцәа дуқәа, ҳпоет­
цәа – аклассикцәа дрывагыланы.

Аҧхьаҩцәа игәныркылаз, ҿырҳәалагь ирылаҵәаз 
иреиҕьу М. Лашәриа иажәеинраалақәа изыхҳәаау, 
иҳәаақәызҵо рымҽхак ҭбаауп, иҵаулоуп, формалагь 
акыр еиҧшымкәа иаҧҵоуп, шәыга рацәала иҩычоуп. 
Урҭ иргәылыҩуеит егьырҭ апоетцәа ирыламҩашьо, ав­
тор иҷыдара иатәу аинтонациа, ирылудыраауа аритм, 
астрофаиҿкаашьа.

М. Лашәриа илирикаҿ хадара руеит аҧсадгьыли 
ажәлари рҧеиҧш, рлахьынҵа рызҵаарақәа, абзиа­
баратә, апеизажтә, афилософиатә лирика, ацәгьеи-аб­
зиеи ирызку ажәа, ақәыҧшра-аҿара, аидеал ҳаракқәа, 
арҿиаратә процесс уҳәа ртематика.

Ақырҭуа-аҧсуа еибашьра аӡбахә акәзар, иаҳхысыз 
ашәышықәсақәа 90-тәи ашықәсқәа инадыркны ари 
атема ҳлитература акыр ишанырыз еиҧш, инарҭбаау, 
иналукааша аҭыҧ ааннакылт Лашәриа ирҿиамҭаҿгьы, 

зегь раҧхьаӡагьы иажәеинраалоу ироман «Аџьынџь» 
(уи иазку астатиа ари аизгаҿ аҧхьаҩ иҧылоит).

Ирныҧшуа анапҟазара ҳаракы, рҵакы, рпоетикатә 
ҷыдарақәа ҳрыламлакәа, иаҳгәалаҳаршәап апоет иа­
жәеинраалақәа: «Алуқәа», «Ахаҳә аҧсра», «Абырфын 
ҩны», «Аӡы аҳра», «Аҧсны», «Аҧсҭҳәақәа рыхәмар­
ра», «Ерцахә иқәиааӡом ашьац», «Сҭампылтәи аџьыр­
мыкьаҿ», «Иаҿуп ажьҭаара Аҧсынра», «Жана иҧхьарца», 
«Аҧсны ашьанҵа аныҟоу», «Баҭаҟәа», «Ажәлаҟьаҩ», 
«Ауарҳалсҩы», «Баграт уахь», «Уҧа соуп, Ҟабарда», 
«Иҧшьоу, ихьыҧшым Аҧсынтәыла» («Умҵәыжәҩақәа 
еиҵых, Аҧсынтәыла!»), «Аҧсуа ӡҕабцәа», «Мҿеидарак 
саҵоуп…», «Абаҟа».

Урҭ рахьтә акы-ҩба хазы иганы рыхцәажәарахь 
сиасаанӡа, Лашәриа акалам ицызкыз рахь имаз аныр­
ратә ҳгозар, иажәеинраала ҟаимаҭ «Жана иҧхьарца» 
ашьҭахь, ҳаҧсуа поезиаҿ алашә, аҧхьарцарҳәаҩы 
Жана Ачба иӡбахә, Жана изку ацәаҳәақәа неишьҭала-
еишьҭалоит…

Аҩадатәи ҳаиқәыҧхьаӡараҿ зыӡбахә ҳҳәаз «Алуқәа» 
ҳгозар, араҟа метафорала ицәыргоуп зџьабаа зҧымлоз 
ауаажәлар рхаҿсахьа, изҭагылоу азалымдара. Ақыҭа 
зегь ныҟәызго арҭ алуқәа еибафоит, «еибацәит зынӡа», 
«иахыҩуеит аҳабла, ақыҭа, алуқәа-аишьцәа рыбжьы, 
аха рыгәхьаа ҳәа зкыда!..». Ажәеинраала еихшьалоуп 
абас аиҧш иҟоу ацәаҳәақәа рыла:

О, алуқәа, рыцҳа, алуқәа,
Уахи-ҽни ҧсшьара зымбац!
Ақыҭа зегь ныҟәызго алымқәа,
Ҭабуп ҳәа бзанҵык ишәмаҳац.

Ажәеинраала ҩуп 1960 шықәсазы, автор 22 шықәса 
данырҭагылаз!.. Уамашәа иубартә иҟоуп ацензура 
иахьашьҭызгьы. Араҟа иаҳбоит апоет дшыҷкәынӡаз 

иажәа, игәхьаа жәлар рыгәхьа ашҟа ишхаз, урҭ зҭагылаз 
азалымдарақәа шиныруаз, ишигәҭыхаз. Хаҭала исыз­
дыруам, исгәалашәом убасҟантәи аамҭақәа рзы 
абас иеихшьалаз, социалтәла абас ицҳафыруаз даҽа 
цәаҳәақәак…

Араҟа зеиҕьыҟам ала иаҳбоит, заа, дышқәыҧшӡаз 
инаркны, М. Лашәриа аматафора нарҭбааны хархәара 
азура дшалагахьаз. Лашәриа илирика, ипоезиа – ари 
инарҭбаау метафароуп, – уи ала автор еиҳа дазҟа­
зоуп игәҭакы аҳәара, асахьаркра, арҵаулара. Аха иаз­
гәаҭатәуп араҟа иаҳҧыло аметафора ажәа сахьарк 
арҧшӡаразы, аҩычаразы мацара ишҳәам. Уи имета­
фора метафора мацарам, лассы-лассы асоциалтә ҧсҭа­
заарахь, ауааҧсыра зҭагылоу азалымдарахь ҳарҧ­
шуеит. Аҩада ҳаззааҭгылаз ажәеинраалаҿ иаҳбо «алу­
қәа-аишьцәа», ҳәарада, иметафароуп, аха абри аамҭазы 
уи ажәлар зҭагылоу азалымдара ҳаззырхәыцуа хшыҩ­
ҵак ҵаулоуп.

Абри аидеиа, абри аган иаҵанакуеит еиуеиҧшым 
аамҭақәа рзы иаҧҵоу апоет иажәеинраалақәа: «Ба­
ҭаҟәа», «Аҧсны ашьанҵа аныҟоу», «Аҵеи уахь», «Аҕар 
ибеит иаха ҧхыӡла», «Аҧсаатә чмазаҩ», «Сыбла ҭшаша, 
уара, сара сыцә», «Уеиха, ауаҩҧсы» уҳәа жәпакы.

Ажәлар рылаҧшҳәаа азааигәара, урҭ зызхьаау, 
изыргәамҵуа ақәшәара – М. Лашәриа илирикаҿ аума, 
иепос аҿы аума хадара злоу идеиоуп, иажәасахьарк 
гәыс-гәаҵәас иамоуп. Арҭ ирыцуҵар ҟалоит зхыҧ­
хьаӡара рацәоу егьырҭ ажәеинраала ҟаимаҭқәа. Дара 
зегьы ирызкны иҳәатәу, иазгәаҭатәу: М. Лашәриа 
илирика асовет система ақәҵра, иаҧыз аидеологиа 
аилаҳара шамахамзар ишацрамсыз, аханатә аҧхьаҩ 
игәы-иҧсы иртәны ишыҟаз еиҧш ишаанхаз. Ари 
уаҩ агәахәара изҭаша афакторқәа иреиуоуп, иаанаго 
акәзаргьы: абаҩхатәра ҵаула, абаҩхатәра ҭбаа енагь 
аамҭак амацара иадҳәаланы изыҟалом, уи алшарақәа, 

аҳәаақәа иаҧыз аҧынгылақәа, ацензура уҳәа рыла 
иузҭахкаауамызт. Ус анакәха, ас еиҧш иҟоу аҩымҭақәа 
енагь анарха рымоуп: ҵабыргыла, ҧсҭазаарала, ҩну­
ҵҟатә доуҳала еибаркуп, автор ихаҭара, игәы-иҧсы 
иртәуп.

М. Лашәриа аҧсуа поезиа, аҧсуа лирика иалеигалаз 
аҿыцра, субиективтә лагамҭала, поетикатәла абраҟа 
ихациркыз иакымкәа-иҩбамкәа аусумҭақәа, амоно­
графиақәа, адиссертациақәа рызкызар алшоит, урҭ иа­
хьагьы уаҵәгьы ҳмилаҭ поезиаҿ ҧсҭазаара рымоуп.

* * *
Аҧсадгьыли ажәлари рыбзиабара, Аҧсынра аҭоу­

рых, амҳаџьырра атема, аҧсуа жәлар аханатә аахыс­
тәи рфырхаҵаратә мҩа М.Лашәриа илирика аидеиа 
хадақәа ируакуп, ипоезиа ашьа-ада зырныҟәо мчы-
лшароуп.

Убарҭ иреиуоуп еиуеиҧшым аамҭақәа рзы иаҧҵоу, 
аҩадагь иаҳгәалаҳаршәахьоу ажәеинраалқәа «Аҧс­
ны», «Сҭампылтәи аџьармыкьаҿ», «Ани аҧеи реиҧш 
еиҧырҵуан», «Аҧсны ашьанҵа аныҟоу», «Баҭаҟәа», 
«Аҟәатәи аҧшаҳәа», «Аҩадатәи сцәаҳәақәа», «Иҧшьоу, 
ихьыҧшым Аҧсынтәыла» уҳәа жәпакы.

Абрахь, абри ацикл иаҵанакуеит ақырҭуа-аҧсуа 
еибашьра атематикала иаҧҵоу арҿиамҭақәа: «Наль­
чиктәи амитинг», «Уҧа соуп, Ҟабарда», «Аҧсуа ӡҕаб­
цәа», «Аибашьра», «Ааӡаҩ лгарашәа» уҳәа жәпакы.

Убас, аҧсадгьыл иазку лирикатә аҧҵамҭа ҟаимаҭуп 
ажәеинраала «Аҧсны». Ари ҷыдала аҿар рыбжьара аныр­
ра змоу акоуп (лассы-лассы асценахьтәгьы иуаҳауеит), 
ҩнуҵҟатә доуҳала еибарку, агәаҵахьтә ҧынгыларада 
иаауа шьҭыбжь ҵаулак, ныҳәашәак иаҩызоуп: 

«Анык лоуп сызхылҵыз, 
Жәларык роуп сзыхшаз, 

Ҩ-бзиабарак сгәаҵаҿ наӡаӡа илашаз… 
Уара, са сгәадура, сыҧсадгьыл Аҧсны, 
Укыкахш ауп адгьыл санызҵаз суаҩны» 

– иҩуеит автор. Дырзааҭгылоит Аҧсны аҧшӡара, 
уи аҧсабара ссир, еиҭаҳәашьа змам асахьақәа. Убарҭ­
қәа ирыҧшьны иқәиргылоит ажәытә ҳәамҭахь ир­
хоу азҵаара: «Исаҳә, уиҭахызма ихазыҳәа Анцәа?». 
Ажәеинраала хыркәшоуп аҵеии аҧсадгьыли реимада­
рала, реизгәдурала:

Исҭахуп сара гәыкала умаҵ зуларц,
Зқьышықәса умра шгыло збаларц,
Аҧсны ҧшӡа, скәалаҧ хәыҷ, сымаӡа зҭоу,
Аҧсны ҧшӡа, сдунеи ду, са исгәыҕырҭоу.

Апоет илирикаҿ инарҭбаан дырзааҭгылоит ҳтәыла-
ҧсадгьыл наџьнатәтәи аамҭа, изнысуаз амыҟәмабаратә 
мҩа, атәым сасцәа раара – рықәцара, урҭ рышьҭамҭа. 
«Рим еиҧш ҭоурыхла иҭәуп ари аган» – иҩуеит апоет 
«Аҟәатәи аҧшаҳәа» захьӡу ажәеинраалаҿ.

Ҳаҧсуа поезиаҿ, ҳлитература зегь аҿ еиҧш, инар­
ҭбаау аҭыҧ амоуп амҳаџьырра атема. Ари ас акәымхар 
ҟаломызт алитература аныҟала, ианаҧҵаха аамҭазы. 
Жәлар рытрагедиа, рыхҭыс хлымӡаахқәа ирывсуа али­
тература – бзанҵык измилаҭ литературахом. Абри абас 
шакәугьы, Б. Шьынқәба еицырдыруа иажәеинраала 
«Амҳаџьыраа ргарашәа» анаҩсан, аиашаз, иуадаҩын 
ажәеинраала ажанраҿ уи иавагылашаз ҩымҭак аҧҵа­
ра. Сара стәала, абас азуҳәар ҟалоит 1970 шықәсазы 
икьыҧхьыз М. Лашәриа иҩымҭа «Сҭампылтәи аџьар­
мыкьаҿ». Лассы аҧхьаҩцәа ирылаҵәаз ари ажәеин­
раалаҿ убла дыхгылоит агәаҟра бааҧс иҭашәаз, Сҭам­
ҧылтәи аџьармыкьаҿ зҧа дызҭиуа ан: «Сыҷкәын иоуп, 
дсааӡеит снапала, Дал – Аҧсны ҧшӡа агәаны, сшәы­

лахәаахәҭуам сара сшьала, Дысҭиуеит имарианы». 
Угәы ҭызшьаауа, уеилазырӡыӡо ажәақәа, ацәаҳәақәа! 
Амҳаџьырра иазку алитератураҿ ана-ара рыӡбахә 
ҳәоуп Кавказ иалцахаз, аҧсуа-аедыгьа ҳәсақәа, мшын 
нырцә иахьнанагаз, иреицәаз рымшқәа раан рых­
шара рыҭираҵәҟьагь шрықәшәоз. Ари ас шакәу аӡә­
гьы изамакуам, иуҧылоит ҳҭоурыхҩҩцәа русумҭа­
қәа рҿы, аурыс мшынуаа ргәалашәарақәа рҿы, аурыс 
сахьаҭыхыҩцәа раҧҵамҭақәа рҿы…

Абар, абас агәаҟра иҭашәаз, уаҳа ҧсыхәа змауз 
аҧҳәыс ала-мала ухахь иузаамго ллымшара, лраз­
ҟыдара илнаруа:

Лҧа заҵә дихәаҧшуан, дуазыруан,
Мап, илбомызт даҽа мҩак,
Даазхәоз тәыс дҟаиҵон, илдыруан,
Аха имоурыз ча-ҿаҵак!

– Сан, бызцәажәои ҭырқә бызшәала,
Арҭ зынӡа аҧсшәа рмаҳаӡои?
Былаҕырӡқәа зцои еиқәҳәала,
Сан, аҩныҟа ҳамцаӡои?

Зда царҭа амам атрагедиа, арыцҳара ду! Ажәеинраа­
ла аҧхьаҩцәа рыҩнуҵҟагьы, акьыҧхь аҿгьы ахәшьара 
ҳарак аиуит, арҵага шәҟәқәа рҿы ҳҿар зхысуа, ҿыр­
ҳәала игәныркылаз, асценахьтәгьы ирҳәо иреиуоуп.

Абри аамҭазгьы савсыр сҭахым ари ажәеинраалахь 
иҟаҵоу ҽыҧныҳәак. Уи итәуп изныкымкуа М. Лашә­
риа иаҧҵамҭақәа иреиҳау ахәшьара рызҭахьоу В. Аҵ­
нариа. Акритик ажәеинраалаҿ иаарҧшу ан иҟалҵо 
ашьаҿа, лхымҩаҧгашьа идимкылт, дақәыӡбеит: «Иагьа 
имарианы дылҭиргьы, уи ак иҭнылхуеит изакәызаалак. 
Аха изылҭахузеи иҭнылхуа? Егьырҭ иаанхаз ахәыҷқәа 
рыҧсы еиқәлырхарц? Урҭ ажәеинраалаҿ иаабом. Нас 



84 85

лара лыҧсыжә алаҿылхырц?» (В. Аҵнариа. Абырҵкал. 
1973; ад. 73-74).

Абас аиҧш иҟоу аҽыҧныҳәаҿ, сара стәала, иавсуп 
хадара зманы иҟоу: ан лгәыбылра. Ауаҕеимшхаратә 
ҭагылазаашьа ззыҟалаз ан дзанышәом лыбла шааҧшуа 
лыҷкәын заҵә амла даганы иҧсра, иҟамзаара.

Араҟа Абиблиахьтә иаҳгәалаҳаршәар ҟалоит ауриа­
цәа рыҧсҳа, рыӡбаҩ Соломон иҧсҭазаара иадҳәалоу 
хҭыск. Уи иӡбар акәхеит ҩыџьа аҳәса ирыбжьалаз 
аус. Ишьақәыргылатәын еимаркуаз асаби рыуа дыз­
тәыз: аҩыџьагь хаз-хазы сара соуп дызтәу ҳәа иқә­
гылан. Ҧсыхәа аныҟамла, Соломон иаҳәа ааҭихит, 
ишәымуазар асаби ҩыџьара деиҩысшоит, хәҭа-хәҭа 
дшәысҭоит ҳәа. Ахәыҷы дызтәымыз, дӡаны дызга­
хьаз уи дазыразхеит, аха дызтәыҵәҟьаз, залымдарала 
дызмаркуаз ан арҵәаа ҭлыргоит, дшеибгоу лара длы­
мазааит ҳәа!.. Абри алагьы аӡбаҩ-аҧсҳа лакҩакрада 
ишьақәиргылоит дызтәыҵәҟьаз зыхшара иҧсы ҭазарц 
зҭахыз шлакәыз!..

Иҳанаҳәозеи ари ажәытә ҳәамҭа? Ҧсра-ӡра зқәым 
ан лгәыбылра, лыхҭылҵ иҟазаара ахьӡала ухахьы иуза­
амго ашьаҿақәа рыҟаҵара, иҧсы ҭаны иеиқәырхаразы 
илыхшаз мап ицәкра.

Ҳәарада, абри ауп ихадоу М. Лашәриа иажәеин­
раалаҿгьы. Уи аҧҵоуп аҧсихологизм иатәу дац-ҧа­
шәла, емоциатә цәанырра ҕәҕәала, ажәа лыҧшаахла. 
Иаҧҵоуп ан лгәыбылра еиҳау акгьы шыҟам ҳасаб азу­
ны, ҳауаажәлар зҭашәаз ауаҕеимшхара иатәны.

Лысаби иҭнылхуа аҧарақәа ракәзар (иҧаразар), 
ҳарҭ иҳаздырам уи шнылхша: амҩа иантәалоу рыцҳак 
илҭоума, лҭахык илырхәоума, ма лара лыфатә-лыжәтә 
иазылкуама? Ишысҳәахьоу, абарҭқәа зегь араҟа иха­
дам, аҩбатәи аплан аҿ игылоуп, ихадоуп ан лгәыбылра: 
лысаби иҧс аиқәырхара, цәала-жьыла ихьчара, иаџьал 
ахырҧара.

Амҳаџьырра иазку даҽа аҧҵамҭак аҿы ҳауаажәлар 
анахыргоз амшқәа раан ирҳәоз ашәак иаҿганы апоет 
иҩуеит:

Агәырҩа хьанҭа изцәырҵуан
Сара стәыла хәыҷ аҵеи –
Ани аҧеи реиҧш, еиҧырҵуан
Аҧсуа жәлари Аҧсынреи…

Амилаҭ идеиа, амилаҭ аҟазаара, амҧсра, уи амҩаҿ 
ицәырҵуа ауадаҩрақәа рақәҧара, рнымшәара ирыз­
куп ажәеинраалақәа «Аҧсны ашьанҵа аныҟоу» («Аҕа 
изы ицәгьаразаап»), «Баҭаҟәа» («Аҧсны ахьӡ анахыхыз 
– ажәытәтәи Аҧсны абџьар иҩахаз уа уакәын, Лых­
ны!..), «Аҧсуарахь» («Усызныҟәа, ишизныҟәо ахшара, 
уцәеижь салоуп, саҵоуп угәыҧҳәы»), «Амшын амацәыс 
хыҷҷалоит» («Амшын дуӡӡаҿ урҭ уи ада ҧсадгьыл 
рымаӡам, иқәҧоит, зегь ззықәҧо, еилшәарада, рыҕба 
еиқәхозар, даргь еиқәхоит»), «Аҩадатәи сцәаҳәақәа» 
(«Ахьҭа шәҽашәмыркын, снапқәа, аусура шәаҿыз, 
аҩадатәи сцәаҳәақәа, сыҧсадгьыл ахь шәыҧшыз!»), 
«Мышкызны саныҟамгьы», «Аҧсуа быргцәа», «Аҵеи 
уахь», «Уфатәи аҵарақәа», «Аҧсуа ҽқәа» («Ишәаны 
ирышьҭам аҳаҧқәа, ахра ишамкуагь ршьапқәа, Ахра-
ҿҟьара дара аҿоуп… Ицәгьазааит амш, рлеишәагь 
цәгьоуп»). 

Ажәлар, аҧсадгьыл, ан – арҭ адунеитә поезиаҿ 
иреиҳаӡоу атемақәа иреиуоуп. Дарбан поетзаалакгьы 
урҭ дызрывсуам, игәы-иҧсы рымадоуп, урҭ ирзимкыр 
ауам иреиҕьу ацәаҳәа ҳаракқәа, игәыбылра цаҳә-цаҳә.

М. Лашәриа илирикаҿ ан илызкуп акәымкәа-
ҩбамкәа ажәеинраалақәа, угәы-уҧсы еимыздо ажәа 
ҧхақәа. Урҭ рҿы ҳабла дыхгылоит Аҧсны анҭыҵ, аха­
ра, зҵарахьы иҟоу зҵеи игәхьаау ан («Сан бахь», «Ашь­
хардац»), аҩнаҭа ашҭа-агәара ирху ан-ааӡаҩ («Аҟәардә 



еицарса»). Аҧхьаҩцәа гәахәарала ирыдыркылаз иреи­
уоуп зықәрахь инеихьоу, аҩнаҭа ду зхагылоу ан-ааӡаҩ 
илызку ацәаҳәақәа:

Иажәит сара сан лнапақәа,
Рыҵа ҟәымшәышәым,
Иџьаџьоуп.
Ҳлааӡеит уи ааҩык ахәыҷқәа,
Илбеит аџьабаа имаҷым!..

Аҩноуп ахәыҷқәа зегь ҳахьиз,
Иахьаҳдырыз анацәа рлакә-хаа,
Аҩноуп сара сан дахьажәыз,
Уара уан дахьажәызгьы аҩнакәхап!..

«Са сзыҳәа зегь реиҳа инасыҧуп сан санлыцу аҽны», 
– иҩуеит автор даҽа ажәеинраалак аҿы.

Иаҵоу адраматә ҟазшьала, агәбылрала, сара сгәаа­
нагарала, ҳаҧсуа поезиаҿ ан илызку рахьтә иры­
лукааша ак ауп Лашәриа иажәеинраала ҟаимаҭ 
«Ацәашьы» – убас иҟоуп уи иунаҭо аемоциатә ныр­
ра, автор ҳҿаҧхьа ицәыриго асахьақәа, иҟам, здунеи 
зыҧсаххьоу иан лышҟа апоет иааирҧшуа ацәанырра 
ҵаула, агәыбылра. 

Ҳаизыӡырҩып уи:

Сан, быгага – бынаур,
Бызқәа ҭыҧ сакәыхшоуп,
Разҟымзи ҳанеибгаз –
Ҳҭаацәа еиҵаҩҩы.
Уажә уа –
Ҳҳәаа асанӡыҕә иамадоуп
Быҧсҭазаара ззыбҭахыз,
Бзыҿҳәараз аӡәырҩы.

Уахынла, аҵх асыҭәҳәа анаҩуаз,
Ҳааҵәа дуқәа бхы иҭарҧаны,
Бнеиуан ҳҳаҭгәынқәа рышҟа, игәырҩагаз,
Бхынҳәуан –
Икьаҭаз ацәашьқәа аркны.

Ҩ-мҵәыжәҩак исыбҭаз –
Руак ҕәыхуп, иҿыхуп,
Сшыбхагылаз ибхыҵит быҧсы…
Агәы исызҭоугьы –
Кәасҭха цыблаахоуп,
Иҧсит сара сыбжа – ба баныҧсы!

Абар ақалақь аҿтәи амш бааҧсқәа раан, зегьын­
џьара алашарақәа аныцәоу, цәашь аныҟам, апоет дыгә­
жәажәоит, иҭыҧ дакуам, иан лнышәынҭра еиқәыла­
шьцоушәа игәы иаанагоит. Абарҭқәа раан лара илуаз-
иҟалҵоз ибла ихгылоуп:

Са сцоит уахь сышзахәо!
Уи асыркыроуп,
Лара ишалыркуаз еиҧш –
Жәытә натә ишахәҭаз!..
Сахьнеиуа аҵх бааҧс иалыҩуа бжьык ауп:
«Са сакәым игәхьаау,
Уа умҩа лашаз!..».

Ақалақь ду аҿ, аурҭ бааҧс анасуа,
Адыд, амацәыс, аҵх аныбго,
Сзыцәом, сызтәом! –
Имцабызны исхысуа –
Сахьиз ахь,
Сқыҭахь ауп рымҩақәа ахьго!..

Еиҕьны, еиҳа игәыҿкааганы излоуҳәарызеи?

Иналкаан иазгәаҭатәу ак ауп иаҳхысыз ақырҭуа-
аҧсуа еибашьра сахьажәала аҧхьаҩцәа рабиҧара 
рызнагараҿ апоет-апатриот, аҧсадгьыл агәыбылҩы, 
уи азышәаҳәаҩ-аӡыргаҩ Лашәриа илиршаз акырӡа 
ишырацәоу. Ишаадыруа, ишеибагоу абри ахҭыс иаз­
куп уи иаҧҵамҭа иажәеинраалоу ароман «Аџьынџь». 
Аибашьра еилгеижьҭеи, абар, акыр шықәса шҵыз­
гьы, макьаназы абри аус аҿы (ҧшӡалагь Анцәа иҟаи­
ҵааит, аха), изаҳӡарызеи, уи иаваҳаргыло ҩымҭа 
ҳамам – убас иҟоуп уи аҵакы, уаҟа иззааҭгылоу ауа­
ҕеишхаратә хҭысқәа рдунеи. Абас еиҧш иҟаз аепос 
ҩымҭа ду аҧызҵаз апоет илшон ажәеинраала ажанр 
аҿы уи атемала усҟак иҽимҟьаргьы. Аха ус акәымхеит: 
иаҧиҵоит ҩажәижәаба жәеинраала инареиҳаны 
жәлар рфырхаҵаратә қәҧара, аибашьра иацу еиуеи­
ҧшым амыҟәмабарақәа рыӡбахә зҳәо агәҭыхатә 
жәеинраалақәа. Урҭ рахьтә иҟоуп аибашьраан иаҧҵаз, 
убас аибашьра анеилга раҧхьатәи амшқәа инадыркны 
ииҩуаз арҿиамҭақәа. 

Араҟа иҟоуп апоет хаҭала дызлахәыз «Нальчиктәи 
амитинг» иазку аҧҵамҭа инаркны, аибашьрашь­
ҭахь иҩу, агимн ҟазшьа змоу «Иҧшьоу, ихьыҧшым, 
Аҧсынтәыла!» аҟынӡа. Убарҭ рахьтә еиҳа ҷыдала ирыл­
каазар сҭахуп ҩ-жәеинраалак: «Уҧа соуп, Ҟабарда!», 
«Аҧсуа ӡҕабцәа». Актәи аҿы емоциатә цәанырра 
ҕәҕәала иазааҭгылоуп Аҧсынра зхы ақәызҵаз, аиаа­
ирамш иахьымӡаз, араҟагьы анышә иамадоу аҟабарда 
арҧыс. Ажәенраала ҩуп ҳаешьара, ҳдац-ҧашәқәа рыӡ­
бахә зҳәо уи имонолог ала, цаҳә-цаҳәра згым ажәа 
лыҧшаахла. Арҧыс Аҧсынра аҿаҧхьа иуалҧшьа наиг­
ӡеит, наунагӡа аҧсуа дгьыл дамадоуп. Абри аамҭазгьы 
игәхьаауп иҧсадгьыл лаша Ҟабарда, иан, иаб, Кавказ 
еибаркыра ирылыҳәҳәо ишьха ҳарак Ельбрус, иҧсы 
злоу аҟабардаҽ:

Уааи, арашь, са сыҧс-ажәҵыс,
Агеи ашьхеи срыҿга!
Аха ароуп са сахьҽыжәҵыз,
Ҩаҧхьа араҟа саага!

Са сыржит Аҟәа ақалҭаҿ,
Уҧа соуп, Ҟабарда!
Укьыр-кьыр, аҟабардаҽ,
Уааи сымҵарс уара еиҭа!..

Абас ажәа ҳаракыла иаҧҵоу ҩымҭоуп «Аҧсуа ӡҕаб­
цәа». Араҟа ажәа лыҧшаахқәа рызкуп ҳфырхацәа, 
ҳхьырҧар ирывагыланы иеибашьуаз, ашьаарҵәыратә 
хҭысқәа ахәцәа рылызгоз, гәымшәарала Аҧсадгьыл 
ахақәҵара иазхиаз аҧсуа ӡҕабцәа:

Мап ацәышәкит ааҧсара, ацәа,
Шәрывагыла шәеибашьуан ахацәа!
Иахьеиларҵоз, асакаса шәаҵа,
Деиқәшәырхон инажәгоз афырхаҵа!..

Аҧсынра амазонкацәа ирышьҭроу
Шәыҧсадгьыл амца ишалыжәгоз ахашҭру?..

Иубоит ажәеинраала цәанырра ҕәҕәала, гәыблра 
дула ишаҧҵоу, апоети зсахьа ҭихуа аҳәса-фырхацәеи 
еиҟәыҭхашьа шрымам:

Сыҟанаҵ са сашәа урҭ ирзыҟоуп,
Сыҟанаҵ – рыҧс аҵаҟа сыҧс ыҟоуп!..

Аибашьра иазку иажәеинраалақәа рҿы апоет дыр­
зааҭгылоит ҳпоезиаҿ, ҳлирикаҿ акыр извысу апро­
блема: аибашьра иарҵысуа, иахылҿиаауа аиҭакрақәа, 
азалымдарақәа. Ажәеинраалак аҿы епиграфк аҳасабала 

Лашәриа иааигоит ажәытәтәи абырзен философ Гера­
клит иажәақәа: «Война есть отец всего, царь всего. Она 
сделала одних богами, других людьми, одних рабами, 
других свободными». Иҟамызт, иагьыҟам еибашьрак 
арҭ ажәақәа рыҵаулара аазмырҧшуа, ари ас шакәу 
ҳазымҳәо. Ҳәарас иаҭахузеи, иаҳхысыз аибашьрагь 
арахь иаҵанакуеит, аргамаду иаҳбарҭоуп уи иҟанаҵаз 
аиҭакрақәа. Абарҭ ажәақәа ирыҿгоушәа иҟоуп апоет 
ицәаҳәақәагьы:

Аибашьра – аҭынхадарақәа раб,
Аҕаррақәа, ахымхәарақәа раб, –
Аҕьычрақәа, ацәгьоурақәа раб,
Аихарақәа, аигәҭасрақәа раб!..

Инанагода жәҩан ахь шаҟаҩы!..
Инанагода аҵахь шаҟаҩы!

Абри аганахь ала иара убас иалукааратә иҟоуп «Ааӡаҩ 
лгарашәа» захьӡу ажәеинраала. Араҟа даҳбоит аи­
башьрашьҭахь иааларҟьан амал зырҳаз, иҭхаџьыз «аҧ­
сыуа ҿыцк» иҩнаҭаҿы агара иадтәалоу ааӡаҩ-ҧҳәызба. 
Шьышь-нани иалаҵан илҳәо ашәаҿ иубоит, иуаҳауеит 
аҧшәмацәа – хаҵеи ҧҳәыси – рхаҿра, урҭ рыҧсымҭәра, 
рыҽырбара, излоу ирылыҳәҳәо аҟазаара азхьра. Абар, 
абри аамҭазы ҳарзыӡырҩып ааӡаҩ лгарашәа иалаҵан, 
илааӡо лхы изырханы илҳәо ажәақәа:

Исҭынхада? Сан алымша,
Ҳа ҳаҩныжә иаху!
Сара алымша, лара алымша,
Дызбарҭам ҳазҭаху…

Иаҭәашьоуп Леуан иҳамҭа
Аибашьраҿ сашьа…

Аха адгьыл дамоуп ҿымҭуа –
Дзамамзеи иаҳәшьа!

Са сыҧсҭазаара ахаара
Ахьымҩаҧысуа абас:
Уара иухарои? Сара исхарои? –
Иҳаман лахьынҵас!..

Иааидкылан уахәаҧшуазар, М. Лашәриа аибашьра 
иазикыз арҿиамҭақәа ари абаҩхатәра ду, абаҩхатәра 
нага иаҭәоу лагалоуп, ҳсахьаҩыра аҩаӡара акыр ишь­
ҭызхыз, акыр изырҵаулаз ажәоуп. (Абас еиҧш иҟасҵо 
аихшьалаҿ, ахәшьараҿ, ҳәарас иаҭахузеи, аҩада зыӡбахә 
сҳәахьоу иажәеинраалоу ароман «Аџьынџьгьы» иаҵа­
накуеит. Иаҵанакуеит акәӡам, раҧхьагь иргыланы!..).

* * *
Ҳаҧсуа поезиаҿ апоет-алирик М. Лашәриа изеиҧш 

лагалатә анаҳҳәо аамҭазы, еиҳа иалкаатәу ак ауп акыр 
жәашықәсақәа рыҩнуҵҟа уи иаҧиҵоз абзиабаратә 
лирика. Ҳаҧхьаҩцәа рыбжьара ари еицгәаҭан 60-тәи 
ашықәсқәа инадыркны.

Абзиабаратә лирика акәзар, адунеитә поезиаҿ еиҳа 
ҳаҭыр зқәу, ҷыдала иалкаау, аҧхьаҩцәа рабиҧара­
қәа бзиа иеицырбо иреиуоуп – зыхьӡ кашәара ақәым 
антикатәи апоетцәа дуқәа инадыркны, Петраркеи Дан­
те Алигиерии рҟынӡа, Шакспир инаиркны Гиотеи, Геи­
неи, Баирони рҟынӡа, Урыстәылан – Пушкин ду инаим­
даны – Лермонтов, Тиутчев, Фет, убас Блок инаиркны – 
Ахматова, Маиковски, Есенин уҳәа заҟаҩы, заҟа ҩаӡара!

Изаҳӡарызеи, ҳаҧсуа поезиаҿ М. Лашәриа иҿы 
ауп раҧхьаӡа акәны абас инарҭбааны ари алирикатә 
ҧҵамҭа-хкы ахьаҳҧыло. Д. Гәлиа заатәи ирҿиамҭаҿ, 
убас И. Коҕониа иҿы абзиабаратә лирика ахабар 
ҳбацәом, ус иҟан ҳлитературатә процесс аҿиара. Л. 

Кәыҵниа, Л. Лабахәуа, Қь. Агәмаа рҿы иналаршә-
ааларшәуп. Б. Шьынқәба заатәи илирика акәзаргьы, 
уи ҳәарада, Блок ма Есенин рыбзиабаратә лирика ацәа 
аҟәным, еиҳа ифольклортәуп («Уа бара, уа инеиуа, 
кофҭа шкәакәа зшәу»), – даныҷкәыназтәи илирикаҿ 
асубиективтә ҟазшьа зманы абри ажанр ахь иурхаша 
акы-ҩба шаҳҧылоугьы.

Убас Иван Ҭарба иҿгьы, уаҟа ҳпоезиа зегь аҿ еиҧш, 
ҧыжәара амоуп ауаажәларратә лагамҭа, аҵыхәтәан, 
ихатә ҧсҭазаараҿ иҟалаз аиҭакрақәа ицәырыргаз, 
зхыҧхьаӡара рацәам ажәеинраалақәак рыӡбахә ҳам­
ҳәозар. А. Лашәриа иҿы абри атемаҿ хадара ауеит 
ипоема «Хашҭра зқәым», – илирикаҿ уи цәырҵуеит 
еиҳарак ашәақәа ржанр иатәны, иааиларсшәа («Сгәы 
бақәшәеит, сгәы балнахит, исхарои сара»). 

Ирацәоуп ари зыхҟьоз амзызқәа: зегь раҧхьагьы 
апоезиаҿ шәышықәсалатәи атрадициа амамзаара, 
аҿаҧыцтә ҳәамҭақәа рымҽхак ҭбаа, иҟарҵоз ақәыҕә­
ҕәара, амилаҭтә қьабз иацу аҧхашьаҧхаҵара, убас 
асовет аамҭазы ахатә цәаныррақәа раасҭа азеиҧш ус, 
ауаажәларратә лагамҭа ҧыжәара азура. Арахь иалаҳ­
ҵар ҟалоит автор – апоет – ихатә ҧсҭазаара ахҭысқәа: 
заатәи иҧҳәысаагара, иеихсыҕьра, иҿырҧшыгоу, ҭыӡ­
шәа зцым, ҟыҟ-ҿыҟ злам аҭаацәаратә ҧсҭазаара аиҿ­
каара уҳәа жәпакы…

Иааидкылан уахәаҧшуазар, иҳаҩсыз ашәышықәса 
а-60-тәи ашықәсқәа инадыркны ауп ҳпоетцәа раби­
ҧарақәа раҧҵамҭақәа рҿы абзиабаратә лирика еиҳа 
адац-ҧашә аҳауа ианалага.

Убри аахыстәи ашықәс рацәақәа еихшьало ҳҿааҳ­
хар, иаҳбоит араҟа М. Лашәриа ибзиабаратә лирика ха­
дара шамоу, мҽхакылагьы, ҵакылагьы, ҵауларалагьы. 
Илирикаҿ, убас иепос аҿы абри ажанр мацараҿ уи 
иаҧиҵаз аҩымҭақәа зеиҕьыҟам шәҟәы наӡа-ааӡак, 
томк ҟалоит, – урҭ ртематика, рхыҧша иахьа уажә­

раанӡатәи аамҭақәа рҟынӡагь иааскьоит, иаҳҳәап, 
алада сыззааҭгылараны иҟоу ажәеинраалақәа рцикл 
«Шықәс ҩынҩеижәа рышьҭахь». Аус злоу, еилкаауп, 
ахыҧхьаӡара мацарагь акәым, – араҟа ҳаҧхьа ииа­
суеит исахьарку ажәаҿ здунеи зыҧшааз ацәанырра 
ҵаула, анапҟазара ҳарак иатәу апоезиа. Ҳлирика 
аҿиара аҭоурых аҿ ари ас шакәу ҳамҳәар залымдароу 
џьысшьоит.

Апоет ихатә ҧсҭазаара аган ҳгозаргьы, аҭаацәаратә 
ҧсҭазаара далалоит ҩынҩажәаҟа шықәса данырзааи­
гәаз, Аҟәеи Москвеи аҵара ҵаны, акыр дныҟәаны, 
акыр баны, еицырдыруа поетк, еиҭагаҩык иаҳасабала 
данышьақәгылахьаз аамҭазы.

Еилкаауп уи имҩаҿ, апоетцәа ишырцәаҩу еиҧш, дан­
ҿаз инаркны дхызхуаз, игәы-иҧсы зытҟәаз шиҧылоз, 
аромантикатә цәа зхоу ацәаҳәа ҟаимаҭқәагь шаҧиҵоз.

Еиҳа данқәыҧшызтәи апериод иаҵанакуаз апоет 
ибзиабаратә лирика ҳәаақәҵоуп ҿарала, аромантикатә 
цәа зхоу гәаҳәарала, («Ааҧын», «Ах, шьыри!», «Акаҳуа 
еиқәаҵәа», «Ҧҳәызбак сышҟа амҩа дықәуп…»).

Ус-ус, ана-ара ҳархьыҧшуа иалагеит урҭ рсахьа­
ркыратә хаҿра аҧызҵо иреалтәу шьоук шгылоу 
(прототипқәаны) – Пушкин, Тиутчев, Блок, Маиаков­
ски, Есенин, Г. Табиӡе уҳәа рыбзиабаратә лирика ҳәаа­
қәызҵоз шьоук шыҟаз аиҧш: иаҳҳәап, Пушкин иҟны 
– Е. Воронцова, А. Керн, Н. Гончарова, Тиутчев иҟны – 
Е. Денисова, Блок иҿы – Л. Менделеева, Г. Табиӡе иҿы 
– Мери Шервашиӡе-Чачба. Арҭ аҳәса иҟарҵоз анырра, 
ирызку ацәаҳәақәа алирикатә поезиа наунагӡа хьы-
нбанны иагәылҧхоит.

А. Блок, А. Ахматова рырҿиаратә дунеи ҭызҵаауа 
ирыҩуеит: «Поэт сам просил рассматривать его стихи, 
как дневник»; «ранние произведения Ахматовой – это 
своего рода любовный дневник, который со време­
нем превращается в летопись судьбы поэта» (сборник 

«Песнь любви», М. 1971 г.). Аҧсҭазаара иацәыхароу, уи 
шьагәыҭс измам апоезиа – хыҭҳәаауп, нҵра амам.

М. Лашәриа иҿы абас еиҧш иҟоу апрототипқәа, 
«амузарҿыхаҩцәа» ҩыџьа-хҩы ҳархьыҧшуа џьыс­
шьоит, хаз-хазы игоу цәаҳәа-цәаҳәаны, сиужетқәаны, 
еиуеиҧшым аамҭақәа иртәны. 

«Жанна» ҳәа хыс измоу, абзиабаратә цикл (иаҧҵоуп 
1963-1964 ш. рзы) злаатуа ацәаҳәақәа рҿы ҳаҧхьоит:

Амшын хықәаҿ ҳара ҳаибадырит.
Нас ҳаиқәшәеит иахьыҟамыз амшын…
О, издырит, уинахыс, издырит:
Ааҧынрак аҿыхара иаҿын…

Аха са сҭагылоуп шьҭа ҩажәифба,
Бара уаанӡа быҟаӡам, избоит…
Жанна, быхьӡ ианаалаша арифма
Ҩаҧхьа сқәыҧшра мшынны иаанагоит…

Ҳәарас иаҭахузеи, араҟа арҭ ацәаҳәақәа рышьҭахь 
игылоу аӡәы ҳалхьыҧшуеит. Аус злоу уи акәым – ар­
ҿиамҭа поезиазааит, иҧсҭазааратәзааит!.. Апоет иро­
мантикатә цәажәара, ибзиабара – ижәҩантәуп, ид­
гьылтәуп, – ацикл зегь аҿы угәы-уҧсы ирҭаҩуеит, 
ухырхуеит, ҿарала, доуҳала иҭәуп, урытҟәоит. Ацикл 
«Жанна» – ари ҳаҧсуа поезиаҿ иаҳҧыло раҧхьаӡатәи 
бзиабаратә циклуп, инарҭбаан аӡә илызку аҧҵамҭоуп. 
Уи хыркәшоуп, еихшьаалоуп абас аиҧш иҟоу ацәа­
ҳәақәа рыла:

…Сбылуазаргьы – 
Жанна бымца сабылроуп…
Сҧыруазаргьы – 
Ҳҿара амҵәыжәҩа сарҧырроуп…
Сыҧсуазаргьы – 
Быдамзаара сиааит ауп!..

Сара сзыҳәан 
Ба быҟанаҵ быҟаӡаз…
Сара сзыҳәан
Адәы бықәыз шанаҵас.

Сара с-Жанна – 
Уаҩытәыҩса бсымимхааит,
Доус и-Жанна – 
Ахааназ дигымзааит!..

Џьара-џьара автор иажәеинраалақәа ирзықәир­
гылоит аинициалқәа: «Е. Б.»; «Е. О.». Иҟалап, хадарала, 
– абарҭ аҩ-инициалк, апрототипқәа рыҩба ирхагье­
жьуазар абзиабара иазку ажәеинраалақәа рлирикатә 
фырхаҵа игәы-иҧсы, ицәаныррақәа рҭоурых. Ус акә, 
егьыс акә, аҧхьаҩ иҿаҧхьа иаатуеит абзиабара цқьа, 
ацәанырра ҵаулақәа рдунеи лаша, рыдрама.

Абас ажәа ҳаракыла, гәыцқьа-ҧсыцқьала иаҧҵоу 
абзиабаратә жәеинраала «Кәыдры абахә» аҿы еиҿыр­
ҧшуп ҩ-хҭыск. Автор ишиҩуа ала, ажәытәан аҧсуа 
рҧарцәа, ахацәа ҕәҕәақәа Кәыдры аиҩхаа аҭшәараҿ 
ихыз Багада ацҳахьтә ишҽыжәыз, ҧсаатәҵас икаууа 
алада иҭалон, нахьхьи, хараӡа, абахәқәа рыҵа еила­
цәқәырҧо, ахаҳәқәа еигәыдҵо илеиуаз Кәыдры иаз­
цон, рхы-рыҧсы, рфырхаҵара, рдоуҳамч ҧыршәон!

Автор иакәзаргьы абас: ихатә ҧсҭазаара, иразҟым­
ҩа иадиҳәалаз илзиҳәоит:

…Бахәы уадаҩк, ҳаракырак,
Сықәнагалеит сшааиуаз зны,
Сназыҧшит цәқәырҧа еилыҽҽарак,
Ба бахьгылаз хараны!

Избеит –
Сыҭрысызшәа ба бышҟа!

Избеит – 
Сынҭалазшәа, скакәкәа…
Салашәазшәа ӡеилыҽҽарак, – 
Гәыҕра-гәымшәара лашарак,
Са исзыҧхеит, ааи, уи аҽны,
Рымҵәыжәа еиҵырхт – 
Сеиқәырханы!..

Ажәеинраала зегь метафароуп, анасыҧ лаша, аразҟы 
ҳарак иртәуп, иражәоуп. Иагьхыркәшоуп абас: «Быжь-
шьауардынк рықәра сашьҭам, қәра заҵәык ауп, уигь – 
ба бзы!..». 

Ацәанырра ҳарак, абзиабара лаша рдунеи иргәы­
лубаауеит «Аимхәыц басҭоит» захьӡугьы. Араҟагь – зегь 
метафароуп, еиҭарсу поезиатә цәажәароуп:

Ашамҭаз – аеҵәақәа цәышхо,
Ианысҧырҵуаз иццакы – 
Ажәҩан ӡыжь ахь снапы сҩахо,
Инарылысхуан акы!..

Апоет акакала ажәҩан икыдихуа арҭ аеҵәақәа «аим­
хәыц иахеиҧсоит», агәырҩа-хьаа, агәырҕьара гәахәа 
ирҭоит, ҧхьаҟатәи инасыҧ рылибаауеит:

Зегь аныцәаз – сыцәахьазу?
Ус измыцәо – ицәа хаауп…
Арҭ ахаҳәқәа, еиҳа иҟәазу – 
Еиҳа аҵх анымшоз ауп…

Абар аимхәыц! – қаруа лыхым…
Быхәда ҵҟәашаа иахаҵа!
Мышкызны, ҳа ҳанылахҿыхым,
Заҟа цыра ахоу ҧхьаӡа!..

Аҩ-жәеинраалакгьы лызкуп ашьҭахь апоет иҧшә­
махаз, иажәеинраалоу ароман «Аџьынџь» аҿы хашҭра 
лықәымкәа иззааҭгылоу (илызкуп ҩ-хык…) апоет иар­
ҕьажәҩа, иҧшәма ҧҳәыс Елена Оҭырҧҳа.

Заа, урҭ раҧхьа (1966 шықәсазы) иаҧҵоу ажәеин­
раалоуп «Ҧшак са сышҟа ҕәҕәала иасит». Уи ҩуп иреи­
ҳау гәаҳәарала, насыҧ змоу арҧыс иҿахәны, игәы 
иҭамҵәо монологны:

Ҧшак са сышҟа ҕәҕәала иасит,
Уи са сқәыҧшра еимҵанарсит,
Ашьхеи ахреи са сырҿоуп,
Аҕба шкәакәа инеиуа сҭоуп!..

Гәык агәеисра салагылоуп,
Насыҧк амҵәыжәҩа сыҵагылоуп!..

Апоет еиҳа данқәыҧшызтәи, данҿазтәи ари ажәеи­
нраала (инициалс иазықәгылоуп «Е. Б.») акәша-мыкә­
ша, уи амотив ала, еиуеиҧшым ашықәсқәа раан аду­
неи рбоит жәабала егьырҭ аҧҵамҭақәа – гәҭыхала, 
цәанырра ҵаулала, драмала иҭәны, имариам бзиаба­
рак аҭоурых рнубаало. Убарҭ иреиуоуп «Амаҵ буан 
убри ауха ачараҿ», «Аҧсыӡи аҵыси», «Аҽнынтәарак», 
«Асасааирҭа «Асториаҿ», «Схала, са схала», «Аҵх 
лашә иалсны исзааиуеит ба бсахьа», «Хьӡык ауп», «Ус, 
бындәылҟьеит суада бшьапқәа хтны», «Аӡәгьы би­
тәым», «Ҵкык са исгәалашәоит ба ибшәыз», «Аи­
хамҩаҿ», «Аргентина», «Аҧацхаҿ» убас, еиҳа ааигәа 
иаҧҵоу, иаҳгәалаҳаршәахьоу ацикл «Шықәс ҩын­
ҩеижәа рышьҭахь» уҳәа жәабала абри асиужет цәаҳәа 
иаҵанакуа. Апоет илирика блаҵарыла иаҧхьо ауаҩҧсы 
ибоит арҭ аҧҵамҭақәа зеиҧш хыҵхырҭак шрымоу, 
аки-аки шеихьыҧшу, ишхеибарҭәаауа. Урҭ, убас абзиа­
бара иазку апоет егьырҭ иаҧҵамҭақәа ирзукыр ҟалоит 



инарҭбаау ажәа, аусумҭа ҟаимаҭ. Аха урҭ рахьтә хаз 
ҷыдала сырзааҭгылоит акы-ҩба, апоет иҧсҭазааратә, 
ирҿиаратә мҩаҿы ирыҵаркуа ҳасаб рзуны.

«Амаҵ буан убри ауха ачараҿ, – ауха быздырит ҳәа 
басҳәаргьы мцуп» – абас иалагоит ҳлирикатә поезиаҿ 
иреиҕьу аҧҵамҭақәа руак. Амаҵ зуа аҧҳәызба лакәзар, 
дыблахкыгоуп, ухызхуа далаҟоуп, ачараҿ амаҵ аурагьы 
акәашарагьы дрыхьӡоит – «амҵәыжәҩа шьҭнахуан зегь 
рыла аҿара…».

Автор – алирикатә фырхаҵа – иакәзар, дтәаны дыл­
зыҧшуеит: ирацәоуп иеидихәыцло, изцәырҵуа аз­
ҵаарақәа:

Иҟоума анасыҧ?
Иҟоума агәырҕьара?
Ма лаҧшҵашәароу?
Исашәҳә, изакәи?
Иацәаҩоу сзеилымкааит сара абзиабара:
Аӡшәах иаҩызоу,
Имшын цәқәырҧоу уи?

Зны мшынын са сзыҳәа,
Ла лзыҳәа иӡ-шәахын:
Амшынгьы аӡ-шәахгьы рымҩақәа кын.
Ашьҭахь ицәырҵуан рҭыҧқәа еиҭныҧсахлан:
Са сзыҳәан имцын, ла лзы иҵабыргын…

Абас агәҭынчымра зызцәырҵуа, згәалашәарақәа 
ирылоу апоет изҵаарақәа, игәҭахәыцрақәа, илак-ҩак­
рақәа еиҳа-еиҳа иҵаулахоит, урҭ рҭак аҟаҵара ицәы­
уадаҩхартә аҟынӡа:

Исаҳә, нас, иаҳзеиҧшу,
Ҳаиниара иаҧеиҧшу,
Анасыҧ ҳнаҭоума ҳара ҳҿара?

Ачара ҳахьеиниаз
Ҳа ҳзыҳәан имҩамшу?
Ма убри амҩа нҵәоу иара абра?..

Арҭ алакҩакрақәа, агәыҩбарақәа иҟарҵоит дара 
ртәы: алирикатә фырхаҵа иеҵәахә, «ихьтәы уасцәа» 
еиҳа-еиҳа инаскьоит… Сара стәала ари аныҧшуеит 1974 
ш. азы иаҧҵоу «Аҽнынтәарак» захьӡу ажәеинраала:

Аҽнынтәарак аҧсҭҳәа иалан сгәы-сыҧсы…
Аҧсҭҳәа акәзар, схәыцра, сгәаҳәара рҵысы – 
Иама ицон, имҵарс аҧша-шьамхы,
Аҽнынтәарак схала сацәажәауан схы…

Сҵара салгар – Аҧсынтәылахь, исзыҧшу! – 
Ицәырзгап, «Ахьтәы уасцәа» – уажә сызҿу…

Аҧсынтәыла хьтәы-уасцәада? – ус ҟалом!
Медеиа лакәзар, дчарҳәаҩума? – агәра сызгом!

Ицәырҵуеит саҧхьа, аҧсҭҳәа иала, уи «Арго»,
Уабацои, аҧсҭҳәа, схәыцра ума, сгәы сарго?
Уабацои, аимҵәаҩ, сыжәҩан аҵа еимгәҳәауа!
Бцәырҵ, Медеиа, сгәы ахәра иамоу ҿаҳәауа!..

Ҳәарас иаҭахузеи, араҟа иҟоуп ихтым, автор иааи­
мыртуа ахыцқәа, ажәеинраала зыхҳәаау ахҭыс. Апое­
зиатә акәзар, иаартым аҿы, имаӡоу, быжьрабыжьҵәа 
иҭаҳәҳәоу аҿы еиҳагьы иаҳныруеит, еиҳагьы ҳад­
наҧхьалоит…

Ҳазааҭгылап ари асиужет цәаҳәа иацҵаны «Схала, са 
схала» захьӡу ажәеинраалаҿ автор ииҳәо:

Схала, са схала ауада сыҩноуп,
Хәыцрақәак срылоуп, акыргьы ихьанҭоуп…

Аҧенџьыр аҟынтәи сыҧшуеит адәахьы,
Араӡны азыҳәа исыҧсахит ахьы.

Апоет ибзиабараҿ, инасыҧ аҧшаараҿ ицәтәымуп 
аегоисттә цәаныррақәа аҽрымадара, ауаҩытәыҩса 
ихаҭара аларҟәра, ииҭаху мацара ақәныҟәара, уеиз­
гьы-уеизгьы уи аҧыжәара аргара. Абар, бзиа иибо, аха 
илахьынҵамхо, даҽаџьара зхы зырхо аҧҳәызба илзи­
куа ацәаҳәақәа («Асасааирҭа «Асториаҿ»):

Насыҧ бымаз!
Бымҩа хирыз!
Бмыӡын!
Ҽа насыҧқәак роуп ҳара иҳазшаз!
Ихьҭамхалааит – 
Бара бзыҳәан аӡын,
Аҵх лашьцагь ба бзыҳәан илашаз!..

Абас еиҧш иҟоу ацәаҳәақәа ҳанрыҧхьо аамҭазы 
иаҳгәалаҳаршәар алшоит агуманизм аидеиақәа рыла 
иҳәаақәҵоу, ауаҩреи адоуҳа ҳараки иртәу Пушкин 
ицәаҳәақәа: 

Я вас любил: любовь еще, быть может,
В душе моей угасла не совсем;
Но пусть она вас больше не тревожит;
Я не хочу печалить вас ничем…

Ҳәарас иаҭахузеи, анс аума арс аума ари ацәыӡ, апо­
ет игәхьаа ҕәҕәала ианыҧшуеит урҭ ашықәсқәа раан 
нап зиркыз ипоема «Ахьтәы уасцәа». Уаҟа иҟоу ари ате­
ма мацара ауакәху, аха, издыруада, абри амотив акәзар 
уи аидеиа хада ҳәаақәызҵаз? Апоема акьыҧхь аҿы 
хазы сазааҭгылахьеит (уи ари аизгаҿгьы иҟоуп), аратәи 
сцәажәараҿ, уи атәы рацәак салалом.

Апоет ибзиабартә лирика иазкны акыр сызгәылалаз 
сҳәатәы хсыркәшоит 2010 шықәсазы иаҧҵоу ажәеин­
раалақәа рцикл «Шықәс 40 рышьҭахь» ала. Уи еидна­
кылоит – ҩажәа жәеинраала рҟынӡа, урҭ, иуҳәар ауеит, 
ак аҵкыс ак еиҕьуп, ацикл злаатуа «Диоскуриатәи аҵх­
қәа» инаркны. Ари ажәеинраалаҿ абзиабара адгьыли 
ажәҩани еидызкыло, ҧсра зқәым ак еиҧш иахәаҧшуп, 
сара стәала, ҳаҧсуа поезиаҿ уи еиҳа иҵаулоу, еиҳа 
узырхәыцуа адаҟьақәа иртәуп, убас иагьаанхоит.

Аиашаз, уамашәа иубартә иҟоуп М. Лашәриа абри 
ацикл аҿы ҩаҧхьа иааирҧшыз абаҩхатәра, анапҟазара 
ҳарак, иаҧиҵо, угәы-уҧсы еимаздо, узытҟәо ацәа­
ҳәақәа, апоезиатә хаҿсахьақәа. Убарҭ иреиуоуп «Умыц­
цакын, аха убылла!..». захьӡу ажәеинраала. Уи епиграфс 
иаҵагылоуп аурыс поет ду В. Жуковски ицәаҳәақәа: 

Ах! Не с нами обитает
Гений чистой красоты; – 
Лишь порой он навещает 
Нас с небесной высоты. 

Ааи, араҟа ишҳәоу еиҧш, ауаҩытәыҩса иҧсҭазаара 
насыҧла иҭәы-иҧха мацарала изыҟалом, иара ишиҭаху 
еиҧш изышьақәгылом, иреиҕьу аимгеимцарақәагь 
енагь иҳацҟам. 

Ажәеинраалаҿ ҳҿаҧхьа ииасуеит зны, зҿарашықә­
сқәа раан, бзиа еибабаз, гәыла-ҧсыла иалеибахыз ҩы­
џьа рҭоурых, рразҟымҩа. Аҩымҭа шоит ҩ-хәҭакны. 
Абар, акыр жәашықәсақәа рышьҭахьтәи аиқәшәара 
иазку актәи ахәҭа:

«Я помню чудное мгновенье» –
Абас иҳәеит агени зны:
Илашеит мацәыс-дунеины,
Ҩаҧхьа ҳанеибаба аҽны!..



Ицеит, ажәашықәсақәа мҩасит – 
Ҳамҩа, ҳаеҵә хаз-хазны.
Абар, ҳнысымҩа ҳанысит,
Бызбеит бшымрац аиҧш бымраны.

Еҳ, ҽакала ҳҽаҳаҧсахит –
Ашықәс рышьҭақәа ҳанны…
Иаҳзымариазу ҳамши ҳаҵхи?–
Быҟоуп бшыҟац – бынцәахәны!..

Арҭ ажәақәа рышьҭахь автор диасуеит романк аҵакы 
шьҭызхша асиужет ахь, еиқәшәаз аҩыџьагь рразҟымҩа 
ахы-аҵыхәа еидкыланы:

Ҳанасыҧқәа ҧшак иагазшәа,
Зны иаҳхыст ҳархәашаны.
Ҳаҟоуп, гәнаҳарак ҳахьӡазшәа:
Бара бзаҵәны, саргьы сзаҵәны.

…Ҳразҟымҩа, ҳгәаҳәарақәа бжами,
Ирҧеиҧшу ҳамоу еилкааны?
Ижәҩантәу ажәҩан ала ишами –
Ицәырҟьа-цәырсуеит илбааны…

Исҭааит – сышьыжь аилашымҭаз,
Исҭааит ҧхыӡны – агәра мгауа: 
Иснаҭеит усҟан ажәҩан ҳамҭас –
Ижәҩантәу ҧсаатәны, бҧыр-ҧыруа!..

Бҿан, бҿаӡан, багьлашарбаган:
Бдырра, бгәы, быҧсы, бдоуҳа,
Аҿар рыбжьара – бшәага-заган,
Ибызҳауан, быҭәуан, мшызҳа.

Араҟа ишаабо ҳаҧхьа иаатуеит поемак шеибгоу 
иаҳәаша ахҭыс, аамҭала иеиҧхьбаз, аха здац-ҧашә 
мыӡыз, иҿымцәааз бзиабарак аҭоурых: абасҟак аамҭа 
шцахьоугьы, рнысымҩа аиҳарак ишанысхьоугьы, апо­
ет ицәаҳәақәа рҿы иргьежьуп аҿара шықәсқәа рымҩеи 
рхыҧшеи ирыцыз абзиабаратә мцабзи адрамеи.

Ҳазыӡырҩып аҩбатәи ахәҭа – ажәеинраала анҵәамҭа:

…Бцәырҵт, аа, сышла аилашымҭаз,
Хәылҧазтәи асаркьалбжь анго –
Сымш саранџьқәа реилашәымҭаз,
Иаҳзеиҧшыз адунеи ахь сго!..

Избоит: иҿыхеит еимга-еимцарак –
Сҟыба-ӡыбақәа срыҟәго:
Наҟ-ааҟ, бареи сареи ҳабжьара,
Хашҭра зқәым ршәахәа еизго…

Абар, х-цәашьык, х-цәашь ҩеижьк, исыбҭаз,
Ҩаҧхьа ҳанеибаба аҽны.
Хҩык, х-цәашьык! – ижәҩантәу ҳамҭаз,
Бзанҵык иҿыцәаарым сгәаҟны…

Урҭ сбылуам, ирхьысрым амца,
Урҭ сбылуам ацәашьҭраҿы…
Сдунеи анысыҧсахуа аҽнынӡа
Имцаха ибыллааит сгәаҿы!..

Апоет, аҩымҭа алирикатә фырхаҵа, иҭахуп игәы-
иҧсы рҿы иаанханы иҟоу ацәанырра ацныҟәара, бзиа 
иибо лыхӡыӡаара, лынцәахәтәра, енагь лара дахьыҟоу 
аҟазаара, наунагӡа лыҧсҭазаара аҽалархәра:

Исҭахуп, еизыразрала,
Еивагылазарц ҳцәашьқәа.

Иҳақәиҭу иныҳәарала
Иҧшьазарц еизхьуаз ҳшьаҿақәа.

Иго абжьқәа – ба бымҩа зныҳәо,
Са сымҩа зныҳәо абыжьқәа…
Исыцыҧсуазаап быхьӡи быжәлеи,
Ус шакәу рхашҭру сцәаҳәақәа?

Сгылоуп аналои аҿаҧхьа,
Уа иқәуп исызгәакьоу ашәҟәы.
Ицәырҵуеит, сыбла ихгылоит бсахьа, 
Сныҳәаҧхьыӡ – бразҟы, сразҟы!..

Иҳақәиҭу, дыхьча сгәы иҭымҵәо,
Ҽа хьӡык сызнымхеит, иуаҳа!..
Иудыруеит, ацәашьы аныцәо
Иаршәуеит алашара еиҳа!..

Ажәеинраала хыркәшоуп абас аиҧш иҟоу гәыҭ­
ҳәаажәала, имариам анымшәарала, уи насыҧс, лахьын­
ҵас ишьаны.

…Умыццакын, сцәашьы, макьана,
Сыдгьылтә гәаҳәа, улашала!
Исзыҧшу рацәоуп макьана,
Умыццакын, аха убылла!..

Ишаабо, ацикл џьаргьы инициал азықәгылаӡам, 
прототип амамшәа иҟоуп, аха усгьы ауакху! – ажәеин­
раалақәа иргәылубаауеит иреалтәу ахҭыс, лакҩакра 
узымҭо аҧсҭазааратә ҵабырг. Сгәы иаанагоит аҧсуа 
бзиабартә лирика еиҳа инарҵауланы ахәаҧшра зҭаххо 
ауаҩҧсы Лашәриа илирикаҿ иахьа иаартым ахыцқәа 
еиҳа иааиртып, еиҳа иҿыцу ҳәатәқәак цәыригап ҳәа… 

Аха ҳҵаап даҽакалагьы.

Асахьаркыратә литератураҿ, аҩымҭақәа рразҟы, ры­
нарха азҵаараҿ аус злоу апрототипқәа, аинициалқәа 
рымаӡа аума? Лермонтов иаҧҵамҭақәа рҿы иқәир­
гылоз аинициалқәа, иаҳҳәап, «Н. Ф. И.» зтәыз шәы­
шықәса инареиҳаны Наталиа Иванова шлакәыз аӡәгьы 
издыруамызт (уи илыбзоураны ауп 15 ш. ирҭагылаз 
Лермонтов адунеитә поезиаҿ иреиҳаӡоу аҩымҭақәа 
руак – апоема «Демон» аҩра шхациркыз). 

Ииашоуп, апрототипқәа зтәу аҭыҧҳацәа, аҳәса 
ҧшӡацәа апоет амҵәыжәҩақәа ирҭоит, илымшаша ил­
дыршоит, аха апоемақәа рзаҧҵом, иаҧызҵо апоет­
цәа-ашәҟәыҩҩцәа роуп. Урҭ рырҿиамҭақәа изыхҳәаау 
инархысны хазы иӡсоит, аклассикцәа Баирон, Пуш­
кин, Лермонтов уҳәа рҩымҭақәа, хаз-хазы, иҭәы-иҧха 
аамҭеикәшараҿ ишыӡсо еиҧш…

Иаҳҳәап иаартны: ҳаҧсуа лирикатә поезиаҿ сара 
исыздыруам абас аиҧш иҟоу ацәаҳәақәа, Анцәа иҿа­
ҧхьатәи ауасиаҭ ажәа («Исыцыҧсуазаап быхьӡи 
быжәлеи», «Иҳақәиҭу, дыхьча сгәы иҭымҵәо», «Сгы­
лоуп аналои аҿаҧхьа») зыҧсахша даҽа ҩаӡарак. Ара 
аҭыҧ амоуп доуҳала аҽыҧсахра, аҽырҿыцра, иуҳәар 
ауеит, аиҭеира, иреиҳаӡоу аныҳәаҧхьаӡ. Ацикл аҿы ари 
зныҧшуа акы-ҩба жәеинраала ракәым, уи еиднакыло 
зегь ала-мала иухымҧсаауа ныррак, ҵауларак рышҟа 
ургоит.

Апоезиа аҭоурых, апоетцәа рбиографиақәа ахьын­
ӡаздыруа, сара стәала, хынҩажәижәаба шықәса ирҭыс­
хьоу апоетцәа рахьтә ас аҩра-ацәажәара злахьынҵаз 
рацәаҩымызт ҳәагь сыҟоуп – ишырҳәало еиҧш шәҩык 
рахьтә аӡәы!..

Ианыҧшуа агәбылреи, агәхьааи, адоуҳаи рыла ари 
ацикл, ҳәарада, автор ироман «Аџьынџь» аҿы Минегага 
илызку ахы угәаланаршәоит.

Абзиабара иазку иреиҕьу иҩымҭақәа рыла М. Лашә­
риа илшеит ауаҩытәыҩса игәы-иҧсы иртәу адунеи 

ҭбаа-ҭыцә, адунеи лаша аҧҵара, ауаҩҧсы иреиҳау 
ицәаныррақәа руак, адунеитә поезиа, адунеитә лите­
ратура алыра зхагьежьуа абзиабара – доуҳа ҳаракыла, 
ҧсҭазаарала азышәаҳәара, уи иацу анасыҧ лаша, 
агәыхәтәхьӡара еиҧш иаҵоу адрамеи агәхьааи дыр­
зааҭгыланы.

«Только влюбленный имеет право на звание чело­
века», – иҩуан Ал. Блок. «Влюбленные не умирают», – 
иҳәон апоет И. Сельвински.

Лашәриа иакәзар абас еиҧш иҟоу агәаҳәара ҳарак­
қәа иҽрымаданы ҳаҧсуа бзиабаратә лирика уаанӡа 
иазымдыруаз аҩаӡарахь ихаигалт, алирика ажанр аҿ 
еиҧш аепос ажанр аҿгьы. Аромантикатә цәаҩеи ареа­
листтә традициеи иртәны. Ҳпоезиеи ҳлитературеи рҿы 
ауаажәларратә пафос ҳәа изышьҭаз аказентә хырхарҭа 
аҳра анауаз ашықәсқәа раан.

Ҳцәажәара ари ахәҭа хҳаркәшап апоет иреиҳау ир­
ҿиамҭа «Аџьынџь» аҿы абзиабара иазку ацәаҳәа ҳа­
ракқәа рыла:

Абзиабара амра арныҟәоит, ааи,
Уи ҧсыс ирхоуп аханатә нцәеи уааи!..
Ҳазшаз иҧсабарагь – гәыбылроуп…
Абзиабара – ҧсҭазаароуп, ҧырроуп! –
Ирыцгылт уи са сааҧынра, сҿара,
Иаршәт са сышҟа аттаҳәа ахҿақәа,
Амра игыло ишаршәуа ашәахәақәа…

Уи ала угәҭыха, уашәахә аҳәара,
Уи ала ацәырҵра, аҽыҧшаара, абылра…

* * *
Ҳажәа алагамҭаҿ ишаҳҳәахьоу еиҧш, М. Лашәриа 

ипоезиатә тематика амҽхак акыр иҭбаауп, ҵкар ра­
цәала еилоуп. Араҟа лассы-лассы аҩымҭақәа рцәаҩа, 

рҟазшьа, ринтонациа рҽырҧсахуеит, еиуеиҧшым 
ахәыцрақәа, агәаҳәарақәа, еиуеиҧшым ацәаныррақәа 
рыла иҭалаҳауп. Убас иҟоуп, иаҳҳәап, хаз уаҩ иалика­
аша уи ифилософиатә, ипеизажтә, арҿиаҩы – апоет 
иҭыҧи асатиреи уҳәа ирызку илирика. 

Ажәа «афилософиатә» анаҳҳәо аамҭазы, ҳәарада, 
ҳахшыҩзышьҭра афилософиатә маҭәар ацәаҩахь ма­
цара ирҧштәым. Араҟа ихадоуп ауаҩытәыҩса иҟа­
заара, ицәырҵра, иҧсҭазааратә мҩа ахыркәшара, да­
ҽакала иуҳәозар, уи ииреи иҧсреи поезиатә ажәала 
ишьҭырхуа азҵаарақәа. Афилософиа – араҟа ипоезио­
уп, иметафороуп, маакыроуп.

Ари атематика апоет данқәыҧшыз инаркны иҩым­
ҭақәа ирыцгылт иҿаҿаӡа убла ихгыло, уеимыздо цәа­
ҳәаны иуныруеит. Уи цәырҵуеит игәкажьганы, апес­
симисттә ҟазшьа аманы акәымкәа, ҳаҧсҭазаара иахә­
ҭаку, ҳаҟазаара иатәу, иқәнаргыло, ҳзызхәыцша ак 
аҳасабала. 

Абрахь иаҵанакуеит еиуеиҧшым ашықәсқәа раан 
иаҧҵоу апоет иажәеинраалақәа: «Схьаҧшит сышь­
ҭахь», «Ахаҳә аҧсра», «Аҧсҭазаара исанаҳәеит», «Уи 
сара сакәын», «Иҩныҟа дхынҳәит аҧа-ҟьала», «Аҧхыӡ», 
«Аҳаскьын аныҟәара», «Ҳаҩны», «Ажәлаҟьаҩ», «Сгара», 
«Асар рымҩа», «Ашышкамс», «Арахәыци акәыркәа­
шьеи», «Ацәқәырҧақәа ҳрыҵоуп» уҳәа жәпакы. Ҳәа­
рада, абрахь иаҵанакуеит автор заатәи ирҿиаратә мҩа 
иатәу, «Ауаҩ иҧсра» захьӡу ажәеинраалақәа рцикл.

«Схьаҧшит сышьҭахь: снаихәаҧшит аҧсцәаҳа!» – 
иҩуеит апоет 1960 шықәсазы иаҧҵоу иажәеинраалаҿ:

Уи дысхыччон! Сааникылон! Срыцҳаишьомызт!
Исхалашо ари амра сеираӡомызт!..

Апоет дашьҭоуп абри аҧсцәаҳа инымшәара, иҧыр­
ҟьара («Саргьы сыҩит, убри нахыс уи дысхьымӡарц»), 

дазааҭгылоит ари адунеи аҿ ауаҩытәыҩса дзыҧсахуа, 
цлабра изызуша уаҩ дшахым, дазхьуеит амра ыҟанаҵ 
иаргьы дыҟазарц, аха абри аамҭазгьы ихашҭуам 
дшыҷкәынӡаз ихшыҩ зызцаз, инырыз: 

«Схьаҧшит сышьҭахь – снаихәаҧшит аҧсцәаҳа!..».

«Ахаҳә аҧсраҿы» иазааҭгылоуп нкылашьа змам 
аҧсра амч-алша. Даҽакы-даҽакы акәым, ахаҳәҵәҟьагьы 
аҧсра иацәшәоит. Апоет уи аҧсабра иахәҭаку, иатәу, 
зыҧсы ҭоу ак аиҧш дахәаҧшуеит, дызлаҟоу иалаҟоуп, 
ибҕалан, хланҵы иахьцо «иҵәыуан, иқьуан», «ишлеиуаз 
излаҟаз ацәыӡит: амҩан иахыҵит аҧсы». Ажәеинраала 
ахырҭәа икылхушәа еилацалоуп, афилософиатә хыҧша 
шамоугьы, енергиала, емоциала иҳәаақәҵоуп, иаҧҵоу 
асахьаркыратә хаҿсахьа лассы угәалашәара иалҵуам. 
Абри акәхап нас апоезиа захьӡугьы!

«Аҳаскьын аныҟәараҿ» иазышәаҳәоуп адунеи зегь 
зҩычо аҳаскьын амҽхак, амч-алша: уи аҵла икажьу 
иқәиаауеит, аҧсҭақәа, ахрақәа, адәеиужьқәа ирҭысуеит, 
аҵеиџь икыдуп, аибашьрақәа раан ауаатәыҩса ршьа 
ахькаҭәоз ииаҵәаӡа ихнаҟьоит.

Аҳаскьын аныҟәара араҟа аҧсҭазаара иасимволуп, 
аҧсра иаҧгыло мчуп. Ажәеинраала иаҟәнубаалоит 
алирикатә цәаҩа:

Уҿиа, иузҳа, унеи – иахьнеитәу,
Ушьацра илиааит сашәақәа!..
Са сыҧсыргьы, снышәнап ҩычо,
Сан лкас аиҧш, усықәыршәыз!..

Аҧсреи аҧсҭазаареи реицрымшәара, рымааибра 
иазку ала ихыркәшоуп ажәеинраала «Агара». Машәыр­
шәа аҩны ахыбраҿ апоет дзықәшәаз, дзааӡаз агара 
изнарҵысуеит ҵҩа змам ахәыцрақәа, агәалашәарақәа:

Са сыҧсҭазаара, сгәаҟ-ҵәаҟра
Ршьапы ркызарцу абра?
Са сыгәҭыха, сымҩа, сышьҭра – 
Заа иҧҵәазу рыҿҳәара?!

Са сразҟымҩа урҭқәа ҧнашәап,
Ари адгьыл аҿ санааи…
Аха сан исзылҳәоз ашәа
Алашьцараҿ изсаҳаи?!

Аҧсҭазаара шьаҭанкыла аҧсахра, аиҕьтәра шыма­
риам, уи иазку ауаҩытәыҩса иқәҧара алҵшәа иара 
ишиҭаху еиҧш ала аҟамзаара – абри ауп «Аҧхыӡ» аҿ 
ҵакы хадас иҟоу. Абраҟа амала баша иалагалам Дон 
Кихоти Абрыскьыли рхаҿсахьақәагьы. Урҭ, дара ртәала, 
ауаҩҧсы иҧеиҧш лашазы ирылшо зегь шыҟарҵоугьы, 
ргәаҳәара лыҵшәала ирҧылом:

Аҩсҭаацәа абна еиужь ду илан,
Амаалықьцәа ажәҩан аҿ иҧшын…
Аҳаҧы лашьца ашьаҟа ҭагылан,
Ицәқәырҧон, ижәылауан амшын…

Иазгәаҭатәуп, иаарласны зегь раарҳәра, рыҧсахра 
алшоит ҳәа зыҧхьаӡоз асовет аамҭазтәи аҳәынҭқарратә 
идеологиа ас еиҧш иҟаз алкаақәа шацәтәымыз, ишад­
намкылоз. Ари атәы авторгьы зеиҕьыҟам ала иауизым­
дырхуаз, убри азы акәхап ажәеинраалаҿ зхаҿсахьақәа 
ирзааҭгылоу Дон Кихоти Абрыскьыли апоет ҧхыӡла 
иибо шьоук ракәны изцәыргоугьы…

Рыцҳарас иҟалаз, «Жәеинраалак азы гәаанагарак» 
захьӡу 1969 ш. азы агазеҭ «Аҧсны ҟаҧшь» адаҟьақәа 
рҿы иикьыҧхьыз иқәгылараҿ ашәҟәыҩҩ Џь. Аҳәба 
абри аган атәы изгәамҭеит (ма игәеиҭарц иҭахымхеит), 



ажәеинраала абзырӡгьы ҳәауа, акритикагь азуа ицәы­
риго иажәаҿ (ашьҭахь ари ақәгылара анылт 1996 шықә­
сазы иҭыҵыз «Аамҭа ахаҿсахьақәа» захьӡу ашәҟәыҩҩы 
ишәҟәаҿгьы).

«Асар рымҩа» ахьӡуп ҳаҧсуа поезиаҿ иреиҕьқәоу 
рахь уаҩ ииҧхьаӡаша ажәеинраалақәа руак. Араҟа 
ицәыргоуп ауаҩи адунеии реизыҟазаашьа азҵаа­
ра: «Еиҭацәырҵуеит: адәы сзықәу, адгьыл сзықәу са                
сшаны…»:

Ҳакәша-мыкәша асыҭәҳәа анаҩуа,
Џьара цәымзак ҳа иҳзакуп!
Амҩа – 
Дгьыли жәҩани рымҩа,
Асар рымҩа – уҳаракуп!

Еихдоуп, амҩақәа еиларсуп,
Џьанаҭ – џьаҳаным узго…
Ак ҵәатәы шьаҟан иаҳзарсуп – 
Ацәгьа-абзиа еилзырго!

Абри аиҿыхараҿ, аҧсҭазааратә қәҧараҿы, имариам 
аҽыҧшаараҿ апоет ауаҩытәыҩса иган лаша дадгылоуп:

Сгылан, сгылоуп амра ахькыду,
Снапы рысҭоит аҵх зыршо, – 
Дгьыли-жәҩани раҧхьа исыду
Мыч ҟамларц изырхәашо.

Ажәеинраала хыркәшоуп аҧсҭазаара шымариам ахь 
ҳзырҧшуа, адунеии ауаҩҧси наӡаӡа реимадара иазку, 
ҟаимаҭла исахьарку ацәаҳәақәа рыла:

Адунеи лаша нҵәара ақәым,
Зегь џьара-џьара еиҧшьуп.

Са сыҧсҭазаара-мҩа аракәа
Аамҭа ахы-аҵыхәа иахшьуп!..

Адгьыл аҿы ауаҩытәыҩса наӡаӡа иҟазаара, уи 
имыҧсра, наунагӡа араҟа ахызаара аидеиа нагӡа-аагӡан 
ицәыргоуп «Уи сара сакәын» захьӡу ажәеинраалаҿ. 
Аҧхьаҩ иҿаҧхьа ииасуеит ауаҩҧсы иира, иеизҳа-
зыҕьара, ибзиабара – иҭаацәаратә ҧсҭазаара, ирҿиа­
ратә мҩа, иааидкылан, инысымҩа зегь, иҧсра-иҟам­
заара налаҵаны. Ажәеинраала рефренны иагәыл­
суеит: «Саҭамыз: са сакәын урҭ ирыхшаз», «Са соуп уи 
раҧхьаӡа лычча зылҭаз», «Са соуп уаҟа иржыз, анышә 
зықәрыҧсаз, агарагь игараз, акәыбагь иҭаз!..»

Аҵыхәтәантәи астрофаҿы ҩаҧхьа ҳаҧхьа ицәыр­
ҵуеит ауаҩытәыҩса иира, адә иқәлара ахҭыс:

Са соуп ҩаҧхьа икьаасыз! Са соуп иззыҧшыз!
Са соуп изеигәырҕьаз! Са соуп уаҟа ииз!..

Абри аамҭазгьы афилософиатә цәаҩа зныҧшуа                
М. Лашәриа иҩымҭақәа рҿы инарҭбаан иуҧылоит ауа­
ҩытәыҩса иҧсҭазаара акьаҿра, адунеи анаӡаӡара, ад­
гьыл ҧсра ақәымкәа аҟазаара рыӡбахә.

«Аҧсра» захьӡу ажәеинраалақәа рцикл апоет епи­
графс иаҵаиргылоит Абиблиахьтә иаагоу Екклеси­
аст иажәақәа: «Род проходит и род приходит, а земля 
пребывает во веки». Убри аҟнытә, адгьыл иқәнагалаз, 
Анцәа иишаз ауаҩҧсы дыҟанаҵ хҭацәыха имамзаро­
уп, уи хадара змоу уалҧшьоуп. «Имыӡааит, иҿиааит са 
сҭаацәара, ишеиқәыц еиқәызааит са схәышҭаара!» – 
иҳәоит абри ацикл аҿы адунеи аанзыжьуа ауаҩҧсы.

Апоет ифилософиатә лирика, аҧсреи аҧсҭазаареи 
ирызку иажәа ҳарак, инаҧш-ааҧшшьа ҵаула – ари 
ҳпоезиаҿ хадара змоу аҩаӡарақәа иртәуп, енагь аҧхьаҩ 
изгәакьоу, аҧсҭазаара аҵауларахь, аамҭала ари адгьыл 

аҿы ҳаҟазаарахь ҳхьазрыҧшуа, ҳашьҭамҭа ааныжьрахь 
иҳахо ракәны иаанхоит.

Абарҭқәа еихшьалауа иазгәаҳҭарц ҳалшоит апоет 
ирҿиаратә мҩаҿы ипоема ҿыц «Ашаеҵәа» баша-маша 
ицәырҵыз ак шакәым…

* * *
Ажәытәӡатәи аамҭақәа инадыркны апоетцәа еснагь 

ирзааҭгылон ажәлар рымаҵ аура, арҿиаратә процесс, 
апоет иҭыҧ, уи ихьӡ-иҧша, имыҧсра уҳәа ирызку 
азҵаарақәа. Изгәаламшәода Гораци, Державин, Пуш­
кин, иуҳәар ауеит, еицырзеиҧшу ажәеинраала «Абаҟа», 
иара Пушкин ду ицәаҳәақәа: «Исыргылт сара сзы 
инапылаҟаҵарам абаҟа?». 

Традициан ишаҧу ала, Гомер инаиркны, апоетцәа аму­
за анцәахәҧҳәызба илзышәаҳәоит, илеимҵахырхәоит 
(иаҳгәалаҳаршәап «Илиада» злалаго раҧхьатәи ацәаҳәа: 
«Гнев, богиня, воспой Ахиллеса, Пелеева сына…»).

Адунеитә поезиа зегь хышхыҵәо иҭәуп арҿиаҩы 
иуалҧшьа, инапҟазара, игәаҳәара ҳарак ирызку апоет­
цәа рцәаҳәақәа рыла. Урҭ шахәаҧшуала ажәеинраала 
аҩра, аҧҵара, ианаауҭаххалак уҩатәаны анаплакра ак­
гьы унаҭом. «Зшоура хьшәашәаз уи дпоетым» иҳәоит Б. 
Шьынқәба. Апоет иашаҵәҟьа лассы-лассы абри ашоура 
(аурысқәа «вдохновение» ҳәа изышьҭоу) иҭаауеит, ҽа 
гәаҳәароуп усҟан уи имоу, ҩнуҵҟала, гәыла-ҧсыла де­
ибаркны дызмоу.

Аҩада зыӡбахә сҳәахьоу, ааигәа иаҧиҵаз «Шықәс 40 
рышьҭахь» захьӡу ажәеинраалақәа рцикл злаатуа аҿы 
Лашәриа иҩуеит:

 Амуза анцәахә ҧҳәызба зны дысҭааит,
Сышнеиуаз сымацара адәаҿы.
Дсахәыҭхәыҭит: «Усцәыхьшәашәама заа? – 
Умшқәа срылам, сыҟам угәаҿы»…

– Иҟоуп ақәра, ашықәс мҩасқәа срыҵоуп,
Иҟоуп ашьыжь, иҟоуп хәылҧазы…
Иҟоуп, ааи, иаҧысҵаз, исзаҧымҵаз,
Иҭабуп убарҭқәа зегь рзы! – 

Ибжьаӡт лыбжьы, исаҳазшәа, исмаҳазшәа,
Сыҧшуп, иҭагылауам сгәы аҭра…
Цәаҳәақәак ус, ажәҩан иаҿышәшәазшәа,
Атта-ттаҳәа рҿаархеит абра…

Аҧхьаҩ ишубаз еиҧш, сара ҧыҭк аҟара сырзааҭ­
гылеит «атта-ттаҳәа» зҿаазхаз убарҭ ацәаҳәақәа рпое­
зиатә дунеи ҟаимаҭ, рдунеи ссир.

Арҿиаҩы иус, ибаҩхатәра ҳарак, шәашьа-зашьа 
змам иџьабаа М. Лашәриа ирзикуеит зхыҧхьаӡара 
рацәоу аҧҵамҭақәа, урҭ ридеиа, ртематика апоет 
дышқәыҧшыз аахыс ицуп, дрылагылоуп. Дара реи­
қәыҧхьаӡара мацарагьы ахара ургоит, насгьы аҧсуа 
тематика, аҧсуа ҳәаақәа акыр ирҭыҵуеит. Урҭ ире­
иуоуп, иаҳҳәап, «Аҧсуа жәеинраала», «Баграт уахь», 
«Сашәақәа», «Жана иҧхьарца», «Дырмит Аҩыра Ԥшьа 
еиҭеигон», «Рушьбеи уахь», «Иуа инышәынҭраҿ», 
«Абаҟа», «Сҧаҭхь са истәу ала иҭәны», А. Блок, Р. Альбер­
ти, Н. Рубцов, А. Передреев, убас аҟазара ахаҭарнакцәа, 
асахьаҭыхыҩцәа (Е. Бараҭелиа, Б. Џьапуа, Е. Арсалиа) 
уҳәа шьардаҩы ирызку арҿиамҭақәа.

Абарҭқәа рҿы ҷыдала еиҳа уаҩы иаликаар ауеит 
Аҧсны жәлар рпоет Б. Шьынқәба изку аҧҵамҭақәа. 
Лашәриа иҿы урҭ аҧхьаҩ 1957 ш. раахыс («Уара уформа, 
убызшәа») изныкымкәа иҧылоит, иажәеинраалоу иро­
ман «Аџьынџь» аҿы Шьынқәба изкуп «Баграт» захьӡу хык 
шеибгоу («Дааҩналт Баграт – иааҩналеит Аҧсынра!»).

Лашәриа ипоезиаҿ Баграт апоезиа дашәага-загоуп, 
дасимволуп, апоет дрызхьуеит Шьынқәба исахьажәа 
алшара, аҩаӡара ргара: «Уимоу ишҧасҭаху сеисар «Ах­

ра ашәа» зҩыз ицәаҳәа», – иҳәоит «Ашәақәа» захь­
ӡу иажәеинраалаҿ. Уи епиграфс иаҵагылоуп Лер­
монтов ицәаҳәа: «И Байрона достигнуть я б хотел». 
Ҳпоезиаҿ Б. Шьынқәбеи М. Лашәриеи ралагала акырӡа 
шаҵанакуагьы, араҟа еиҳау-еиҵоу ҳәа азҵаара узы­
қәыргылом, иаҭыҧым. Абри атәы ҟаимаҭла ианы­
ҧшуеит 1986 шықәсазы иаҧҵоу «Баграт уахь» захьӡу 
М. Лашәриа ихаҭа иажәеинраала. Аҧсны жәлар рпоет 
ипоезиа ҳарак, ҧсра зқәым иажәа иамҽхаку, иаҵанакуа 
ихахьы иаагауа, автор иҩуеит: «Баграт иажәеинраала 
– мшынуп, цәқәырҧаҕьырак ауп са стәы!», «Баграт 
иажәеинраала – хәрашәоуп, хәрыбҕьыц хәыҷык ауп 
са стәы!», «Баграт иажәа – хреибаркыроуп, храк ауп 
сыҟанаҵ сзеиӡо», «Баграт иажәа – ҵла џарџаруп – махә­
ҭа шьыҵәрак ауп сцәаҳәа». Убас, ажәеинраала злеих­
шьалоу ацәаҳәақәа:

Игәырдугоуп, ишьаҭамырӡгоуп,
Уи амҵәыжәҩахеит Аҧсны.
Сцәаҳәа иақәыҷҷо мархәагоуп,
Исмыҧсахит знымзар зны!

Абжь иахыҩуа – ианыҩуа шаноуп,
Уи сазыӡырҩит гәырҭәы!..

Шьынқәба иҧсҭазаара даналҵ ашьҭахь иҩу «Апоет­
цәа» захьӡу ажәеинраалаҿ иаҳҧылоит ҳмилаҭ поет ду 
ипоезиа аҷыдара метафоратә ҟазшьала иалызкаауа 
ацәаҳәақәа:

Идунеи иҧсахт Баграт ду – 
Мра уасхыруп ицәаҳәа!..

Абас еиҧш иҟоу ажәа ҳаракқәа изкуп ҳлитература 
ауасхыршьҭаҵаҩ Д. Гәлиа («Дырмит Аҩыра Ҧшьа 
еиҭеигон»). 

Апоет иуалҧшьа, ихықәкы ирызку «Аҧсуа жәеин­
раала» захьӡу аҿы М. Лашәриа исахьажәа алахьынҵа 
Дырмит ду ицәырҵра, имыҧсра иадиҳәалоит, уи иажәа 
ыҟанаҵ, аҧсуа поезиагь ыҟоуп ҳәа ишьоит:

Суцуп наӡаӡа, аҧсуа жәеинраала,
Саныҟамгьы суцуп, Дырмит ицәаҳәа!..

Абри аамҭазгьы М. Лашәриа енагь ихатә хаҿра, ихатә 
интонациа, ихатә поезиатә дунеи ашьапкра, аихаҳара 
мҩа дануп. Уи дызлапоет иашаҵәҟьоу ала илирикаҿ 
аума, иепос аҿ аума илшеит ҟазшьалагьы, типлагьы 
даҽа аҧсыуа поетк иламҩашьо ихатә рҿиаратә дунеи 
ҭбааҭыцә аартра.

Абри аидеиа – ухатә рҿиаратә дунеи амазаара – 
инаҵшьаны иазааҭгылоуп «Сҧаҭхь са иҭасҭәаз ала 
иҭәны» захьӡу ажәеинраалаҿ: 

Дырмит ду сакәым, ма Баграт,
Убас хьыӡкамшәа Иуагь иакәзааит!..
Асаара среихырхәахьеит урҭ,
Аха са схазуп, схазызааит!..

«Иеиҭазҳәарыдаз сара сеиҧш? Еиҭаҳәатәыс, ҩтәыс 
исымаз» – иҳәоит автор. Иазгәеиҭоит иара убас иажәа, 
ицәаҳәа ана-ара цаха-цаха аӡәгьы ишиҿгам, иҧаҭхь 
иара иҭаиҭәаз ала ишҭәу:

Иҳәеит Твардовски дугьы зны,
Иҳәеит абас: Толстоигьы иакәзааит – 
Са исҳәашаз игәра ганы
Убригь ишимазымдоз дырзааит!..

Аҩышьа, акомпозициатә еиҿкаашьа, апоетика ала 
аинтерес ҷыда аҵоуп ажәеинраала «Абаҟа». Уи ҩуп 

абаҩхатәра ҳарак, анапҟазара аныҧшуа, акыр исахьар­
кны, ихыркны, цәаҳәа-цәаҳәа ичаҧа-чаҧаны. Апоет 
иҧхыӡушәа, илабҿабоушәа, арахь иаргамаҵәҟьаны 
акәушәа ибоит дахьынхо ақалақь аҿы ибаҟа аргылара:

Абаҟа, аха изакә баҟоузеи, иҳаракны,
Ашәҭ рқьақьа, аҩымаа, ахымаа идырганы…
Дсымаӡамызт са сзықәгәыҕуаз аҭынха,
Иҟам малк, хьык, раӡнык сара сҭынха…
Арахь, абар, идыргылеит са сбаҟа!..

Иажәа иациҵоит: «Са сызхьымӡаз заҟа усқәа 
шьҭахь инхеи, снаскьацыҧхьаӡа урҭ сгәырҩон иа­
хьеи-уахеи! Рыххь згароуп, санымҩасшаз сааҧсаха, 
исылшаз гәаҭо, абиҧарақәа ирзырха, сыҧсҭазаара 
иахаӡгылазеи заҟа!..».

Ақалақь аҿ «идыргылаз» апоет абри ибаҟа ауаа аҭаа­
уеит, зны-зынла автор ихаҭагьы уи ашҟа дныдгылоит:

О, издыруан, ахаҳә иалан са сиира,
Иара убасгьы ахаҳә иалоуп са сыҧсра,
Хаҳә-мҩала, шьанҵа-мҩала са саауан.
Убри ала сыҧсҭазаара сшәауан…

Ажәеинраала ирхәмару бызшәала, асатиреи ала­
фи алыжжуа ишаҧҵоугьы, апоет изыҳәан аус злоу, 
ибаҟа гылоу игыламу акәым, ихадоуп иҟаиҵоз, илшаз, 
иуалҧшьа ахьынӡанаигӡаз. Абаҟа акәзар: 

Иара гылоуп иангыламгьы. Иахәҭаны.
Збаҟа гылоу, збаҟа гылам рыгәҭаны!..

Лашәриа илирикаҿ акыр игәнукылартә иҟоу ак ауп 
уи ипеизажтә лирика, аҧсабара аҧшӡара, ауаҩҧси аҧ­
сабареи реимадара ирызку ажәеинраалақәа. Арҭ рахьтә 

сара стәала, еиҳа уаҩ иаликааша иреиуоуп «Аҧсҭҳәақәа 
рыхәмарра», «Ҭагалантәи ахәылҧаз», «Аҽы былгьон 
адәаҿы», «Аӡын» уҳәа егьырҭгьы. Актәи ажәеинраала 
арҵага шәҟәқәа рҿгьы ирҧылоит, агәаҳәара ҟаимаҭ 
зҵоу, сахьа-сахьа еибыҭоу, угәалашәара иазынхо 
ҧҵамҭоуп иҿару реиҧш, иҿарымгьы рзы. Араҟа иаҳ­
заатуеит аҧша анахь-арахь иаго, ажәҩан иалоу, уажәы-
уажә зҽызыҧсахуа аҧсҭҳәақәа: аҧҳәаҟәа иеиҧшу, 
ахҭырҧа зхашәа иҟоу, аҽхы асахьа змоу. Ус-ус:

Ҧҳәаҟәак еиҳамыз – шьхак аҵкыс иазҳаит,
Гәыла дызмамыз – агәылацәа арҳаит… 
Аслан – мышәхеит, иҽхеит – аҽада,
Адәыҕба цан иааит – ицәырҵит еиҭа! – 
Аҧсҭҳәақәа хәмаруеит – 
Ажәҩан ҽырбоит!..

Апоет ирҿиамҭақәа рҿы иуҧылоит иакымкәа-
иҩбамкәа асатиратә ҟазшьа змоу ажәеинраалақәа: 
«Алашә еиниҟьон», «Аҩысҭаацәа иркыз адауы», «Ас­
понсор», «Хьӡы зҵаҩым ашәҟәы», убас егьырҭгьы.

Актәи ажәеинраала, «Алашә еиниҟьон» – ари афоль­
клортә хаҿсахьақәа рыла иҳәаақәҵоу, автор илаҧш 
ҵар зхьысыз ҩымҭоуп. Уи иалоу афырхацәа: Арыцҳа, 
Ахәаҧса, Шҳам Қьақьа-иҧа, Хыдамаҟьа, Мшәылды, 
Кылӡырҩ аишәа-чара рымоуп, Ҕьатамахжәа Рашь им­
шира азгәарҭоит. Рсахьа ҭыхуп амҵақьақьара, алабз-
ҩабзра, амақарра, ачынуаҩ, амаҵурауаҩ иҿаҧхьа 
ахыларҟәра, уи иҿы иааҭшәалак анагӡара, азыҳаҵ-
ҳаҵара. Ажәакала, асовет аамҭазтәи абиурократиа 
ахаҿра, уи асакьаҳәымҭатә мшы. Ажәеинраала шаа­
ҭыҵыз еиҧш ауаажәлар ирылаҵәеит, ишеибгоу ма 
цәаҳәақәак ҿырҳәала игәныркылт.

* * *
Абас иҟоуп, иааидкылан уахәаҧшуазар, М. Лашә­

риа ипоезиа ацәаҩа, аҟазшьа, ипроблематика. Ҳарҭ 
араҟа, ҳәарас иаҭахузеи, баҩ-баҩы аҩымҭақәа зегь 
реиҿыршәшәара, рыг-рыбза ргәылалара ҳаламлеит, 
уи, сара стәала, арҿиаратә интерес зҵаны ҳфило­
логиатә ҭҵаарадырра аҿаҧхьа ишьҭоу иреиуоуп. Са­
ра цәаҳәақәак алыскааит ауп. Абас еиҧш иҟоу ав­
тор иҧсҭазааратә, ирҿиаратә мҩа иазкызар алшо­
ит инарҭбаау аусумҭақәа, амонографиақәа, адис­
сертациақәа. Анцәа иџьшьаны изхыуҳәааша ыҟоуп, 
мҽхакы ҭбаала иаҧуп.

Лашәриа ипоезиа – илирика, иепос, аиашаз, ацәа­
жәара ду алзыршо, ҳмилаҭ позезиа етап-етаплатәи 
аҿиарахьы ҳхьазрыҧшуа ҿырҧштәуп, зегь раҧхьа­
ӡагьы Б. Шьынқәба ипоезиатә дунеи иадкыланы.

Аурыс поезиа аҭҵааҩ ҟаза Б. Еихенбаум Пушкин 
ирҿиаратә мҩа, ипоетика дахцәажәауа, иҩуеит:

«Пушкин – не начало, а конец длинного пути, пройден­
ного русской поэзией XVIII века. Ему он и обязан своим 
появлением… Впитав в себя все поэтические традиции 
XVIII века, создал высокий классический в своей уровнове­
шенности и кажущейся легкости канон» (Б. Эйхенбаум. 
О поэзии. Ленинград, 1969 г.).

Исҳәарц исҭаху: Шьынқәба ипоетика, поет ҳасаб­
латәи иҩаӡара, ипоезиатә какон, ипоезиатә тип аҧ­
ҵан, ихыркәшан, хадарала уахәаҧшуазар, а-60-тәи 
ашықәсқәа рҽеиҩшамҭазы – иажәеинраалоу ароман 
«Ахра ашәа» аҧҵарала (1965 ш.).

А-60-тәи ашықәсқәа ракәзар, ари ҳпоезиаҿ иҿыцу 
ҳәаауп, ашәҟәыҩҩы игәҭакы, иҳәатәы рцәыргаразы 
еиҳа алшара аниоуз периодуп. Абарҭ ашықәсқәа рзы 
ауп М. Лашәриа поет ҳасабла ицәырҵра анҳәаақәҵахаз. 
Уи иажәа, иуҳәар ауеит, Шьынқәба имдоу ажәоуп ҳәа. 
Даҽа цәаҩак, даҽа лирикатә лагамҭак ала. Еиҳа даҽа 

типк иеиуоу поезианы. Иара иабиҧара рыбжьара, поет 
ҳасабла, ҳәарада, М. Лашәриа енагь аҧыжәара иман, 
илирикатә жәеинраалақәа ҿырҧшыган, адаҟьа ҿыц аа­
дыртуан.

Лассы уи ишьашәалан, рхатә бжьы, рхатә поетика, 
рхатә интонациа рыманы игылоит Т. Аџьбеи Р. Смы­
ри. Сара стәала, Б. Шьынқәба ирхиаз апоезиатә дгьыл, 
апоезиатә чашә аҿы абарҭ ахҩык (Лашәриа, Аџьба, 
Смыр) илыргаз ацәаҳәа ҳпоезиа аҩаӡарақәа ируакны иу­
боит. Ус ала уи иахәаҧшуа сараӡәк сакәымзаргьы ҟалап 
ҳәагьы сгәы иаанагоит. Абри аамҭазы, ҳәарас иаҭахузеи, 
егьырҭ ҳпоетцәа иҟарҵаз алагала акала ихьысҳаны 
сауахәаҧшыхуа. Аха уажә араҟа убри аамҭазы ҳпоезиа 
аҿиара иалахәыз зегь сырзааҭгылауа, еиҿыршәа-еи­
ҿыршәшәа рыхцәажәара хықәкыс исымам. 

Хықәкыс исымам иара убас ҳпоезиа, ҳлирика егьи 
адаҟьа ҿыц – хадарала Г. Аламиа ила ихацырку зых 
иақәиҭу ажәеинраала ҳәа изышьҭоу аҟазшьа, ацәаҩа 
рзааҭгылара. «Рушьбеи уахь» ҳәа хыс измоу иажәеин­
раалаҿ (1995) 

М. Лашәриа иҩуеит:

Иац акәын уааира, угылара-уҿара! – 
Усаранџь-цәаҳәа зкьыҧхьызгьы са сакәын!..
Таифи сареи уҳаиҵбын уара,
Таиф, ҧсра зқәым, ҳабжьара дгәыбжьанытәын.

Уи иашәақәа – абиҧара ирзынхоит,
Ирзымшьит, мап, аҵықьҳәа инаргәыдҵа!..
Уарҕьа ҿыхзар – уармра ҕәҕәахоит,
Рушьбеи, сашьа, Таиф дызхьымӡаз ацҵа!..

Ишаабо, аҧсуа классикатә жәеинраала амҩа ҭбаа, 
аҧышәара ҕәҕәа иахысит, ахәҭакахьала, уи дырҵа­
быргуеит М. Лашәриа ихаҭа иеиқәиршәаз, ҩынтә иҭы­

ҵхьоу аҧсуа поезиа Антологиа. Уи ианылаз ма ианым­
лаз рыла ҳмилаҭ поезиа аҭҵааҩы, абзиабаҩ, иахьатәи 
аҧхьаҩ алшара имоуп ҳпоетцәа рнысымҩа, ирымоу 
аҩаӡарақәа бла ҵарыла рыхәаҧшра, реидкылара, 
рызгәдуура. 

Ҩашьарак ақәым абри амҩа Аҧсны жәлар рпо­
ет, апоет-академик Мушьни Таииа-иҧа Лашәриагьы 
дызҿысыз ахра ҳарак. Ус уи аҿалара, аҿысра, сара 
стәала, иахьагьы уаҵәгьы имариам ак акәны иаанхоит.

Баша иҳәом апоет: «Ерцахә иқәиааӡом ашьац!..». 
Ари метафароуп, аҩаӡара иатәуп. Мушьни Лашәриа 
ала-мала шьац ахьықәымиаауа аҩаӡараҿ игылоу аӡә 
иоуп, ҳмилаҭ литература злаирбеиаз иҩымҭақәеи 
иеиҭагақәеи ирыбзоураны.

2011, 2016 ш

 «Ахьтәы уасцәа»: 
ахьышьҭреи асахьажәа алшареи

Аҧсны жәлар рпоет, апоет-академик, Д. Гәлиа 
ихьӡ зху аҳәынҭқарратә премиа алауреат Мушь­

ни Лашәриа иажәеинраалақәа, илирикатә аҧҵамҭа­
қәа аҧсуа поезиа аҩаӡарақәа ируакуп. Урҭ аҩаӡара­
қәа иагьакуп, иагьыҩбоуп, сара сызҿу аҧсуа поезиа 
аҭоурыхтә мҩа иадыруа, еиҳа зҵазкуа, еиҳа ҧызҟо 
аҳаракырақәа роуп. Уи шьақәдырҕәҕәоит еиуеиҧшым 
аамҭақәа рзы иаҧиҵоз алирикатә жәеинраалақәа, урҭ 
рымҽхак, рыҵаулара, ирылукаауа рхаҿра, ринтонациа, 
рпоетика – апоет иааирыҧшуа анапҟазара ҟаимаҭ, иа­
аидкылан, урҭ аҧҵамҭақәа ҳлитературатә уаажәлар 
рыҩнуҵҟа ироухьоу ахәшьара ҳаракы. Абарҭқәа акыр 
сырзааҭгылоит ари аизга иану егьырҭ сыстатиақәеи 
срецензиақәеи рыҿгьы. 

Апоет ирҿиамҭақәа ирзааҭгылахьеит Б. Шьынқәба, 
Ш. Инал-иҧа, Хә. Бҕажәба, А. Гогәуа, С. Зыхәба, А. Ан­
шба, В. Аҵнариа, Р. Қапба, Б. Гәыргәлиа, В. Занҭариа 
уҳәа аӡәырҩы, абарҭ ацәаҳәақәа зыҩуагьы убрахь сна­
рылаҵаны. 

Аурыс литературатә критикаҿ ҳпоет ирҿиамҭақәа 
рыӡбахә изныкымкәа ирыхцәажәахьоу дреиуоуп ие­
ицырдыруа аурыс литературатә критик, аҵарауаҩ Ва­
дим Кожинов.

Абри аамҭазгьы иҳәатәуп М. Лашәриа поет ҳасабла 
ишәра-ишьақәгылара ианалагоз инаркны, алирикатә 

жанр мацараҿ акәымкәа аепикатә жанр ашҟагьы игәы­
былра шцәырҵуаз. Уи иқәыҧшратә аамҭақәа раан иа­
ҧиҵоит еиуеиҧшым абалладақәа, алегендақәа, амиф­
қәа ирылху аепикатә рҿиамҭа қьаҿқәа, апоемақәа (урҭ 
иҩымҭақәа реизга актәи атом аҿгьы иуҧылоит).

Апоет аханатә аепикатә жанр ахь иааирҧшуаз 
игәыбылра, игәаҳәара, иҧсҭазааратә ҧышәа, ибаҩ­
хатәра ирыбзоураны аҧсуа епикатә поезиа иаланага­
лоит ҳмилаҭ поезиаҿ инарылукааша ҩ-епоск – апоема 
«Ахьтәы уасцәеи» иажәеинраалоу ароман «Аџьын
џьи». Аҵыхәтәантәи аҧҵамҭа цәаҳәа хыҧхьаӡарала­
гьы аҧсуа епикатә рҿиамҭақәа акыр иреиҳауп, иҟоуп 
быжьба-ааба нызықь цәаҳәа.

Абасала, М. Лашәриа ихьӡ аҧсуа лирикеи аҧсуа 
епикеи рыҿиара шьала-дала ирыдҳәалоуп, уи иамоу 
аҩаӡарақәа иртәны, ҳмилаҭ поезиаҿ хадара злоу арҭ 
аҩ-жанрк рҿы еиҳа зымҽхак ҭбаау, ӷәӷәала зышьҭа 
анызҵаз дреиуаны.

Иажәеинраалоу ароман «Аџьынџь» злаатуа ахьӡын­
ҩылараҿ апоет иҩуеит:

Итҟәацуан сгәы, ишытҟәацуа амыҵмыџь,
Ари ажәа са иазысымкыр ҳа ҳџьынџь!

Сара стәала арҭ ажәақәа рызурхар ауеит апоет 
еиҳа инарҭбаау раҧхьаӡатәи иеипикатә аҧҵамҭа ду 
«Ахьтәы уасцәагьы». Убас ирҵаулоуп, убас ирцаҳә-
цаҳәуп, убас амҽхак ҭбаауп, угәы-уҧсы ирзаатуеит ари 
аҩымҭа.

Ҳаҧсуа поезиаҿ, аханатә, Д. Гәлиа инаиркны, 
аҭоурыхтә тема еиҳа улаҧш иҵашәақәо, еиҳа иры­
лубаауа ак ауп. Ажәытәӡатәи аамҭақәа рзы Аҧсынра 
ишақәлоз, залымдарала ишазныҟәоз, ауаҧсыра шеи­
мырҵәоз, амал-шьал рыма ишцоз ҳпоезиа акыр 
ианыҧшхьеит.

«Аҧсназы ашәа» захьӡу ипоемаҿ Д. Гәлиа иҩуеит:

Мрала иааӡоу, шьхала ирҧшӡоу,
Мшын зҿыкәыршоу ҳара ҳ-Аҧсны,
Ианакәзаалак гәаҟара згымхоз,
Жәытә-натә аахыс ус инеиҧшны, – 
Зыгәҭых ззымҳәоз, зегь зыгәҭасуаз, 
Умчкәадара инабзоураны…

Араҟа апоет дазааҭгылоит «тәыми ҩнатәи рымч 
неилаҵа, рцәа шырхырхуаз аҧсуа жәлара», дара рзы 
урҭ аамҭақәа раан цхырааҩ-гәыбылҩы дшыҟамыз, урҭ 
зегьы наҟ, хара ишгылаз, аҧсуа итәыла-ҧсадгьыл иара 
ида ҭынха дшамамыз:

Урҭ ргәаҟрақәа, урҭ рынҵәашьа
Сара исызҳәом урҭқәа бжакы, 
Уи аҧсыуак дымҵәуакәа
Лаҕырӡыда изыҩуам уеизгьы…

Самсон Ҷанба иакәзар, «Ашьха ҭыҧҳа» захьӡу ипое­
маҿ, аллегроиатә ҟазшьа змоу Кавказ шла ашьха ҭыҧҳа 
лхаҿрала иаҳирбоит Аҧсынра ажәытәӡатәи аамҭақәа 
инадыркны ауаҕеимшхара шазааргоз, ҭынч ҧсҭазаара 
шарымҭоз. Апоемаҿ исахьаркха иаҳҧылоит абас аиҧш 
иҟоу ацәаҳәақәа: 

Ҽнак, ҧсҭҳәак џьара ианхымыз, 
Жәҩани мшыни ахьеиларсыз,
Иаацәырҵит ҧсҭҳәа еиқәаҵәак.

Еиҳа-еиҳа ишазҳауаз
Ула еилнарго ианыҟала,
Иаацәырҵит ҵлараны – 
Аканџьа рацәа рмызгәыҭрақәа…



Урҭ ракәын агәырҩа сасцәа,
Адунеи зегь еимыздауа,
Ахьы хәаахәҭра бзиа избауа,
Енагь иашьҭоу жәлар ршьажәра…

Ас Аҧсны аимҵәаразы иӡхыҵуаз ҵҩа змамыз аҕа­
цәа збаз ашьха ҭыҧҳа:

Ирылалҵеит лашьцәа – аҳәҳәацәа,
Дрыҧхьеит зегьы, еибашьразы,
Ртәыла Аҧсны аиқәырхараз,
Ахақәиҭра анкылараз!..

Араҟа, ҳәарада, ҳахьыҧшуеит ахьтәы уасцәа амҵар­
сра иазку абырзенцәа рмиф, урҭ раара, рқәылара, 
ажәытә Колхида, Аҧсынра рзышәарыцара, рырҳәра, 
реимҵәара…

Ари атәы еиҳа конкретлагь ицәыргоуп 1946 ш. азы 
иаҧҵоу Б. Шьынқәба иажәеинраала ҟаимаҭ «Сықа­
лақь» аҿы:

Аҟәа! Иҭахаз Диаскуриа аҟәых,
Иунызбаалоит сыҧсадгьыл аҭоурых.
Абра акәын уи ақалақь жәытә иахьҭахаз,
Амшын Еиқәа гәашәсгьы иамаз Кавказ.

Ухықәаҿ, амшын ахьарч ахьарго,
Иазон дызлаӡхыҵхьаз ааихьан «Арго»,
Колхаа рҭыҧҳа ҧшӡа, Медеиа лыҽӡаны,
Абракәышь дахьицҭал уи дизгәыкны?!

Иҧхеи-ҧхеиуа иулган иргон арҳәцәа – 
Уи хьыла иҩычаз абрантә ауасцәа.
Заҟантә ушәҭхьази, сықалақь, абра,
Заҟантә уагахьази нас абылра!..

Иаҳгәалаҳаршәап апоет М. Миқаиа «Пицунда» захьӡу 
иажәеинраалаҿ абырзен миф дшазааҭгыло:

 
Ашәышықәсақәа рдунеи неимҟьоит ашәымҭак,
Сықәҧшуеит аҧсуа дгьыл Пицунда аҧшаҳәа.
Сара сымшын иххалаз схәыцрақәа рхымҭа
Наргоит ацәқәырҧақәа ргәаҵа иҭаҳәҳәа.

Саҧхьа икаҧсоуп зқьышықәсақәа раан,
Ацәқәырҧақәа еиҭа-неиҭас исарҳәоит рыхҭыс.
Ирҳәоит, сышьхақәа Иазон ихаан,
Уи зны «Арго» дақәтәаны абраҟа дшыӡхыҵ.

Исарҳәоит, ахьтәы уасцәа мҵарсны ишигаз,
Лхы-лгәы зегьы ширҭаслымыз Колхаа рҭыҧҳа.
Аҧсны анасыҧ – ахьтәы уасцәа – усҟан ирцәигаз,
Зны, Ает иҧсадгьыл насыҧда ишыннархаз.

Исарҳәоит, амшын шаҵааз Медеиа лылаҕырӡ,
Лыҧсадгьыл агәнаҳагь шылзымгаз хара.
Исҭахуп сара схәыцрақәа амшын иалаӡырц,
Быжьра-быжьҵәа адгьыл иаҵҩахарц џьара.

Са схықәгылоуп сымшын Еиқәа гәырҩала иеиҵоу,
Ацәқәырҧақәа насгәыҵыршан инықәҭәоит аҟәара.
Даацәырҵуеит Медеиа дгьыли-жәҩани ахьеивҵоу,
Лыхцәы ҧыххаа дадызбалоит жәҩан калҭаҿ хара…

Араҟа апоет Иасон имҵарсны иигаз ахьтәы уасцәа 
дахәаҧшуеит Аҧсынра анасыҧ, амшра-аҵхра зцыз ак 
аҳасабала:

Аҧсны анасыҧ – ахьтәы уасцәа – усҟан ирцәигаз, 
Зны Ает иҧсадгьыл насыҧда ишыннархаз…

Ишаабо, ахьтәы уасцәа аӡбахә, Иазон (Иасон) заҧхьа 
дгылаз абырзен фырхацәа аргонавтаа, ҳамшын Еиқәа 
агаҿахь «Арго» иақәтәаны раара ҳмилаҭ поезиа ана-ара 
ианырхьан.

 Аха М. Лашәриа иоуп раҧхьаӡа акәны уи абас 
инарҭбааны, хаҿсахьа-хаҿсахьала иазааҭгылаз, акыр 
иаҧсоу аепикатә ҩымҭа аҧҵаны1*. 

Адунеитә литературеи аҟазареи ҳгозар, ари ажәытә 
сиужет, абырзен литература инаркны (Еврипид – «Ме­
деиа», Аполлони Родостәи – «Аргонавтика») иахьа 
уажәраанӡа ашәҟәыҩҩцәа, асахьаҭыхыҩцәа, акомпози­
торцәа еиҳа лассы-лассы иззааҭгылауа ак ауп.

М. Лашәриа ирҿиамҭа аҩра – аҧҵара даҿын 1972 – 
1977 шықәсқәа рзы, раҧхьаӡа акәны инагӡаны икьыҧ­
хьын 1979 шықәсазы ажурнал «Алашара» адаҟьақәа 
рҿы. Дук мырҵыкәа уи адунеи абоит «Ахьтәы уасцәа» 
захьӡу апоет иеизгаҿ (1981), нас – 1987 шықәсазы иҭы­
ҵыз «Иалкаау» захьӡу ишәҟә аҿы. 

Абарҭ аҭыжьымҭақәа зегь рҿы аҩымҭа атекст, ана-
ара цәаҳәақәак рыҧсахра акәымзар, захьынџьара 
еиҧшуп, ак ауп.

Автор иаҧҵамҭа ҩаҧхьа дазыгьежьит 2009 шықә­
сазы, хә-томкны иҭыҵуа иҩымҭақәа акьыҧхь разырхи­
араан, еиҳарак апоема анҵәамҭаҿ, «Ахьышьҭра» захьӡу 
ахы аҿы: араҟа ҿыц иалагалоуп ҩышәҟа цәаҳәа (апоема 
зегь хнызқь цәаҳәа ирзынаҧшуеит) – арҿиамҭа аидеиа 
инамаданы, уаанӡа иҳәаз, иаҧҵаз еиҳа агәылырҭәаара, 
аҵшьра ҳасабс иҟаҵаны.

Ишҧаҟоу апоет дызхыҧшыло амиф асиужет абыр­
зенқәа рҿы?

1	 М. Лашәриа ипоема «Ахьтәы уасцәа» иазку ари сыстатиа 
шьаҭас иамоуп 1981 шықәсазы ашәҟәҭыжьырҭа «Алашараҿ» 
иҭыҵыз апоет иажәеинраалақәеи ипоемеи еидызкылаз аизга 
иазку сыстатиа – Ш.С.

Иааркьаҿӡаны, ажәақәак рыла уи аҵакы еиҭаҳҳәозар, 
ажәытәӡан зны Бырзентәылан иҟан аҳ Афамант ихыл­
ҵыз иашьеи иаҳәшьеи Фрикси Геллеи. Раб иҧҳәыс длылҵны 
даҽаӡә дааигоит. Анҧса урҭ цәымҕыс ишьҭылхит, 
рҭархара лҽазылкит. Абар, абар, Фрикс дыршьра­
ны иҟоуп. Абри аамҭазы Фрикс иан Нефла, анцәахәқәа 
рахь иҟалҵаз аҳәара иабзоураны, иашьеи иаҳәшьеи раҧ­
хьа иаакаҧоит ихьыҧсараз аҭыҕь. Уи аҩыџьагьы аашь­
ҭыхны, ҳауала, Бырзентәыла ааныжьуа, геи-шьхеи ирхы­
ууаа ишаауаз, амшын анаацәырҵ, Гелла дшәаны аҭыҕь 
азқәа дахҟьоит, амшын аҿ дҭахоит. Дахьҭахаз аҭыҧгьы 
лыхьӡ иахаршаланы Геллеспонтәи амшын (Гелла лым­
шын) ҳәа азырҳәо иалагоит (Геллеспонт иахьа Дарда­
нелл ҳәа изышьҭоу аӡыбжьахала ауп). Фрикс иакәзар 
имҩа иациҵоит, уи дзықәтәаз аҭыҕь Колхида, Ҳаиҭ 
иаҳҭынраҿы адгьыл иазнеиуеит. Ҳаиҭ Фрикс диааӡоит, 
даныҩеидас, иҧҳагьы дииҭоит. Аҭыҕь акәзар Ҳаиҭ уи 
ҧсаҭатәыс Зевс изыҟаиҵоит. Ишьуеит, ихьыҧсараз ацәа 
аҧшьаҭыҧ аҿ игылаз аџь махә иахишьуеит, уи кныхшьа, 
гашьа амам, иҧшьоу ак ауп, ихьыҧсараха, иеилаарцыруа 
икнаҳауп, агәылшьап маҭ иаҷаҧшьоит.

Ишаабо, ахьтәы уасцәа шьҭрала амиф аҧызҵаз абыр­
зенцәа иртәуп, аҳәамҭа излаҳәо ала ажәлар зегьы уи 
архынҳәра иазхьуан – рбеиара, рымшра зцыз ак аиҧш 
иахәаҧшуан.

Амиф аҿы аҳ Пелеи идҵала ари аус наигӡоит абырзен 
фырхаҵа Иасон. Уи Бырзентәыла иеицырдыруаз 50-ҩык 
афырхацәа Геракл, Орфеи, убас иеициз аишьцәа Касто­
ри Полидевки Диоскураа уҳәа иманы абри амҩа харазы 
ҷыдала иҟаҵаз аибашьыга ҕба ҿыц «Арго» иақәтәаны 
Колхидаҟа идәықәлоит, еиҭаҳәашьа змам аџьабаа баны 
Колхтәыла иахагылоу Ҳаиҭ иаҳҭынра иаҭаауеит. Иа­
сон бзиа дызбаз, ашанақәа ирылаҟаз, митә зырҿиоз 
Ҳаиҭ иҧҳа Медеиа иҟалҵо ацхыраарала уи ахьтәы 
уасцәагьы Медеиагьы иманы хьӡыла-ҧшала иҧсадгьыл 

дазыхынҳәуеит (амшын иху рхылаҧшыҩцәа аишьцәа Ка­
стори Полидевки Колхтәыла иаанхоит, ашьапы ркуеит 
Диоскуриа ақалақь). Уаҟа иахьнеиз, амиф излаҳәо ала, 
Медеиа ҽеи лзыҧшымызт, дзыццаз лхаҵа диҧсахуеит, уи 
иахьырхәразы лнапала лхәыҷқәа ҭалырхоит, аҵыхәтәан, 
лыҧсадгьыл дазыгьежьуеит.

Иасон иакәзар, иажәымҭыҽхазы дзаҵәха агәысакара 
дықәхоит, аҵыхәтәан, ихәарҽханы аҧслымӡра илагылаз 
иҕба «Арго» даҵаҧсуеит. Убринахыс имҵарсны иигахьаз 
ахьтәы уасцәагьы ахабар зхабару ҳәа уаҩ ак имбеит.

Амиф, ҳәарада, ианыҧшуеит ажәытәӡатәи Бырзен­
тәыла иаркы-ирцә ҳәа ианыҟаз аамҭақәа раан аҳәаа­
қәа рырҭбааразы, аколониақәа раҧҵаразы, аныррақәа 
рыҕәҕәаразы имҩаҧнагоз ампыҵахаларатә политика.

«Все легенды – от были» – ииашаны иҩуеит абри 
аганахьала иеицырдыруа аурыс сахьаҭыхҩы, археолог 
Н. Рерих. 

«Аҧсны аҭоурых» автор Д. Гәлиа иакәзар, М. Лашә­
риа ииашан ишазгәеиҭо аиҧш, агәыҩбара имоуп абри 
аҳәамҭа дац-ҧашәла абырзенцәа ишыртәу азы. Уи иаа­
игоит абас аиҧш иҟоу Д. Гәлиа иажәақәа: «Сказание об 
аргонавтах современными исследователями толкуется, 
как чисто религиозный миф. Но нам кажется, что в этом 
мифе можно открыть и зерно исторической действи­
тельности… Греки этот миф заимствовали несомненно 
от хеттов, следовательно, борьба Язона против Айэта 
изображает историю завоевания Колхиды хеттами… 
Впрочем, окончательного истолкования мифа об арга­
навтах можно ожидать только тогда, когда будут про­
чтены все хеттские тексты».

Ахьеҭаа – Азиа Маҷ агәаны (хадарала иахьатәи Ҭыр­
қәтәыла) ажәытәӡатәи аамҭақәа раан аҳра (аҳәын­
ҭқарра) аҧызҵаз жәларуп. Ахьеҭ бызшәа акәзар уи 
шьақәгылоит уаанӡа абраҟа иаҧыз ахаҭ бызшәа ашьа­
ҭала. Ҳаамҭазтәи абызшәадырраҿ иҟоуп аҧсуа-ады­

гатә бызшәақәа ҧшьба-хәба нызқь шықәса раҧхьа дац-
ҧашәла ахаҭ бызшәа иазааигәан ҳәа зҳәо, еиҳа-еиҳа 
аҵарауаа зыдгыло агәаанагара. Урҭ иазгәарҭоит Азиа 
Маҷ Амраҭашәарахьтәи Кавказ ахь (Аҧсынрагьы убрахь 
иналаҵаны) иамаз анырра, уааҧсырала реиҿцаара, реи­
лысра.

Аҵарауаа аханатә иалыркаауа ак ауп иара убас 
амифқәа, алегендақәа, еиуеиҧшым жәлар рҳәамҭақәа 
наҟ-ааҟ реинырра, мотивла, сиужетла реиқәшәарақәа, 
реилысрақәа. Иуҧылоит, иаҳҳәап, Кавказтәи ажәлар­
қәа рҳәамҭақәа рахьтә абырзен мифологиа ианырыз, 
ианыҧшыз ыҟоуп ҳәа зҳәо агәаанагарақәагьы, абри 
аамҭазгьы аҭыҧ амоуп абырзенцәа рахьтә Кавказаа 
рҳәамҭақәа рышҟа анырра ҟазҵозгьы ыҟан ҳәа шьақә­
зырҕәҕәо ахшыҩҵак. Зны-зынла ари ма ани амиф ахьиз, 
иахьаҧырҵаз аҭыҧ хымҧада абрагь абрагь ауп ҳәа 
аҳәара, акәаҧ аргылара уадаҩуп.

Абри аганахьала аханатә абырзенцәа иртәуп ҳәа 
иҧхьаӡоу ахьтәы уасцәа иазку амиф Д. Гәлиа лакҩакрада 
ахеҭаа рахь, ажәытәӡатәи аҧсуа дац-ҧашәқәа рахь 
иахьирхо зынӡагьы иҵаҵҕәыдоуп ҳәа узҳәом. «Аҧсны 
аҭоурых» автор игәаанагарала уи аҧҵара ахәҭакахьала, 
ажәытәӡатәи ҳабацәагь алахәын.

***
Ишҧеидикылеи, дышҧахәаҧши М. Лашәриа аду­

неи иадыруа ари аҳәамҭа, ари амиф? 
Ари азҵаара аҭак ҟанаҵоит апоема ахаҭа, уи 

атекст. Абри аамҭазгьы аинтерес аҵаны избоит 2009 
ш. жәабран мзазы агазеҭ «Еҵәаџьаа» адаҟьақәа рҿы 
«Споема «Ахьтәы уасцәеи» ақырҭуа цензуреи ирызк­
ны» захьӡу апоема автор икьыԥхьымҭа. Уаҟа уи иҩуеит 
ари аҩымҭа аурыс бызшәахьы аиҭагаразы имаз 
агәҭакы ақырҭуа цензура шаҧырхагахаз, ишаанкы­
лахаз, «ари ҳара ҳдунеи ауп, ҳҵабырг ауп, уахь шәара 



ус шәымам, шәахьнымҳалан» ҳәа аҽҧныҳәа ҟаҵаны, 
апоема «аҧсуатәра» шиашам ала ашәҟәы-быҕьшәы 
шьҭаҵаны…

Аха уажәыҵәҟьа, М. Лашәриа игәалашәарақәа рҿы 
иалыскаарц исҭаху:

«Сҩымҭа ахы ишаҳәо аиҧш, – иҩуеит апоет – адәа­
хьала уахәаҧшуазар, хыҵхырҭа хадас, «ҵҟьарҭас» 
иамоуп ахьтәы уасцәа агара – амҵарсра иадҳәалоу 
ажәытәӡатәи абырзен миф…

Иаҧхьахьоу ма иаҧхьараны иҟоу ирбарҭоуп: сара 
стәала ари атема сазнеит зынӡа даҽакала, даҽа лаҧ­
шҳәаала, даҽа гәыбылрала. Сҩымҭаҿ абырзен миф 
иахәаҧшуп шьаҭанкыла иаарҳәны, раҧхьаӡатәи аҵа­
кы, ацәаҩа ирҟәыҭханы, ҩнуҵҟала иҧсахны. Амиф 
ахьтә араҟа, хадарала уахәаҧшуазар, иаанханы иҟоу 
Иасони Медеиеи рыхьыӡқәа роуп – адәахьтәи ас­
хьема ауп, иара убригьы еиҳарак апоема алагамҭеи 
анҵәамҭеи рҿы. Егьыс, уи злашьақәгылоу асиужет, 
апоема, амахәҭақәа, иааидкылан, уи иатәу адунеи зегь, 
иара убас ахҭысқәа рырҿиара, рҳәаақәҵара ирылахәу 
анцәахәқәа уҳәа наҟ инасҭхоуп, еидкылашьа узрымҭо 
еивгоуп. Араҟа еиҳа зҵазкуа амифологиатә ган акәым, 
уи аҩбатәи аплан аҿ игылоуп. Реалтәла дхадоуп, далка­
ауп аҧсадгьыл Аҵеи, азықәҧаҩ, аҩымҭа ахы инаркны 
анҵәамҭанӡа иагәылсуа алирикатә Фырхаҵа, аколх: уи 
нышәашьа изақәым Медеиа лыҟамзаара, аҧсадгьыл 
амшхәыбзазара – ахьтәы уасцәа алыхәдаара, ацәыӡра, 
итәыла-ҧсадгьыл ацәа аҧҽра, изҭашәаз агәаҟра. 
Абарҭ аҩыџьа: арҿиамҭа алирикатә фырхаҵеи Меде­
иеи роуп апоемазы хра злоу, уи асиужет ахы-аҵыхәа 
еиқәызҳәало, иагәылсуа». 

Ишаабо, апоет иҳәарц иҭахуп иаҧиҵаз арҿиамҭа 
агәаҧшь, иажәабжьҳәара, асиужет цәаҳәа ареалисттә 
хырхарҭа шамоу, ишыҧсҭазааратәу, ишреалтәу.

Апоемаҿ иаабо ареализмгьы, ҳәарада, иара ахатә 
ҷыдара амоуп, зны амиф ахь иаҳа иагоит, зны аҧс­
ҭазаарахь – рыҩбагь наҟ-ааҟ рнапқәа еибаркуп, иааид­
кылан, ареалисттә ҟазшьа змоу автор исахьаркыратә 
ҵабырг ацәыргараҿы.

Апоема аҧхьаҩ ибарҭоуп апоет дызлацәажәо ах­
ҭысқәа, ҳҿаҧхьа иаиго ахаҿсахьақәа заҟа изгәакьоу, 
заҟа изааигәоу, заҟа ҩнуҵҟала идҳәалоу. Азнык азыҳәа 
угәы иаанагар ҟалоит, урҭ, ахәҭакахьала, апоет ихатә 
ҧсҭазаара иадҳәалоу хҭысқәак ирцыргоуп, иртәуп ҳәа. 
Ари ашәҟәыҩҩцәа, апоетцәа-алирикцәа рырҿиамҭақәа 
рҿы лассы-лассы уаҩы иҧыло ҭагылазаашьоуп, ав­
тор ҩнуҵҟала дзыргәамҵыз, ихҭысыз, исахьаркыратә 
ҩымҭа шьаҭанкыла ианҳәаақәырҵо ыҟоуп. Уи иабзоура­
ны аҟаза инапаҿы арҿиамҭа еиҳагьы иҧсҭазааратәхоит, 
иҵаулахоит.

Абри аганахьала аинтерес аҵан исыҧхьаӡоит 1974 
шықәсазы, «Ахьтәы уасцәа» аҧҵараан апоет икалам 
иҵыҵуа иажәеинраала ҟаимаҭ «Аҽнынтәарак» (иҩуп 
Москва). 

Иаазгоит ишеибгоу:

Аҽнынтәарак аҧсҭҳәа иалан сгәы-сыҧсы…
Аҧсҭҳәа акәзар, схәыцра, сгәаҳәара рҵысы –

Иама ицон, имҵарс аҧша-шьамхы,
Аҽнынтәарак схала сацәажәауан схы…

Сҵара салгар – Аҧсынтәылахь, исзыҧшу! –
Ицәырзгап «Ахьтәы уасцәа» – уажә сызҿу…

Аҧсынтәыла хьтәы уасцәада? – ус ҟалом!
Медеиа лакәзар, дчарҳәаҩума? – агәра сызгом!

Ицәырҵуеит саҧхьа, аҧсҭҳәа иала, уи «Арго»,
Уабацои, аҧсҭҳәа, схәыцра ума, сгәы сарго?

Уабацои аимҵәаҩ, сыжәҩан аҵа еимгәҳәауа!
Бцәырҵ, Медеиа, сгәы ахәра иамоу ҿаҳәауа!
Абар, абар, бызго брыцриҟьоит башьа Аҧсырҭ,
Сара сакәзар – базҭо соума аҧша-урҭ?

Схынҳәуам, Медеиа, сыдгьыл ахь, схынҳәуам саӡәны,
Бара быда, хьтәы уасцәада – 
Сеимҵәаны!..

Уабацои, аҧсҭҳәа, иарбан ҧшоу узмаз, узмоу?
Са сразҟымҩа уалахәмарауа? – мап, мамоу!

Мап, Медеиа, ҳаицыхынҳәуеит ҳаиманы,
Бысзыҧха, о, блашарбаган, бымраны!...

Аҽнынтәарак аҧсҭҳәа иалан сгәы-сыҧсы…
Аҧсҭҳәа акәзар, ҩаҧхьа сгәаҳәара рҵысы – 

Иама ицон, иагон имҵарс аҧша-шьамхы,
Аҽнынтәарак схала сацәажәауан схы…

Араҟа аргама ҳагәылаҧшуеит апоет игәы-иҧсы ҕәҕәа­
ла еимыздо, ихымҧсаауа акы, ихатә ҧсҭазаара иацу 
гәжәажәарак, бзиабара ҵаулак. Иҟалап арҭ ацәаныррақәа 
зызку аҧҳәызба днаскьахьазар, зынтәи реизааигәара, 
рыбзиабара лара лзы еиҳа-еиҳа ихарахазар? Автор уи 
данышәом, игәы-иҧсы лара лахь ихоуп, длыцҟоуп…

Сара стәала ажәеинраала аргама ианыҧшуеит 
«Ахьтәы уасцәаҿ» инарҭбааны ицәыргоу, аҵыхәтәан, 
зыҧсадгьыл иацәымӡуа, уи иазыхынҳәуа Медеиа 
лхаҿсахьа ҳәаақәызҵаз автор изгәакьаз, иҧсҭазаара 
иалахәыз даҽа хаҿсахьак ишацрыгоу.

Абас аиҧш иҟоу ахаҿсахьа, абас аиҧш иҟоу апро­
тотип асахьаркыратә ҩымҭақәа рҿы аҧсихологизм 

апроблемақәа ҭызҵаауа аҵарауаа авсуам, иранаҳәоу­
гьы рацәоуп…

Араҟа, ари иабзоураны, сгәаанагарала, апоемаҿ 
иаҳҧыло Медеиа лхаҿсахьа иеиҳагьы иҵаулахеит, ҩну­
ҵҟала автор идунеи иатәны ишьақәгылт.

 Ҳәарас иаҭахузеи, апоемаҿ иаҳбо Медеиа аҩада 
исгәаласыршәаз ажәеинраалаҿ «бцәырҵ, Медеиа, 
сгәы ахәра иамоу ҿаҳәауа» ҳәа автор дызҿуи Меде­
иеи аӡә ракәны иҟам, араҟа уи лыхьӡ еихаршарала, 
ассоциациатәла ицәыргоуп, уи иаҳзымдыруа, автор 
конкретла зыӡбахә ҳаимҳәо, аха иҟаҵәҟьоу аӡә лоуп, 
апоемаҿ иаабо Медеиа лакәзар, уи символра зуа епи­
катә хаҿсахьоуп.

Автор ихаҭа, аҩада иаагоу иажәақәа рҿы ишазгәеи­
ҭаз аиҧш, абырзен миф араҟа иахәаҧшуп шьаҭанкыла 
иаарҳәны, шамахамзар раҧхьаӡатәи аҵакы, иамаз 
амифологиатә нырра иалганы, ҩнуҵҟала иҧсахны.

Иасон ихаҭыҧан М. Лашәриа ипоемаҿ далагыло­
уп ажәабжьеиҭаҳәаҩ, аколх арҧыс, аколх фырхаҵа. 
Уи ихьӡ абрыгь-абрыгь ауп ҳәа иналкааны иарбам, 
зеиҧштәла дцәыргоуп, ашәышықәсақәа иргәылыҩуа 
бжьык даҩызоуп. Алитератураҿ, аҟазараҿ абас аиҧш 
ала ауаҩҧс ицәыргара, ахаҿсахьа аҧҵара, монологла 
иаарҧшра ажәытәан аиҧш ҳаамҭазтәи апоемаҿ, апро­
зеи адраматургиеи рҿы инарҭбааны иуҧыло ак ауп. 

Апоема аколх фырхаҵа ихаҭара, ихаҿра символтә 
ҟазшьала ишцәыргоугьы уи ихьамҵра, иқәҧара, 
игәырҩа, иҧсадгьыли иареи реизыҟазаашьа аҧхьаҩ 
ицаҳә-цаҳәуа иныруеит, ахҭысқәа рхы-рҵыхәа дрыз­
ҿлымҳауп, гәыла-ҧсыла дрылахәуп. Аҩымҭа асиу­
жет хада, ахҭыс цәаҳәа уи иажәақәа рыла иахьцо, урҭ 
рыла ихаҭа дызгәылсуа аамҭа ӡеибафара ахьаҳзаатуа, 
илаҧшҳәаала иахьаҳныруа апоет ҳазгәылаихало аҧ­
сҭазааратә, асахьаркыратә ҵабырг еиҳагьы иаҳтәны, 
иҳазгәакьаны иҟарҵоит, зны-зынла жәытә документк 

саҧхьоума уҳәо аҟынӡа абри аҵабырг уатәнатәуеит, 
агәра угоит, иҟаз-ианыз ракәны уҿаҧхьа ииасуеит.

«Ахьтәы уасцәа» шьақәгылоуп быжь-хык рыла, урҭ 
зегь мацәаз-мацәаз еибаркуп, иеиҵдоуп, еиҟәгашьа змам 
хҭысқәаны рҿынархоит, бжьыкны иуаҳауеит. Ахқәа-
ахҭысқәа еидызкыло, иргәылыҩуа ак ауп аколх арҧыс 
ибжьы, инысымҩа. Ари абжьы – инеиҵыху амонолог 
– ҩныҵҟатәи гәеибафарала, хьамҵрала иҳәаақәҵоуп, 
азалымдарқәа, амчымхарақәа рҿаҧхьа еиҳагьы иҵәаа-
ҵәаауеит, аҧхьаҩгьы уи иамчу, иаҵабыргу ала иныруеит. 

Ҳарзыӡырҩып апоема алагамҭаҿ иаацәырҵуа аколх-
фырхаҵа ибжьы, иажәа, Медеиеи ахьтәы уасцәеи ргара, 
реимҵарсра ирызку ахҭыс: 

Уи аҵх са сзыҳәа иразымызт,
Иҵәцамызт, – дақәшәихьан анцәа!
Уи ашьыжь избахьаз шьыжьымызт,
Иаакылҟьеит аибашьцәа – аҽцәа!

Иаакылҟьеит – 
Згәаҟра иаргәаҭеиуа:
– Колхида иамҟәыҵырхит аҧсҟы!
Дыргеит, дыргеит,
Дыргеит Медеиа!
Иргеит ҳахьтәы уасцәа – 
Ҳразҟы…

Дыдран, мацәыс-кшаран аколхаа
Ауха ҳаҧсабара зҿыз.
Ихжәеит уи аџь-махәҭа ауха,
Наџьнатә ахьтәы уасцәа зыхшьыз!

…Ихылеит аҧҭа еиқәаҵәа дуқәа – 
Амра мҵарс ирыма ицеит!
Иазнымкылт ашьха алаҕырӡқәа,

Иазнымкылт сгәы,
Имцаха ибылӡеит!

Автор ҟаимаҭла рсахьа ҭихуеит абас аиҧш ззыҟалаз 
аҳҭынра, Медеиа илышьҭаланы мшынла зҿыназхо 
ауаа, лашьа гәакьа Аҧсырҭ ҧызара ззиуа аибашьцәа. 
Урҭ мчыбжьык ааҵхьаны «Арго» иахьӡоит. Наҟ-ааҟ аи­
башьра ҭарҵоит, еижәылоит:

Иаҳҿагылоуп имаҭаҧшьха,
Ақәылацәа рыҕба ҕәҕәоуп.
Хьаҵрак ҳақәӡамызт аколхаа – 
«Арго»
Акәны-ҧра шкәакәа рҕҕоуп!

Амшын шәуп аколхаа ҳшьала,
«Арго» ҳахәнеит ирацәаҩны.
Уа ҳаилалт напышьашәала,
Амра ҧшын ишанханы!

Еилаҳшьуеит аҧса, аҳәа, аҟама,
Аршәаа иасуеит ахҿақәа.
О, сгәы ааҭрысит: ҳаҵахама?!
Иҭахама сҩызцәа – 
Адауқәа!..

Апоет ҷыдала иаликаауеит Медеиа лашьа гәакьа 
Аҧсырҭ, аколхаа раҳ Ҳаиҭ иҷкәын ифырхаҵара, игәым­
шәара, иаҳәшьа лхы лақәиҭтәразы, ахьтәы уасцәа ар­
гьежьразы иқәҧара. 

Аҧсырҭ иҭахара иазку ацәаҳәақәа аҧхьаҩ игәала­
шәара иазынхо, еиҳа гәхьаас иҟаиҵаша иреиуоуп:

Абар, Аҧсырҭ Медеиа лзыҳәа,
Иаҳәшьа лзы дҭахоит абра! – 

Ҧсы зхоу рахьтә имоу аҽыҧныҳәа? –
Даҧылеит хаҵала аҧсра!..

Аҧсырҭ, Аҧсырҭ! – ахаҵа ихаҵа,
Аколхаа раҳ Ҳаиҭ иҧа,
Абра ҳаицәыӡӡама наӡаӡа,
Ушьала иушәыма ацәқәырҧа?..

Абас аҽны шьыбжьон ҳдырҳәыма?
Зда ҧсыхәа ҳамам харахо…
Ҳаиҭ идунеи лашьцама?
Иҧҳаи ахьтәы уасцәеи иҧхо?

Аҧсырҭ, Аҧсырҭ, о, аб игәыҕра,
Ибашам уаҳа улакҭа!..
Уара иузыҧшын Колхтәыла аҳра,
Закә жәабжьуи инеиша уахь уажәшьҭа?!

Абас иалкаан иазааҭгылоуп аколх фырхаҵеи Иасо­
ни реиҿагылара, реибашьра, реибарҧсра. Аколх арҧыс 
иагьа ихы дақәгәыҕуазаргьы, иагьа соуп ҳәа дыҟазар­
гьы ибоит Иасон ала-мала иааишьа змам аӡә шиакәу:

Имахәҿа смахәҿа аиҧш иҕәҕәазаап,
Сабџьар ацыҧхь ацрыддуан.
Аха ус анцәа иҳәахьазаап:
Аколхаа ҳзыҳәа идыдуан!..

Алыцәҳа сҳәынҷан сықәырҵарцу,
Са срытҟәарцу? –
Исҿаххын…
Ас абра срымҧыхьашәарцу?!
Сыҧоит сышхәахь! – 
Ҕәҕәала схәын…

Автор ирҕәҕәоит ари ахҭыс аемоциатә нырра, 
иаҳирбоит аибашьҩы фырхаҵа игәырҩа, иҩызцәеи иа­
реи зықәшәаз амчымхара: 

Ашәаҧшь ҟаҧшь амшын ихиаалоит,
Аҧсымра харџь-шәахәақәа хҵо.
Ацәқәырҧ хьанҭақәа еижәылоит,
Са салоуп сашьцәа ршьа, сыӡсо!

Аколхаа исывагылаз нымхеит,
Иҭахеит, о, алымқәа-адауқәа!
Ҳара ҳзыҳәан иразымхеит
Иаҳгәыдыҽҽало ацәқәырҧақәа.

Ишаабо, Медеиа лыхьӡара, лыргьежьра ҧсыхәа 
змауз усхеит, илышьҭаз уи рзалмыршеит, иаҵахеит. 
Аколхаа рыҧҳа ари ашьаарҵәыра лбарҭоуп, далахәуп, 
илбарҭоуп лашьа иҭахара, илышьҭаз, амшын ихыӡлаз 
жәларыуаак аибашьцәа, убас уи илызхьаау, далкаа 
дызмоу, уажә зхала ацәқәырҧақәа ирылахаз, лыбжьы 
заҳауа аколх арҧыс…

Ари аҽны уи изыҟалт ауаҕеимшхара мшы, ибла 
шааҧшуа, ишибо, иҧсы злоу, изгәакьоу диҟәырыҭ­
хоит, дицәдырӡуеит. Автор араҟа раҧхьаӡа акәны 
ҳахьирҧшуеит «аколхаа рҭыҧҳа ҧшӡа» лышҟа афыр­
хаҵа игәы-иҧсы ирҭаҵәахны имоу лыбзиабара, 
лыхӡыӡаара:

«Арго» шәиҧхьыӡны, саныӡбо,
Са сажәа ус ахы сырхоит:
– Ибымҳәан, Медеиа, бзиа бшызбо,
Ибымҳәан, Медеиа, бҭадырхоит!…

Дырҧахт ашьажәцәа аҟыҧ-сыҧҳәа,
Идыдуеит, о, ажәҩан зегь лаго.

Исхамацәысуеит аҵыр-ҵырҳәа,
Инеиуеит ҧсаатәушәа «Арго» –

Абан, даалывагылт Иасонгьы,
Ахьтәы уасцәа ижәҩа ихшьуп…
Сыҧсадгьыл гәакьа ажәытә-аҿатәгьы
Ирхыччоуп,
Ирҿаасҭоуп,
Ишьуп!..

Аҩымҭа зегь аҿы аиҧш араҟагь иалкаауп аибашьыга 
ҕба «Арго» – иаҧҵоуп абас аиҧш иҟоу уи асахьа: 

«Арго» ццакуеит, иннажьт Колхида,
Абан, уи анасыҧ зго…
Иблаҟыблаҵәоит Еллада,
Ицоит Елладаҟа «Арго».

Ицоит – 
Ишқәылаҩу дырдыруа,
Ишьаарҵәыроуп аҭоурых:
Идәықәуп – алаҳәа ахаҟыруа,
Идәықәуп – агәылшьап аҟәых!

Апоема ари ахаҿы далкаауп иара убас ахьтәы уасцәа 
агаразы иаауа аргонавтаа ирылоу ажәытә бырзен 
шәаҳәаҩ Орфеи. Уи баҩхатәрала дазышәаҳәоит абыр­
зен фырхацәа аргонавтаа ирықәҿиаз ари аус: 

Ишьҭихт, абар, аа, икифара –
Аиааира дақәныҳәоит Орфеи!..
Дгьыли мшыни рыҧсабара
Иахьӡоит, иахыҵәоит адунеи! –

Иахыҵәоит, иамаӡам аҳәаа,
Ахҿа иаҩызоуп ихапа! –

Иацнаҵон сгәыҧжәа, сыгәхьаа – 
Сыӡсо сахьалаз ацәқәырҧа!..

…Илашоит ахьтәы уасцәа ахьнарго,
Илашоит амшын зегь уахь мраҵас! –
Абар, абар, аа, исызхымго,
Абар, исҧеиҧшыз лахьынҵас!..

Мбатәшәа иарҕьеиҩуеит акифара – 
Иркаҩт аиааирашәа Орфеи!
Са сзы иразым ари аҧсабара,
Са сзы иразым ари адунеи!

Идыдуеит, ажәҩан зегь мацәысуеит,
Исыжәлаз ацәқәырҧқәа џьбароуп, – 
Сышхәа иагәыдыҽҽалоит, иасуеит,
Медеиеи ахьтәы уасцәеи хароуп!..

Абас иҟоуп апоема «Ахьтәы уасцәа» алагамҭа, «Аҧ­
сырҭ» захьӡу ахы иаанарҧшуа ахҭысқәа ршьапкышьа, 
рыҿиашьа, урҭ рыдраматә ҟазшьа, ахьтәы уасцәеи Ме­
деиеи еидкылан изго ауааи аколхааи реиҿагылашьа, 
реилгашьа.

Араҟа, аҩымҭа зегь аҿ еиҧш, аколх фырхаҵа ибжьи 
апоема автор ибжьи еиҟәыҭхашьа рымамкәа еилахәуп, 
еилаӡҩоит:

Ашәи рышьҭарҵеит аколхаа:
Иҭанархарц «Арго», Иасон – 
Реиуак ыҟамкәа иҧыххаа…
Колхтәыла аҳәауан, игон – 

Игон, игон, ахы-аҵыхәа:
«Шәҭаха, шәеиқәыцә «Арго», Иасон!» – 

Жәларуаак ргәы-рыҧсы ааҭыхуа…
Рышәи адунеи хәнажәон! – 

Ицон, иагон аҧшалас иама,
Ицон, ацәқәырҧқәа ирыхьӡон, – 
Уи ҳақны ихыжжуан аргама,
Иааишьа змам ак еиҧш игон!..

Наҟ-наҟ автор еиҳа-еиҳа ирҭбаауеит ифырхаҵа 
иаарҧшышьа: ихымҧсаауа агәырҩа, иҧсадгьыл иауз 
агәхьаа, Медеиеи иареи реицәыӡра, реизхьра («Сыҧ­
садгьыл, сыҧсықәара»). Иаҳбоит ҿыцәаара зқәым 
игәыҕра, иуаажәлар зқәу амҩаҿ аӡәыс иҟазаара.

Аҧхьаҩ уи диҧылоит еиуеиҧшым аҭагылазаашьа­
қәа рҿы: игәырҕәҕәагоу афырхацәа рышьҭазаараҿ, 
иаҳҳәап, Абрыскьыл иҧшаараҿ («Аҳаҧи ацәыкәбари»). 
Араҟа аколх арҧыс изаатуеит жәлар рфырхаҵа есааи­
ратәи иқәҧара, ихьамҵра рҵакы, иаҳбоит уи иҩнуҵҟа 
игәы-иҧсы рҿы, идоуҳаҿы Абрыскьыл ицроу амца 
иеиҧшу ак мҿыхар шамуа, – ус иҟоуп апоет ҳҿаҧхьа 
ицәыриго ажәақәа рылшара, ргәамч:

– Усышьҭоуп, сахьыҟоу уҧшаар уҭахуп!
Уи егьунаҭом, ҽак еилкаатәуп, 
О, алахь еиқәнамҵааит уи ухы-уҿы:
Сахьыҟоу харам, – сыҧшаа уара уҿы!
Гәеисрак ауп ҳгәеисра – иҟоу иреиҳауп!
Ҽаџьара удәықәымлан – ҳҩыџьагь аӡә ҳауп! 

Сҽацәызгарц абра сызҭагылоу атәра
Саҿуп уахгьы-ҽынгьы сгәашьа арҵысра.
Цәыкәбаруп иаҧызҵаз ари аҳаҧгьы:
Исырҵысуеит сара сгәашьа, 
Ирҵысла уара утәгьы!..

Умч-улшара уацәшәозар ҟалап?
Улшара иаиааиуа мчыҟаӡам, мап!
Уа уоуп зегь рыҧсҭазаара, зегь руасхыр,
Иулшоит, идыр, адунеи ааурҳәыр!..

Уца, уахь, ужәлар ахьгәаҟуа угьежьы,
Аҩада уҩах иусыркыз ацәашьы! …

Уца, о, ҳаиҧырҵуам, суцуп уахьцо!
Уҳәагәыжьқәа, урыцҳара, угәаҟра ухҳәам:
Сҿаҳәоуп анцәа изыҳәа, уа узыҳәа сҿаҳәам!... 

«Аҭоуба» захьӡу апоема ахаҿы аколх арҧыс даҳбоит 
аҭоуба шьҭазҵо итәыла ахьчаҩцәа рыгәҭаны – уи еи­
башьра идәықәлараны иҟоу дрылагылоуп… 

Арашьқәа Ркаршәра ҳәа иашьҭан убра.
Иқәуан, ҭоуба шьҭарҵон – ицоз еибашьра.
Агаҿа иазааигәан…
Иааиуан хәҭа-хәҭала,
Ар еилагылан уа – цәаҳәа-цәаҳәала!

Абри ахаҿы апоет, ахәҭакахьала, ихы иаирхәоит 
ажәытәӡатәи аамҭақәа раан ахьеҭаа рҭоубадкылашьатә 
ҵас-ҧҟара. Уи аӡбахә далацәажәоит ачех ҵарауаҩ В. За­
маровски иеицырдыруа ишәҟәы «Тайны хеттов» захьӡу 
аҿы (М., 1968 г.). Ҳаҧхьап уи иазку адаҟьа:

«Перед выстроенными рядами пехоты, вооруженной 
копьями и мечами, и воинами боевых колесниц спи­
ками, луками и щитами под пение труб и барабанный 
бой появлялся военочальник со священнослужителем. 
Ответив на общее дружное приветствие, военачальник 
приказывал сделать несколько шагов вперед воинам 
первого ряда, клал им в руки пивной хлеб, из которого, 
после того как он был размолот и подвергнут дальней­

шей обработке, приготовлялось пиво, и провозгалшал: 
«Как этот хлеб, пусть будет размолот изменивший сво­
ей присяге!». Войско хором отвечало: «Да сбудется!». 
Потом он давал им солод со словами: «Как бесплоден 
этот солод, которого нельзя употребит ни на посев, ни 
на выпечку хлеба, пусть будут бесплодны и жена и скот 
изменившего своей присяге!». Затем приказывал при­
нести женское платье, кудельник и зеркало: «Пусть ста­
нут женщинами те мужи, что нарушать свою присягу, 
пусть носят женскую одежду, а вместо оружия – кудель­
ник и зеркало!». Наконец, он выводил слепого и глухо­
го: «Пусть оселпнет и оглохнет изменивший своей при­
сяге!». Собравшиеся войска каждый раз отвечало: «Да 
сбудется!» Разве эта драматическая сцена недостойна 
пера Толстого кисти Веласкеса, музыки Бетховена? (В. 
Заморовский. Тайны Хеттов. М., 1968 г.).

Иааҳгап Лашәриа иҿы араҟатәи аҭоубадкыла иашьа­
шәалоу аҭыҧ шеибгоу: 

…Ус – адаулбжьи абыкьбжьи гоит – 
Адунеи рымҽхакны – идыдрахоит!..
Иҽуардын цәырҵит – 
Зегь Рхада:
Ар раҧхьагыла Мрын ихаҭа!

Ибахьан абџьари амцеи закәыз,
Шәыџьара ииааихьаз, шәыџьара ихәыз, –
Агәырқьҳәа иеихырхәеит ар зегь еицҿак!
– Раҧхьа игылоу – са сахь жәа-шьаҿак!

…Ируан аҭоуба, цәаҳәа-цәаҳәала,
Иҟарҵеит жәа-шьаҿак, иаразнакала,
Ирзишон, Мрын идҵала, Рады – 
Иҩызцәа ачашыла-џьаџьа – ардыды.

…Доус иарҕьанап иаҧхьаҟа еиҵыхны икуп,
Инапсыргәыҵа – ачарыц-лага ануп,
Ианырыҧсалеит Мрын инапгьы,
Ҭынчроуп, ҷытбжь гашам џьаргьы…

– Ҳнап ианыҧсалоу ачарыц хәаш-хәаша,
Иамам ҧасатәи асахьа, алша – 
Алу иахәлырхит, уи еиҟәыддуп,
Уаҳа ичарыцхом – 
Хаҳәла ирыдыдуп!

Зыҧсадгьыл зыҧсахыз, иацәхьазкыз зылша,
Абри ачарыц еиҧш дцааит дхәаш-хәаша! – 

Еицырҳәоит еицҿакны, уи знап иану – 
Зтәыла ахьчараз абџьар зку:
– Зыҧсадгьыл зыҧсахыз, иацәхьазкыз зылша,
Абри ачарыц еиҧш дцааит дхәаш-хәаша! –

Иааргоит, абар, ачарыц, иҷыҷу,
Арыц ҷыҷ рзишоит абџьар зку.
Доус иарҕьанап иаҧхьаҟа еиҵыхны икуп,
Инапсыргәыҵа – ачарыц ҷыҷ ануп.

Уи аныҧсалоуп Мрын инапгьы,
Ҭынчроуп, ҷытбжь гашам џьаргьы…
– Ҳнап ианыҧсалоу арыцқәа ҷыҷуп,
Рхаара-бзаара амцаҿ ишьуп, 
Ирыҕрабылхьеит ирылаз рыҧсы,
Ахаан иҵәыҕьом, иухәом жәласы, – 

Иҷыҷуп, ак рхылҵуам, уаҩҧсык илаиҵом, 
Ҿиашьак, зҳашьак рымам – иааӡом.

Зыҧсадгьыл зыҧсахыз, – иҧҳәыс, иҭынха, 
Ирахә-ишәахә – хылҵда унха!



Ҿиашьак, зҳашьак уа узыҳәа иҟамлааит,
Ачарыц ҷыҷ иаҧеиҧшу узыҧшыз – 
Умҕьацааит! –

Еицырҳәоит еицҿакны уи знап иану – 
Арашьқәа Ркаршәраҿ абџьар зку:

– Ҿиашьак, зҳашьак уа узыҳәа иҟамлааит,
Ачарыц ҷыҷ иаҧеиҧшу узыҧшыз – 
Умҕьацааит! –

…Мрын иахь днеиуеит Рады дыццакы,
Икуп: аласкәыгә,
Абҩа саркьа,
Аҵкы…
Аибашьцәа рҽеидыҧсыла иҧшуп,
Ажәылара иахыццакуеит, ргәы амца ҭашуп!..

– Зыҧсадгьыл зыҧсахыз – 
Длеиҧшыз аҧҳәыс:
Абџьар иалихи – ла лымаҭәа ишәыз!
Лсаркьагь шьҭихааит – зегь шьҭаҵаны,
Дрылазааит ажәлар, лыҵкы ишәҵаны!

 Зыҧсадгьыл аҿаҧхьа зҭоуба еилаго,
Аласкәыгә дадтәалаз! – аласа ахго! – 
Акаршәра-сакара ҭаӡыӡон ацәа,
Еицаҳҳәеит ҳаицҿакны ҳтәыла аҧацәа:
«…………… – длеиҧшыз аҧҳәыс!
……………. – ла лымаҭәа ишәыз!
……………. – зегь шьҭаҵаны!
……………. – лыҵкы ишәҵаны!

Зыҧсадгьыл аҿаҧхьа зҭоуба еилаго,
Аласкәыгә дадтәалаз – аласа ахго!»

Араҟа апоет илшара иатәны иҟоу ипоезиатә нап­
ҟазара, исахьаркцәажәашьа, ицәаҳәеиҿкаашьа, убас урҭ 
зегь ркомпозициатә шьақәыргылашьа уҳәа роуп, егьыс 
иаагоу аҿырҧштәқәа (алу иахәлыргахьоу ачарыц, арды­
ды, ак зхылҵраны иҟам ачарыц ҷыҷ, аҳәса рмаҭәарқәа 
– аласкәыгә, абҩа саркьа, аҵкы) жәлар рсахьаркыратә 
хәыцра, ргени иаҧнаҵаз ак ауп.

Автор ииашан иҟаиҵеит ҳәа сахәаҧшуеит аҧсуаа на­
злаз ажәытәӡатәи амрагыларатәи ажәларқәа иаҧырҵоз 
аҵас-қьабз рдац-ҧашә абас аиҧш ала хархәара ахьыр­
зиуа. Ашьа ахала аҽадыруеит!

* * *
Апоемаҿ иззааҭгылоу аколх даҳбоит иара убас аҭынч 

ҧсҭазаараҿ, иасааиратәи аусураҿ, ахандеираҿ – ааҧын 
ажәла казыҧсо, ацәмаҭәа зку уаҩҧсны, даархыҩны 
(«Сау-нау»).

Абас шакәугьы, уи ишиҭаху аиҧш аҧсҭазаара ицаа­
иуам, ашықәси ашықәси еихалоит, аамҭа аҽаҧсахуеит, 
иара иџьабаа иџьабаауп, бҕеиҵыхра имам: 

Амра гылон,
Амра ҭашәон…
Ауали ашәахтәи срыҵымҵуа срыҵан,
Амра гылон,
Амра ҭашәон…

Аколх арҧыс ииҭаху – ари дарбан уаҩҧсызаалак 
ииҭаху ауп: идгьыл аҿы насыҧла аҟазаара, ишьҭамҭа 
аихаҳара, ибзазара аиҕьтәра.

Аха ауали ашәахтәи срыҵан…
Амра гылон,
Амра ҭашәон…

Снапқәа амса рыҵан ишрыҵац…
Амра гылон,
Амра ҭашәон…
Сгылон, сеиҿыҵуан, сычҳара хыҵуан…
Амра гылон,
Амра ҭашәон…

Иҧсҭазаараҿ, инысымҩаҿ абри аҩыза аҭагылазаа­
шьа шимоугьы аҩымҭа афырхаҵа хада гәкаҳара иду­
балом, иҧгыло амыҟәмабарақәа, амчымхарақәа дыр­
гәылсуа дцоит, игәыҕра игәыҕроуп, зны жәлар рфыр­
хаҵа Абрыскьыл ишиеиҳәаз аиҧш, ес-иаашар игәашьа 
арҵысра даҿуп, иқәҧара мҩа дшаныц аиҧш дануп:

Сцон ҽыҭ-ҽыҭ, маҿа-маҿа,
Издыруеит изакәыз сшьаҿа!..

Сцон, атыша сҭысны сцон,
Сахьнеиуаз усшәа сгәы иабон

Ибжьамшәа лара лахь рацәак,
Иааскьошәа ахьтәы уасцәагь шьаҿак!..

Схьаҵыр – иӡт, ихарахон,
Схьамҵыр – реиуак ааигәахон…

Сцон, аӡыхәашь сырны сцон,
Сцон, ацәқәырҧқәа еилыҽҽон.

Икаҭәон алаҕырӡ, ашьа,
Ирыӡрыжәт агәаҟрақәа сҟазшьа!

Апоемаҿ абас зхаҿсахьа аҧҵоу ауаҩҧсы аума ззаар­
цоз, аума зыхҭысуаз, аҧсҭазаара ажьаҕьырҩага икыл­

нахыз аӡә иоуп, ихаҿсахьа аскульптуратә сахьа ацәаара 
анубалоит, уи аҟазшьа, уи ацәаҩа амоуп, абри аам­
ҭазгьы ес-ииуа ирыциуа, ес-иҧсуа ирыцыҧсуа иакәны 
арҿиамҭа дагәылсны дцоит, «дхаҵа ҕьеҩын иаамҭала» 
ҳәа ззырҳәауаз дреиуаны, милаҭ типны.

* * *
Ҳаиасып Медеиа лахь, уи «Ахьтәы уасцәаҿ» еиҳа ха­

дара злоу, аҩымҭа ахы аҵыхәа еидызкыло хаҿсахьоуп. 
Хадарала уахәаҧшуазар, ишаҳҳәахьоу, М. Лашәриа 
и-Медеиа абырзен миф дшаанарҧшыз иаанарҧшыз 
аӡә лакәым. Абырзен миф аҟны, убас уи ашьаҭала 
иаҧҵоу Еврипид итрагедиа «Медеиаҿ», мамзаргьы 
Аполлони Родостәи ипоема «Аргонавтикаҿ» Медеиа 
алакә уаҩ илшо аҟынӡа лылшартә шанала деибыҭоуп: 
илымчуп агәылшьап маҭ арцәара, ауаҩ ирҿара, лара 
дааныжьны Иасон иигараны иҟоу аҳ иҧҳа лыбылра 
(«ҳамҭас» иналышьҭуа аҵкы шаалшәылҵалак).

Иасон ибзиабара зыцралаз, иарлашәыз Медеиа лаҳ­
ҭынреи лаби лыҧсахит, шьҭахьҟа лыргьежьраз илы­
шьҭоу лашьа гәакьа Аҧсырҭ маанала иҭахара аллыр­
шоит… Аҵыхәтәан, Иасон, лара дааныжьны коринфаа 
раҳ иҧҳа лгара ианақәикы (ари аҳра наҟ-наҟ иҷкәын­
цәа рахь ииасразы), Иасон иахьырхәразы хыбаарала, 
ҧсахеибакрыла иҟалҵоит атрагедиатә шьаҿа: лнапала 
лыҷкәынцәа ҭалырхоит!..

Арҭқәа зегьы – амиф аҿы, абырзен ҳәамҭаҿ...
Ишҧалзааҭгылоу, ишҧалыхәаҧшу уи ҳаамҭазтәи 

аҧсуа поет ипоемаҿ? Дызусҭада араҟа Медеиа? Илла­
хьынҵозеи?

Апоема аҧхьаҩ ибоит М. Лашәриа иааирыҧшуа 
Медеиа амиф зхаҿсахьа аҧнаҵаз митә зырҿио, митә 
зыршо аӡә шлакәым, уи идгьылтәым акы далаҟам, ак 
лыдгалам. Араҟа Медеиа зхатә гәаҧхарала Иасон иц­
цаз, зтәыла-ҧсадгьыл зыҧсахыз, зашьа дҭазырхаз уаҩ­



ҧсым. Уи залымдарала зыҧсадгьыл иаҟәгоу, иацәырӡу, 
зтәыла анҭыҵ игәаҟуа аӡә лоуп.

Игәнылгоит ллахьынҵа аӡбахә ахьеицаку, иҟаз шы­
ҟаз ала иахьеиҭаҳәам, иахьеилкаам:

Сыҧсадгьыл, сыҧсықәра, сыбла ухгылоуп!
Ужәҩан сацәыхароуп, амца сагәылоуп!
Сыҧсҭазаара зырлашьцо ахы цаҳә-цаҳә сылоуп,
Усызхгом, о, сузӡатәуп, сыхәра ҵаулоуп!

Сыргеит уандырҳәуаз, умал анухыргоз! – 
Фырхаҵарала са сзыҳәан ушықәҧоз.
Сыргеит, о, сыҧсадгьыл, уҧҳацәа шыргоз,
Сыргеит, о, суцәдырӡит, ухьтәы уасцәа аныргоз!

Имцуп, о, сыҧсадгьыл, сцазшәа уҧсахны,
Ақәылаҩ Иасон саниеилаҳа… схыхны
Сигазшәа, сихәазшәа – ажәабжь игәароу,
Чарҳәара изызузшәа саб, илашароу!..

Иагьаҩ ари ажәабжь ҵоушәа ихнахып,
Иагьаҩ иагьаџьара рҩыгақәа шьҭырхып!..
Знык ирҳәаз, ицаз – 
Иауеит амҵәыжәҩа,
Нырцә-аарцә ирылоуп,
Иаҵыршьуеит ажәҩа…

Иснуп, о, сыҧсадгьыл, ахәра иҵаулоу,
Сышлеит, о, сыҧсықәра, ушьхақәа шышлоу!
Зыҧсадгьыл иацәдырӡыз анасыҧ иоухьоу?
Сгәаҟхьеит, о, сыдгьыл, узцәыӡыз дышгәаҟхьоу!

Медеиа лмонолог, лыгәхьаа, ари иуҳәар ауеит, пое­
мак шеибгоу иҟоуп, иааидкылан уахәаҧшуазар, ҳпое­
зиаҿ абас ала иаҳҧымлац уаз ажәоуп, ашәышықәсақәа 

иргәылсны иаауа уасиаҭуп, иҩашьом уи агәы-аҧсы ир­
тәны, ирыҵганы ишыҟаҵоу, ишаҧҵоу. Уаҟа ицәыргоуп 
«Ахьтәы уасцәа» азы хра злоу зегьы: аҧсадгьыл абе­
иара, аҧшӡара, уи аразҟымҩа, насыҧла, бзиабара­
ла аҟазаара ридеиа, аҧсадгьыл анҭыҵ иҟоу ауаҩҧсы 
иҭагылазаашьа, ахьӡ-ахьмыӡҕ рыӡбахә, нышәашьа 
змам анымшәара, хҩахара ҳаракыла амҩасра.

Абар, аҧсадгьыл анҭыҵ иҟоу, акыр збаз, акыр иры­
лаҧшыз ауаҩҧсы лтәыла-ҧсадгьыл шылгәалалыршәо:

Убеиан, сыҧсадгьыл, беиара угмызт,
Уеинҭәылан, унаган, рыцҳара уҿықәмызт,
Умра шәахәа-хаа хьшәашәарак ақәмызт,
Узлаҟаз, уӡбахә зларҳәақәоз – лакәмызт:

Убна дуқәа ҧшын еихашьшьы,
Угаҿа иахыҩуан ацәқәырҧ рыбжьы.
Ушьхақәа – 
Руапа шкәакәа иҭашьшьы,
Ушәарах – 
Ушьхақәа ирҿалоз шьыжьы!

Изазон ахәыӡ… 
Ақәны…
Ачарҭақәа…
Инарықәлон архақәа, ашьхақәа, ахәқәа – 
Ажәқәа, ацәқәа, аџьмақәа, аҽқәа,
Аҿаҩа зымҽхазкуаз ауасақәа.

Ушьхымӡа-гәарақәа рзыҧхьаӡаӡомызт,
Аҵлақәа ажь рзынкылаӡомызт…

Акаҭа наларыжьуан аӡы,
Иҩахомызт акаҭа ҧсыӡда бзанҵы.
Убнақәа убас еиҧш ибеиан хазы,

148 149



150 151

Абнакәты мацара – ирылахо уҧсы!..
Уӡиасқәа ракәзар – шеишықәстәи хьышьҭран,
Рыҵа ахьы злаҭыргашаз иашьҭан…
Ауасцәа ӡаарҵон… хьеизгагас иҟан…

Амонолог аҿы ҳабла ихгылоит Колхтәылеи атәым­
уааи реизыҟазаашьа, атәыла зҭагылаз:

Иужәлон, сыҧсадгьыл, енагь аҕацәа
Амшын иаанагон ақәылацәа-арҳәцәа!
Иудыруеит ирымамызт урҭ ҵыхәаҧҵәа,
Игәхьаагь ркымызт, ицәшәомызт анцәа!...

Стәыла азыҳәа зегь иреицәаз:
Иргон, о, имҵарсны, иагьыҟалон тәцәас – 
Ҳадгьыл аҭыҧҳацәа, уи аҧацәа – 
Иаҧыргон ҧшрала-сахьала анцәа!

Атәым дгьыл иаху Медеиа илбоит лыҧсадгьыл ахь 
ахынҳәра лара лзы ишымариам. Уи анҭыҵ илхылгаз, 
уа дзынҟьаз, дзынҧаз апоет инарҭбаан иҽрылаигалом, 
лмонолог, лажәа цаҳә-цаҳәқәа агәра ҳдыргоит убратәи 
ллахьынҵадара, лразҟы хьанҭа лыҧсадгьыл ахь илымоу 
абзиабара, агәыбылра еиҳагьы ишдырџьбаро, ишдыр­
ҵауло. Медеиа дгәыҕуеит знымзар зны лыҧсадгьыл 
ашҟа дхынҳәып ҳәа, лтәылеи лареи ҩаҧхьа еинасыҧхап 
ҳәа, ус акәымкәа иҟалар, жәлар рашәаҳәаҩ диҳәоит 
иаҧиҵо ашәақәа рҿы лыхьӡ имырӡырц, дихамшҭырц…

Заҟаҩ ыҟада урҭ, ажәытәӡатәи аамҭақәа инадыр­
кны иахьа уажәраанӡа зтәыла-ҧсадгьыл аныжьра зла­
хьынҵахаз – ихдырҵәоз, ирҭиуаз, ибжьаӡуаз? Меде­
иа убарҭ рлахьынҵа ллахьынҵоуп, зыбжа аарцә иҟоу, 
зыбжа нырцә иамадоу дырхаҭарнакуп, убри алагьы 
лхаҿсахьа ҳгәы-ҳаҧсаҿы, ҳдоуҳаҿы, ҳгәалашәарақәа 
рҿы ҧсҭазаара амоуп, иҳацҟоуп.

Ҳарзааҭгылап Медеиа лаб, Колхтәыла аҧсҳа Ҳаиҭи 
(Айэт) Колхтәылеи.

Колхида – абас иашьҭан абырзенцәа амраҭашәара­
тәи Аахыҵ Кавказ амшын Еиқәа аҧшаҳәа зегьы, агаҿа 
инаркны ашьхаранӡа. Амрагыларатәи ахыҵхырҭақәа 
рҿы уи ахьӡ «Ҟәылха» (Кулха), «Килхи» ҳәа иуҧылоит, 
абырзен хыҵхырҭақәа рҟны «Ҳаиҭ иаҳра» («Царство 
Айэта») ҳәа азырҳәон.

Колхида анаҧҵаз, ианасакьаҳәымҭаз ҳәа иҧхьа­
ӡоуп ҳера ҟалаанӡатәи аамҭа афбатәи аҩбатәи ашәы­
шықәсақәа рзы. Заатәи, раҧхьатәи апериод акәзар, 
аҵарауаа изларыҩуа ала, еиҳа харагьы инаскьоит. Аҧ­
сынрагьы зны акыр зҵазкуаз, акыр зымчыз хәҭаны 
абри аҳәынҭқарра иаҵанакуан.

Ажәытәан аҧсуаа «Аҟәа ахьы ҭоуп» ҳәа шазырҳәа­
лоз аиҧш, Колхидагьы акыр ибеиоу, ахьы змоу тәыла 
дуны, тәыла ҕәҕәаны иахәаҧшуан. Акәша-мыкәшатәи 
аҳәынҭқарра нагақәагьы уи ацҟьашәҟьара, анапаҿы аа­
гара ала-мала ирзалыршомызт. Абырзен ҭоурыхҩҩы, 
аныҟәаҩ Страбон (ҳера ҟалаанӡа актәи ашәышықәса), 
излаиҩуала аратәи аӡиасқәа, ииашангьы, ахьы ма­
ҷымкәа ирыман, урҭ рышьҭрақәа рҿы икылҵәҵәа-
кылыҵәҵәаны иҟаз аиаҳәақәа рыла, убас ауасцәақәа 
ӡааҵаны ахьы ҭыргон. Страбон Кавказ бзианы издыруаз 
уаҩҧсын, иангьы аратәын, убри аҟнытә уи еиҳа зыгәра 
угаша антикатәи авторцәа дреиуоуп. Страбон излаиҩуа 
ала Ҳаиҭ (Айэт) ихьӡгьы аҭыҧантәи хьӡуп. Уи Ҳаиҭраа 
(Айэтиды) рдинастиа иашьаҭакҩу иакәны дыҧхьаӡоуп.

«Ахьтәы уасцәаҿ» ҳара уи даҳбоит Колхтәыла аҧсҟы 
зку уаҩҧсны, днапхгаҩы ҕәҕәаны, дуаҩы џьбараны, 
ахачҳара ду аазырҧшуа аӡә иакәны, цәгьеи бзиеи ир­
зыхиоу ҳәынҭқарны. Апоемаҿ иаҳбом ишиашоу иҳәоу 
уи иажәақәа, имонолог, аханатә дызлагылоу ахҭыс­
қәа, аҳәынҭқарра аныҟәгара, амҩаҧгара иацу иџьа­
баа. Урҭқәа, ишаабо, автор иаарҧштәқәа иреиуам. 



Итәыла ду амҽхак, амч-алша, уи аҧшӡара, абеиара 
ҳарцәымҩашьо ҳархьыҧшуеит ҳаззааҭгылахьоу Ме­
деиа лмонолог аҿы, Ҳаиҭ ихачҳратә, ихаҵаҕәҕәаратә 
ракәзар урҭ ҳарцәымҩашьо иаҳбоит аҩымҭа афырхаҵа, 
аколх арҧыс иажәақәа рҿы. Абар, аб игәыҕырҭа, уи 
иаҳра змеидараны иҟаз иҷкәын Аҧсырҭ иҭахара 
дшазыӡырҩуа:

Исхашҭуоу ахаан,
Саӡәны, сшәаџьҳәаҩны,
Иаҧхьа сангылаз,
Гәырҩала схынҳәны –
Медеиеи Аҧсырҭи
Рыӡбахә саҿны,
Аҧсҳа лаша иҿаҧхьа
Ҳәашьа змамыз гәаҕьны!..

Ихан ду аҭӡамцқәа,
Хьӡы змаз иаҳҭынра,
Ихьҽуардын, иашҭа
Ак збозу џьара!..

Агәырҩа хьанҭа иҿықәын,
Иҿықәын мцаҵас,
Иныҧшуаз ак акәын:
Дӡырҩуан хаҵаҵас!..

Абас еиҧш иҟоу ашәаџь, аҧсӡы, убас Медеиа лым­
ҵарсра – лгара ражәабжь назгаз ауаҩҧсы игәалашәараҿ 
аб наунагӡа даанхеит хаҵаҵас, ҳәынҭқарҵас, чҳашьа 
змамыз чҳаны, лагӡашьа змамыз илагӡаны…

«Ахьтәы уасцәаҿ» ҷыдала иалукааша иреиуоуп аби­
раҟқәеи абызшәеи ирызку ахқәа.

Апоет ипоема анаҧиҵоз иаҳхысыз ашәышықәса 
а-70-тәи ашықәсқәа раан аҧсуаа амаҿа сахьа зныз 

рбираҟ, ргерб, ргимн ҳәа рыӡбахә ҳәамызт, иҟамызт 
ихьыҧшымыз, ҳазқәиҭыз ҳхатә ҳәынҭқарра. Ишаабо, 
автор араҟа ихы иаирхәоит абарҭ азҵаарақәа ирызкны 
уарла-шәарла иуҧылоз астатиақәа, архивтә матеиалқәа, 
еиҳарак аҳәаанырцә, Ҭырқәтәыла инхоз аҧсуа ҵарауаҩ, 
апоет Омар Бигәаа ианҵамҭақәа, иҧшаамҭақәа.

М. Лашәриа урҭ иаҩимыжьит, ипоемаҿ иналкаау 
аҭыҧ рзикит. Абираҟқәа араҟа ицәыргоуп атәыла иа­
символны, афырхаҵареи ақәҧареи иртәны, иубоит урҭ 
рыкәша-мыкәша ҵа змам аҳәатәы шыҟоу – урҭ рҭоу­
рых, рнысымҩа атәыла иаҭоурыхуп, ауаҩҧсы ихьӡи 
ихьмыӡҕи рзырхоуп.

Араҟа ирзааҭгылоуп ажәытәан аибашьҩы хаҵа 
иниҵшаз иқәра наӡа аҟынӡа ала-мала дышзымнеиу­
аз: «ашлара, абыргхара уи дрыхьӡаӡомызт, аибашьҩы 
иқәра дҭысны иҟаломызт… шәыргәындак, изеиқәыр­
хаӡаргьы иҧсы, шәышықәса ниҵыргьы диеиҧшын 
аҧсы»: дытҟәаны дрымгеит, ҳабацәа, ҳашьцәа ахьҭа­
хаз дҭамхеит, рыцҳак ихы еиқәырханы дҳалоуп ҳәа 
ихәыҧшуан…

Иҭахоз ракәзар, урҭ хьыӡла-ҧшала имҩасуан, наӡаӡа 
жәлар ргәалашәараҿ иаанхон:

Иҧшьоуп шәыҧсыбаҩқәа, аколхаа,
Са сыжәҩан гәакьа ахәыҷқәа!
Икыдуп ажәҩанаҿ икаххаа,
Илашоит уахгьы-ҽынгьы шәыҧсқәа!

Ихәашьуам, иареицакуам ажьакца,
Шәыхьӡ – хьыӡла-ҧшала иҭәу!
О, сагәӡуеит шәара шәнапаҵа,
Ажәытәтәи абираҟқәа ирну!

Зтәыла зхы ақәызҵоз аколхаа,
Зыхҿа млашьуаз шәыхҿа дагон,

Аҕа игәыҕрақәа еилаҧыххаа,
Шәбираҟқәа ажәҩан иашәырбон.

Абри аамҭазгьы апоет иҳәоит аколхаа, жәларык 
раҳасабала, қәылаҩцәаны, жьыфаҩцәаны, еимҵәаҩ­
цәаны ишыҟамыз, рбираҟ иану асахьақәа амра, амаҿа 
аҭынчреи аразреи ишырдыргаз:

Уеибамган, уҭымҟьан, ақәылаҩ ихҿа,
Иануп ажәытәтәи ҳбираҟ амаҿа:
Еизыразызааит ауаа рнапқәа!
Еизыразызааит ауаа рыгәқәа!
Згәашәаҿ иаҳҧыло – ҳгәашә узаркым,
Абар, ҳа ҳнапаҵа – абџьар акым!
Абар, ҳара ҳамчра, ҳаразра, абар!
Ҳаартуп, маӡа ҳамам, ишәҧаҳгалом ар!..

Ҳтәыла абираҟқәа – ҳанацәа ирсыз!
Ргарашәа иациз! Рнапы разқәа зхьысыз! – 
Ҳтәыла абираҟқәа азгәышьуамызт ахҿа – 
Ҩ-сахьак рнын урҭ:
Амра, Амаҿа!

Автор ҳаҭыр дула, хӡыӡаарыла рыӡбахә иҳәоит урҭ 
абираҟқәа знапы иакыз, ҧхьаҟа иназгоз аибашьцәа 
зааӡоз анацәа: «Бнаҳәазааит Ан, афырхацәа зыхшаз, 
быҧсадгьыл аҵеицәа рыла блашаз!..».

Апоет аҧсадгьыл ахьӡала иҭахоз аҵеицәа ҭыҧ-ҭыҧ 
дырзааҭгылоит: Егры иҭахаз, Мықә, Мрамба, Аҿаҧара, 
Аҵангәара, Кәыдры аиҩхаа, Шәқәырча, Баҕлан, Басла, 
Ҧскал, Лӡаа, Ҧсоу, Абааҭа, Шаҧсыҕ уҳәа иҭахаз…

Сшәызӡатәуп, сшәыкәыхшоуп Лыхны иҭахаз,
Ақәылаҩ-хабаба згәаҕ изынхаз!

Хашҭра шәықәымзааит ҳбираҟқәа ҧхьа изгоз!
Ҳаҧсадгьыл аҳәаақәа – 
Мырӡуа изыхьчоз!

Шәымра, шәфырхаҵароуп ҳара иаҳзыҧхо,
Шьыжь шәаҧшь бахәаҧшь анаҿаҧхо!

Лашәриа арҭ ацәаҳәақәа анаҧиҵоз аамҭазы 1992 
– 1993 шықәсақәа раантәи аҧсуаа Ҳџьынџьтәылатә 
еибашьра харан, усҟан уи аҩыза ҟалараны иҟоуп 
ҳәа аӡәгьы игәы иаанагомызт, аха иахьа, апоема ари 
атекст ҳанаҧхьо аамҭазы, дарбан аҧсуазаалак ҳаи­
башьра ду аҿ иҳаҧхаз, зыҧсадгьыл зхы ақәызҵаз 
рыӡбахә игәаламшәар ауам. Агәалашәара акәым – урҭ 
аҭыҧқәа уанрыҧхьо ухәы-ужьы қақаӡа иеилагыло­
ит, уаҧхьа ииасуеит ааигәатәи ҳаибашьратә хрони­
ка, зыҧсадгьыл зхы ақәызҵаз афырхацәа хашҭра 
зқәым рсахьақәа. Ари егьџьашьатәӡам, ус ауп ишыҟоу 
ажәа сахьарк ацәаҩа, амаӡа, амч-алша. Асовет жәлар 
злахәыз аҩбатәи адунеитә еибашьра ду аан ҩаҧхьа 
мыч ҿыцла миллионҩыла аҧхьаҩцәа аднаҧхьалт 
Лев Толстои ироман «Аибашьреи аҭынчреи», М. Лер­
монтов иажәеинраала «Бородино» акәзар, аибашьцәа 
ҿырҳәала, қәыҧсычҳрала иаҧхьон…

 «Ҳаблагә-ҳбызшәа» – абас ахьӡиҵоит апоет ихатәы 
бызшәа ахӡыӡаара, амырӡра, уи аҟазаара иазку амонолог.

«Исҭахым даҽа ҧсҭазаарак уаныҟам аҽны» – иҳәоит 
апоема алирикатә фырхаҵа, аханатә уи ала иааӡоу, уи 
ҧсҭазаарас, доуҳас, ҿааӡагас измоу ауаҩҧсы. Араҟа 
ҳаҧхьа ииасуеит апоема алирикатә фырхаҵа ихатәы 
бызшәахь имоу ҳәаа змам абзиабара, агәыбылра, урҭ 
наҟ-ааҟ реимадара, реибахьчара, доуҳакны, ҧсҭазаа­
ракны реицыҟазаара.

Ҳпоезиаҿ ахатәы бызшәа иаҵанакуа, ҳауаажәлар 
рыҧсҭазаараҿ уи иааннакыло аҭыҧ иазкны еиуеиҧ­

шым аамҭақәа рзы иаҧҵоуп арҿиамҭа ҟаимаҭқәа, 
аҧхьаҩ игәникылахьоу, игәалашәара иалымҵуа ацәа­
ҳәақәа. Лашәриа ипоемаҿ уи иазку афырхаҵа имоно­
лог, игәҭыхатә цәажәара, сара стәала, убарҭ, ҳбызшәа 
иазкны аханатә ирҳәахьоу, ирыҩхьоу рыбжьара иреи­
ҕьу адаҟьақәа иреиуоуп – убас рымҽхак ҭбаауп, иса­
хьаркуп араҟа автор илаҧшҳәаа, игәыбылра, абызшәа 
ахьӡала иҳәаақәҵоу иажәа цаҳә-цаҳә, иҳәатәы ҳаракы:

Иагьа гәаҟра сҭагылаз, 
Сымҩа уадаҩыз,
Сызлымҵуа сызлаз уҭагылан уаргьы,
Амҟәыл хлымӡаахқәа сҿарҳәон,
Ҵҩа змамыз!
Схақәиҭра ухақәиҭран – 
Иацгьы,
Иахьагьы!..
Уара иуҿагылоз – 
Сара дысҿагылон,
Уаныҟам – сҟаломызт сара схаҭа!
Исыҕрагылоз – уара дуҕрагылон,
Убҕа еиҵыхзар – 
Еиҵыхын слақҭа!..

Уи доуҳас, анцәа иахьтә ҳамҭас измоу ауаҩҧсы, 
аколх, дазгәдуны иҳәоит ан лгәыҳәҧыхш изаҩызоу 
ахатәы бызшәа ашьанҵамҩа ишанысуаз, уи заҳарц 
зҭахымыз рҿаҧхьа хыларҟәра шақәымыз, ажәытә аа­
хыс зегь зыхьчоз баагәарак ишаҩызаз, иара аныҟамла 
изҳәоз ажәларгьы шаныҵуаз, ишықәӡаауаз…

Амонолог аҿы аҧхьаҩ ибарҭоуп абызшәа дуқәеи 
абызшәа маҷқәеи рхьеибаҳәара, реиндаҭлара, даҽа­
кала иуҳәозар, ҳауп ҳәа иҟаз адунеи абызшәақәа, ами­
лаҭқәа егьырҭ абызшәақәа рахь, ажәларқәа рахь иаа­
дрыҧшуаз атәамбара, аҧыжәара аиура азгәышьра: 

«Мраҭашәарахьтә иаауаз – даауан уишьаҽырцаз, 
мрагыларахьтә еихоз – ҕала деихон, аладантә иццаку­
аз – дыццакуан уҭахарцаз, аҩадантә зҿаазхоз – умшқәа 
иҧхьаӡон…».

Араҟа автор конкретла урҭ иарбан бызшәақәоу, иар­
бан жәларқәоу дырзааҭгылом (угәы рызҩартә ишы­
ҟоугьы) – изҵишьуа ахшыҩҵак, ҳахьирҧшуа аган ак 
узамакуа иҟам.

Урҭ амчрақәа зегьы еиуеиҧшым аамҭақәа, аепо­
хақәа раан аколх арҧыс, аҧсадгьыл аҵеи ибызшәа 
кҿарцалон, иҿырхуан. 

Абар, ари ас шакәу збарҭаз, урҭқәа зыхҭысуаз ауаҩ 
игәхьаа, иажәа: 

Иугәҭасуан, иухыччон,
Убеиара ҟәныршьон,
Урҭқәарз бзиа узбон иаҳагьы!
Иуцәнымхошәа ицәажәон, – 
Умҩақәа хырҵәон,
Урҭқәарз бзиа узбоит иаҳагьы!

Иҭынчын иуиааир,
Ҕашақә иҳашьҭаз!
Иухысыр – иаҳхысуан,
Инаӡон рыгәҭакы!

Чарҳәара узаҳуамызт,
Ҳақәҧон ухақәиҭраз!
Уҳахьчон ҳлашарбага, – 
Иҳахьчон зегь рыцкы!
Уа ула иҳааӡон аҿатә абиҧара,
Уа ула адунеи агьама дҳаркуан.
Ақәаб дыршуан, уа ула, сыҧсҭыҩра,
Уа ула, сбызшәа, сыгәҭыха сыҩуан!

Арҭ ахәрақәа исну – 
Иснуп уара узыҳәа!
Ухьчара – ныҳәак иаҩызан избон!
Иулаломызт, сбызшәа, аҕа иаҳәа,
Ахҿақәа иааиуаз 
Ужәҩа ианҧон!..

Аҧсадгьыл аҵеи иихьчо, ихы-иҧсы зқәиҵо ихатәы 
бызшәа акәзар, уи харак аман иҧхьаӡом, абзиа згәы 
иҭоу изы ихируп, иаартуп, намысла, гәыразрала еи­
быҭоуп:

Адунеи еиҧш уҭбаан, уцқьан, уҳалалын,
Ашәа уцызҳәоз – ицҳәо уаауан.
Гәыкала иузыҟаз – 
Гәыкала уизыҟан,
Аҩызара, аешьара – 
Умҩаҿ иҧшьан!

 
Амонолог зегь еиднакылоит уи алагамҭеи анҵәам­

ҭеи злеиқәҳәалоу, игәыҭҳәаау, уасиаҭк иаҩызоу ажәа 
ҳаракқәа, ажәа лыҧшаахқәа: 

Ҳаблагә-ҳбызшәа!
Ҳажәлар зыхӡыӡоз,
Ҳашҭа-гәара иҭаҧхоз имраны,
Абиҧарақәа рыҧсҭазаара зқәырҵоз,
Исҭахым даҽа ҧсҭазаарак,
Уаныҟам аҽны!

Абас еиҧш иҟоу ацәажәара ҳарак, алаҧшҳәаа аҭбаара, 
аҵаулара ирыбзоураны иҳауит ауаҩи аҧсадгьыли зле­
имадоу, наҟ-ааҟ ҧсыс ирхоу ахатәы бызшәа, амилаҭ 
бызшәа иазку гимнҵас иҳәоу абаҩхатәреи агәыбылреи 
иртәу, апоемаҿ инарылукааша ацәаҳәақәа. 

Аҩада ишысҳәахьоу, «Ахьтәы уасцәа» азыҳәа, уи 
афырхаҵа хада аколх изыҳәа хра злоу ак ауп азалымда­
ра, аҧсҭазаара хьанҭа рнымшәара, алахьынҵа амакра, 
аразҟы лаша азықәҧара. Аҩымҭа афырхаҵа иуадаҩу 
иҧсҭазаара, есааиратәи имшқәа шымҩаҧысуа иааи­
лацалан, иааихшьалан иаадырҧшуеит иааишьа, ибза­
зашьа ирызку ажәақәа: 

Сыцәмаҭәа ныҵарсуа снеиуан сышнеиц,
Сыбҩа ҽага шысҟьац исҟьон.
Арахә гәарысхуан,
Аихаӡа ҧсасирц – 
Аҕа сахон, арацәа сырцон…

Аҭәа сырхуан, сшәарыцон, снапҟазон,
Амса рыҵыҵуамызт снапқәа.
Аӡиас леишәацәгьа ҳәынҷа имҩахызгон,
Аӡы рыҵасҵон амхырҭақәа.

Ажь сҭаауан, аҽаҩра ҭызгон,
Сҭыхуан –
Аҳаҧшьа асахьақәа анҵо.
Снапала ашхәақәа, аҕбақәа еибысҭон,
Ахара амшын ихылон иӡсо…

Ҧсы зхоу ашәаҧыџьаҧ амрахь ишеихо,
Амрахь – алашарахь сеихон.
Аха аџьабаа, агәаҟра – узмыхәо
Алада исыхон, аҵахь сыргон.

Амацәыс схалашон, исхаҵыр-ҵыруа,
Исхаҧыххаауан, аҽырхәаша!
Алаҳәа сышьҭан, исышьҭаҟыруа,
Иҩнагьежьуан сҧацха аҧша…



Сырзыхьчаӡомызт аҽхыбаҩ, аҽеимаа,
Ибжатан ҭагалан азыҳәангьы сца.
Аҕарреи арыцҳареи срыман сышрымац,
Уаҳа ак анымшәа збон слахьынҵа!..

Аҧхьаҩ дрышьҭахх дцоит абас аиҧш иҟоу ацәа­
жәара, ахҭыс ҿиашьа, уи дазыҧшуп урҭ ахькылига­
ша, ишыхиркәшаша – дарбан шәҟәыҩзаалак иҿаҧхьа 
иқәгылоу, высшьа змам азҵаара.

Ажәлар рҳәамҭа шьаҭас измоу М. Лашәриа ипо­
ема «Ахьтәы уасцәа» инарҭбаан ианыҧшит ажәлар 
рыҧсҭазаара, урҭ рҵас, рқьабз, рыбзазашьа, нҵәара 
зқәым рҳәамҭақәа, репос. Апоема арҭқәа рыла иҩычоуп, 
ихыркуп, аха иуҧылоит уи акомпозициаҿ, аструкту­
раҿ ҷыдала жәлар рҳәамҭақәа, рашәақәа, рыкәашара­
қәа ирызку ахқәа: Абрыскьыл изку («Аҳаҧи ацәыкәба­
ри»), «Нарҭтәылахь», «Сау-нау», «Аколхаа рчара». Иҟоуп 
жәлар рҳәамҭахьтә ишиашоу иаагоу, сахьарк бызшәала 
иеиҭаҳәоу асиужетқәа (Нарҭ Сасрыҟәа абахә дшагаз, 
дахьнанагаз…), иубарҭоуп лаҧшҳәаа ҿыцла изхәаҧшу 
Абрыскьыл ихаҿсахьа – ақәҧареи агәыӷреи ирымаданы.

Ҷыдала убарҭ рахьтә уаҩ иаликааша ак ауп «Акол­
хаа рчара». Араҟа раҧхьаӡа акәны ҳпоезиаҿ аҧхьаҩ 
инарҭбаан ибла ихгылоит ажәытә чара асахьа, уи 
аханатә изырҧшӡоз, ихзыркуаз ашәаҳәареи акәашареи. 
Сара стәала аколх – ажәытәтәи аҧсуа – иҩны, игәараҿ, 
иашҭаҿ урҭ ссирны ицәыргоуп, полифониара руеит: 
бжьы рацәала еибыҭоуп, амилаҭ кәашарақәа, амилаҭ 
баҩхатәра, амилаҭ гении ирдунеиуп, узтәызтәуа, узыр­
шанхо ирылаҟоуп. Иаазгоит урҭ аазырҧшуа иналкаа-
налкаау ҭыҧқәак:

Ақьала-қьалақәа, аҧацха-ҧацхақәа
Ашҭа ду рымҽхакын – улаҧш рыхьӡом.
Аеҵә рхалашон амшқәа, аҵхқәа,

Аҭаца илзыҧшуп – 
Даҽакы иазыхьӡом!..

Иааргоит аҳамҭақәа: ацәқәа, аҽацәқәа,
Аҧаҭхьқәа, асақәа, амҿлых, амсалых…
Ауа-ҭынха, аҩызцәа афырхацәқәа – 
Доус имҭак, илшарак, игәы-иҧсы ирҭых!..

Ажәытә фырхацәа рыӡбахә ҳаракуеит,
Урҭ рыхьӡала ицәырҵуеит абра…
Ашьамхыҵарреи ашәеи иеимаркуеит – 
Уи азоуми изшоу амӡырха!..

Абар, ҩаҧхьа ирҿыцит, иркаҩит Рарира,
Иӡырҩуа ыршахо, ргәы-рыҧсы рҭәуа…
Гәында ҧшӡа имылдоит, ус, аҳаҳаира,
Нарҭаа ықәлеит ишьацәхыртәуа!..

Ус дцәырҟьеит ихала: заҵә кәашарала!
Ирмацәыст, ирдыдит ашҭа агәҭа.
Дарбан уи, дарбан? Исахьа, иҧшрала
Ҩашьара иқәу: Абрыскьыл ихаҭа!

Дкәашоит ахақәиҭра азгәышьҩы, аҿагылаҩ,
Ԥсаатәи мацәыси раҵкыс дласы,
Жәытә аахыс зыӡбахә гәыӷрала ирылаҩ,
Ауаҩҧс изыҳәа зхы иамеигӡо ауаҩҧсы!

Дкәашоит имцаркны, заҵә кәашарала,
Қәҧароуп, нымшәароуп ицәаҩа златәу.
Иаҧуп аханатә, иаҧуп хьыӡла-ҧшала,
Заҵә кәашаразар – ихьӡ ауп изтәу!..

Ицәырҵуа, икәашо рхыҧхьаӡара еиҳа-еиҳа иазҳа­
уеит, жәлар рыкәашара, рҟазара блахкыгоуп, избо, ир­

зыӡырҩуа ргәы-рыҧсы иазҳауеит, еиҭаҳәашьа змам 
иалаҧшуеит…

Абан, убарҭ рышьҭахь, иқәлеит, аа, аҵан – 
Рҧыза, рыҧсҳа зегь илаҧш рхын,
Рышьтәа шла ажакьа лаӡон асааранӡа,
Иҵысит… Измааноузеи? – аҧшасра иатәын…

Абар, аа, абар, Аҧсырҭ, афырхаҵа,
Аколхаа рҵеи лаша дықәлеит дкәашо,
Игәырӷьеит зназы, иҭыҧсааит жәлар ргәаҵа,
Аҳ иҧа раҧхьа дцәырҵит длашо!..

Ус иаҳәшьа лышҟа днаскьа-наскьеит, ҧшьаала!
Медеиа хьӡырҳәага, Медеиа анцәа хша!..
Икәашоит иаамысҭашәан, лашьеи лареи иеинаала,
Ахьтәы уасцәа хиаалоит – 
Иаҵасуа аҧша!..

Иҵабыргны, абас аиҧш абраҟа иқәлаз иашьеи 
иаҳәшьеи (Медеиеи Аҧсырҭи) рыкәашара иахәаҧшуа 
ирхамышҭуа ирзаанхоит, иахьатәи ҳасценақәа рҿгьы 
абра иеиҧшу аҧында ҳәа угәы иаанамгар ауам!..

Ус еимгеимцарак ала, иблахкыган – 
Рааишьа, рцәырҵшьа, акала имбатәны,
Ашҭа зегь хырҟьеит, иеибарыҩуа иқәын – 
Амазонкацәа ракәын – 
Ҳашьҭра иатәны!..

Рҟыбаҩ митәын урҭ аҳәса гәыҳәҧҿыхқәа…
Абар амра хышәҭуан, амш наскьон…
Ус, аа, икәашо ицәырҵт амышәҳәарақәа,
Рангьы рылагыла иқамсон!

Иркәашо акәзар – «Иаирума» ауми – 
Амшә кәашара, бнеи-мшәи ршьараҭын!
Аланарҧшыга захьӡу абри ауми,
Ахьча дыргачамкны дыркын!..

Арҭ ажәаҳәара ссирқәа, ажәытәтәи аҧсуа кәашара­
қәа ҳсахьажәаҿ раҧхьаӡа акәны епикатә ҟазшьала 
ицәыргоуп, иаҧҵоуп, апоет урҭ абас аиҧш алагьы еи­
хишьалоит:

Абар изырҧшӡоз аколхаа рчара,
Аколхаа рашҭа гәакьа, рыҩнра:
Гәында, Аҧсырҭ, Медеиа, Рарира – 
Абраскьыл афырхаҵа – 
Зыхьӡ наҩхьоу хара,
Рыӡбахә иеиҳау санымиеит џьара!

Урҭ рыхьӡқәа, рҭоурых ацәалыхқәа ирнырҵон,
Абаашқәарҿ иуҧылон, гәадурас ишьан,
Урҭ рыхьӡқәа абиҧарақәа иеимырдон,
Ҩнаҭа-ҩнаҭа ирыхӡыӡон, иҧшьан!

Иҟоуп апоемаҿ автор иус еиҳа изыруадаҩуа акы. 
Лашәриа ицәажәара, ихҭысаарҧшышьа анс аума 
арс аума шьапкырҭас, дәықәларҭас иамоуп амиф. Уи 
анырра ахыҧша иалагалоуп. Абри аамҭазгьы апоет 
иаҧхьаҩ зыгәра игаша, дызнышәаша, апоемаҿ ишь­
ҭыху азҵаарақәа, апроблемақәа рыӡбара, рлогикатә 
нырҵәашьа иацхрааша акахьы икылигароуп. Иаҳ­
хаҳмаршҭып апоет ирҿиамҭа анаҧиҵоз ашықәсқәа 
рзы асовет литератураҿ асоциалтә реализм ҳәа 
изышьҭаз ахырхарҭа аҳра шауаз. Дарбан шәҟәыҩзаалак 
уи ҳасаб азимур ауамызт. Абри аамҭазгьы ашәҟәыҩ­
ҩы, арҿиаҩы идунеихәаҧшышьа аҭбаара, аҵаулара 
иалдыршон уи аметод иҳәаақәнаҵахьаз асхьемақәа, 



ашаблон, амцтә оптимизм, амцтә пафос уҳәа рывсра, 
рхамырхәара.

Иаармарианы азҵаарақәа рыӡбара, бираҟ ҟаҧшьык 
аршәыршәырра рыцынхәрас, апоет иҽазикуеит, ишыр­
ҳәало аиҧш, «аҵәгьы мбылуа акәацгьы ӡуа» иҟоу 
аҭагылазаашьа аҧшаара, исахьаркыратә ҵабырг даҽа 
хырхарҭак ала аҳәаақәҵара, уи ала ахыркәшара. 

Автор иҿаҧхьа иқәгылаз азҵаара уадаҩқәа рыӡ­
бараҿ ҳасабс иҟаиҵеит асиурреалисттә ҩышьа аҽама­
дара, убри алагьы илшоит зыӡбара мариамыз аз­
ҵаарақәа ҽаҧара рырҧара, исахьаркыратә ҵабырг 
ахьчара, иҭәы-иҧха идацыркны, еиҳагьы исахьаркны 
ацәыргара.

«Ахьтәы уасцәа» аидеиа, аҵакы, асиужетҿиашьа 
ареалисттә уасхыр ишықәгылоугьы, ганкахьала уахәаҧ­
шуазар, зеиҧшшәа игоу аромантикатә цәаҩа зыҟә­
нубаауа ахаҿсахьақәа, ахҭысқәа рыла иҳәаақәҵоуп. Ас 
аиҧш иҟоу ахәыцшьа, аҧсҭазаарадкылашьа ари аҩы­
шьа еиҳа иатәуп.

Иаанагозеи ари ахырхарҭа, ианбацәырҵи, иамо­
зеи ҟазшьас, цәаҩас? Асиурреализм (афранц. «сиур­
реализме» – ареализм еиҳау ареализм) аҧхьагылара 
змоу хырхарҭа ҿыцк аҳасабала алитературеи аҟазареи 
рҿы раҧхьаӡа акәны ицәырҵит Франциа, а-20-тәи 
ашәышықәса алагамҭазы, нас адунеи зегь аҿы – али­
тератураҿ, асахьаҭыхраҿ, атеатр, акино, амузыка уҳәа 
рҿы амҽхак арҭбааит, иахьа уажәраанӡагь анырра ша­
мац иамоуп. Уи ахаҭарнакцәа дуқәа иреиуоуп Г. Аппо­
линер. А. Рембо, Л. Арагон, П. Иеллиуар уҳәа шьардаҩы. 
Ахәҭакахьала уи адац-ҧашәқәа аҧшааит З. Фреиди 
К. Иунги рыҧсихоанализ аҿы. Асиурреализм аҟазшьа 
хадақәа иреиуоуп аромантикатә, анымшәаратә цәаҩа, 
асахьаркыратә хыҭҳәаа.

«Вся власть – воображению!» – ари асиурреа­
листцәа рааҧхьара хада акәны иҟоуп. Ари ахыҭҳәааҿы 

акыр зҵазкуа аелементқәа иреиуоуп аҧхыӡқәа, анаур­
қәа, абыжьқәа, алаҧшҵашәарақәа, илабҿабоушәа-
илабҿабамшәа, акәшәа-акәымшәа иуныруа ахҭысқәа, 
ацәырҵрақәа, ҟалашьа змам аҟалара алзыршо ахыҭ­
ҳәаа, уи иҳәаақәнаҵо асахьақәа.

Арҿиаҩы абас аиҧш иҟоу аелементқәа рыла иаҧ­
ҵамҭа аидеиа, иаарҧштәы еиҳагьы ирҵаулоит, еиҳа­
гьы ирҕәҕәоит, «ареализм иеиҳау реализмны», угәы-
уҧсы ирныруа сахьаркыратә ҵабыргны ицәыригоит.

Сара стәала ҳаҧсуа поезиаҿ абри ахырхарҭа раҧ­
хьаӡа акәны зхы иазырхәаз дреиуоуп М. Лашәриа. Уи 
ипоема «Ахьтәы уасцәа» абри ахырхарҭа аелементқәа 
рыла иҳәаақәҵоуп, иҭалаҳауп, аҵыхәтәантәи ахы 
«Ахьышьҭра» акәзар, ҳҿаҧхьа дцәырҵуеит апоет-аси­
урреалист ҟаза.

Раҧхьаӡа акәны «Ахьтәы уасцәаҿ» ҳазхьыҧшыз 
ари ахырхарҭа апоет егьи иепикатә аҧҵамҭа ду – иа­
жәеинраалоу ароман «Аџьынџь» аҿы еиҳагьы аҽарҭ­
бааит, аҽарҵаулт, уаҟа уи иазкуп хаз-хаз игоу поема­
қәаны иуҧхьаӡаша х-хык: «Анаур», «Аццышә рышьха», 
«Џьанаҭ».

Иахьа уажәраанӡатәи ҳпоезиаҿ, даҽа поетк ирҿиам­
ҭақәа рҿы исгәалашәом ари аметод абас хархәара ахьа­
моу, абас инарҭбааны иахьаҳҧыло.

Ари, ҳәарада, ҳаҧсуа поезиаҿ аклассикатә жәеинраа­
леиҿартәышьа аҩнуҵҟа иаҳҧыло аҿыцаҧшьгара­
қәа иреиуоуп – новаторроуп. Ҳлитератураҿ уи аеле­
ментқәак, Д. Гәлиа иажәабжь «Атәым жәҩан аҵаҟа» 
инаркны, ана-ара ишаҳҧылозгьы араҟа уи цәыргоуп 
стильк, ҩышьак аҳасабала. Ианыҧшуеит азыҟаҵара 
ҳаракы, адунеитә поезиаҿ иҟоу-иану рдырра, аҧс­
ҭазааратә ҧышәа, абаҩхатәра, агәаҕьра.

Ишҧаҳҧылои, ахы шҧаанарҧшуеи уи «Ахьтәы уас­
цәаҿ?» – «ареализм иеиҳау ареализм» ала аҩра, аҵа­
быргцәыргара? 

Апоемаҿ ари ҳахьыҧшуеит аханатә, уи алагамҭаҿ, 
Медеиа лмонолог аҿ – уаҟа аромантикатә елементи 
ареализми еилагӡоуп, еицхыраауеит, ицәырыргоит 
Медеиеи лыҧсадгьыли рыхҭыс, рҭагылазаашьа, зтәы­
ла иацәырӡу ауаҩҧсы лыбла ихгылоу лыҧсадгьыл 
асахьақәа, «ахьтәы аамҭа» азхьра, знымзар зны уи ар­
гьежьра азгәыҕра – урҭқәа ҳрылаҧшуеит уи лмонолог 
еиҵых, лгәы-лыҧсы иртәу ацәаҳәақәа ирыбзоураны. 

Урҭқәа ҳбоит иара убас Абрыскьыл ихаҿсахьа азааҭ­
гылараҿ, Нарҭаа репос ацыҧҵәаха ахархәараҿ, аби­
раҟқәа ирыцу ахҭысқәа раарыҧшрала уҳәа зехьын­
џьара – Рариреи Орфеии рашәақәа инадыркны Сау-нау 
аҟынӡа.

Ари ас шакәгьы, абасала ахәыцшьа, аҩышьа еиҳа 
ирҭбаауп, ирҵаулоуп апоема хзыркәшо «Ахьышьҭра» 
захьӡу ахаҿы. Араҟа ҳаҧхьа ииасуеит аҩымҭа иалоу, 
уи ҧсыс иахоу, Медеиа дназлоу ауаа, атәыла амш­
хәыбзазара, анасыҧ – ахьтәы уасцәа рхьышьҭрахь, 
рыҧсадгьыл ахь рыгьежьра асахьақәа. Абри иазку аха­
ҿы автор ажәытә еибашьыгақәа (ахҿа – ахыц, ахәымпал, 
аҳәа, акәылӡы, абҵы уҳәа) рҭыҧан ҳрыхьирҧшуеит 
еиҳа иааскьоу аамҭақәа («аҳәақәа еиҿасуан, иҧжәон 
абзарбзан»). 

Аханатә зыҧсадгьыл ахҭысқәа ирылахәу аколх-арҧыс 
– аҩымҭа афырхаҵа – иҳәоит: «Зқьышықәса амшқәа цо­
ума еиҧшны? – амшқәа рыбжьара ҽакала ишаны Мышк 
ҩагылоит, зегьы ирхаданы, «Шәнеибац!» – ҩаҧхьа ишгац 
игауан, схақәиҭраз аҳәа сҟьон, сеибашьуан!..».

Абри аибашьраан, зегь зыбзоураз абри Амш хада 
аҽны, афырхаҵа иаҕацәа даныриааиуаз асааҭаз, ииҭа­
хыз, аханатә дзызхьуаз аргама дырхьыҧшуеит, иҿаҿаӡа 
ибла ихгылоит: 

О, сыбла сажьама амш агәаны?
Лаҧшҵашәароума – 

Ас иааигәаны?
Ас аиҧш иаргаман,
Иџьашьахәны,
Шеишықәса имаатуаз амҩақәа атны?
Мап, иҟалеит аҳақ ахаҭа,
Агәра умгозар уҧшы уахь еиҭа:

Лыҩнапык лаҧхьаҟа еиҵыхны илкуп,
Ишәахәа мацараха ахьтәы уасцәа рнуп! –
Ихьыҧсараха иарлашон амшын зегь агәы,
Иарлашон агаҿа, ашьхара, ахәы – 
Ишарлашоз аасҭа, ианыргоз аҽны,
Ианыргозтәи аҵарӡны,
Иҟаз аарҳәны! –

Ацәқәырҧ хьҩеижьқәа дрыхгыла даауан,
Ахьтәы уасцәа ӡхыҵуан, ихынҳәуан!..

Знапқәа ахьтәы уасцәа рнубало, ари амш аҽны 
ихынҳәуа Медеиа лымацарагь лакәым: ари «ажә­
ҩангәашәҧхьаратә хҭыс» иалахәуп колхтәыла аҧсҳа 
«Ҳаиҭ ихаҭа», уи иҷкәын Аҧсырҭ, аибашьцәа раҧхьа­
гылаҩ, абарфын бираҟ Мрын, убас зыҧсадгьыл ахьӡала 
иҭахахьаз рынаурқәа, рхаҿсахьақәа.

Жәҩангәашәҧхьароуп избо – 
Сыбла сзаҟәгом, – 
Сыҧшуеит уахь, амшын ахь, агәра сызгом!..

Сыҧшуеит, – 
Исзымбатәбаран, сшыҧшыц:
Лышьҭахьҟа аруаа збоит ахыцәхәыц!
Аибашьцәа ҕламқәа иршәуп ркәылӡы,
Рхыц-рхәымпал, раҧса, рыбҵы!..

Лышьҭахьҟа – абџьар, ажәҩан зҵәахӡо…
Лышьҭахьҟа – ҳжәытә бираҟқәа ӡасо!

Ҳанацәа, ҳабацәа! – 
Хашҭрак зқәым! 
Ҳаҧсадгьыл – шьамтәылаҿ дахызцоз атәым!

Амшын ҳбираҟқәа рыла иҭакуп,
Амреи Амаҿеи шырныц еиҧш ирнуп!

Араҟа еиҭарҿыцуп, еиҭарзааҭгылоуп ари аҽны зна­
урқәа хынҳәуа «Егры иҭахаз, Аҧсар иҭахаз, Мрамба, 
Ҧсырӡха, Лӡаа иҭахаз, Ҧскал иҭахаз…».

Ари ахҭыс, ари алаҧшҵашәара – «ареализм еиҳау 
ареализм» араҟа иааирак аҳасабала, иҟалараны иҟаз ак 
еиҧш ицәыргоуп, уи убла ихгылоуп, иуныруеит, угәы-
уҧсаҿы иаанукылаша, ашәа ззукша еимгеимцароуп: 

Шәыҧшы, аа, иӡхыҵуа дырҧылоит Рарира,
Уи ашьхыц-ӡара, ҳашәа анцәахәы! – 
Медеиа хьӡырҳәага лыхынҳәра – лааира
Иашәақәа рзикит! – 
Ашьхара, ахәы –

Ирхысит иҩымаа, ихымаа ирҿыҩуа,
Иааҭгылт аҧсабара, иааҭгылт адунеи! – 
Абџьару имахәҿа, инацәкьарақәа ззыҩуа? –
Мап! – уи ашәа мацараз дрымшеи!..

Усҭыҳә иахьа ара, Орфеи икифара,
Усҭыҳә, ари агаҿа иахыҩуа ҽа бжьуп!..
Ирцәажә ҳаҧсабара, зегь умҽхак, Рарира,
Қьаҭуан иҿарпынгьы уцәырҵ, шәеицаҧуп!

Абар, аа, Медеиа, Қьаҭуани Рариреи,
Абар, иахьыбҧыло, бырҧыла раҳәшьа!

Абра, абри Амшаз, быхынҳәреи бааиреи
Быдгьыл аҧеиҧш лаша иадыргоуп ҳәа ишьа!..

Арҭқәа ирылаҧшуа, иџьоуҳарҧсараха изызцәыр­
ҵуа аколх арҧыс иакәзар, аргама жәҩангәышәҧхьара 
ззаатыз диеиҧшуп, ари асааҭаз, ари амшаз иҟалеит 
ҟалашьа змамыз, дзызхьуаз, иааскьаигарц ииҭахыз: 

Сҭыҧ самкуа сахьгылаз гәаныла
Избозшәа збон илабҿабаны:
Нцәеи уааи адгьыл аҿ,
Ажәытә, еилагыла,
Ашәа анеицырҳәоз – 
Ахҭыс ду аҽны!..

Арҭ ажәақәа, ҵабыргны, «Илиада» еиуеиҧшым ах­
ҭысқәа раан, аепос аҿы ишахәҭоу аиҧш, нцәеи уааи 
еилагыла иахьеиццәырҵуа, ашәа ахьеицырҳәо, иахьеи­
цгәырҕьо угәаладыршәоит, – идгьылтәу, ижәҩантәу 
наҟ-ааҟ еимаданы, еилархәны!..

* * *
Абас иҟоуп «Ахьтәы уасцәа» амиф иатәым, автор 

ихыҭҳәаала, исахьаркыратә башьақәа рыла иҳәаақәҵоу 
адунеи, уи амҩала иаарҧшу, иззааҭгылоу. Аҧхьаҩ из­
аатуа ахьышьҭра, апанорама жәларуаак рыхынҳәра, 
атәра, азалымдара ралҵра, уи иадҳәалоу ҳәаа змам урҭ 
ргәырҕьара, рныҳәа, рыбҕеиҵыхра ирызку адаҟьақәа, 
ари, ахәҭакахьала, еиҭарсны уахәаҧшуазар, ааигәа 
ҳадгьыл, ҳҳәынҭқаара азхаҵара ироуз аҭоурхтә хҭыс 
ахь удмырҧшыр ауам, наҟ-ааҟ еиқәҿырҭуеит, убас 
еиҧш ала араҟа зегьы рымҽхак ҭбаауп, иҵаулоуп, 
убас еиҧш ала иалкаауп, ирцаҳәцаҳәуп, убас апое­
ма зегь хдыркәшоит, еиқәырҳәалоит. Азнык азыҳәа, 
«Ахьышьҭра» – апоет ипоема хыс иеиҭаргьы ауан ҳәа 
угәы иаанагартә иҟоуп…



Абырзенцәа рмиф иатәны ипоемаҿ иаҳҧыло акә­
зар, аҩада иааҳгаз иажәақәа рҿы автор ииашаны иша­
згәеиҭаз аиҧш, урҭқәа ирҿиамҭа алагамҭеи анҵәамҭеи 
рҿы еиҳа аҭыҧ рымоуп. 

Апоет ихыҭҳәааҿы, амиф иадкылан иугозар, еиҳа­
рак еивгарас иеиқәымшәарас иуҧыло, ишазгәаҳҭахьоу, 
Медеиа Иасон дышинасыҧхо лхатә гәаҧхарала акәым, 
жәытәнатә аахыс имҵарсны иргоз, ирҭиуаз, зыҧ­
садгьыл иацәдырӡуаз дырхаҭарнакуп.

«Ахьтәы уасцәа» анҵәамҭа акәзар, араҟа автор 
абырзен миф анҵәамҭа, хадарала, иара шыҟоу ала иа­
ҳирбоит, ҳәарада, апоет ипоема агәаҧшь – иааирыҧ­
шуа ахҭысқәа ираарбны, агәнаҳа, аҳақ знымзар зны 
ауаҩытәыҩса имҩаҿ, «данымгәыӷӡо ишихьӡо» (И. Коҕо­
ниа, – Наҩеии Мзауҷи»), ршьа шыруа ҳасабс иҟаҵаны.

Медеиеи ахьтәы уасцәеи рсимволтә хынҳәра, рыҧ­
садгьыл ахь раара ирызку ацәаҳәақәа рышьҭахь, даҽа­
кала иуҳәозар аорегиналтә рҿиамҭа ахҭыс хадақәа 
рышьҭахь автор иациҵоит:

Инҵәом, мап, араҟа, споема, сроман,
Иеиҵыху сажәабжь – 
Уи сыма сааскьон!..
Дабаҟоу ақәылаҩ-фырхаҵа Иасон?
Инижьзеи? Иҭынхазеи? Изқәиҵеи ихы?
Абиҧарақәа инарго, гәыбылрала иҵәахы? – 
Гәи-ҧси ирымадоу, иртәу, изырҧхо?
Уи акәӡами иҟоу? – ҳашьҭахь инхо?

Абраҟагь апоет абырзен миф аҟны иҟоу, Иасони Ме­
деиеи ирыдҳәалоу ахҭысқәа дырзааҭгыланы сахьа-са­
хьа, хҭыс-хҭыс иааирыҧшуам, ус, еихшьала-еихшьала­
ны иааркьаҿӡаны дрылацәажәоит, еиҭеиҳәоит.

Ҳаизыҧшып апоема афырхаҵа Иасон:

Еиҳа-еиҳа имҩа хьанҭахон, иашахон,
Агәнаҳа даҵалт, агәнаҳа ихьӡон!
Аӡәыр игахьоума, имоуӡакәа кьыс? – 
Игәыҭшьаагоуп, ирхәыцгоуп Иасон-хәаша ихҭыс.

Иабаҟоу уи иҕба? – иӡхыргеит уи зны,
Иӡхыргеит уаҳа налымшо иажәны…

Агаҿа ихгылан, ахала, изаҵәны,
Ҧсҭазаара амамкәа, иууаӡа, иҭацәны…

Аҧшәма даҭаалоит, давсны дызцом,
Уаҳа еицнаргом, ахара иӡсом…

Абар, иахьагьы, аҭакараз, шьыбжьон,
Аҧынҵа даҵаиоуп, гәырҩала иҧсишьон…
Иҕба ашәшьыраҿ ацәа ихаҧон, –

Ацәа ихаҧон, дагон уи хара:
Амҵарсра, аҧсахра, аҳақ, ашьоура –

Абарҭ зегь деимаркуан, аҧшаҳәаҟны,
Ацәа дахьалаз шьыбжь агәаны! –

Абри аамҭазы, ишаабо, Иасон иқәрахь днеихьеит, 
иҕбагь акыр еилаҳахьеит, иажәхьеит, Медеиеи иареи 
ирыдҳәалоу ахҭысқәа мҩасхьеит, еилыҵхьеит, наҟ-ааҟ 
иеиҕацәоу шьоук реиҧш еилгахьеит, Медеиа лакәзар, 
ишаҳҳәахьоу, Иасон илыҵаигалаз аҧсахра, ачараҳәа 
ирыхҟьаны, лнапала лхәыҷқәа ҭарханы, лышьҭахьҟа, 
лыҧсадгьыл ахь, лаб иахь дхынҳәхьеит. 

Иара иакәзар, абар, дзаҵәны, адунеи агәы иқәхаз 
аӡә иоуп, ихаҭа иеиҧш изаҵәны, иҭацәны иаанхаз аҕба 
дааҭалоит…

Абар, амиф излаҳәо ала, данҭахо аҽынгьы, ихы ихәы­
цырҭаха «Арго» даҵаиоуп, ацәа дахьалоу, иҧсахьишьо 
ихысхьоу, гәнаҳас имоу ҭаха ирҭом:

Медеиа лразҟымҩа, уи ллахьынҵа,
Илзааицаз, илзиуз дхәыртәуан зынӡа –
Дыршьуан, дырхәыруан илҳақыз нагӡа:
Дҿыхар руамызт, ируамызт дааҧшыр,
Иауамызт аҩыџьагь наҟ-ааҟ еиҿаҧшыр!..

«Медеиа – Аҧсырҭ, Медеиа – Аҧсырҭ»:
Ицрыҵуам иахьак, иҧсҭыхгахеит урҭ! –

«Лхәыҷқәа – са схәыҷқәа, лгәырҩақәа – сгәырҩақәа…
Исҧырҵыз, саанзыжьыз лахь сызҭо анцәахәқәа!..»

Ацәа дахьалаз, дацәажәо ихы,
Аҽыҧныҳәақәа аки-аки еишьҭаххы
Изааиуан, ихьӡон, дыргон деимыжәжәа…

Ус, амшын ааилацәқәырҧоит, афырҭынасра иалаго­
ит, аханатә шәара зқәымыз, ианиааз иаркы-ирцә ҳәа 
хьӡыла-ҧшала иҩагылаз: 

Сишь, иарбан араҟа афырхаҵа дзыцәшәа? –
Изакә цәқәырҧоузеи амшын иҭнаго?
Ацәаха изымҭо? Атәыла зырбго? –

Закә фырҭынузеи, зегь ҕәыхуа, ицҟьо?
Агаҿа иажәло, аҧслымӡ ҧсаҟьо? –

Дахьыцәоу ихагьежьуа, ицәа еиҧҟьо?
Изакәызеи иҟоу? Изакәызеи изыхҟьо? –

О, инаӡоума Медеиа лгәырҧса?
«Арго» еиқәхарыма? – аҧшатлакә иацәца? –

Абар, аа, амыхьтә: аҧынҵа ҿыбгеит,
Аҿҿаҳәа еилаҳаит, аҧшәма дагеит! –

Даҵаҧсит аҵа! – иҟам «Арго»,
Дыҟам аҧыза, аҧшалас иаҧго
Ахара инеиуаз! – даҧшааит аҧсра,
Аҧслымӡарҿ акәхеит уи идамра!..

Агәнаҳа аҵыхәагь ҧҵәеит иара абра,
Ихнаркәшеит наӡаӡа зегь хзыркәшо аҧсра.

Ахьтәы уасцәа акәзаргь, иахьигаз рбом,
Ашьҭа узхылом, итәылаҿ уаниом…

Ихжәеит, ааи, абраҟа иҕба амазгәыҭ! –
Изаҳада уи иажәа? Изаҳада иуасиаҭ?..

Аколхаа рыҧҳа – лтәыла лзыҧшуп! 
Илхысыз ла илдыруеит, уи ахара ижуп…

Ицеит, аа, абас, «Арго» хәаш-хәаша,
Иҟам ибжьаӡит алша-ахыҧша!..
Ирҳәоит аҧҽыхақәа амоуп аҧша…

Ишаабо, араҟа автор иажәабжь абырзен миф аҟны 
иҟам акагьы адигалом: агәнаҳа иаҵалаз, ахьӡырҳара 
ихнахыз, гәыла-ҧсыла уи иатәнатәыз, аколхаа рышәи 
зышьҭоу Иасон уаҳа инцәахәқәа ицхраауам, ҭынхада, 
хылаҧшрада даанхоит, хьӡыда-цәада дымҩасуеит...

Жәлар рҳәамҭа абас аиҧш ала уи ихаҿсахьа азнеира, 
иқәӡбара, ҳәарада, жәлар рҟәыҕара, рхәыцра ҵаула аду­
балоит: абзиабара агәҭасра, аҧсахра, аҭаацәаратә ҵас-
қьабз аилагара, агәнаҳа аҵалара ажәлар ирыдыркылом, 
лахь арҭоит.



Абри аамҭазгьы аҵарауаа иазгәарҭоит Иасони Ме­
деиеи ҩнуҵҟала рымааибра, реиҿагылара ажәытә 
бырзен монархиақәа ирзыҧҵәаз аилаҳарақәа, аҽыҧ­
сахрақәа, ауаҕеимышхарақәа ирсимвалу ак аиҧш. 
Еиҳа-еиҳа иқәҵуеит, инаскьоит зҳәоу, зус еиқәшәо 
аепикатә фырхацәа. Урҭ рҭыҧан ицәырҵуеит ҩнуҵ­
ҟала аимак змоу, изаҵәу, зхы-зыҧсы ианыӡбуа, ианым­
шәо ауаа.

Лашәриа ипоемаҿ акәзаргьы амиф ари ахәҭа иара 
злаҟоу, излаарҧшу ала еиҭаҳәоуп, ихыркәшоуп…

Ахыркәшаратә анаҳҳәа, апоема «Ахьтәы уасцәа» 
асиужет, акомпозициа, иааидкылан, уи аструктуратә 
еилазаашьа, инҭкааны урыхәаҧшуазар, сара стәала, 
иаанахәеит ҩ-нҵәамҭак. Актәи – ари аҩымҭа асиужет­
хадаҵәҟьа, уи ацашьа, аҿиашьа иатәу, «Ахьышьҭра» ала 
ихыркәшоу ахәҭа. Аҩбатәи – амиф ахаҭа иатәу, Иасон 
иҧсра, имҩасра ирызку, текстлагьы рацәак зҵазымкуа 
уажә араҟа иааҳгаз анҵәамҭа.

Апоемаҿ, урҭ еибамкапануазаргьы, наҟ-ааҟ еила­
хәуп, еиқәҿырҭуеит, апоет илаҧшҳәаа ала иеидкылоуп, 
иеиҿыбаауп.

* * *
Сцәажәара анҵәамҭаҿ, иааркьаҿны акәзаргьы са­

зааҭгылоит апоема амилаҭратә, уи аҿы иаарҧшу ауаа 
милаҭс изеиуоу, изусҭцәоу азҵааратә.

Ишдыру, Колхида, ари милаҭрацәала иеилаз ҳәын­
ҭқарран, уи иаҵанакуаз адгьылқәа ирықәынхон еи­
уеиҧшымыз ажәларқәа, иҟан хаз-хаз игаз аҳрақәа. 
Абызшәақәа ракәзаргьы араҟа бызшәак амацара аҳра 
кны иамамызт, баша илҳәом апоемаҿ Медеиа «сыз­
хылҵыз ажәлар бызшәа рацәа зҳәо…»

«Ахьтәы уасцәа» аҧҵоуп аҧсышәала, аҧсуа поет 
ирҿиамҭоуп. Автор ицәажәара иаҵанакуеит Колхтәы­
ла зегь, уи иахагылоу Ҳаиҭ иаҳҭынра аҧхьа инар­

гыланы. Ҳаиҭ ихьӡ акәзаргьы, иеиҭаҳгәалаҳаршәап, 
аҭыҧантәи хьӡуп, аҧсуала ицәажәоит, уи иҧа Аҧсырҭ 
ихьӡгьы валарҭа амамкәа иаҧсышәаны ишуаҳауа 
аиҧш.

Аҩымҭа афырхаҵа хада аколх арҧыс даҳгозаргьы, 
аҩада ишаҳҳәахьоу, зыҧсадгьыли зыжәлари ирха­
ҭарнаку аӡә иоуп.

Апоемаҿ инарҭбааны аҭыҧ змоу жәлар рҳәамҭа 
иаҧнаҵаз ахаҿсахьақәа – Нарҭаа роума, Абрыскьыл 
иоума, Рариреи Қьаҭуани роума, аҧсуаа ржәытә гара­
шәақәа, Сау-нау, Шәнеибац уҳәа, убас ахатәы бызшәа 
ма амилаҭ бираҟқәа ракәзааит, зегь аҧсыуа дунеиуп, 
аҧсыуа дацҧашәуп.

Абри аганахьала – ақырҭуа ҵарауаа, ақырҭуа 
цензорцәа апоема ахҭыс хада ахьымҩаҧысыз «ҳара 
ҳҿы ауп, ари асиужет ахь шәарҭ ус шәымам» ҳәа апое­
ма автор иахь иҟарҵаз аҽыҧныҳәа, ҳәарас иаҭахузеи, 
иҵаҵҕәыдан, арҿиаратә ус ацәаҩа иатәымызт.

Егьыс, иҟоу шыҟоу атә ҳҳәозар, дара ақырҭуа ҵара­
уаа раҟара абырзенцәа Колхида ҳәа изышьҭаз аҳра 
аҳәаақәа, ахроника уҳәа зырҭбаахьада?.. Мап ацәыз­
куада Аҧсынрагьы убасҟан, ахәҭакахьала, убри иша­
ҵанакуа? Мап ацәызкхьада иара убас Колхида иа­
лаз ажәларқәа: даҧсуоума, дагыруоума, дшәануоума, 
дқырҭуоума досуы иара имилаҭ бызшәа иман ҳәа иҟоу 
агәаанагара?

Аха, шьоукы-шьоук, ишаабо, абарҭқәа зегь рыӡбахә 
баҩхатәрала иаҧҵоу апоемаҿ иахьцәырҵыз рылам­
ӡеит, иахыбааит...

Имаӡами азин, иаҳҳәап, ақырҭуа шәҟәыҩҩы, апо­
ет абри абырзен миф асиужет, амотив ала идунеиба­
шьа, ибаҩхатәра зныҧшуа, ахәҭакахьалагьы «ақырҭуа 
цәа зхоу» арҿиамҭа аҧҵара? Ҳәарас иаҭахузеи, имо­
уп, Еврипид инаиркны иахьа уажәраанӡа ари асиу­

жет хархәара азызухьоу егьырҭ арҿиаҩцәа ишрымоу 
аиҧш. Уи мапкышьа узаҭом, амала ус аиҧш иаҧҵоу 
макьана қырҭуа рҿиамҭа сгәалашәом. Сгәы иаанагоит 
ҳаҧхьаҟа урҭ иакымкәа иҩбамкәа ицәырҵыргьы ал­
шоит ҳәа. 

Арҭқәа ас акәны иҟазар, избан егьырҭ ирымоу азин 
аҧсуа поет изимхтәу, «ҳәаак еилазгаз» аӡә иеиҧш изи­
хәаҧштәу?

М. Лашәриа ирҿиамҭа нап анаиркуаз аамҭазгьы, 
ҳәарада, еиликаауан ззин имаз, имамыз, уи ада иҿаҧ­
хьа ишьҭаз аус иҽазикрымызт, ихыш-хыҵәа инеиуаз 
аамҭа ӡырҩаш аҭаларагьы изыгәаҕьрымызт…

Ҳаҧсуа поет, ахәҭакахьала, ари ажәытә сиужет, 
ажәытә легенда символҵас ихы иархәаны иаҧи­
ҵоит иҭәы-иҧха иҟоу ҳаамҭазтәи амилаҭтә поема – 
иҧсадгьыл, иаҧсуа дгьыл рнысымҩа, аҧхьаҩ игәала­
шәара акраамҭа иазынхо ахаҿсахьақәа, иҳаҭәаишьоит 
агәы-аҧсы иртәу ажәа ҳарак. Аҩада иаазгахьоу ажәаҧҟа 
«ашьа ахала аҽадыруеит» ҳәа шырҳәо аиҧш, аҧхьаҩ 
уи идикылт аҧсадгьыли ажәлари рҭоурых иазгәакьоу 
ак еиҧш, идуҳамҩа иатәны, акыраамҭа дыззыҧшыз, 
иаҳарц ииҭахыз ажәаны.

«Ахьтәы уасцәа» нбанҵакылатәи аурыс еиҭага иаҧ­
хьахьаз иеицырдыруа аурыс критик, аҵарауаҩ Вадим 
Кожинов ари аҩымҭа иазкны иҳәоит: «Появление этой 
поэмы, я думаю, будет событием». Акьыҧхь аҿы иқә­
гыларак аан, макьана зеиҭага нагӡа ыҟамыз, аха зҵа­
кы зегьы идыруаз арҿиамҭа абзырӡы ҳәауа Вадим Ва­
лериан-иҧа иааигоит иеицырдыруа аурыс поет И. Куз­
нецов иеиҭагамҭоу уи ацыҧҵәахак: 

Нет, мудрые колхи, далеким соседям на горе,
Не шли на разбой через синее море.
Напротив, седую морскую дорогу
Враги пропахли к родному порогу.

И часто над родиной горн боевой
Тревогу трубил, заглушая прибой.

Волнами омыты далекие воды,
Где в воздухе плыли знамена Колхиды.
И жёны, соткавшие эти знамёна,
Детей прижимая, глядели безмолвно.
С истлевшего знамени через века
И солнце сияет, и машет рука!
Знамёна несли по великому кругу
Два огненных образа: солнце и руку…

Абарҭ ацәаҳәақәа рҿгьы, ҳәарада, иубоит аоригинал 
амҽхак, аҵаулара, иуаҳауеит шеишықәс иргәылыҩуа 
абжьы.

Асовет аамҭазы ақырҭуа цензура иахҟьаны зеиҭа­
гара алыршамхаз «Ахьтәы уасцәа» ааигәа аурыс быз­
шәахьы иеиҭеигоит иеицырдыруа аурыс поет, аиҭагаҩ 
ҟаза М. Синельников (М. Ласуриа. Золотое руно. Поэма. 
М., 2014). Ари аҭыжьымҭа, ишдыру, ахә ҳаракны ишьа­
хеит, уи автор М. Лашәриа иаҭәашьахеит А. Дельвиг 
ихьӡ зху Урыстәылатәи амилаҭ премиа.

* * *
Аҩада исҳәахьоу еихшьалауа иазгәасҭоит: «Ахьтәы 

уасцәа» ҳаҧсуа епикатә поезиаҿ, ҳепикатә ҩымҭақәа 
рыбжьара ихазу, урҭ ртематика, рдунеи, рҩышьақәа 
иртәым, иреиуам аҧҵамҭоуп. Уи хазуп абырзен пое­
зиаҿ Аполлони Родостәи иеицырдыруа ипоема «Ар­
гонавтика» шхазу, иахьа уажәраанӡагь убас аиҧш ала 
ишалкаау аиҧш. Уи цәырҵыр акәын абырзен поезиаҿ, 
инеимда-ааимдо Иасони ахьтәы уасцәеи Иасони Меде­
иеи рыӡбахә ахьырҳәо адунеи аҿ (машәырны иҟалаз ак 
акәымзар ҟалап Аполлони абри ипоема ацыҧҵәаха­
қәа М. Лашәриа ҳаҧсшәахь иахьеиҭеигазгьы).



178 179

«Ахьтәы уасцәа» акәзаргьы убас – ҳаҧсуа поезиаҿ, 
ҳаҧсуа дгьыл аҿы ицәырҵырц «зинқәак» аман, аха­
рантә иҳазгәакьоу быжьқәак, ҳәамҭақәак ааҩуан…

Аполлони ипоема аҧиҵоит «Илиада» дацлабны, 
Гомер имакны (Аполлони ихаан ус аиҧш иҟаз афыр­
хаҵаратә поема дуқәа аҧырҵаӡомызт), абри ацлабраҿ, 
аепос ҿыц аҧҵараҿы, аҵарауаа аханатә ишырыҩуа 
ала, Аполлони Родостәи дхәыдамхеит: абырзен сахьа­
жәа, абырзен поезиа ҕәҕәала иалеигалаз ҟалеит (зегь 
раҧхьаӡагьы афырхацәа рыҩныҵҟатәи рдунеи, ргәеи­
бафара, рыҧсихологизм аарыҧшраҿы), убри алагьы 
Гомер имаку иҳәатәы, иаарҧштәы ҽаҧарак ҧхьаҟа 
игоит, иаҧиҵоит «Илиада» иеиҧшым, ихазу аепос 
атип ҿыц.

М. Лашәриа иакәзар, ишаабо, уи ихықәкы ас аиҧш 
иҟақәоу ирцәыхароуп, ажәытә классикцәа ирыбжьоу 
аиканрахь ихы хам, аха, абри аамҭазгьы, ҳәарада, 
иҟоуп ҳаҧсуа поет «Аргонавтика» автор дызлаимадоу, 
излаимаикуа: уи иҭахуп Иасон заҧхьа дгылоу арго­
навтаа иргаз, имҵадырсыз ахьтәы уасцәа, убас Меде­
иа рхьышьҭрахь рыргьежьра, Аполлони шьаҿа-шьаҿа, 
ажәа-ажәа дзықәныҟәо абырзен миф, иааидкылан 
мап ацәкра, ари ахҭыс, ари ажәабжь даҽа дгьылк, даҽа 
гәаҧшьк азыҧшаара, даҽа быжьқәак рыла арҿыцра, 
абжьыргара.

«Бог создал мир из ничего, учись художник у него» – 
иҳәеит зны аурыс поет К. Больмонт. Абри аганахьа­
ла уахәаҧшуазар А. Родостәи зегь иман: иахьа дар­
бан аҧсуазаалак нарҭаа ражәабжьқәа шидыруа ма 
ишиаҳахьоу аиҧш Аполлони ихаан дарбан бырзенза­
алак ахьтәы уасцәа аӡбахә, Иасони Медеиеи рҭоурых 
идыруан, иаҳахьан. Абырзенцәа урҭ рыӡбахә убри 
аамҭазы шәышықәсала ҿаҧыцла аиҧш ҩыралагьы 
иааргон, аҵараиурҭқәа рҿы аҿар ахысуан. А. Родостәи 

дхәыҷаахыс иидыруаз ари аҳәамҭа апоезиатә быз­
шәахьы, апоема ажанр ахь ииаигеит, иаҧиҵоит еица­
кра зқәым апоема.

М. Лашәриа иакәзар, ишырҳәало аиҧш, «аҕәыцә­
ҳәы» дықәтәан, арахь нап арктәын игәаҕьыуацәаз аус 
– иҳәаз, иаҧҵаз амакра, даҽакала ахәаҧшра. Апоет 
идырра, ибаҩхатәра, ихыҭҳәаа, шәҟәы-бҕьышә ир­
ным абри ацлабраҿ, сара стәала, уи дышхәыдамыз 
аадырҧшит: иҳауит ҳџьынџьуаа рдац-ҧашә ирызку 
ажәа еиҵых – апоема ҟаимаҭ. Уи иагәылҩуа ҵҩа змам 
абыжьқәа ари адгьыл иатәу, шеишықәс аҳауа иалоу 
быжьқәоуп, излахацырку аҵабырггьы атәым уаҩ ибла­
ла иаарҧшу, ицәыргоу ҵабыргым – ахаҳә кылызҵәо, 
хьаҵра зқәым цәыкәбарк иаҩызоуп…

Абыжьқәа ракәзаргьы аџьынџь аҿаҧхьа урҭ рак­
заара, рполифониа зны афырхаҵаратә дунеи иатәуп, 
зны илахьеиқәҵароуп, ҵа змаӡам лашьцарак ахьтә 
иааҩуеит, зны Сау-нау иацдырҕызуеит, даҽазных 
Шәнеибац иацышьҭыҵуеит. Урҭ абыжьқәа аҩымҭа иа­
лоу рхаҿсахьақәа иҳәаақәырҵоит, ргәы-рыҧсы иртәуп, 
рлахьынҵамҩа иузаҟәымҭхо быжьқәоуп. 

Дара зегь акалашәа имцаҧшьны, акалашәа ихаз­
ны ирылыҩуеит зтәыла-ҧсадгьыл иаҟәыҭхоу Медеиа 
лыбжьы, лмонолог, иалубаауеит уи лҧеиҧш, лраз­
ҟымҩа хьанҭа. 

«Аколхаа рыҧҳа ҧшӡа» данышәом атәым жәҩан 
аҵаҟа аҟазаара, ҭаха лнаҭом лыҧсадгьыл ахь, лџьынџь 
ахь ахынҳәра. Ус акәымкәа иҟалаӡаргьы Медеиа дазхьу­
еит луаажәлар рдоуҳаҿы, лыҧсадгьыл аҵеицәа рашәаҿ 
аанхара:

Ицәырга, убасҟан, Рарира, уа уашәа,
Орфеигьы иҧга, ҳаимызҵәауаз дрыцын!..
Ицәырга, иркаҩ, уаҳәшьаҵәҟьа илызкушәа,
Уаҳәшьа дукәыхшоуп, уашәаҿ сумырӡын! – 



Уи ҳадгьыл гәырҩала иаҟәгоу ирызкызааит,
Урҭ рыӡбахә, са сыӡбахә рҵабырг иатәызааит!...

Абарҭ ацәаҳәақәа рыла ихҳаркәшап «Ахьтәы уасцәа» 
иазку ари ҳажәа. Сара стәала урҭ апоема зегь аҵакахьы, 
аидеиахь ҳхьадырҧшуеит, цаҧхак иаҩызоуп. 

2014, 2016 ш.
Вдохновенный труд переводчика

«Евгений Онегин» – на абхазском языке

Абхазская литература, выдвинувшаяся за истори­
чески короткий срок в ряды зрелых литератур 

народов СССР, постоянно обогащается не только ориги­
нальными произведениями, но в значительной степени 
и художественными переводами как из классической и 
современной русской и грузинской литератур, так и из 
литератур других народов СССР и зарубежных стран.

В настоящее время абхазские читатели имеют воз­
можность знакомиться на родном языке с такими клас­
сическими произведениями древнерусской и древне­
грузинской литератур, как «Слово о полку Игореве» и 
«Витязь в тигровой шкуре», а также со многими про­
изведениями А. Пушкина, М. Лермонтова, Н. Гоголя, 
Л. Толстого, А. Чехова, М. Горького, В. Маяковского, М. 
Шолохова, Фадеева, Н. Бараташвили, И. Чавчавадзе, 
А. Церетели, В. Пшавела, А. Казбеги, И. Ниношвили, Г. 
Табидзе. Л. Киачели, Г. Леонидзе, К. Лордкипанидзе, И. 
Абашидзе и др. На абхазский язык переведены произ­
ведения многих зарубежных писателей — Лопе де Вега, 
Шекспира, Шиллера, Байрона, Гёте, Гейне, Петефи, Ан­
дерсена, Хемингуэя, Хикмета...

Много труда и энергии отдали переводческому делу 
народные поэты Абхазии Дмитрий Гулиа и Баграт 
Шинкуба, талантливые поэты и писатели Л. Квициниа, 

К. Агумаа, М. Гочуа, В. Какалиа, Я. Чочуа, М. Хашба, Д. 
Дарсалиа, X. Бгажба, П. Чкадуа, И. Тарба, А. Джонуа, Ч. 
Джонуа, К. Ломиа, Н. Квициниа, А. Гогуа, Б. Гургулиа и др.

Ряды опытных переводчиков постоянно пополняют­
ся молодыми литераторами. К числу таких относится и 
Мушни Ласуриа. До недавнего времени абхазские чи­
татели знали М. Ласуриа только как одаренного поэта. 
Но вот за последние три-четыре года в его перево­
де одна за другой были изданы поэма М. Лермонтова 
«Мцыри» и книга стихов И. Абашидзе «Палестина, Па­
лестина!» («По следам Руставели»). После этих Публи­
каций о М. Ласуриа сразу же заговорили, как о талант­
ливом переводчике. А совсем недавно в издательстве 
«Алашара» вышел в свет на абхазском языке роман в 
стихах А. Пушкина «Евгений Онегин». Это знамена­
тельное событие в культурной жизни Абхазии вывело 
молодого поэта в первую шеренгу зрелых мастеров ху­
дожественного перевода.

Правда, с произведениями Пушкина на своем род­
ном языке абхазский читатель встречается но впер­
вые, Д. Гулиа, Б. Шинкуба, Л. Квициниа и другие пере­
водили не одно стихотворение великого поэта. Осо­
бенно увлекался поэзией Пушкина известный поэт 
Леварса Квициниа, который еще в 30-х годах перевел 
ряд его стихотворений и трагедии «Борис Годунов» 
и «Моцарт и Сальери». К сожалению, последние два 
перевода еще не опубликованы, причем перевод «Бо­
риса Годунова» сохранился только в отрывках. По­
эзия Пушкина оказала непосредственное влияние и 
на оригинальное творчество Л. Квициниа, которое 
сказывалось как в содержании, так и в поэтической 
технике (например, его поэма «Шаризан» написана 
онегинской строфой). Среди других произведений 
Пушкина, переведенных на абхазский язык, следу­
ет отметить повесть «Капитанская дочка» (перевод­

чик Д. Дарсалиа) и «Сказку о рыбаке и рыбке» (пе­
реводчик X. Бгажба).

Вся эта предшествующая работа подготовила почву 
для выполнения такого нелегкого и почётного труда, 
как перевод главного произведения гениального по­
эта романа «Евгений Онегин». Не просто было решить 
такую грандиозную задачу. Вдохновенный труд пере­
водчика длился ряд лет. Отрывки из перевода сначала 
были опубликованы на страницах журнала «Алашара». 
Читатели с живым интересом восприняли перевод опу­
бликованных глав романа. И лишь после этого издается 
отдельной книгой полный перевод произведения.

Прежние опыты М. Ласуриа в переводе (и поэма 
«Мцыри», и стихи И. Абашидзе) как фактическим содер­
жанием, так и всей образной системой непосредствен­
но связаны были с кавказским поэтическим миром. 
Поэтому их «пересадка» на абхазскую почву не должна 
была встретить особых препятствий. Другое дело — ро­
ман «Евгений Онегин». Произведение это, глубоко на­
циональное как по содержанию, так и по форме, изо­
бражает жизнь, совершенно отличную не только от аб­
хазского, но и вообще от кавказского быта. Здесь даны 
и изображение столичного светского общества, и кар­
тины деревенской жизни, показана жизнь различных 
социальных слоев царской России первой четверти 
прошлого столетия, воссозданы неповторимые карти­
ны русской природы и вообще типично русские быт и 
нравы. Недаром произведение это называют «энцикло­
педией русской жизни» пушкинской эпохи.

Перевести все это богатое содержание классическо­
го романа на язык младописьменной литературы, не 
нарушив при этом образной системы первоисточника 
– задача чрезвычайно сложная. И тем отраднее отме­
тить, что М. Ласуриа блестяще справился с ней и в ко­
нечном итоге воспроизвел не бледную копню оригина­



ла, а создал художественное произведение, зажившее 
второй самостоятельной, полнокровной жизнью.

Читателю не знакомому с текстом перевода, конеч­
но, трудно по короткой газетной заметке судить о каче­
стве работы, проведенной переводчиком.

К сожалению мы не имеем возможности иллюстри­
ровать свои суждения о переводе примерами из текста. 
И тем не менее хочется заверить читателя, что перевод 
романа осуществлен весьма добросовестно, талантли­
во, с искренней любовью к поэзии Пушкина и с глубо­
ким ее пониманием.

Переводчик стремился как можно полнее передать 
не только идейное содержание произведения, но и вос­
произвести его поэтическую структуру. Полностью со­
хранены композиционные особенности романа, его 
оригинальное строфическое строение. Знаменитая 
онегинская строфа, состоящая из трех четверостиший 
и заключительного двустишия, со своеобразной риф­
мовкой внутри строфы, от начала до конца выдержана 
и в переводе М. Ласуриа. В тех случаях, когда отдель­
ные элементы художественной формы подлинника 
сковывали работу переводчика, он искал и находил но­
вые средства, новые приемы, а от этого, на наш взгляд, 
перевод только выиграл. Так, например, на почве аб­
хазского языка вряд ли возможно было полностью со­
хранить ямбический стих, которым написан «Евгении 
Онегин» от начала до конца. Переводчику нередко 
приходится отказываться от ямбической стопы и об­
ращаться к другим размерам (к хорею), но в целом эти 
отступления не нарушают ритмической упорядочен­
ности стиха пушкинского романа, его гармонического, 
музыкального звучания. Стих и в переводе льется со­
вершенно легко и свободно. 

М. Ласуриа снабдил свой перевод комментариями, в 
которых объяснены непонятные современному чита­

телю отдельные слова и фразы, встречающиеся в тек­
сте. Надо также отметить, что полиграфически книга 
издана очень добротно, изящно, тщательно отредакти­
рована (редактор Н. Квициниа) и со вкусом оформлена 
(художник В. Оффман). 

Ознакомившись с абхазским переводом «Евгения 
Онегина», мы вновь и вновь с восхищением вспомина­
ем строки гениального поэта:

Слух обо мне пройдет по всей Руси великой,
И назавет меня всяк сущий в ней язык…

Эти пророческие слова поэта сбылись. Сегодня сре­
ди многочисленных народов – ценителей и почитате­
лей таланта Пушкина мы можем назвать и абхазский 
народ, который не только в русском оригинале, но и на 
своем родном языке читает и изучает бессмертные тво­
рения поэта. 

1969 г.

НОВЫЙ ПЕРЕВОД БЕССМЕРТНОЙ ПОЭМЫ 
РУСТАВЕЛИ

Судьбы гениальных творений мировой литерату­
ры, при всей их оригинальности и неповторимо­

сти, в одном, главном, неизбежно схожи – каждое из них, 
будучи созданием и национальной гордостью одного 
народа, рано или поздно, в силу заложенных в нем вели­
ких идей и художественного совершенства, непременно 
пробивает себе дорогу к другим народам, становится и 
для них родным и близким духовным памятником.

К таким шедеврам принадлежит и поэма Шота Ру­
ставели «Витязь в тигровой шкуре». Ведь не случайно 
она была представлена отдельным томом в недавно за­
вершившемся уникальном издании – 200-томной Би­
блиотеке всемирной литературы.

Поэма «Витязь в тигровой шкуре» переводилась на 
множество языков как народов нашей родины, так и за­
рубежных стран. Причем показателен и тот факт, что к Ру­
ставели проявляют интерес не только большие народы с 
древними литературными традициями, но в неменьшей 
степени и малочисленные народы, у которых художе­
ственная литература появилась сравнительно недавно. К 
числу последних принадлежит и абхазский народ.

Правда, нужно полагать, что в абхазском народе, 
живущем в течение многих столетий в ближайшем со­
седстве и в тесных историко-культурных связях с гру­
зинским народом, имя Руставели приобрело извест­
ность не только в наши дни, но и в более отдаленные 

времена, хотя подтвердить это конкретными фактами 
за отсутствием источников затруднительно. Во всяком 
случае, доподлинно известно одно – уже в XIX веке сре­
ди выходцев из абхазского народа были люди не просто 
знакомые с творчеством Руставели, но даже посвящав­
шие ему специальные научные, трактаты (О. Чхотуа). 
Однако бесспорно и тот факт, что особенно широкой 
популярностью среди абхазских народных масс Руста­
вели стал пользоваться после того, как появились пере­
воды его поэмы на абхазский язык.

Мы употребили выражение «появились перево­
ды», и это не оговорка, а констатация самых что ни 
на есть реальных фактов. Да, за перевод Руставели 
на абхазский язык принимался не один поэт, не один 
мастер художественного слова. И к счастью, двое из 
них довели начатое дело до конца. Это Дмитрий Гу­
лиа – первый переводчик «Витязя в тигровой шкуре» 
на абхазский язык и Мушни Ласуриа, совсем недавно 
издавший свой новый перевод гениальной поэмы Ру­
ставели. Отдельные главы поэмы и афоризмы Руста­
вели были опубликованы также в блестящем переводе 
народного поэта Абхазии Баграта Шинкуба. Благодаря 
этим переводам Руставели стал в Абхазии одним из са­
мых популярных и любимых поэтов. 

Мудрость и дальновидность Дмитрия Гулиа заклю­
чалась прежде всего в том, что закладывая основы аб­
хазской литературы, он ориентировал ее дальнейшее 
развитие не на самоизоляцию, а на установление ши­
роких и прочных контактов с братскими литературами 
и прежде всего с имеющими богатые древние традиции 
русской и грузинской литературами, указывал на не­
обходимость перевода лучших произведений этих ли­
тератур на абхазский язык. Причем это была не столько 
теоретическая установка, сколько практическая, еже­
дневная, кропотливая работа патриарха нашей лите­



ратуры в области художественного перевода. Лично им 
были переведены на абхазский язык такие выдающие­
ся памятники древнегрузинской и древнерусской лите­
ратур, как «Витязь в тигровой шкуре» и «Слово о полку 
Игореве» (в соавторстве С.М. Гочуа), а также множество 
поэтических и прозаических произведений классиков 
и современных писателей.

Поданный патриархом пример не прошел даром 
для его младших собратьев по перу: сегодня абхазские 
читатели, наряду с оригинальными произведениями 
своей национальной литературы, могут знакомиться 
на родном языке со множеством шедевров отечествен­
ной и зарубежной классики и современной литературы 
и прежде всего с лучшими произведениями русских и 
грузинских писателей.

Первый полный перевод «Витязя в тигровой шкуре» 
был осуществлен Дмитрием Гулиа еще в предвоенные 
годы и издан под редакцией академика Симона Джа­
нашиа в 1941 году. Сам Д. Гулиа в связи с этим событием 
писал: «Едва ли придется говорить о той ответственно­
сти перед читателем, перед собственной творческой со­
вестью, когда я взялся за перевод поэмы на абхазский 
язык. Поэму Руставели я знаю давно, еще с малых лет, 
но мне пришлось много изучать ее, много нового для 
себя открывать в ней, прежде чем приступить к работе. 
Я не только хотел точно передать абхазскому читателю 
содержание поэмы – это было бы половиною дела, я до­
бивался насколько возможно сохранить в переводе за­
мечательный язык, образы, а главное – музыкальность».

Д. Гулиа, безусловно, достиг своей цели. Его перевод 
получил высокую оценку критики и читательских масс. 
Перевод этот не раз издавался и, несомненно, будет 
еще и впредь переиздаваться.

Однако сказанное вовсе не означает, что гулиевский 
труд – предел переводческих возможностей вообще и 

что не было уже никакой надобности другому мастеру 
испытать свои силы в этом благородном деле. Конеч­
но же нет. Принимаясь за новый перевод «Витязя» та­
лантливый поэт Мушни Ласуриа руководствовался не 
чувством неудовлетворенности работой своего пред­
шественника и наставника Д. Гулиа, к титаническому 
труду которого он всегда относился с глубочайшим ува­
жением и благовением, а непреодолимой внутренней 
потребностью лично самому приобщиться к дивному 
поэтическому миру Руставели, глубже проникнуть во 
все его тайники и сделать свое видение, свое новое 
прочтение поэмы достоянием родного народа.

История мировой литературы знает немало приме­
ров того, как одно и то же произведение переводилось 
на какой-либо другой язык неоднократно. Чтобы далеко 
не ходить за примерами, укажем хотя бы на то, что сам 
«Витязь в тигровой шкуре» имеет пять полных и свыше 
десяти частичных переводов на русский язык. Причем 
каждый из них отмечен своими несомненными досто­
инствами. Благодаря Дмитрию Гулиа поэма Руставели 
приобрела широкую популярность в Абхазии, стала лю­
бимым произведением массового читателя.

Однако прошло немало времени после того, как был 
осуществлен гулиевский перевод поэмы. За это время 
абхазская литература – и оригинальная, и переводная 
– поднялась на новую ступень. Да и сама руставелоло­
гия не стояла на одном месте. Как известно, при Пре­
зидиуме Академии наук Грузии создана специальная 
Комиссия по воссозданию академического текста по­
эмы Руставели. В 1966 году, в дни 800-летия Руставели, 
было осуществлено академическое издание поэмы 
«Витязь в тигровой шкуре», текст которой был одобрен 
этой комиссией. Этот текст, очищенный, освобожден­
ный от чужеродного, неруставелевского, внесенного в 
него позже различного рода переписчиками, является 

наиболее близким к оригиналу поэмы, хотя и он не мо­
жет считаться окончательным: комиссия, как известно, 
все еще продолжает свою работу. Д. Гулиа, естествен­
но, не имел возможности уточнять свой перевод в со­
ответствии с утвержденным текстом поэмы.

Словом, назрели не только субъективные причины, 
не только внутренняя, так сказать, художественная по­
требность молодого поэта причаститься к волшебству 
гениального творения Руставели, но и вполне объектив­
ные причины — необходимость познакомить абхазского 
читателя с последним, уточненным текстом поэмы.

Итак, работа над новым переводом «Витязя» на аб­
хазский язык началась. Решимость и уверенность в 
своих силах придавали молодому поэту не только ори­
гинальные сборники поэтических произведений, тепло 
принятые читателем и высоко оцененные как местной, 
так и центральной критикой, но и огромный для своего 
возраста опыт переводческой деятельности, включав­
ший в себя переводы на абхазский язык таких произве­
дений, как роман в стихах Пушкина «Евгений Онегин», 
поэма Лермонтова «Мцыри», книга стихов И. Абашидзе 
«Палестина. Палестина!» (позже он перевел также по­
эму Байрона «Шильонский узник», книгу стихов Шота 
Нишнианидзе «Песня лозы»), Как сам признавался 
позже, именно книга стихов И. Абашидзе «Палестина, 
Палестина!», посвященная руставелевской теме, про­
будила в абхазском поэте особый интерес к «Витязю в 
тигровой шкуре» и послужила непосредственным по­
водом к началу работы над переводом поэмы.

Самоотверженный, вдохновенный труд над перево­
дом «Витязя» начался в 1968 году и продолжался почти 
до середины 70-х годов. Все эти годы М. Ласуриа был пле­
нен чарующей поэзией Руставели, жил одной жизнью с 
героями поэмы, ставшими для него родными, близкими, 
глубоко переживая с ними их горести и радости и в то же 

время не забывая ни на минуту о своей главной задаче 
– «пересадить» на абхазскую почву это величественное 
сооружение, причем воспроизвести его как можно точ­
нее, с возможно минимальными потерями, полностью 
избежать которых при «транспортировке» такой грома­
дины, к сожалению, пока никому не удавалось.

Основным источником, над которым работал М. Ла­
суриа при переводе поэмы, был текст подлинника, язы­
ком которого он хорошо владеет. Однако, не ограничи­
ваясь одним только оригиналом, он широко обращался 
также и к переводу Д. Гулиа, и к русскому подстрочному 
и различным поэтическим переводам. Словом, исполь­
зовал все доступные ему материалы, отдавая при этом 
предпочтение, конечно, самому оригиналу.

К чести М. Ласуриа нужно сказать, что завершив ра­
боту над переводом, он не торопился с его публикаци­
ей, а еще и еще раз выверял каждую строфу и каждую 
строку поэмы, ее идейное и музыкальное звучание, 
близость ее не столько к букве, сколько к духу оригина­
ла. Сначала были опубликованы в периодической печа­
ти отдельные главы. Прежде чем понести в издательство 
свой труд, переводчик предложил его на суд ряда компе­
тентных товарищей, а также научных и творческих ор­
ганизаций. Ознакомившись с рукописью перевода, луч­
шие специалисты, отлично владеющие не только язы­
ком перевода, но и языком оригинала, такие, как акаде­
мик Академии наук Грузии, крупнейший исследователь 
абхазского языка К. Ломтатидзе, известные абхазские 
поэты И. Тарба, Н. Квициниа, Б. Гургулиа и другие, дали 
высокую оценку вдохновенному труду переводчика. В 
частности, свой отзыв о новом переводе поэмы К. Лом­
татидзе заключала словами: «Издание нового перевода 
«Витязя в тигровой шкуре» на абхазский язык нужно 
приветствовать». Такую же оценку получила работа М. 
Ласуриа на совместном обсуждении ее, устроенном Со­



юзом писателей Абхазии и Абхазским институтом язы­
ка, литературы и истории им. Д. Гулиа.

И лишь после такого широкого обсуждения пере­
водчик решился издать свой труд отдельной книгой в 
издательстве «Алашара». Редактором книги является 
народный поэт Абхазии Б. Шинкуба. Небольшое, но 
весьма содержательное предисловие к ней написано 
профессором Ш. Инал-ипа.

Говорить о качестве перевода здесь, не имея воз­
можности проиллюстрировать свои суждения примера­
ми, очень трудно, однако думается, что читатель пове­
рит нам на слово, если скажем, что это трудоемкая и 
ответственная работа выполнена добротно, талантливо, 
на высоком поэтическом уровне. Бережно сохранено не 
только богатое идейное содержание произведения, но и 
его сложная, многокрасочная художественная политра, 
его философичность, афористичность, его неповтори­
мое музыкальное звучание. Знаменитый руставелиев­
ский шаири зазвучал красочно и на абхазском языке.

Тот факт, что такое гениальное произведение, как 
«Витязь в тигровой шкуре» Руставели дважды полно­
стью переводился на абхазский язык, говорит прежде 
всего, конечно, о немеркнущей славе самого памятни­
ка, о его непреходящих художественных достоинствах, 
но факт этот свидетельствует также и о неограничен­
ных возможностях языка перевода, языка, на котором 
создавались такие величественные памятники устной 
поэзии, как нартский эпос и легенда об Абрскиле, язы­
ка поэзии Дмитрия Гулиа и его последователей.

Выход на абхазском языке второго полного перевода 
«Витязя в тигровой шкуре» явился подлинным празд­
ником для всех любителей поэзии, крупным событием 
в культурной жизни Абхазии.

1979 г.

«ГАИАВАТА ИЗЫ АШӘЕИ» УИ АИҬАГАҨИ

Адунеитә поезиа аилазаараҿ, уи ахьтәы фонд аҿы, 
аклассикаҿ иҟоуп ҷыдала иазгәаҭоу аҩымҭақәа. 

Алитература амаҵ азызуа, уи ҭызҵаауа иалыркааз, аду­
неи иахьӡаз, аҧхьаҩцәа ргәы-рыцсы иалаҵәоу, рых­
дырра иузалымхуа аҩымҭақәа. Урҭ лассы-лассы иеи­
ҭаргоит, иҭрыжьуеит, ана-ара, тәылацыҧхьаӡа, аҵа­
раиурҭатә программақәа ишрылац ирылоуп.

Америкатәи амилаҭ поезиаҿ абас аиҧш иҟoy ахь­
ӡырҳәага ҩымҭақәа, абаҟақәа иреиуоуп Генри Лонг­
фелло (1807-1882) ҧсра зқәым ипоема «Гаиавата изы 
ашәа». Уи анҭыҵ ашықәс инаркны иклассикатәхеит, 
ахьӡ ахара инаҩит, адунеи зегь аҿаҧхьа иаанартит Ев­
ропантәи инеиз, иахьатәи Америка иаху, «ауаа шкәа­
кәақәа» ҳәа изышьҭоу ажәларқәа уи аконтинент иахы­
лаанӡа уаҟа иахыз ашьагәыҭ жәларқәа, аиндеиаа, 
ирынхашьаз-ирынҵышьаз, хныҟәгашьас ирымаз, доу­
ҳас излеибаркыз, ҿиарамҩас изныз.

Аҩымҭаҿ иаҧҵоуп урҭ рхаҭарнакцәа еицакра зқәым 
рхаҿсахьақәа. Акалашәа, даҽа хьыӡқәак, иаҳҳәап, Ев­
ропатәи ахьыӡқәа, иузрыдымкыло ауп абарҭ ауаа 
рыхьыӡқәагьы шыҟоу: Гаиавата, Минегага, Чаибаиабос, 
По-Пок-Кивис, Менџьекивис, убас цҩа змам ацстәы, 
ацсаатә, аҭып, хьыӡқәа... Урҭ зегьы, ахәҭакахьалагьы, 
апоема аҷыдара, апоезиатә хаҿра шьақәдыргылоит, 
аҧхьаҩ игәалашәара иалымҵуа изынхоит.

«Гаиавата изы ашәа» ахаҭагьы адунеитә поезиаҿ ша­
махамзар даҽа ҩымҭак иузадкылом, алакә-тәыла Ка­

левала асахьа ҭызхуа, поезиала ихыш-хыҵәо акарела-
афин жәлар репос «Калевала» ада.

Ҳәарада, ихаҭагьы ишиҩуа аиҧш, ҧсра зқәым абри 
аепос («Калевала») ауп Лонгфелло ипоезиаҿ, иажәеин­
раала аиҿартәышьаҿ шәага-загас ииго, инарҭбаан уа­
хәаҧшуазар, «Гаиавата» аҧҵара ашҟа дхьазырҧшыз.

Зыӡбахә ҳамоу ари апоема Европа инаркны Китаин­
ӡа еиҳа инарҭбааны иеиҭагоу адунеитә поезиа абаҟақәа 
иреиуоуп. Аурыс литератураҿ уи еицырдыруеит аурыс 
литература аклассик, апоет-академик, Нобель ипремиа 
алауреат Иван Бунин (1870-1953) ҧсра зқәым иеиҭага 
ала. 1903 шықәсазы ари аиҭагазы Бунин иаҭәашьан 
Пушкин ихьӡ зху апремиа.

Раҧхьаӡа акәны хаз шәҟәны аҧсышәала абас аиҧш 
ала иҭыҵуа «Гаиавата изы ашәа» Мушьни Лашәриа еи­
ҭеигеит иаҳхысыз ашәышықәса 80-тәи ашықәсқәа рын­
ҵәамҭазы. Убасҟан ауп инарҭбааз уи ацыҧҵәахақәа 
апериодикатә кьыҧхь иананылазгьы1.

Апоема аҧсшәахь аиҭагара аҭоурых иазкны ари 
аҭыжьымҭа иацу аиҭагаҩ инарҭбаау иажәаҿ апоет 
иҳәоит «Гаиавата изы ашәа» аиҭагараҿ цхыраагӡа хада­
қәас имаз, хадарала, апоема нбанҵакылатәи аиҭагеи 
(аподстрочник) Бунин иеиҭагеи шракәыз.

Иазгәасҭар сҭахуп Лашәриа иеиҭага иациҵо, ахәҭа­
кахьалагьы аҭҵааратә ҟазшьа змоу иажәа амҽхак акыр 
ишыҭбаау, аиҭагаратә напҟазара иадҳәалоу азҵаара­
қәа жәпакы шышьҭнахуа. Ҳаҧсшәаҿ исгәалашәом абас 
аиҧш иҟоу занааҭтә ҟазшьала, ҿырҧштәы рацәала, 
абызшәа адырра-азымдырра уҳәа рыӡбахәгьы цәыр­
ганы, аиҭагара ус иқәнаргыло еиуеиҧшым апроб­
лемақәа иахьырзааҭгылоу.

Убарҭқәа ирыҧшьны астатиа автор, М. Лашәриа, ахә­
ҭакахьала, иааигоит С. Маршак иеиҭагаҩык иаҳасабала 
ихцәажәараан А. Твардовски дыззааҭгыло агәаанагара:

1	 Ажурнал «Алашара», 1988 ш. Аномерқәа: 8, 9,10.

«Иаҳҳәап, ҧхьаҩык иаҳасабала аоригинал абызшәа 
сыздырам, аха сзыҧхьо, еиҭагоу аҩымҭа, аурысшәаҿ 
сгәы-сыҧсы архыҭхыҭуеит, агәырӷьара иашаҵәҟьа 
сызнарҵысуеит, иаҵоу апоезиатә лшара гәаҳәарала 
исыҧхьоит, – схаҿы исзаагом аоригиналаҿ аҩымҭа шы­
ҟоу абас акәхарым ҳәа, убри аҟнытә гәыҩбара ҟам­
ҵакәа исыдыскылоит – аоригинал аҿгьы абасҵәҟьа ауп 
ишыҟоу ҳәа ҧхьаӡаны, насгьы аҩымҭа автор изыскуа 
агәыбылражәа, аҽхәаҧхьаӡ – аиҭагаҩгьы изыскуеит: 
урҭ аҩыџьагь сара сзыҳәан аӡә роуп. Ажәакала, аиҭага 
иҟанацо анырра заҟа иӷәӷәоу, заҟа уатәнатәуа аҟара 
– аиҭага ахаҭа аоригинал иашьашәалоу, иазааигәоу, 
аҩымҭа аҵакы ҭкааны иаазырцшуа еиҭагоуп ҳәа азу­
ҳәар ҟалоит».

Саӡәыкны саргьы ари абас акәу џьысшьоит. Уи агәра 
снаргоит, иааидкылан, узыршанхо, ухызхуа ари аиҭага.

Абар аҩымҭа афырхаҵа хада Гаиавата ицәаҩа, иҷы­
дара ирызку ацәаҳәақәа:

Ишьамхы ҵаруп Гаиавата!
Ихыц иоунашьҭуаз ахҿа лас 
Иара дахьӡаны даҧысуан,
Заа уи ахьнеишаз днеиуан!
Имахәҿакәзар, Гаиавата! – 
Илшон жәантә, иҧсымшьаӡакәа,
Иабџьар армацәысра-ахысра:
Ахыци ахәымпали аттаҳәа 
Ахҿақәа рышьҭуан, еишьҭалон,
Еихьӡон, дара-дара еиҧысуан...

Аиндеиаа рынхашьа-рынҵышьа аӡбахә зҳәо аҭыҧ:

Исыҭ, аҵааҵла, о, суҳәоит,
Исыҭ уцәашәҵатә ҩеижь ушәыхны! 
Арҩаш аҧшаҳәа иӡыхгылоу, 

Аҵааҵла, игәытҟәагоу,
Исыҭ уцәашәҵатә ҩеижь ушәыхны, 
Ашхәа алысхуеит, еидкылан,
Ашхәа лас ҟасҵоит уи ала;
Иӡсалап, нас, аӡы ихызааит,
Абыӷь ҩеижь, аӡы иҭашәаз еиҧш, 
Аӡы ихиаауа аӡышәҭаиҧш!..

«Ауаа шкәакәақәа» ирҧылараны иҟoy Гаиавата:

Инапқәа ажәҩан ахь дырҩахеит,
Иааиран иҟаз раҳаҭыраз,
Иазирхеит инапсыргәыҵа 
Ажәҩан иалоу амра шаша – 
Уи ашәшьыреи алашареи 
Инацәкьарақәа ирыбжьысны, 
Џьоуҳарҧсараха, игәыбзыӷны 
Ихы-иҿы иахьӡон, еимырдон,
Ижәҩа иқәлашон, ихәмаруан:
Амра-шәахәа, алашара 
Аџь абӷьы жәпа инаргәылсны,
Аџь ду шарлашо иаразнак...

Гаиаватеи иуаажәлари реиҧырҵра, уи имҩасра-
иҧсра ирызку ацәаҳәақәа:

Ажәлар, агаҿа иӡыхгылаз,
Иҧшын, рылаҧш дыҵрыжьуамызт, 
Ирбеит, нахьхьи, дышнеиуаз ишхәа 
Ажәҩан ахь ахы иааҩахеит, – 
Амра шәахәа иадырбалеит, 
Ашәаҧшь иналаӡит, уи акәхеит, 
Аҽаҵәахит: амза кьагәа 
Хәылҧазтәи ашәаҧшь еишьылра,
Уи ажәпара, алашара 

Ԥшьаала ишалаӡуа, ишымҩасуа...
Амшын иӡаалауа амра,
Ацыҧхь, ашәахәа-лашара,
Ашәаҧшь ҟаҧшь, ашәаҧшь-ршәыра 
Дырҵәахит уа Гаиавата;
Аҩадаҟа, иахьизгәакьоу,
Дцеит Киваидин ахь наӡаӡа,
Дцеит Нарцәтәылаҟа, Понима,
Зразҟы Ззылашо Рыҧсаҳрахь,
Инаунагӡоу Адунеи ахь!..

Имариоушәа, рхала иааиуашәа иҟоуп абарҭ ацәа­
ҳәақәа зегьы… Аҧхьаҩ, ҳәарада, издырам урҭ ирыд­
балоу аџьабаа, ирықәырӡу аамҭа, ас аиҧш иҟоу анап­
ҟазараҳарак аарҧшра аиҭагаҩцәа зегьы ирзеиҧшу ак 
акәны ишыҟам.

Ари абаҩхатәра Лашәриа иеиҭагақәа рҟны аханатә 
иаауеит, ихатә ҩымҭақәа рыҩаӡара рыҩаӡароуп.

Хаҭала, ас аиҧш иҟоу, аҩада иаагоу ацәаҳәақәа сан­
рыҧхьо аамҭазы, А. Твардовски иҳәан аиҧш, англыз 
бызшәа шысзымдыруагьы, агәҩара сауам аоригинал 
аҿы ишыҟоу ус акәхарым ҳәа. Иеиҭагоу атекст асинтак­
сис, ажәартәашьа, ажәеицааишьа, иааидкылан, аиҭага 
абызшәа уаныршьаҳауа, аламала ҧхьашьа, гәылсшьа 
анрымам, уҧсы анҭырхуа, «уанырхәыруа» аамҭазы, 
ҳәарас иаҭахузеи, угәы иаанамгар ауам аоригинал 
аҿы (уи Пушкин итәума, Баирон итәума) ишыҟоу ус 
акәхарым ҳәа!.. Уи даҽакуп, излымҵыз иатәуп....

«Гаиавата изы ашәа» аиҭагараан Мушьни Лашәриа, 
иреиӷьӡоу ҳаҧсуа поетцәа руаӡә, жәлар рпоет, иман 
ҩажәижәаба шықәса ирзынаҧшуа аиҭагаратә ҧышәа, 
раҧхьаӡатәи иеиҭага М. Лермонтов иаҧҵамҭа «Мци­
ри» (1964) инаркны. Иман «Евгени Онегини» «Абжьас-
цәа зшәуи», убас Џь. Баирон ипоема «Шилонтәи атҟәеи» 
реиҭага-ҧышәа.



Абри аамҭазы уи зыхьӡ-зыҧша ахара инаҩхьаз 
асовет аамҭазтәи аиҭагаратә школа инарылукаашаз 
амилаҭ ҟазацәа, аиҭагаҩцәа дуқәа дыруаӡәкын.

«Гаиавата изы ашәа» аҧсшәахь абас аиҧш иҟоу 
баҩхатәрала, ҟазара дула аиҭагарала, иуҳәар ауеит, 
ихыркәшан ҳаҧсуа литератураҿ, 20-тәи ашықәсқәазы 
70 шықәса рыҩнуҵҟа инарҭбааны аҭыҧ змаз аиҭагаратә 
ус. Ихыркәшан хьыӡла-ҧшала, рҿиаратәла, иреиҳаӡоу 
аҩаӡара ганы, амилаҭтә ҵак змоу аус ду нагӡаны.

Абри амҩаҿ Мушьни Лашәриа, иаҳгәаӷьып, ҳаҧсуа 
Жуковски, ҳаҧсуа Гнедич, ала-мала цлабҩы дызмам, 
ҩашьара зқәым аҭыҧ ааникылт еиҳа иуадаҩӡаз, еиҳа 
абаҩхатәреи аҟазареи зҭахыз аусхк аҿы – апоезиа 
аиҭагараҿ.

Зны М. Горки аурыс литература иалалоз аиҭагақәа 
ирызкны иҩуан: «Переводы на русский язык принадле­
жат к русской литературе... разумеется, эти переводы 
будут тоже стихами русских поэтов».

Абас ауп ишырзаҳҳәаша, ишҳадаҳкылаша Д. Гәлиа, 
Б. Шьынқәба, убас егьырҭ ҳаҧсуа поетцәа ҟазацәа, 
аиҭагаҩцәа рџьабаа ду, иреиӷьу реиҭагамҭақәа.

Абас ауп ишҳадаҳкылаша М. Лашәриа ирҿиаратә 
ҧсҭазаара аӷьырак ззикыз, ҳаҧсуа литература ахьӡ-
аҧша азаазгаз уи ипоезиатә еиҭагамҭақәа: А. С. Пушкин 
иаҧҵамҭа «Евгени Онегин», М. Лермонтов ипоемақәа 
«Мцири», «Демон», Ш. Русҭавели ипоема «Абжьас-цәа 
зшәу», Џь. Баирон ипоема «Шилонтәи атҟәа».

Уажә убарҭ инарыцлеит дара зегьы акала инарылу­
кааша, урҭ рыҩаӡараҿ игылоу, гәыбылрала, баҩхатәра 
дула иеиҭагоу аклассикатә шедевр «Гаиавата изы ашәа».

Агәра ганы сыҟоуп уи «иаҳтәымкәа иаҳтәхо» иш­
реиуахо, шьала-дала ҳмилаҭ поезиа ишазгәакьахо, 
аҧшаара, аҧхьара зҭаху еснагь ишыҟало.

2011 ш.

АжәларҚәа рдоуҳатә еимадара

(Абашкьыр жәлар репос «Урал-баҭыри» уи аиҭагеи)

Ажәлар рдоуҳатә культураҿ, ҷыдалагьы рсахьа­
ркыратә литератураҿы ихадароу аҭыҧ ааныз­

кыло, ҳәарас иаҭахузеи, амилаҭ шәҟәҩҩцәа, арҿиаҩ­
цәа раҧҵамҭақәа роуп. Урҭ роуп, аҧхьаӡа иргыланы, 
амилаҭтә доуҳа даҽакы иаламҩашьо иҳәаақәызҵо, 
амилаҭтә хаҿра рызҭо. Аха ажәлар ирымоу адоуҳатә 
ҭахрақәа рымҽхак (рыҭбаара, раҳаракра, рыҵауылара) 
аилкаараҿы, ашьақәырылараҿы, аоригиналтә рҿиа­
мҭақәа инарываргыланы, аҵак ду аархәоит асахьа­
ркыратә еиҭагамҭақәагьы, даҽакала иаҳҳәозар атәым 
бызшәақәа рахьтә иаланагалаз адоуҳатә баҟақәа.

Ҳара ҳлитература ашьаҭакҩы Дырмит дугьы уи 
абас шакәу дацәымҩашьо еилкааны иман аханатәгьы. 
Убри азоуп ирҿиаратә усура шхациркыз еиҧш, аори­
гиналтә ҩымҭақәа инарываргыланы, ҽышәала нап 
зиркыз егьырҭ ажәларқәа рлитературақәа рахьтә цәа­
ҩала, ҟазшьала ҳмилаҭ рҭахрақәа еиҳа ирықәшәо, 
ирзааигәоу асахьаркыратә ҧҵамҭа лыҧшаахқәа аҧс­
шәахь реиҭагара дзалагаз. Даара аихьӡара дуқәагь ааи­
рҧшит абри аганахьалагьы. Аха ари аҟаза ду хаҭала 
илшаз анаҩсангьы, ихәарҭа дуны иҟалеит уи иааивагы­
лаз, иааиҵагылаз арҿиаҩцәа ҿарацәа идирбаз аҿырҧш 
бзиа – аиҭага амилаҭтә литературатә процесс аҿиара­
ҿы зда ҧсыхәа ыҟам акы акәны ахәаҧшра.

Еиуеиҧшым ажәларқәа иаҧырҵахьоу иреиӷьӡоу 
асахьаркыратә рҿиамҭақәа шьардакы иахьа аҧсуа 
ҧхьаҩ ихатәы бызшәала даҧхьартә алшара иоузар – уи 
зыбзоуроу ҳара ҳашәҟәҩҩцәа иааиҧмырҟьаӡакәа аи­
ҭага аус иахьазҿлымҳау ауп. Урҭ зегьы араҟа рыхьӡ аи­
қәҧхьаӡара ҳалагарым, насгьы, ҳәарада, доусы иалагам­
ҭала аӡәи-аӡәи еиҧшым: иҟоуп ари аус уарла-шәарла 
иазааҭгыло, иҟоуп, инеиҧынкылан, шықәсла, занааҭтә 
знеишьала, ҭакҧхықәра ҳаракыла иаҿу, иалахәу.

Абри аус ду, аус ҧшьаҿы реиҳа лҵшәа бзиала зхы 
аазырҧшыз ҳарҿиаҩцәа дыруаӡәкуп ҧсабарала аҟы­
баҩ лыҧшаах злоу, теориалагьы азыҟаҵара бзиаӡа зауз 
иеицырдыруа аҧсуа поет, алитератураҭҵааҩ Мушьни 
Лашәриа. Уи инапы иҵыҵхьоу аоригиналтә ҩымҭа­
қәеи асахьаркыратә еиҭагақәеи аҧхьаҩцәа инарҭбаан 
ирылаҵәахьеит. Ҷыдала инҭкааны иазгәаҭатәуп абри 
аиҭагаҩ, аҟаза иаша ибаҩхатәра ду иамҭаны аҧсуа 
ҧсы зхылаз, аҧсуа сахьаркыратә ҧсҭазаара иаланага­
лаз адунеитә поезиа ашедеврқәа: А. Пушкин иажәеин­
раалоу ироман «Евгени Онегин», Русҭавели ипоема 
«Абжьас-цәа зшәу», Џь. Баирон ипоема «Шилонтәи 
атҟәа», М. Лермонтов ипоемақәа «Мцири», «Демон», Г. 
Лонгфелло иепикатә ҧҵамҭа ду – ипоема «Гаиавата 
изы ашәа», Ш. Петефи илирикатә шедеврқәа уҳәа убас 
егьырҭгьы. Апоет-аиҭагаҩ абас еиҧш иҟоу иџьабаа 
ахә даара иҳаракны иршьахьеит ҳара ҳакритикцәагьы, 
ҳаҧхьаҩцәагьы, аҳәынҭқаррагьы.

Уажәы ааскьа М. Лашәриа аҧсшәахь иеиҭеигеит – 
абашкьыр жәлар рфырхаҵаратә епос «Урал-баҭыр». 
(«Аҟәа», 2011, №1).

Зынӡаск имашәырҵәҟьангьы иҟамлазар ҟалап аи­
ҭагаҩ ари арҿиамҭахь ихьаҧшра. Ҵабыргуп, аҧ­
суааи абашкьырцәеи ажьрацәара рыбжьам, хылҵ­
шьҭрала еизааигәам: абашкьырцәа алтаитәи абыз­
шәақәа рҭаацәара атиурк гәыҧ иаҵанакуеит, аҧсуаа 

– кавказнхыҵтәи абызшәақәа рҭаацәара аҧсуа-ады­
гьатә гәыҧ. Нхарҭатә ҭыҧлагь арҭ ажәларқәа акыр 
еицәыхароуп: абашкьырцәа Ладатәи Урал иаҧну 
жәларуп, аҧсуаа – амшын Еиқәа ихықәынхалоит. Аха, 
ихадоу, арҭ аҩжәларыкгьы шьарда еизааигәоуп доу­
ҳала, ҭоурыхтә лахьынҵала. Абашкьырцәагь, аҧсуаа 
реиҧш, инеиҧынкыланы шәышықәсала адәахьтәи 
ампыҵахалаҩцәеи аҩнуҵҟатәи аҧсабаратәи ауаажә­
ларратәи амч бааҧсқәеи хацәынмырха ирҿагыланы 
иқәҧон ахақәиҭразы, амилаҭтә хьыҧшымразы. Убри 
ақәҧароуп изыбзоуроугьы арҭ ажәларқәа рыҩнуҵҟа 
аҭыҧ ӷәӷәа аанызкылаз афырхаҵара акультгьы, уи 
иахылҿиааз афырхаҵаратә епосгьы, аҧсуаа рҿы – 
Нарҭаа, Абрыскьыл, абашкьырцәа рҟны – Урал-баҭыр, 
убас егьырҭ афырхацәа ирыхҳәаау аҳәамҭақәа.

Географиала акыр иеицәыхароу, аха доуҳала иеи­
жәлантәу, иеизааигәоу арҭ аҩыжәларык реизгәыкра, 
реимадара лымкаала улаҧш иҵашәартә, илабҿабаны 
ицәырҵит аҵыхәтәантәи ашықәсқәа раан, ақырҭуа-
аҧсуа еибашьреи уи ашьҭахь Аҧсны зҭашәаз абло­
кадеи ирыдҳәалоу ашықәс хьанҭақәа рзы: абашкьыр 
жәлар лак-ҩакрада аҧсуа жәлар рышҟа рнапы дырхе­
ит, иашьаҵас рыжәҩахыргьы рымардеит. Аҧсны иахьа 
изҭагылоу ауадаҩра мшқәа раан урҭ, харатәи ҳҭахцәа, 
ҳгәакьацәа иҳарҭоит хәы змам ацхыраара ду аеконо­
мика аганахьала – агәабзиарахьчара, аҵара-лашара 
апроблемақәа рыӡбара, акадрқәа разыҟаҵара ргана­
хьала. Башкортостантәи еиҳау аҵараиурҭақәа рҿы 
есышықәса жәаҩыла, шәҩыла Аҧснытәи аҿар хәыда-
ҧсада аҵара рҵоит, еиуеиҧшым азанааҭқәа рыла 
азыҟаҵара бзиа роуеит. Ари зегьы, ҳәарас иаҭахузеи, 
пату ду ақәуп ҳажәлар рыҟнытә. Ҳарҭгьы, ҳәарада, 
иаҳуалуп абасҟак абзиара ҳзыҟазҵо маҷк иадамзар­
гьы иҳалшо ацкы рзура, уи ҳара ҳхаҭақәагьы ҳзырбеио, 
ҳдоуҳатә культура иалало хҭысхоит. Абри амҩахь 



ихоу усуп, сара излеилыскааз ала, М. Лашәриа гәык-
ҧсыкалатәи иџьабаа, ирҿиаратә мчы-лшара здиҵаз 
иеиҭагамҭа «Урал-баҭыргьы».

Иара абараҟа иазгәасҭоит ари аиҭагагьы, М. Лашә­
риа уаанӡатәи иеиҭагақәа рыҩаӡараҿ ишгылоу, ина­
пы злаку аус аҿтәи иҧышәа ӷәӷәа шаныҧшуа, аус 
ҭакҧхықәрала ишазнеиу. Абарҭқәа ирыбзоураны, ае­
пос «Урал-баҭыр», сара сгәаанагарала, зеиӷьыҟам ала 
аҧсышәала ирцәажәоуп, ҳпоезиатә сахьажәа зырбеио, 
уи аҵкарқәа зырҵауло, «амрагыларатәи ашәыгақәа» 
рыла изҩычо, иаҳзаазыртуа аҧҵамҭоуп.

Ажәақәак иара аепос ахаҭеи уи акьыҧхьра – аҭ­
ҵаареи рҭагылазаашьа ирызкны. 

«Урал-баҭыр» баҟа заҵәыкым абашкьыр жәлар ре­
пикатә рҿиараҿы. Урҭ ирымоуп атиурк жәларқәа иеи­
цырзеиҧшу аепикатә баҟақәа, убас иоригиналтәу ае­
пикатә ҳәамҭақәагьы жәпакы: «Акбузат», «Заиатулиаки 
Хыухылуи», «Ҟара Иурга» убас егьырҭгьы.

Абра зыӡбахә ҳәоу зегь рахьтә ажәытәра зныҧшуа, 
амифологиатә шьаҭа змоу епикатә рҿиамҭоуп ҳәа 
иҧхьаӡоуп «Урал-баҭыр».

Аҳәамҭа раҧхьаӡа акәны ақьаад ианиҵеит 1910 
шықәсазы иеицырдыруа абашкьыр фольклор аҭ­
ҵааҩы, аизгаҩ Мухамметша Бурангулов ҩыџьа абаш­
кьыр жәабжьҳәаҩцәа – акураирҳәаҩцәа (акураи – 
милаҭтә-музыкатә инструментуп, ҿарпын жәлоуп) 
Габити Ҳамиҭи рыҟнытә, усҟантәи Оренбургтәи агу­
берниаҿ (иахьа Баимак араион, Башкортостантәи 
ареспублика). Аҳәамҭа ацыҧҵәахақәа зныкымкәа-
ҩынтәымкәа иркьыҧхьхьан, аха, ихарҭәааны, инаг­
ӡаны аоригинал ааизакны аҧхьаӡа ианкьыҧхьыз 
1972 шықәсазоуп.1

1	 Башкорт халык ижады. Эпос. 1-се китап. Составление, 
вступительная статья, комментарий М.М. Сагитова. Уфа, 1972 г.

Дук хара имгакәа уи еиҭаган урысшәала, иагь­
кьыҧхьын 200 томкны иҭыҵыз адунеитә литература 
абиблиотекаҿ.1

Ашьҭахь «Урал-баҭыр» агәылалт 1978 шықәсазы Мо­
сква СССР Анаукақәа ракадемиа иатәу А.М. Горки ихьӡ 
зху Адунеитә литература аинститути Башкортостантәи 
аҭоурыхи, абызшәеи, алитературеи ринститути «СССР 
ажәларқәа репос» асериаҿ иеицҭрыжьыз ашәҟәы 
«Абашкьыр жәлар репос». Ари анаукатә ҭыжьымҭа 
ҩ-бызшәак рыла икьыҧхьуп.2 Абри аҭыжьымҭа иацуп 
акыр инеиҵыху А.С. Мирбадалаева лнаукатә-ҭҵааратә 
статиа «Абашкьыр жәлар репос» ҳәа хыс иаманы.

«Урал-баҭыр» инарҭбааны иахцәажәахьеит ҷыдала 
уи ҭызҵаауаз абашкьыр ҵарауаа, анаукақәа рдокторцәа 
А.И. Харисов,3 А.Н. Киреев4 уҳәа аӡәырҩы.

Хыхь ишазгәаҳҭахьоу еиҧш, «Урал-баҭыр» сиужет­
ла еиҳа ижәытәтәиу алакәтә-мифологиатә шьаҭа змоу 
епикатә рҿиамҭоуп. Акомпозициа аганахала имҩашьо 
хы-хәҭакны ишоит. Иамоуп иара убас алагарҭа хәҭа, 
ахыркәшамҭа.

Аепос алагамҭа акыр иааугәаланаршәоит адунеи зе­
гьы аҿы иеицырдыруа амотивқәа – анцәа адунеи аҿы 
аҧхьа ауаа анишаз аамҭа. Убас еиҧш раҧхьаӡатәи 
ауаа ирхаҭарнакцәаны араҟа ицәыргоуп хаҵеи ҧҳәыси 

1	 Героический эпос народов СССР. Том 1., БВМ, серия 1, том 
13, Москва, 1975 г., стр. 67-114 (Урал-батыр. Башкирский 
народный эпос. Перевод И. Кычакова, А. Мирбадалаевой, А. 
Хакимова).
2	 Башкирский народный эпос. Составители А.С. Мир­
бадалаева, М.М. Сагитова, А.И. Харисов. Перевод Н.В. Кидайш – 
Покровской, А.С. Мирбадалаевой и А.И. Хакимова. Москва, изд. 
«Наука», 1977.
3	 Харисов А.И. Литературное наследие башкирского народа. 
18-19 вв. Автореф. Докт. Дисс. Уфа-Алма-Ата, 1966.
4	 Киреев А.Н. Башкирский народный героический эпос. Уфа, 
1970 г.

202 203



Абри аидеиа ҳарак зыршаҳаҭуа акоуп аҳәамҭа ан­
ҵәамҭагьы: Урал-баҭыр иҷкәынцәа рхы иамеигӡа, 
иқәҧаны рыжәлар ирзааргаз аҧсҭазаара лаша, аҧ­
сҭазаара барақьаҭ. Уи дыргас иамоуп урҭ зымҩа ылыр­
газ Урал ашьхаҿ зхы ыҵызхуа, аишьцәа аҧшьҩык 
рыхьӡ зыххалаз аӡиасқәа: Агидель (Идель), Иаик (Урал), 
Хакмар, Нугуш (раб иакәзар, уи ихьӡ уеизгьы ашьха 
Урал ахаҭа иахьӡхалеит):

Уралтәи ашьхақәа рыцәа ҭынчуп,-
Идырҵысуеит ҧшьӡиаск ргара…
Ажәларқәа ирхықәынхало
Наунагӡа рашәа иалоуп
Хьӡи-ҧшеи згым урҭ абаҭырцәа.

Ҳзыхцәажәо аепос иацәтәымым, уимоу, еиҳагьы 
иханарҭәаауеит ахшыҩҵак хада аарҧшра иацхраа­
уеит, ажәлар рдоуҳатә беиара еиҳагьы иҵауыланы 
ҳаргәыладырҧшуеит цҵак аҳасабала «Урал-баҭыр» иа­
цкьыҧхьу М. Лшәриа напҟазала иеиҭеигаз абашкьыр 
жәлар ражәаҧҟақәа рыхәҭак. Хыҧхьаӡарала урҭ шәкы 
рҟынӡа инаӡоит. Ирацәоуп урҭ рахьтә аҧсуа жәаҧҟақәа 
угәалазыршәо, ирышьашәалоу ажәа ҟәыӷақәагьы. Убраҭ 
иреиуоуп, иаҳҳәап: «аӡы уҭамлакәа аӡсашьа узҵом», 
«еибашьра даннеи забџьар згәалашәаз», «аҽы бааҧс 
аҧшәма даражәуеит, аҧҳәыс бааҧс – лхаҵа» «заа 
иҿызҭыз акәукәу ахыхь ҵнагоит», «сасра уҿанынаухо 
учуан ӡәӡәаны икнаҳ» уҳәа убас егьырҭгьы.

Иеихшьалан иаҳҳәозар, усҵәҟьагь ирацәам ҳаҧ­
сшәахь иеиҭагоу егьырҭ ажәларқәа иаҧырҵаз аепос­
қәа. Убри аҟнытә «Урал-баҭыр» аҧсшәахь аиҭагара 
ҳдоуҳатә дунеи аҿиара иацхраауа, даҟьа ҿыцк азаазыр­
туа ак аҳасабала иахәаҧштәуп.

2011 ш.

абыргцәа Ианбирдеи Ианбикеи. Урҭ ирхылҵуеит ҩыџьа 
аҧацәа – аиҳабы Шульген, аиҵбы – Урал.

Абарҭ аишьцәа рызҳара, рныҟәарақәа, рыхҭысқәа 
шьаҭас иаиуеит аепос асиужет. Аиашьа еиҵбы Урал-
баҭыр иқәыҧшра шықәсқәа инадыркны ажәлар дыз­
ларыхәаша, уимоу, зынӡаскгьы имҧсуа, адунеи иақә­
ланы иҟаиҵарц аӡыбза аҧшаара дашьҭалоит. Иашьа 
Шульген иакәзар – уи ажәлар ираӷоу амчқәа дрыдгыла­
ны, ауаа ҭазырхаша аус хәымгақәа ныҟәигоит.

Ишаабо, аепос амотив хада аӡыбза аҧшаара, аҿы­
хәара, убри алагьы ауаҩытәыҩса дымҧсуа, адунеи 
дақәлахо иҟаҵара – ажәытәӡатәи аккадааи шумерааи 
рфырхаҵа Гьильгамеш ихҳәаау аепос инаркны аду­
неи ажәларқәа рфольклор аҿы инарҭбааны иуҧылақәо 
иреиуоуп.

Ирацәоуп Урал-баҭыр еснагь ишәарҭаз, аҧсреи аб­
зареи дрыбжьазыргылоз, аха дхьамҵуа дызныз иҧ­
сҭазааратә мҩаҿы дзынҟьаз-дзынҧаз, дызҿагылаз-
дзыдгылаз, атәым ӷацәа реиҧш иашьа Шульгенгьы 
убрахь днарылаҵаны. Аха знымзар зны гәыҩбара иауам, 
дыззықәҧо аус ҧшьа мап ацәикуам. Амала аҵыхәтәан 
аҧсҭазаара ахаҭа еилнаркаауеит разҟыс, насыҧс 
иҟоу хаҭала амыҧсра шакәым (аӡыбза иаҿыхәахьаз, 
имыҧсуаз, аха аҧсра иаҳәоз аҭаҳмада хымхәеи иареи 
реицәажәара ашьҭахь), разҟыс иҟоу ауаа рзы аус бзиа 
аныҟәгара, аразра, ақьиара шракәу. Абас еиҧш иҟоу 
аус хир ауп изхылҿиаауа аизҳара, ҧхьацара. Амыҧсра, 
наунагӡа аҟазаара ридеиа аепос аҿы символс иамоуп 
есааира зыҽзырҿыцуа абаҳча. Абар уи шаарҧшу:

…Уи аӡы-бза шәаҿымхәан зынӡас,
Амыҧсра шәашьҭамлан лахьынҵас…
Мыҧсрас иҟоу акоуп, ааи, абра
Уи абаҳча аҿиара!..
Аус қьиа, аус хир аура, арҿиара!

В БУРНОМ МОРЕ НЕРАВНОДУШИЯ

Сущность поэтического мастерства не меняется 
с веками и тысячелетиями. Слово о творчестве 

Мушни Ласуриа, нашего выдающегося поэта, могучего 
певца Абхазии, захотелось мне начать с цитаты вдох­
новенного китайского писателя восьмого века:

«Всё сущее, утратив покой, начинает звучать. Дере­
вья и травы безгласны, но ветер их всколыхнет, и они 
зазвучат. Вода безгласна, но всколыхнёт её ветер, и 
она зазвучит. Взволнуется или устремится за ним, или 
остановит свой бег, или вспенится, заклокочет. Металл 
и камень безгласны, но стоит ударить по ним, и они за­
звучат. Так и человек. Нахлынут чувства — и он не мо­
жет молчать. Запоёт — выразит свои думы, заплачет — о 
печали расскажет или о радости. В музыке человек вы­
ражает чувства, которые рвутся наружу…» (Хань Юй).

Несомненно, то же самое относится и к словес­
ной музыке, к древнему и священному ремеслу поэта. 
Выше всего Михаил Лермонтов ставил ту поэзию, кото­
рая звучит «как колокол на башне вечевой». Яков По­
лонский писал: 

Писатель, — если только он
Волна, а океан — Россия,
Не может быть не возмущен,
Когда возмущена стихия. 

Писатель, если только он 
Есть нерв великого народа, 
Не может быть не поражен,
Когда поражена свобода. 

Решился бы сказать, что есть народы многочислен­
ные и немногочисленные, но нет невеликих народов. 
И высота поэзии ничуть не зависит от демографии. 
Счастье абхазского народа, что в самые трагические 
годы отечественной истории у нас находились поэты, 
достойные грозного величия и драматизма происхо­
дивших событий. Это и безымянные творцы великого 
народного эпоса, и мудрый родоначальник нашей ав­
торской словесности Дмитрий Гулиа, и выдающийся 
эпический поэт Иуа Когониа, и вдохновенный, непод­
ражаемый Баграт Шинкуба, а — в новое и новейшее 
время — наш удивительный в своей мощи и неистощи­
мости Мушни Ласуриа.

Да: «…утратив покой, начинает звучать…». И в этом 
звучании внятен голос всего народа, утратившего по­
кой и вовлеченного в клокочущий поток жестокой и не­
преклонной истории.

Мушни Ласуриа начинал как проникновенный ли­
рик. И надо признать, что уже и ранняя его лирика ста­
ла новым словом в нашей литературе, и заняла в ней 
почётное место. Эта лирика более решительно, чем 
произведения предшественников Ласуриа, отделяется 
от фольклора. Она куда более личностна, мучительно 
исповедальна и являет миру отчетливо выраженный 
характер своего автора. Эти лирические стихи, в том 
числе возникшие еще в шестидесятые годы минувшего 
столетия, были подлинно новаторскими и стали бли­
стательным образцом для последующих поэтических 
поколений. Однако наш поэт не ограничился достигну­
тым, он остался в движении, в творческом брожении, 

и эволюция большого самородного и самобытного та­
ланта продолжилась. Это творчество оказалось разно­
сторонним, многогранным. С годами в густоте лирики 
родились произведения, проникнутые патетическими 
лиро-эпическими мотивами, и, наконец, в полном 
объеме и блеске выявилось глубоко заложенное в даро­
вании Ласуриа эпическое начало.

Важным литературным событием стала пронизан­
ная духом истории и мифологии поэма Ласуриа «Золо­
тое руно», о которой Фазиль Искандер писал: «В этой 
поэме возникла еще небывалая в абхазской поэзии 
концентрация эпических мотивов, в ней показано бо­
гатство многовекового песенного фольклора… Поэма, 
ставшая трагическим гимном родной стране».

А автор перевода, известный поэт и переводчик Ми­
хаил Синельников отмечал: «Заслуживает внимания 
вся постройка с композиционными решениями. Выбор 
темы для очередной главы всегда точен и не случаен. 
Остаются в памяти и пронзающий душу монолог Ме­
деи, сцены клятв, сражений, и столь же реальное, сколь 
и символичное посещение того подземелья, в котором 
терзается и не сдаётся року Абрскил. И взволнованная 
речь о родном языке, выжившем вопреки всему. И вос­
певание труда вечного пахаря и сеятеля, собрата всех 
земледельцев Земли, и вся глава «Сау-нау» с особым 
сосредоточением фольклорных, песенных мотивов, 
с присловьями, в которых ёмко и весомо присутствие 
многовековой народной мудрости, столь поучитель­
ной. В сущности, автор поэмы выступает не только как 
художник, живописующий словом, но и как мысли­
тель-моралист, учитель нравственности. Трогает нас 
и его нескрываемая печаль, внезапно посещающая 
при описании смерти одряхлевшего Ясона, вполне со­
гласующемся со свидетельством эллинского мифа. Но 
поверх описания и в итоге новеллы — сгусток чувств, в 

котором вера в неминуемое возмездие соединилась с 
сожалением о бесплодно и бездарно растраченных, от­
данных злому делу телесных и душевных силах… И, ко­
нечно, по-своему великолепна и концовка всей поэмы 
с фантастическим возвращением эпических героев — 
через бездны протекшего времени — на дождавшуюся 
своего светлого дня родину. Конечно, это аллегория. Но 
здесь и признание бессмертия, некоей вечной повто­
ряемости…».

Всё так, но роковая повторяемость трагедии нагляд­
но свершилась и в недавней истории Абхазии, пережив­
шей Отечественную войну в 1992–93 гг. Большой поэт 
не мог не отозваться на драму народной судьбы, свер­
шавшуюся на его глазах. И отозвался с мучительной 
болью и сжигающим жаром, с чувством правоты, воз­
вышающей дух… 

Идея написания эпического романа, создания ши­
рокого эпического полотна вызревала на протяжении 
десяти–двенадцати лет. Все эти годы Мушни Ласуриа 
был одержим этой идеей, пронзающей душу и призы­
вающей к еще небывалому по мощи и всеохватности 
творчеству. И на протяжении этих лет в абхазской пе­
риодической печати иногда появлялись фрагменты бу­
дущего монументального произведения, первоначаль­
но казавшиеся отдельными стихотворениями («Митинг 
в Нальчике», «Я твой сын, Кабарда», «Абхазские девуш­
ки», «Расправь свои крылья, Абхазия» и другие). 

Наконец, поистине титанический труд был завер­
шён, и этот итог автор воспринял как исполнение меч­
ты, как главное своё достижение. И написал следующее:

Тебе, Всевышний, вечно благодарен
За то, что мне родной язык подарен,
Что муза не покинула меня,
Что ты не отнял жизнь мою и смелость,

Что я сказал всё то, что мне хотелось,
Прославив тех, а этих обвиня. 

В самом труде была моя награда.
Благодарю — мне большего не надо!

А не скажи я, чем народ богат,
Как перезревший, лопнувший гранат,
Могло бы это сердце разорваться.
Моя отчизна — вечное богатство,
В слезах, в поту, в отчаянье, в крови,
Тебе — земная лепта. Ты — живи! 

(Здесь и далее стихотворные цитаты даются в переводе 
Н. Ванханен.)

В романе возникли многочисленные образы. Это 
выразительные облики подлинных героев, спасителей 
родины и народа, и писателей разных времён, и пере­
говорщиков, и грубых разрушителей, захватчиков. Это 
образы возглавившего Абхазское государство Владис­
лава Ардзинба и пропавшего без вести на войне одного 
из лучших абхазских поэтов Таифа Аджба. Впечатля­
ющие, созданные, словно бы кистью живописца и в то 
же время данные в кинематографической динамике, в 
действии, словесные портреты Эдуарда Шеварднадзе, 
Бориса Ельцина, Михаила Горбачева, Леонида Леоно­
ва, Дмитрия Гулиа, Баграта Шинкуба, Шота Руставели… 
Возникают эпизодически, но врезаются в память образы 
Александра Первого, Келешбея Чачба, Османа Шамба, 
Сталина, Берии, Нестора Лакоба, Басиата Барцыц, Тама­
ры Шакрыл, Качи Когониа, Константина Лакрба, Даура 
Агухаа и многих других исторических деятелей и персо­
нажей недавней исторической драмы. И всё это верени­
ца характеров, столь несхожих человеческих типов…

В работе над «Отчизной» определённо сказался 
многообразный опыт Мушни Ласуриа — не только по­
эта, но и переводчика шедевров мировой поэзии, ее 
глубокого исследователя. Несомненно воздействие и 
Евангелия, и Гомера и Вергилия. Конечно, и Байрона и 
Пушкина — в самой свободе лирических отступлений 
и непринуждённых рассуждений. Вчитываясь в одну 
из глав «Отчизны», названную «Восхождение в Рай», 
нельзя не припомнить бессмертную «Божественную 
комедию» Данте Алигьери. «Фауст» Гете тоже, конечно, 
был прочитан абхазским поэтом чрезвычайно внима­
тельно. Вместе с тем весь колорит поэмы — абхазский; 
в ряде мест отчётлива связь повествования с родным 
преданием. Ласуриа «оригинален, ибо мыслит» (вос­
пользуемся пушкинской формулой). И это небывало 
обширное в нашей литературе стихотворное повество­
вание — поэма об абхазской судьбе, о судьбе страны 
Апсны. При этом её многочисленные главы автоном­
ны: возникает ощущение, что каждая из них (и по объ­
ему, и по остроте и исчерпанности конкретной колли­
зии) является поэмой. Все вместе они образуют единый 
свод — роман в стихах.

Главы чрезвычайно разнообразны. Сама близость к 
нашим дням, сохранившаяся ещё свежесть болезнен­
но ранивших происшествий в их последовательности, 
обусловила хроникальный характер ряда разделов. Да, 
время быстро промелькнуло и сменилось новыми вре­
менами. Но на то и перо писателя, чтобы эта хроника 
сохранилась, как каменосечная надпись на граните. 
Но все же главный энергетический двигатель произ­
ведения находится в наиболее трагических главах, не­
вольно передающих часть своей энергии соседствую­
щим главам.

Совершенно потрясает глава ХIV «Горы пепла», — о 
национальной катастрофе, гибели сокровищ нацио­

нальной письменности — сожжения Абхазского науч­
но-исследовательского института.

О, сколько книг погибло, сколько строк!
Автографы учёнейших людей,
Святыня духа, фейерверк идей,
В которых явлен поколений труд… 
Кто мог вообразить, что всё сожгут?
Что станет пеплом, пережив века,
Бесценный стих, чеканная строка?!

История народа сожжена.
Мертвы века, где явлена она.
О, скорбь, о горе, боль смертельных ран —
Погиб абхазский Матенадаран!..

Горят, пылают, плавятся листы,
А оккупанты делом заняты:
Стоят шеренгой, не дают тушить,
Чтоб стало пеплом, без чего не жить!

Нет ни листка, ни строчки не спасти!
История — зола в моей горсти!
Всё сожжено, чем мой народ богат…
Да, метод твой бессмертен, Герострат!

О, груда пепла, целая гора,
Ты дышишь жаром мёртвого нутра,
Ты памятник убийству, и навзрыд
Здесь впору выть — ведь это геноцид!

Зола и пепел подпирают свод.
Как огненною буркой, мой народ
Накрыло — вся история в дыму…
Есть кто живой?! Покамест не пойму…

О, пламени голодное жерло,
Ты пожираешь всё, что проросло!

Угар и дым, и гарь несутся прочь —
Ты памятник себе воздвигла, ночь!
Ты памятник себе воздвигла, мгла,
Из пепла, мракобесия и зла,
И пирамиду вытесала ты
Из дикости, золы и слепоты!..

Решусь сказать, что у этих скорбных строк такая 
сила, которая возникает лишь на самых высотах миро­
вой поэзии. 

Вернёмся к дантовской теме… К главе ХV, к этому 
воссозданному с причудливой живостью воображения 
«Восхождению в рай». Рай в видениях Ласуриа населён 
прежде всего великими поэтами. Здесь и сам Гомер, и 
Овидий, и Фирдоуси, и, конечно, «суровый» Данте вме­
сте с горестным Петраркой, и Дмитрий Гулиа — прово­
дник автора, его Вергилий… Но неожиданно поэтиче­
ская фантазия оказывается накрепко связанной с со­
временностью, с тем, что творится на грешной земле. 
Неразрывность этой связи минувшего с настоящим и 
грядущим обнаруживается с момента появления грузин­
ского поэта Шота Руставели. Его монолог поразителен. 
Глава написана с позиций подлинного гуманизма. Да, на 
уровне Низами и Нарекаци, Шота Руставели и Дмитрия 
Гулиа не может быть межнациональной розни и вражды. 
Великие поэты всех народов — равноправные собесед­
ники. Мировая культура едина.

Повествование Мушни Ласуриа насыщено мировой 
культурой, но далеко от мёртвой и голой книжности, от 
абстракций и всюду живо и непосредственно. Абхаз­
ский поэт говорит о своем наболевшем, волнующем, не­
отступно тревожащем, не думая о канонах жанра, уста­

новленных классицистами. В его душе присутствуют 
и творец эпоса, и лирик. Отдельные периоды, строфы, 
охватывающие столь многие судьбы «Отчизны», про­
низаны напряженным лиризмом. Но вот общенарод­
ной трагедии сопутствует целая личная драма. 

Глава «Миннегага» посвящена памяти любимой 
жены, подруги, музы: «Ты ведь помнишь, Миннегага,/ 
Как просиживал я ночи, /Как трудился я над строчкой. /
Эти ночи ты любила, /И меня ты понимала. /Ах, каким 
я был счастливым /Там, во тьме ночей бессонных,/ Ты 
была свечой священной. /Разве знают в небе птицы,/ 
Что в полёте вечном счастье? /Разве знал я, Миннегага, /
Что те ночи счастьем были?». Да, условное имя героини 
взято у Лонгфелло, позаимствован и ритм, в своё время 
очаровавший Ивана Бунина, несравненного русского 
переводчика «Песни о Гайавате». Этот веющий дыха­
нием индейской легенды напевный стих, с отрочества 
пленяющий поколения читателей…

Но Ласуриа говорит о своём, о родном, абхазском:

Голоса я слышал! Звали
Голоса моих ушедших.
Дмитрий Гулиа порою
Окликал из стран нездешних.

Голоса живых и мёртвых
Дорогих друзей звучали,
В бурном хаосе событий
Безвозвратно исчезая.
Всё сжирал огонь — иди же
Вслед за теми, кто уходит —
За умершими, живыми!

Я сложил стихи их в книгу,
Голоса их — самородок
Для грядущих поколений.

Перевёл я Слово Божье —
Слово Нового Завета.
Эти заповеди землю
Согревают и спасают.

Посвящал я слово павшим,
По следам их шёл по свету!
Воспевал их ратный подвиг —
Слёзы капали на строки.
Шёл военною дорогой,
По кремнистым горным тропам
За погибшими своими.

Были долгими те ночи,
Дни мучительными были,
Ты всегда было со мною
Неотлучно, Миннегага! 

Эта чрезвычайно личная глава романа, внутренняя 
поэма, не может не обжечь, не вызвать сочувствия чи­
тателей. Здесь так много протекшей жизни и свершив­
шейся судьбы:

Не забыть ночей минувших —
Их листки и манускрипты,
Эту тайнопись событий,
Эту летопись былого…
Ночи долгие, глухие,
Вся судьба — в их сизом дыме!..

Я не прятался от боли,
Миннегага, Миннегага!

Вот я вновь на том балконе
И с вершины лет прошедших

На тебя гляжу, родная!
Снова слышу речь былую,
Слово из глубин сердечных.
Жду я встречи, Миннегага.

Народная беда незабываема. Абхазский народ 
всегда будет помнить, что желанная независимость 
его Отчизны, «Страны Души», завоевана страдания­
ми, пролитой кровью, общим подвигом. Неизбывна 
печаль об ушедших. Но пришедшая Победа это — 
праздник:

Кто взрастил лозу — бессмертен!
Мой народ бессмертен тоже!

Лейся, песня винограда!
Песня жизни, песня роста!
Вечный пир плодоношенья
Мощной поросли грядущей!
Шардаамта! Шардаамта!
Славься! Многая всем лета!
Песня всех извечных песен. 

Одно из сильнейших мест книги — вырвавшийся 
из сердца поэта гимн родному многонациональному, 
по выражению старинного русского поэта, «многона­
родному» Кавказу. Этот гимн во славу гор становится и 
призывом к единению:

Кавказ — окаменевшая волна,
Что прямо в небо, ввысь устремлена.
Два моря разом слили свой прибой
И вздыбились, и сделались тобой!
И дарит крылья для твоих вестей
Абрскил — кавказский Прометей.

Кавказ, тебе столь многое дано!
Здесь золотое пенилось руно.
Ты — боль Вселенной и сердечный пыл .
Кто хоть однажды на Кавказе был,
Забудет ли вершины горных гряд —
Эльбрус, Ерцаху или Арарат?!

Жертвенная абхазская трагедия, ставшая в итоге 
трагедией оптимистической, как бы то ни было, свер­
шилась. И вот фактом словесности стал грандиозный и 
по замыслу и по исполнению эпос…Закончив «Войну и 
мир», Лев Николаевич Толстой заметил: «Без ложной 
скромности, это — как «Илиада»». Мне думается, что 
«Отчизна» Мушни Ласуриа навсегда останется для аб­
хазов их родной, кровной, нетленной «Илиадой». 

По моему убеждению, это произведение должно 
привлечь внимание в разных странах, ему суждено 
быть переведённым на другие языки. И начало положе­
но этой книгой: эпохальный роман выходит в русском 
переложении Натальи Ванханен, московской поэтессы, 
мастера стихотворного перевода. Нельзя не отметить 
колоссальный объем совершенного переводчицей тру­
да, не оценить и высокое качество работы — добросо­
вестность и талантливость этого перевоплощения.

2017 г.

